
BUNGE LA TANZANIA 

__________ 

 

MAJADILIANO YA BUNGE 

____________ 

 

MKUTANO WA TANO 

 

Kikao cha Nne – Tarehe 4 Novemba, 2016 

 

(Bunge Lilianza Saa Tatu Asubuhi) 

 

D U A 

 

Mwenyekiti (Mhe. Andrew J. Chenge) Alisoma Dua 

 

MWENYEKITI: Waheshimiwa Wabunge, tukae. Katibu  

 

 

 NDG. RAMADHAN ISSA ABDALLAH - KATIBU MEZANI:  

 

MASWALI NA MAJIBU 

 

 MWENYEKITI: Maswali na swali la kwanza kwa siku ya leo linaelekezwa Ofisi 

ya Rais, TAMISEMI na linaulizwa na Mheshimiwa Sixtus Raphael Mapunda, 

Mbunge wa Mbinga Mjini. 

 

Na. 41 

 

Maboresho ya Hospitali ya Wilaya ya Mbinga 

 

MHE. SIXTUS R. MAPUNDA aliuliza:- 

 

Hospitali ya Wilaya ya Mbinga inatoa huduma kwa Halmashauri Nne 

yaani Mbinga Mjini, Mbinga Vijijini, Nyasa na baadhi ya Kata za Songea Vijijini, 

hali inayopelekea Hospitali hiyo kuwa na upungufu wa vitendeakazi, wodi na 

vyumba vya kulaza wagonjwa pamoja na ukosefu wa Madaktari Bingwa:- 

 

Je, ni lini Serikali itaboresha Hospitali hiyo ili iweze kutoa huduma 

inayotarajiwa? 

NAIBU WAZIRI, OFISI YA RAIS, TAWALA ZA MIKOA NA SERIKALI ZA MTAA 

alijibu:- 

 

Mheshimiwa Mwenyekiti, kwa niaba ya Waziri wa Nchi Ofisi ya Rais, 

TAMISEMI, naomba kujibu swali la Mheshimiwa Sixtus Raphael Mapunda, 

Mbunge wa Mbinga Mjini, kama ifuatavyo:- 

 

Mheshimiwa Mwenyekiti, ili kutatua tatizo la vitendea kazi, Serikali 

inashirikiana na wadau mbalimbali ili kuboresha huduma za afya. Serikali kupitia 

wadau ambao ni wattereed imefanikisha upatikanaji wa gari la wagonjwa 

lenye namba DFP 5795 ambalo linatumika kuhudumia wagonjwa wanaohitaji 

rufaa. Wadau hao pia wamesaidia upatikanaji wa mashine muhimu za kupima 

CD4 na maradhi ya kifua kikuu pamoja na kuwezesha ukarabati wa jengo la 

maabara. 

 

Mheshimiwa Mwenyekiti, hospitali hiyo inakabiliwa na upungufu wa wodi 

ya watoto na ufinyu wa wodi ya wazazi. Aidha, majengo ya wodi ya upasuaji, 

wodi ya wanaume, wodi ya daraja la kwanza na kliniki ya meno ni chakavu. 

Katika bajeti ya mwaka wa fedha 2016/2017 Serikali imetenga shilingi milioni 50 

kwa ajili ya ujenzi wa wodi ya watoto. 

 

Mheshimiwa Mwenyekiti, mahitaji ya Madaktari (Medical doctors) katika 

hospitali ni nane, waliopo ni wawili na upungufu ni madaktari sita. Aidha, 

Madaktari wasaidizi wanaohitajika ni 16, waliopo ni sita na upungufu ni 

Madaktari 10. Halmashauri imepata kibali cha kuajiri Madaktari wanne katika 

bajeti ya mwaka wa fedha 2016. Madaktari watatu waliokuwa masomoni 

wanatarajiwa kuripoti kazini mwaka huu 2016. 

 

MWENYEKITI: Ahsante. Mheshimiwa Mapunda. 

 

MHE. SIXTUS R. MAPUNDA: Mheshimiwa Mwenyekiti, pamoja na majibu 

mazuri ya Naibu Waziri hasa eneo la kutoa milioni 50 kwa ajili ya wodi ya 

watoto, nina maswali madogo mawili ya nyongeza.  Swali la kwanza ni lini 

Serikali itaboresha wodi ya akinamama wajawazito pamoja na sehemu ya 

kujifungulia hasa ukizingatia hali ya sasa pale hospitalini, akinamama wanakaa 

katika mazingira magumu na wanalala watatu watatu? (Makofi) 

 

Swali la pili la nyongeza; kama nilivyoeleza kwenye swali la msingi, 

Hospitali ya Wilaya ya Mbinga inahudumia Halmashauri nne, yaani Halmashauri 

ya Wilaya ya Nyasa, Mbinga Vijijini, Mbinga Mjini na sehemu ya Halmashauri ya 

Songea Vijijini. Gari ambalo limetolewa na waterreed liko kwa ajili ya kitengo 

cha UKIMWI na linawasaidia wale wagonjwa wa UKIMWI tu, maeneo kama ya 

Mpepai kwenye zahanati na vituo vya afya Kihungu, Kilimani, Kigonsera, 

Mkumbi ambao hao wakipata mazingira magumu katika maeneo yao 

wanahitaji kuletwa katika hospitali ya Wilaya.  Ni lini Serikali itatuletea gari la 

wagonjwa kwa sababu hilo lililosemwa hapa haliko kwa ajili ya kuwasafirisha 

wagonjwa wa hali ya kawaida, ni wale tu kwenye kitengo cha UKIMWI? 

 

MWENYEKITI: Ahsante. Mheshimiwa Naibu Waziri. 

 

NAIBU WAZIRI, OFISI YA RAIS, TAWALA ZA MIKOA NA SERIKALI ZA MTAA: 

Mheshimiwa Mwenyekiti, katika eneo la kwanza naomba nimpongeze 

Mheshimiwa Mbunge kwa kujali afya za akinamama na watoto katika eneo 

hilo, nikiri wazi kwamba kwa umahiri wako nadhani tutafika vizuri. Naomba 

nimhakikishie katika suala la wodi ya akinamama na watoto kipaumbele cha 

Serikali hivi sasa ni kuimarisha afya za jamii hasa akinamama na watoto. 

 

Mheshimiwa Mwenyekiti, katika kumbukumbu yangu siyo muda mrefu 

tulikuwa na mkutano mkubwa sana hapa wa Madaktari wa Mikoa na Wilaya 

na bahati nzuri mkutano ule alikuwepo Makamu wa Rais wetu kama mgeni 

rasmi, mambo makubwa sana yameahidiwa pale. Naomba nimhakikishie 

Mheshimiwa Mbunge kwamba mchakato wa bajeti wa mwaka huu unaokuja 

tutaangalia jinsi gani tutashirikiana nao kuhakikisha kwamba tunaweka 

kipaumbele katika wodi ya wazazi katika hospitali yetu ya Mbinga. 

 

Mheshimiwa Mwenyekiti, hali kadhalika suala la gari la wagonjwa, ni kweli 

nafahamu katika hospitali mbalimbali siyo ya kwake peke yake isipokuwa 

hospitali nyingi sana changamoto za gari za wagonjwa zimekuwa ni kubwa. 

Naomba nimhakikishie Mheshimiwa Mbunge kwamba Ofisi yangu itashirikiana 

naye kutafuta uwezekano wa aina yoyote japokuwa siwezi kuwaahidi hapa 

sasa, kwa sababu najua jambo kubwa sana linalotukwamisha ni ukomo wa 

bajeti. 

 

Mheshimiwa Mwenyekiti, katika mpango mkakati mpana ambao 

tunauandaa hivi sasa naomba tujadiliane kwa karibu zaidi jinsi gani tutafanya, 

lengo kubwa ni kuwasaidia wale watu ambao catchment area yake ni kubwa 

zaidi, tutafanya vipi kama Serikali, tukishirikiana na  Mbunge na wadau 

mbalimbali kuwawezesha wananchi wa eneo hili kufika sehemu za referral 

ambazo zimekusudiwa katika eneo lake. Ahsante sana. 

 

MWENYEKITI: Ahsante. Mheshimiwa Magige Catherine. 

 

MHE. CATHERINE V. MAGIGE: Mheshimiwa Mwenyekiti, nakushukuru kwa 

kunipa nafasi ya kuuliza swali moja dogo la nyongeza.  

 

Kwa kuwa wananchi wa Kata ya Kitumbeini na Namanga, Wilayani 

Longido, Mkoa wa Arusha wamekuwa hawapati huduma ya afya, hakuna vituo 

vya afya imefikia hata wanavuka mipaka kwenda nchi jirani ya Kenya kwa ajili 

ya kupata matibabu. Je, Serikali ina mpango gani kuwasaidia wananchi hawa 

waondokane na tatizo hili ukizingatia Wilaya ya Longido haina hata hospitali ya 

Wilaya. (Makofi) 

 

MWENYEKITI: Ahsante. Kwa kifupi Mheshimiwa Naibu Waziri. 

 

NAIBU WAZIRI, OFISI YA RAIS, TAWALA ZA MIKOA NA SERIKALI ZA MTAA: 

Mheshimiwa Mwenyekiti, katika nyakati mbalimbali nilikuwa nikirejea kwamba ni 

kweli katika vituo vya afya tunavyohitajika kuvipata sasa hivi bado tuna 

upungufu mkubwa sana.  

 

Katika mpango mkakati wetu sasa hivi tumejielekeza kwamba at least kila 

Halmashauri tuweze kuwa na hospitali ya Wilaya na katika hili naomba 

nimhakikishie Mheshimiwa Mbunge kwamba, nakumbuka jambo hili muda 

mrefu sana linapigiwa kelele na kweli haipendezi, katika eneo hili wananchi 

wanakosa huduma mpaka wanakwenda nchi za jirani.  

 

Mheshimiwa Mwenyekiti, kama Serikali, lakini kama Halmashauri ya eneo 

hilo, nitaomba katika mchakato wa bajeti ya mwaka huu unaokuja kwa sababu 

tumeweka kipaumbele na kila Halmashauri tuna mpango mpana ambao 

tutakuja kuu-present baadaye hapa, at least tuwe na kituo cha afya katika kila 

Wilaya kwanza, kituo cha afya kimoja kimoja kwanza na umaliziaji wa magofu. 

Nadhani Wilaya ya Longido tutaipa kipaumbele hasa katika Kata ambayo 

ameikusudia.  

 

Mheshimiwa Mwenyekiti, naomba nimhakikishie, Serikali haitawatupa na 

iko tayari kushirikiana na wananchi wa Longido na kushirikiana na Mbunge 

ambaye yuko mahiri kutetea eneo hilo. (Makofi) 

 

MWENYEKITI: Ahsante.  Tunaendelea.  Swali linalofuata linaulizwa na 

Mheshimiwa Amina Saleh Mollel, Mbunge wa Viti Maalum. 

 

Na. 42 

 

Mlinganyo wa Vyoo kwa Wasichana na Wavulana 

 

MHE. AMINA S. MOLLEL aliuliza:- 

 

Sera ya Elimu inasema mlinganyo wa vyoo kwa wanafunzi wa kike uwe 

choo kimoja kwa wasichana 20 na choo kimoja kwa wavulana 25:- 

 

 Je, utekelezaji wa Sera hiyo kwenye eneo hili ukoje? 

 NAIBU WAZIRI, OFISI YA RAIS, TAWALA ZA MIKOA NA SERIKALI ZA MTAA 

alijibu:- 

 

 Mheshimiwa Mwenyekiti, kwa niaba ya Waziri wa Nchi, Ofisi ya Rais, 

TAMISEMI, naomba kujibu swali la Mheshimiwa Amina Saleh Mollel, Mbunge wa 

Viti Maalum, kama ifuatavyo:- 

 

 Mheshimiwa Mwenyekiti, kwa hali ya sasa kuna uwiano wa choo kimoja 

kwa wanafunzi wa kike katika shule za msingi ni 52 na wavulana ni 54. Kwa 

upande wa shule za sekondari uwiano ni wanafunzi 23 kwa choo kimoja kwa 

wasichana na wavulana ni 25. 

 

 Mheshimiwa Mwenyekiti, katika bajeti ya mwaka wa fedha 2016/2017, 

Serikali imetenga shilingi bilioni 12.9 kwa ajili ya ujenzi wa matundu ya vyoo 8,791 

kwa shule za msingi na matundu 1,942 kwa shule za sekondari. Kazi hiyo 

inafanywa na Serikali kwa kushirikisha nguvu za wananchi na wadau mbalimbali 

wa maendeleo. Azma ya Serikali ni kuhakikisha miundombinu ya vyoo 

inajengwa ili kuboresha mazingira ya kujifunzia na kufundishia mashuleni. 

 

 MWENYEKITI: Ahsante. Mheshimiwa Amina. 

  

 MHE. AMINA S. MOLLEL: Mheshimiwa Mwenyekiti, nashukuru kwa majibu 

haya yaliyotolewa na Mheshimiwa Naibu Waziri. Nina maswali mawili ya 

nyongeza. 

 

 Mheshimiwa Mwenyekiti, watoto wa kike wanahitaji faragha na hasa 

wanapokuwa katika siku zao. Kwa hali hii iliyopo hivi sasa ni tatizo kubwa kwa 

watoto wa kike. Je, Serikali inachukua hatua gani za dharura kuhakikisha 

kwamba angalau tunawapatia unafuu watoto wa kike na hasa ukizingatia 

kwamba shule nyingi pia hazina maji kwa mtoto huyu wa kike inakuwa ni 

vigumu. 

 

 Mheshimiwa Mwenyekiti, swali la pili; je uwiano huu wa 52 kwa 54 na 23 

kwa 25 kwa shule za sekondari umezingatia kwa kiasi gani hali ya watoto wenye 

mahitaji maalum, watoto wenye ulemavu ambao wanalazimika kutambaa 

katika kinyesi cha watoto wenzao?  

 

 MWENYEKITI: Mheshimiwa Naibu Waziri. 

 

 NAIBU WAZIRI, OFISI YA RAIS, TAWALA ZA MIKOA NA SERIKALI ZA MTAA: 

Mheshimiwa Mwenyekiti, ni kweli kwa sababu ni changamoto kweli hasa watoto 

wetu wa kike kuna wakati fulani wanataka faragha ya hali ya juu kuwawezesha 

kusoma katika mazingira rafiki na hili ndiyo maana nimesema kwamba katika 

yale matundu ambayo tunayajenga 8,991 kwa shule za msingi na yale 1942 kwa 

shule za Sekondari kipaumbele ni matundu ya vyoo vya kike.  

 Mheshimiwa Mwenyekiti, hata hivyo, tuna mradi wa MMES II ambao 

katika shule za sekondari tunajenga takriban matundu yasiyopungua 9,345. 

Katika haya maelekezo yetu ni kuhakikisha hasa katika shule za sekondari 

tunaweka nguvu kubwa tuweze kuondoa kabisa tatizo hasa la vyoo vya kike, 

kwa kujua kwamba, hili jambo ni muhimu sana kwa ajili ya utulivu wa watoto 

wetu hasa wa kike wanapokuwa katika yale mazingira ambapo hakuna namna 

lazima wapate mazingira yenye staha. 

 

 Mheshimiwa Mwenyekiti, hali kadhalika suala la walemavu ni kweli, katika 

kipindi cha nyuma kilichopita kwa muda mrefu tulikuwa hatuna kipaumbele 

cha kutosha katika ujenzi wa miundombinu yetu hasa katika maeneo ya 

walemavu. Naomba nimhakikishie Mheshimiwa Amina Molel, katika vyoo vyetu 

vya sasa vyote vinavyojengwa suala la vyoo kwa watu wenye mahitaji maalum 

ni kipaumbele chetu cha msingi.   

 

 Mheshimiwa Mwenyekiti, hivi sasa katika maeneo mbalimbali tunakopita 

na jana nilikuwa katika shule moja  ya Chang‟ombe „B‟, tunaenda kujenga 

karibuni vyoo 20 lakini kipaumbele tumesema katika ujenzi ule ramani zote 

zinaelekeza watu wenye mahitaji maalum hasa walemavu ili kuhakikisha ujenzi 

wote unaofanyika sasa hivi uweze kuligusa kundi hilo. 

 

 Mheshimiwa Mwenyekiti, Mheshimiwa Amina Molel nimhakikishie kundi 

ambalo analiwakilisha vema humu Bungeni, tutahakikisha tunalipa nguvu ya 

kutosha na kuhakikisha kwamba haki zao zinapatikana kwa muda wote katika 

kipindi cha utawala huu. (Makofi) 

 

 MWENYEKITI: Mheshimiwa Msabaha. 

 

MHE. MARYAM SALUM MSABAHA: Mheshimiwa Mwenyekiti ahsante sana. 

Nami naomba niulize swali dogo la nyongeza.  Kwa kuwa, hili tatizo la matundu 

ya choo hasa shule ambazo ziko pembezoni, shule za vijijini siyo rafiki sana na 

watoto wa kike pamoja na wanafunzi kwa ujumla. Ni lini Serikali itahakikisha 

tatizo hili la matundu ya choo linakwisha mara moja?  

 

MWENYEKITI: Ahsante. Mheshimiwa Naibu Waziri TAMISEMI. 

 

NAIBU WAZIRI, OFISI YA RAIS, TAWALA ZA MIKOA NA SERIKALI ZA MTAA: 

Mheshimiwa Mwenyekiti, kwa niaba ya Waziri wa Nchi, Ofisi ya Rais TAMISEMI 

naomba kujibu swali la dada yangu Maryam Msabaha Mwanajeshi kutoka 

kambi ya Bulombora kule Mkoani Kagera kama ifuatavyo:- 

 

Mheshimiwa Mwenyekiti, kama nilivyosema awali kwamba mpango 

mkakati wa Serikali ni kuhakikisha kwamba tunatatua tatizo la vyoo kama 

Mheshimiwa Molel alivyoanza na swali hili. Nilipopita maeneo mbalimbali kwa 

mfano takriban wiki moja na nusu nilikuwa katika Wilaya ya Kakonko, Buhigwe 

na maeneo mengine kule, nilipita katika maeneo hayo nikikagua hata baadhi 

ya miundombinu ya vyoo.  

 

Mheshimiwa Mwenyekiti, ni kweli tuna kila sababu, ndiyo maana tuna 

mpango mkakati mpana sana. Tumetenga fedha karibu  bilioni 12, lengo 

kubwa ni investment katika kuondoa kero hii. Naomba niwahakikishie 

Waheshimiwa Wabunge, Serikali kwa umoja wake lakini vilevile na wadau 

mbalimbali niwashukuru sana, katika kipindi hiki tumeweza kushirikiana vema 

kwa sababu baada ya kuondoa ajenda ya tatizo la madawati, sasa hivi Serikali 

na wadau mbalimbali tumejielekeza katika vyoo na vyumba vya madarasa. 

 

Mheshimiwa Mwenyekiti, imani yangu ni kwamba ndani ya muda mfupi 

tutaona mazingira makubwa sana yamebadilika katika sekta ya elimu katika 

Jamhuri yetu ya Muungano wa Tanzania. 

 

MWENYEKITI: Mheshimiwa Chikota. 

 

MHE. ABDALLAH D. CHIKOTA: Mheshimiwaa Mwenyekiti, nakushukuru.  

Tatizo la vyoo katika shule zetu za msingi linafanana na tatizo la nyumba za 

Walimu kwa shule zetu na tatizo hili sasa hivi kama limeachiwa Halmashauri 

ndiyo watatue tatizo hili, lakini kwa mapato ya Halmashauri nina uhakika 

mkubwa kwamba tatizo hilo haliwezi kupatiwa ufumbuzi.  

 

Mheshimiwa Mwenyekiti, naomba kumuuliza Naibu Waziri kwamba Serikali 

ina mpango gani wa kutatua tatizo hili katika kipindi kifupi kijacho? 

 

MWENYEKITI: Ahsante. Mheshimiwa Naibu Waziri TAMISEMI kwa kifupi? 

 

NAIBU WAZIRI, OFISI YA RAIS, TAWALA ZA MIKOA NA SERIKALI ZA MTAA: 

Mheshimiwa Mwenyekiti, naomba niweke wazi kwamba Serikali kwa sasa 

imejipanga vema. Imejipanga vema kwanza hata ukiangalia mchakato wa 

bajeti ya mwaka huu tumemaliza madawati, lakini tumetenga takriban bilioni 13 

kwa ajili ya ujenzi wa nyumba katika shule za msingi na bilioni 11 katika shule za 

sekondari. Tukishirikiana TAMISEMI na wenzetu wa TEA jambo hili tumekuwa na 

mkakati mpana sana, lengo siyo nyumba za Walimu peke yake, bali ni 

madarasa, nyumba za Walimu, maabara na kufanya mpango kabambe wa 

ukarabati wa shule kongwe.  Mwaka huu peke yake, shule kongwe 33, kila shule 

tunaipatia bilioni moja.  

 

Mheshimiwa Mwenyekiti, lengo letu, Watanzania waone kwamba, Serikali 

ya Awamu ya Tano, ina lengo la kuweka msukumo wa mbele katika kuboresha 

elimu yetu ya Tanzania. 

 

MWENYEKITI: Ahsante. Tunaendelea na swali linalofuata linaulizwa na 

Mheshimiwa Elias John Kwandikwa, Mbunge wa Jimbo la Ushetu. 

Na. 43 

 

Wasimamizi wa Rasilimali Fedha 

 

MHE. ELIAS J. KWANDIKWA aliuliza:- 

 

Je, ni lini Serikali itatambua mchango mzuri wa wasimamizi wa Rasilimali 

Fedha, Wahasibu Viongozi (Chief Accountants) walioko kwenye Wizara na 

Idara za Serikali kwa kuwapandisha kwenye ngazi ya Ukurungenzi ili waweze 

kuleta tija zaidi kwa ushirika wao katika maamuzi ya Menejimenti ya 

Wizara/Idara zao? 

 

WAZIRI WA NCHI, OFISI YA RAIS (MENEJIMENTI YA UTUMISHI WA UMMA NA 

UTAWALA BORA) alijibu:- 

 

Mheshimiwa Mwenyekiti, naomba kujibu swali la Mheshimiwa Elias John 

Kwandikwa, Mbunge wa Jimbo la Ushetu, kama ifuatavyo:- 

 

Mheshimiwa Mwenyekiti, cheo cha Mhasibu Mkuu au Chief Accountant 

ni cheo cha madaraka/uongozi na kwa mtumishi anayeteuliwa kushika wadhifa 

huu anakuwa na hadhi sawa na Mkuu wa Idara au Mkurugenzi katika Wizara au 

Idara ya Serikali inayojitegemea au wakala na Wahasibu Wakuu ni sehemu ya 

Menejimenti ya Wizara, Wakala, Idara za Serikali zinazojitegemea na 

wamekuwa wakishiriki kikamilifu katika maamuzi ya Wizara na Idara zao kama 

ambavyo wako Wakuu wengine wa Idara au Wakurugenzi. 

 

Mheshimiwa Mwenyekiti, Serikali inatambua umuhimu wa kuwapatia 

mafunzo ya awali watumishi na viongozi wa umma kabla ya uteuzi wa 

madaraka yoyote katika utumishi wa umma ili waweze kuuelewa utumishi wa 

umma na kufahamu misingi, sheria, kanuni na taratibu za utendaji kazi katika 

utumishi wa umma. Mafunzo ya aina hii yamekuwa yakitolewa na Taasisi ya 

Uongozi, Chuo cha Utumishi wa Umma pamoja na wakala wa mafunzo kwa njia 

ya mtandao au (TAGLA). 

 

MHE. ELIAS J. KWANDIKWA: Mheshimiwa Mwenyekiti, namshukuru sana 

Mheshimiwa Waziri kwa majibu mazuri sana nina swali dogo tu la nyongeza.  

Kwa kuwa, yapo maeneo machache viongozi hawa hawashirikishwi kikamilifu 

kutoa ushauri wa vifungu sahihi kwa matumizi kama ilivyoanishwa kwenye bajeti 

na kuathiri taarifa za fedha na kutekeleza hoja za ukaguzi. Je, Serikali iko tayari 

kutoa waraka, kusisitiza ushirikishwaji wa viongozi hawa wanaosimamia rasilimali 

fedha ili kuleta tija katika matumizi ya vifungu vya bajeti na kuboresha hesabu? 

 

MWENYEKITI: Ahsante.  Mheshimiwa Waziri wa Nchi, Ofisi ya Rais. 

WAZIRI WA NCHI, OFISI YA RAIS, MENEJIMENTI YA UTUMISHI WA UMMA NA 

UTAWALA BORA: Mheshimiwa Mwenyekiti, kwanza kabisa nimpongeze kwa 

namna ambavyo amekuwa akifuatilia matumizi mbalimbali ya rasilimali fedha, 

lakini niendelee kukumbusha tu kwamba mamlaka za ajira pamoja na 

menejimenti katika taasisi zote za umma, zinatakiwa kuhakikisha kwamba 

zinatumia fedha za Serikali kwa mujibu wa taratibu pamoja na sheria mbalimbali 

za kifedha.  

 

Mheshimiwa Mwenyekiti, vilevile niendelee  kusisitiza kwamba ni lazima 

waweze kushirikisha wakuu wote wa Vitengo, Wakuu wote wa Idara, katika 

menejimenti na vikao ili na wenyewe waweze kupata uelewa katika namna 

ambavyo mipango kazi ya taasisi inavyotekelezwa, pia waweze kutoa ushauri 

wao ni namna gani wanaweza kuhakikisha kwamba wanatekeleza majukumu 

yao  bila kuathiri taratibu mbalimbali za kifedha na sheria zinginezo. 

 

Mheshimiwa Mwenyekiti, nimhakikishie tu Mheshimiwa Kwandikwa 

kwamba, kweli tuko tayari na baada ya kutoka tu hapa tutashauriana na Waziri 

wa Fedha ili kuona ni kwa namna gani sasa waraka unaweza ukaandaliwa, 

vilevile kwa upande wa utumishi kuweza kukumbushwa masuala haya.  (Makofi) 

 

MWENYEKITI: Ahsante.  Mheshimiwa Waitara. 

 

MHE. MWITA M. WAITARA: Mheshimiwa Mwenyekiti, nakushukuru sana 

kunipa nafasi niulize swali moja dogo la nyongeza. Ni kweli kwamba eneo hili ni 

eneo muhimu sana katika utendaji wa Halmashauri zetu na ndiyo maana 

kumekuwa na Wakuu wa Idara wenye taaluma mbalimbali.   

 

Mheshimiwa Mwenyekiti, sasa nataka nimuulize Mheshimiwa Waziri 

anisaidie kitendo cha uteuzi wa Wakurugenzi kutoka nje ya wale Wakuu wa 

Idara na wakati mwingine watu ambao hawana taaluma kabisa ya kuendesha 

Halmashauri kuteuliwa kuwa Wakurugenzi katika maeneo haya na hata 

Waandishi wa Habari na maeneo mengine waliteuliwa ikaonekana kwamba ni 

form four na wakawa disqualified wakaondoka katika maeneo hayo na 

wengine wakaogopa kwenda kwenye maeneo waliyoteuliwa …… 

 

MWENYEKITI: Uliza swali. 

 

MHE. MWITA M. WAITARA: Mheshimiwa Mwenyekiti, Mheshimiwa Waziri 

haoni kwamba kitendo hicho cha kutoteuliwa wale Wakuu wa Idara kama 

sehemu ya promotion ni kuwavunja moyo katika utendaji wao wa kila siku? 

(Makofi) 

 

MWENYEKITI: Ahsante.  Mheshimiwa Waziri wa Nchi, Ofisi ya Rais, 

Menejimenti ya Utumishi wa Umma na Utawala Bora. 

WAZIRI WA NCHI, OFISI YA RAIS, MENEJIMENTI YA UTUMISHI WA UMMA NA 

UTAWALA BORA: Mheshimiwa Mwenyekiti, kwanza nafurahi kwamba yeye 

mwenyewe amesema ni promotion na hili ni suala la uteuzi. Teuzi hata siku moja 

haziombwi, mwenye mamlaka ndiye anayeamua amteue nani. Vilevile, kwa 

mujibu wa Ibara ya 36, Mheshimiwa Rais anayo mamlaka ya kumteua mtu 

yeyote ambaye anaona anafaa. Kwa hiyo, ni sahihi kabisa na naamini 

Mheshimiwa Rais ametenda haki kwa kufuata taratibu. 

 

MWENYEKITI: Ahsante. Mheshimiwa Ritta Kabati, swali la mwisho la 

nyongeza. 

 

MHE. RITTA E. KABATI: Mheshimiwa Mwenyekiti, nakushukuru sana kwa 

kunipa nafasi niulize swali dogo tu la nyongeza. Kwa kuwa, pamoja na mafunzo 

yanayotolewa kwa viongozi, wapo wanaokiuka taratibu za kuanzisha mashtaka 

katika utumishi wa umma, ikiwemo taratibu za uendeshaji wa mashauri ya 

nidhamu. Je, Waziri anatoa kauli gani kwa viongozi hao wasiotimiza wajibu 

wao? 

 

 MWENYEKITI: Ahsante.  Mheshimiwa Waziri wa Nchi, Ofisi ya Rais. 

 

 WAZIRI WA NCHI, OFISI YA RAIS, MENEJIMENTI YA UTUMISHI WA UMMA NA 

UTAWALA BORA: Mheshimiwa Mwenyekiti, napenda kujibu swali la Mheshimiwa 

Ritta Kabati ambaye ametaka kusikia kauli ya Serikali tunasema nini kuhusiana 

na viongozi ambao wanakiuka taratibu katika uendeshaji wa masuala 

mbalimbali ya kinidhamu na uchukuaji wa hatua. 

 

 Mheshimiwa Mwenyekiti, kwanza nitangulie kusema kwamba kumekuwa 

kuna kauli nyingi kwamba watumishi wa umma wanakatishwa tamaa, 

watumishi wa umma wanakosa kujiamini na mambo mengine kutokana na 

hatua mbalimbali za kinidhamu zinazochukuliwa.  

 

 Mheshimiwa Mwenyekiti, niseme tu kwamba pamoja na malengo 

mbalimbali ya Serikali ya Awamu ya Tano, lengo mojawapo ni kuhakikisha 

kwamba tunarejesha nidhamu katika utumishi wa umma, ikiwemo pia kuchukua 

hatua kwa watumishi wa umma ambao watakiuka sheria, kanuni na taratibu. 

Endapo mtumishi wa umma yuko katika mstari anatekeleza wajibu wake 

ipasavyo, sioni ni kwa nini kuwe na hisia au hofu. Niwahakikishie tu kwamba, 

Serikali yao iko pamoja nao na hakuna ambaye ataonewa bila kufuata 

taratibu. 

 

 Mheshimiwa Mwenyekiti, napenda tu kusema mambo yafuatayo:- 

 Taratibu nzima za kinidhamu zinasimamiwa na Sheria yenyewe ya 

Utumishi wa Umma, Kifungu cha 23(2), lakini kwa mujibu wa Kanuni za Utumishi 

wa Umma za mwaka 2003 kwa mujibu wa Kanuni ya 42, 47 na Kanuni 

nyinginezo, napenda kusema utaratibu mdogo kama ifuatavyo:- 

 

 Mheshimiwa Mwenyekiti, kabla ya hatua yoyote ya nidhamu 

haijachukuliwa ni lazima kuwe na hati ya mashtaka, ambapo mtuhumiwa au 

mtumishi huyo wa umma atapewa nafasi lakini vilevile katika hati hiyo atakuwa 

ameelezewa shutuma zake.  

 

 Mheshimiwa Mwenyekiti, sambamba na hilo ni lazima mtumishi wa umma 

huyo anayetuhumiwa apate haki au fursa ya kuweza kujibu hati hiyo ya 

mashtaka ambayo amepatiwa. 

 

 Mheshimiwa Mwenyekiti, tatu, ni lazima iundwe Kamati huru ya uchunguzi 

ambayo itampa fursa pia mtuhumiwa aweze kujibu au kukanusha tuhuma 

zilizoko chini yake. Vilevile kwa mujibu wa Kanuni ya 47 Mtumishi huyu wa Umma 

anayetuhumiwa atakuwa na haki ya kusikilizwa kikamilifu, atakuwa na haki ya 

kuweza kumhoji mwajiri, atakuwa na haki ya kuweza kuona vielelezo 

mbalimbali vilivyotumiwa katika kumshtaki. Pia Kamati hii sasa ya Uchunguzi, 

ziko ambazo zimekuwa zikikiuka taratibu, ni lazima ndani ya siku 30 baada ya 

kutoa uamuzi wake iweze kuwasilisha ripoti katika mamlaka ya nidhamu na 

ajira. Baada ya siku 30 tangu ambapo Kamati ya Uchunguzi imewasilisha ripoti 

yake ni lazima mamlaka ya ajira iweze kumjulisha mtuhumiwa.  

 

Mheshimiwa Mwenyekiti, endapo mtuhumiwa atakuwa hajaarifiwa ndani 

ya siku husika, basi italazimika kuondolewa mashtaka na atakuwa huru kwa 

mujibu wa kifungu cha 48(9) cha Sheria ya Utumishi wa Umma. Nazitaka 

mamlaka mbalimbali za nidhamu kuhakikisha wanatimiza matakwa ya sheria 

hizi ili wasije wakawasababishia usumbufu watumishi wa umma vilevile wasije 

wakaisababishia Serikali hasara baadaye.  (Makofi) 

 

MWENYEKITI: Ahsante. Tunaendelea na swali linalofuata linaulizwa na 

Mheshimiwa Stanslaus Haroon Nyongo, Mbunge wa Maswa Mashariki.  

 

Na. 44 

 

Athari Zitokanazo na Tabianchi- Mkoa wa Simiyu 

 

MHE. STANSLAUS H. NYONGO aliuliza:- 

 

 Kutokana na athari kubwa za mabadiliko ya tabianchi yanayoendelea 

hivi sasa duniani pamoja na uharibifu mkubwa wa mazingira Mkoa wa Simiyu ni 

moja kati ya maeneo yaliyoathirika kwa kiwango kikubwa na kuna uwezekano 

mkubwa wa Mkoa huo kugeuka kuwa jangwa:- 

  (a) Je, Serikali ina mkakati gani wa makusudi wa kuunusuru Mkoa huo 

na hali hiyo; 

 

  (b) Kwa kuwa, hali hiyo inaathiri shughuli za kilimo hasa cha umwagiliaji; 

je, Serikali ina mpango gani wa kuhakikisha mazingira ya mito na mabwawa 

yanatunzwa? 

 

 NAIBU WAZIRI, OFISI YA MAKAMU WA RAIS (MUUNGANO NA MAZINGIRA) 

alijibu:- 

 

 Mheshimiwa Mwenyekiti, kwa niaba ya Waziri wa Nchi, Ofisi ya Makamu 

wa Rais, Muungano na Mazingira, napenda kujibu swali la Mheshimiwa 

Stanslaus Haroon Nyongo, Mbunge wa Maswa Mashariki, lenye sehemu (a) na 

(b) kwa pamoja, kama ifuatavyo:- 

 

 Mheshimiwa Mwenyekiti, kwa kuzingatia athari kubwa ya mabadiliko ya 

tabianchi katika Mkoa wa Simiyu, Serikali inatekeleza programu ya kuhimili 

mabadiliko ya tabianchi ijulikanayo kama Simiyu Resilient Development 

Programme. Programu hii ina lengo la kuwezesha jamii kuhimili mabadiliko ya 

tabianchi, hasa ukame kwa kujenga mradi wa maji kutoka Ziwa Victoria 

kwenda Wilaya zote za Bariadi, Meatu, Maswa na Itilima. Programu hii 

itatekelezwa chini ya Wizara ya Maji na Umwagiliaji na utekelezaji wake 

utagharimu Euro milion 313 kutoka Mfuko wa Dunia wa Mabadiliko ya Tabianchi 

(Green Climate Fund) na Serikali ya Ujerumani. 

 

 Mheshimiwa Mwenyekiti, ili kunusuru Mkoa wa Simiyu pamoja na maeneo 

mengine nchini kutokana na athari ya mabadiliko ya tabianchi na uharibifu 

mkubwa wa mazingira, Serikali imeweka Sera, Sheria na Mikakati mbalimbali 

ikiwemo Sera ya Taifa ya Mazingira 1997; Sheria ya Usimamizi wa Mazingira ya 

mwaka 2004; Mkakati wa Hatua za Haraka za Kuhimili Mazingira ya Bahari, 

Ukanda wa Pwani, Maziwa, Mito na Mabwawa ya mwaka 2008, Mkakati wa 

Kitaifa wa Mabadiliko ya Tabianchi wa mwaka 2012; na kampeni ya Kitaifa ya 

Upandaji Miti. Sera, sheria na mikakati hii inazitaka Halmashauri zote nchini 

kuandaa sheria ndogo za mazingira zitakazowezesha hifadhi ya mazingira ili 

kukabiliana na changamoto za mabadiliko ya tabianchi zikiwemo Halmashauri 

za Mkoa wa Simiyu. 

 

 Mheshimiwa Mwenyekiti, Serikali inahimiza viongozi wa Mkoa, Wilaya na 

Halmashauri zote za Mkoa wa Simiyu kuhuisha mikakati ya kukabiliana na 

mabadiliko ya tabianchi katika mipango ya maendeleo ili kunusuru Mkoa huo 

kugeuka kuwa jangwa. 

 

 MWENYEKITI: Ahsante Mheshimiwa Naibu Waziri.  Muuliza swali 

Mheshimiwa Nyongo. 

 MHE. STANSLAUS H. NYONGO: Mheshimiwa Mwenyekiti, nashukuru kwa 

majibu ya Mheshimiwa Naibu Waziri.  Pamoja na mikakati na Sheria na Sera za 

Kitaifa za Mazingira ya Mwaka 1997, Sheria ya Usimamizi wa Mazingira ya 

mwaka 2004, Mkakati wa Hatua za Kuhifadhi Mazingira 2008, pamoja na 

Mkakati wa Kitaifa wa Mabadiliko ya Tabianchi wa mwaka 2012. Swali langu la 

nyongeza dogo, Serikali ina mpango gani maalum kwa Mkoa huu wa Simiyu 

kwa sababu hizi sheria na mikakati yote inaonekana ni ya Kitaifa zaidi?  

Ninachotaka ni kupata commitment ya Serikali maalum kwa Mkoa huu wa 

Simiyu. 

 

 Mheshimiwa Mwenyekiti, swali la pili, Mkoa wa Simiyu kweli unategemea 

kupata maji kutokana na huu mradi wa Simiyu Resilient Development 

Programme wa kutoka Ziwa Victoria, lakini katika Mkoa huu Maswa itapata maji 

katika mradi huu katika phase ya pili. Vilevile jibu la Mheshimiwa Naibu Waziri 

linasema kwamba utekelezaji wa kupata maji maeneo haya kutoka Ziwa 

Victoria unatekelezwa na Wizara ya Maji.  

 

 Mheshimiwa Mwenyekiti, naomba commitment ya Wizara ya Maji, ni lini 

itafufua mabwawa ya Wilaya ya Maswa kwa sababu itachelewa kupata maji. 

Kuna mabwawa mengi zaidi ya mabwawa 35 na yamefanyiwa upembuzi 

yakinifu yanahitaji shilingi bilioni 1.2 tu kufufuliwa ili watu waweze kupata maji na 

waweze kuotesha na kumwagilia miti yao. Nashukuru. (Makofi) 

 

 MWENYEKITI: Ahsante.  Mheshimiwa Naibu Waziri, Ofisi ya Makamu wa 

Rais (Muungano na Mazingira) kwa kifupi tu. 

 

NAIBU WAZIRI WA NCHI, OFISI YA MAKAMU WA RAIS (MUUNGANO NA 

MAZINGIRA): Mheshimiwa Mwenyekiti, kwanza nimpongeze Mheshimiwa 

Mbunge kwa maswali yake mazuri.  Mradi huu pia unapita kwenye jimbo lake la 

uchaguzi na vilevile unapita kwenye jimbo langu la uchaguzi.  Napenda 

kuwahakikishia wananchi kwamba, mpango maalum ambao Mheshimiwa 

ameuzungumza hapa, ambao nataka kumwambia mpango maalum wa 

kunusuru Mkoa wa Simiyu ndiyo huu sasa wa mradi mkubwa kabisa wa Kitaifa 

ambao utagharimu Euro milioni 313. Serikali tunatarajia kuanza ujenzi huu ifikapo 

mwanzoni mwa mwaka 2017, tunatarajia tuwe tumeanza ujenzi wa mradi huu. 

 

 Mheshimiwa Mwenyekiti, namhakikishia kwamba mradi huu umo ndani ya 

Ilani ya uchaguzi, lakini commitment ya Serikali na Mheshimiwa Rais aliahidi 

kwamba lazima utekelezwe katika kipindi hicho. Mipango mingine ya Serikali 

inaenda yote kwa pamoja, tulizungumza hapa katika mpango wetu kwamba 

tumeanzisha Mfuko wa Mazingira sasa ambao tuna uhakika kwamba tutapata 

fursa nzuri ya kupambana na mabadiliko ya tabianchi lakini tutapata fursa tena 

nyingine nzuri sana ya kuhakikisha kwamba tunapambana na uharibifu wa 

mazingira na kwamba tutaziimarisha taasisi zinazohusika katika usimamizi wa 

mazingira ili ziweze kusimamia mazingira vizuri zaidi. 

 Mheshimiwa Mwenyekiti, jambo la pili ambalo Mheshimiwa ameuliza 

hapa, ni kwamba, kuna mabwawa ya maji katika Wilaya ya Maswa ambayo 

kwamba hayako kwenye hali nzuri na kwa kweli yanahitaji kufufuliwa. Katika 

hatua hii ninachoweza kusema kwamba wataalam wa ofisi yangu ya mazingira 

pamoja na wa Wizara ya Maji watakwenda kufanya tathmini na kuona namna 

bora ya kufufua mabwawa haya ili kuhakikisha kwamba wananchi wa Wilaya 

ya Maswa Mashariki la Mheshimiwa Nyongo wanapata maji safi na salama kwa 

ajili ya matumizi ya nyumbani na ya uchumi. 

 

MWENYEKITI: Ahsante.  Tunaendelea, Mheshimiwa Waziri Engineer 

Lwenge. 

 

 WAZIRI WA MAJI NA UMWAGILIAJI: Mheshimiwa Mwenyekiti, naomba 

niongeze majibu ya nyongeza, pamoja na majibu mazuri ya Naibu Waziri 

kuhusu commitment ya Serikali kwa Mkoa wa Simiyu kwa ajili ya kuendeleza 

yale mabwawa ambayo tumeainisha mabwawa 35.  

 

 Mheshimiwa Mwenyekiti, ukirejea bajeti yetu tumeweka bilioni sita, fedha 

za ndani kwa ajili ya kuendeleza kilimo cha umwagiliaji. Kwa hiyo, yapo 

mabwawa ambayo tumeyaainisha katika Mkoa wa Simiyu ambayo 

yatashughulikiwa na bajeti hii katika mwaka wa fedha wa 2016/2017.  (Makofi) 

 

 MWENYEKITI: Ahsante sana.  Tunaendelea. Swali linalofuata linaulizwa na 

Mheshimiwa Faida Mohamed Bakar, Mbunge wa Viti Maalum. Mheshimiwa 

Faida. 

 

 

Na. 45 

 

Kuhamasisha Matumizi ya Fedha za Kitanzania Nchini 

 

 MHE. FAIDA MOHAMED BAKAR aliuliza:- 

 

 Matumizi ya dola katika maeneo mengi nchini ndiyo sababu kubwa ya 

kushuka kwa thamani ya fedha yetu:- 

 

 Je, Serikali ina mkakati gani wa kuhamasisha matumizi ya fedha yetu kwa 

wananchi wake pamoja na wageni nchini ili kukuza thamani ya fedha yetu na 

maendeleo ya nchi kwa ujumla? 

 

 NAIBU WAZIRI WA FEDHA NA MIPANGO alijibu:- 

 

 Mheshimiwa Mwenyekiti, kwa niaba ya Waziri wa Fedha na Mipango, 

napenda kujibu swali la Mheshimiwa Faida Mohamed Bakari, Mbunge wa Viti 

Maalum, kama ifuatavyo:- 

 Mheshimiwa Mwenyekiti, sarafu ya shilingi ya Tanzania ndiyo fedha halali 

kwa malipo hapa nchini na hakuna sarafu nyingine yoyote iliyowahi 

kuidhinishwa kisheria kutumika kwa malipo hapa nchini badala ya shilingi. 

Hakuna sababu ya kuhamasisha matumizi ya shilingi kwa sababu Watanzania 

wote wanajua fedha halali kwa malipo ni shilingi na si vinginevyo.   

 

 Mheshimiwa Mwenyekiti, utafiti uliofanyika mwaka 2013 ulionesha kuwa, 

malipo ambayo hufanyika kwa dola ya Marekani hapa Tanzania ni asilimia 0.1 

tu ya malipo yote na haya hufanyika zaidi katika maeneo yanayohusisha 

wageni kama vile mahoteli ya kitalii, mashirika ya ndege, shule za kimataifa na 

nyumba za kupanga kwenye baadhi ya maeneo mijini. Sababu mojawapo ya 

maeneo haya kuwa na bei kwa dola ya Kimarekani ni kurahisisha uelewa wa 

bei hizo kwa wageni na kuwarahisishia malipo. Pamoja na mambo mengine 

malipo kwa fedha za kigeni yanachangia upatikanaji wa fedha za kigeni 

hususani pale wazawa wanapouza bidhaa na huduma kwa wageni. 

 

 Mheshimiwa Mwenyekiti, matumizi ya dola nchini Tanzania siyo sababu 

kuu ya kushuka kwa thamani ya shilingi yetu. Mfano, wakati Tanzania haijafanya 

mabadiliko yoyote katika kanuni ya fedha za kigeni tangu mwaka 1992 thamani 

ya shilingi ilikuwa ikishuka na kupanda kama zilivyo thamani za sarafu nyingine 

duniani. Aidha, kutokea mwezi Desemba, 2011 hadi Desemba, 2014 thamani ya 

shilingi dhidi ya dola ya Marekani ilikuwa imara zaidi ya sarafu nyingine za 

washirika wetu kibiashara kama vile Rand ya Afrika ya Kusini, Yen ya Japan, Euro 

ya Jumuiya ya Ulaya na Paundi ya Uingereza.  

 

 Mheshimiwa Mwenyekiti, sababu kuu zinazopelekea kushuka kwa 

thamani ya shilingi ya Tanzania dhidi ya fedha za kigeni ni tofauti ya mfumuko 

wa bei kati ya Tanzania na nchi tunazofanya nazo biashara. Nakisi ya biashara 

ya nje ya bidhaa na huduma ambayo imekuwepo kwa muda mrefu na 

mabadiliko ya mara kwa mara ya kiuchumi duniani.  

 

 Mheshimiwa Mwenyekiti, pamoja na kanuni zilizotokana na sheria ya 

Fedha za Kigeni ya mwaka 1992 na tamko la Serikali kuhusu matumizi ya fedha 

za kigeni la mwaka 2007, sarafu ya shilingi ya Tanzania ndiyo fedha halali kwa 

malipo. Aidha, Benki Kuu ikishirikiana na Mamlaka ya Mapato Tanzania 

imeongeza usimamizi katika maduka ya fedha za kigeni ambapo miamala yote 

ya fedha za kigeni inatakiwa kuoneshwa. Pia, Benki Kuu imechukua hatua za 

kuhakikisha kuwa miamala ya fedha za kigeni inayofanywa na mabenki ni kwa 

ajili ya shughuli za kiuchumi, kidiplomasia na kijamii pekee. 

 

 MWENYEKITI: Ahsante. Mheshimiwa Faida. 

 

 MHE. FAIDA MOHAMED BAKAR:  Mheshimiwa Mwenyekiti, ahsante sana 

kwa majibu mazuri ya Mheshimiwa Naibu Waziri.  Kwa kuwa, kumekuwa na 

ubadilishanaji wa fedha kiholela sana hasa katika sehemu za mipaka yetu na 

nchi jirani. Mfano, kama kule Tunduma ambapo ubadilishanaji huu huwa kama 

vile tunagawiana njugu yaani holela.  (Makofi) 

 

 Je, Serikali ina mkakati gani wa kurasimisha kazi hii inayofanywa na watu 

wa kawaida na kuweza kuchukuliwa na Serikali ili kuwaondoshea hata wale 

watu wanaofanya kazi hiyo, inawezekana hata wakapoteza maisha yao?  

 

Mheshimiwa Mwenyekiti, swali la pili; je, Serikali haioni kwamba inapata 

hasara na haipati mapato mengi ikiachia biashara hii iendeshwe isivyo halali? 

(Makofi) 

 

 MWENYEKITI: Ahsante.  Mheshimiwa Naibu Waziri, Fedha na Mipango. 

 

NAIBU WAZIRI WA FEDHA NA MIPANGO: Mheshimiwa Mwenyekiti, kwanza 

nianze kwa kumpongeza sana Mheshimiwa Faida Mohamed Bakar kwa umakini 

wake katika ufuatiliaji wa masuala ya kifedha na uchumi wa Taifa letu. Serikali 

inakiri uwepo wa watu wanaojihusisha na biashara hii kiholela hasa katika 

mipaka mbalimbali ya nchi yetu na nchi jirani, kwa mfano, kule Tunduma kama 

alivyosema, Namanga, hata pia katika Miji yetu mikubwa kama Arusha na 

Mwanza, lakini Serikali yetu haipo kimya katika kulishughulikia tatizo hili.  

 

Mheshimiwa Mwenyekiti, kama nilivyosema kupitia Sheria yetu ya Fedha 

za Kigeni ya Mwaka 1992 na Kanuni tulizozipitisha mwaka 2015, Serikali 

inaendelea kushughulikia tatizo hili. Pia, tunakiri kwamba, mapato ya Serikali 

yanapotea ndiyo maana Benki Kuu pamoja na Mamlaka ya Mapato Tanzania 

kwa kushirikiana na Jeshi la Polisi wamekuwa wakiendesha operation na warsha 

mbalimbali katika sehemu hizi nilizozitaja ili sasa kuwasaidia wananchi wetu 

hawa kuwa na uelewa wa hatari ya biashara wanayofanya, pia na kuonesha 

kwamba, ni kwa jinsi gani Taifa letu linapoteza mapato katika eneo hili.  

 

Mheshimiwa Mwenyekiti, pamoja na kwamba, tunatambua hili na 

tumeendelea kutoa warsha katika maeneo haya na kwa watu hawa tunafanya 

jitihada za hali ya juu kuhakikisha sasa watu hawa wanarasimishiwa biashara 

zao hizi wanazozifanya, ili kwanza kama alivyosema Mheshimiwa Faida, 

kupunguza hatari ya maisha yao na pia kuhakikisha Serikali yetu inapata 

mapato ambayo tumekuwa tunapoteza. (Makofi) 

 

MWENYEKITI:  Ahsante.  Mheshimiwa Jaku. 

 

MHE. JAKU HASHIM AYOUB: Mheshimiwa Mwenyekiti, kwanza nikushukuru 

kwa kunipa fursa hii na nimshukuru Mheshimiwa Faida kwa swali zuri alilouliza. 

 

Mheshimiwa Mwenyekiti, swali la msingi linahusu matumizi ya dola, hivi 

sasa kumekuwa na kilio cha wanafunzi wengi wa vyuoni kulipishwa ada kwa 

malipo ya dola na baadhi ya taasisi, ikiwemo taasisi hii ya TRA inayoongozwa na 

Waziri na Naibu Waziri wa Fedha.  Je, kuna Sheria yoyote iliyopitishwa humu 

kuhusu suala hili na amesema tokea 1992 hakuna utaratibu huo?  Je, hatua 

gani zinazochukuliwa kwa taasisi hizi zinazolipisha ada ya dola kinyume na 

sheria? (Makofi)  

 

MWENYEKITI: Mheshimiwa Naibu Waziri, unganisha tu majibu yako swali ni 

moja tu. 

 

NAIBU WAZIRI WA FEDHA NA MIPANGO: Mheshimiwa Mwenyekiti, nimekiri 

na nimesema kwamba, tunafahamu zipo taasisi zinazotumia dola katika 

kufanya transaction. Nimesema pia, ni mojawapo ya chanzo cha Serikali yetu 

kupata fedha za kigeni moja ya faida ni hiyo, lakini kama nilivyosema ni asilimia 

0.1 tu ya transaction zinazofanyika nchini zinazotumia dola ya Kimarekani. Kama 

nilivyosema Sheria ilipitishwa na Kanuni zake zimepitishwa mwaka 2015. 

 

Mheshimiwa Mwenyekiti, kwamba tunawachukulia hatua gani, bado 

hatuoni kwamba, inahatarisha na kama nilivyosema katika jibu langu la msingi, 

siyo sababu inayopelekea thamani ya pesa yetu kupungua. 

 

 MWENYEKITI: Ahsante.  Tunaendelea, swali linalofuata linaulizwa na 

Mheshimiwa Kabwe Zitto, Mbunge wa Kigoma Mjini.  

 

Na. 46 

 

Kusuasua kwa Mradi wa Maji katika  

Manispaa ya Kigoma 

 

MHE. KABWE Z. R. ZITTO aliuliza:- 

 

Mradi wa Maji wa Manispaa ya Kigoma-Ujiji unaogharimu shilingi bilioni 32 

ambao unafadhiliwa na Shirika la KFW la Ujerumani na Jumuiya ya Ulaya 

ulipangwa kukamilika mwezi Machi, 2015:- 

 

  (a) Je, kwa nini mradi huo umechelewa kukamilika kwa mujibu wa 

mkataba? 

 

  (b) Je, Serikali inachukua hatua gani dhidi ya Mkandarasi kwa 

kuchelewa kukamilisha mradi huo? 

 

WAZIRI WA MAJI NA UMWAGILIAJI alijibu:- 

 

Mheshimiwa Mwenyekiti, naomba kujibu swali la Mheshimiwa Kabwe 

Ruyagwa Zitto, Mbunge wa Kigoma Mjini, lenye sehemu (a) na (b) kwa pamoja, 

kama ifuatavyo:- 

Mheshimiwa Mwenyekiti, mradi wa maji wa Manispaa ya Kigoma 

unaogharamiwa na Serikali kwa kushirikiana na Umoja wa Ulaya na Serikali ya 

Ujerumani kupitia Benki ya Maendeleo ya KFW kwa gharama ya Euro milioni 

16.32 sawa na shilingi bilioni 39.13. 

 

Mheshimiwa Mwenyekiti, ujenzi wa mradi huu unaotekelezwa na 

Mkandarasi Spencon Services Limited ulianza mwezi Machi, 2013 na ulitarajiwa 

kukamilika mwezi Machi, 2015. Hata hivyo, baada tu ya kuanza kwa ujenzi 

Mkandarasi alichelewa kupewa eneo la ujenzi kutokana na matatizo ya fidia. 

Hali hii ilisababisha Mkandarasi kupewa nyongeza ya muda wa kazi hadi kufikia 

mwezi Disemba, mwaka 2015. Pia, kubadilika kwa Menejimenti ya Spencon 

Services Limited na mtaji mdogo kifedha kumechangia kuchelewa kwa 

ukamilishaji wa mradi wa maji ambapo hadi kufikia mwezi Oktoba, 2016 

utekelezaji wa mradi ulikuwa umefikia wastani wa asilimia 66. 

 

Mheshimiwa Mwenyekiti, kwa kuzingatia masharti ya mkataba Serikali 

imechukua hatua dhidi ya Mkandarasi ikiwa ni pamoja na kumkata fedha 

(Liquidated Damages) ya Euro 1,632,315.27 sawa na shilingi bilioni 3.9 ambayo ni 

asilimia 10 ya mkataba kuanzia mwezi Januari, 2016. Vilevile Mkandarasi 

ameagizwa kuongeza nguvu kazi, vifaa na pia kufanya kazi muda wa ziada 

zikiwemo siku za mapumziko.  

 

Mheshimiwa Mwenyekiti, pia, Mkandarasi ameandikiwa barua ya 

kumfahamisha kuwa Wizara imemweka katika kundi la Non Performing 

Contractors, (Makandarasi wasioweza kufanya kazi) na Mamlaka zinazohusika 

za PPRA na CRB zimejulishwa.  

 

Mheshimiwa Mwenyekiti, kwa kuwa, miundombinu ya msingi kama 

matenki amekwishajenga, pampu zote ameleta, wananchi wa Kigoma Mjini 

wataanza kupata maji kuanzia mwezi Aprili, 2017.  (Makofi) 

 

MWENYEKITI: Ahsante.  Mheshimiwa Zitto. 

 

MHE. KABWE Z. R. ZITTO: Mheshimiwa Mwenyekiti, tunafahamu kwamba, 

moja ya gharama kubwa sana ya miradi ya maji ni gharama za kusukuma maji, 

pampu za maji na kwa mujibu wa mradi huu tunategemea kutumia pampu za 

umeme wa mafuta kwa kuweka jenereta na kununua umeme kutoka TANESCO 

ambapo gharama zitakuwa ni kubwa zaidi kwa wananchi katika kuyalipia hayo 

maji.  

 

Mheshimiwa Mwenyekiti, Waziri haoni kwamba, itakuwa ni jambo la 

busara na economical kutumia hizi liquidated damages ambazo wamempa 

Mkandarasi kufunga solar pumps, ili ziweze kupunguza gharama za uendeshaji 

wa mradi kupelekea wananchi waweze kupata maji kwa gharama nafuu? 

 

MWENYEKITI: Ahsante.  Mheshimiwa Waziri wa Maji na Umwagiliaji. 

 

WAZIRI WA MAJI NA UMWAGILIAJI: Mheshimiwa Mwenyekiti, ni kweli mradi 

huu kwa usanifu wake tumesanifu kutumia pump kwa kutumia nishati ya 

umeme. Naomba nipokee ushauri wake kwamba, tuweze kuangalia 

uwezekano wa kubadilisha. Tukishakuwa tumekabidhiwa huu mradi Serikali 

tunaweza tukabadilisha sasa pampu zile tutumie solar kwa maana ya kutaka 

kupunguza gharama za uendeshaji wa mradi ule. (Makofi) 

 

MWENYEKITI: Ngoja nione, watu wanaofanana fanana na muuliza swali.  

Mheshimiwa Serukamba, swali la nyongeza. 

 

MHE. PETER J. SERUKAMBA: Mheshimiwa Mwenyekiti, pamoja na 

majawabu mazuri ya Mheshimiwa Waziri, mradi huu wa maji wa Kigoma Mjini 

utakuwa unazalisha zaidi ya lita milioni 42 kwa siku, Matumizi ya Mji wa Kigoma 

haitazidi zaidi ya lita milioni 24, wanasema mpaka 25. Mheshimiwa Waziri haoni 

sasa na hili swali naliuliza mara ya tatu kwamba, mradi huu sasa waongeze vijiji 

vya jirani ambavyo ni Vijiji vya Mwandiga, Kibingo mpaka Bigabiro pamoja na 

kwenda Msimba ili na sisi tufaidike kwa sababu, tatizo la maji kwa Jimbo la 

Kigoma Kaskazini ni kubwa sana? (Makofi) 

 

MWENYEKITI: Ahsante.  Mheshimiwa Waziri wa Maji na Umwagiliaji, 

Engineer Lwenge. 

 

WAZIRI WA MAJI NA UMWAGILIAJI: Mheshimiwa Mwenyekiti, ni kweli mradi 

huu utazalisha maji mengi zaidi ya lita milioni 42 kwa siku, zaidi ya mahitaji ya 

wananchi wa Kigoma Mjini. Lengo la Serikali la kuweka mradi huu ni kwamba, 

lazima tusambaze katika vijiji ambavyo vinazunguka mji ule, ikiwepo na 

Mwandiga. Kwa hiyo, naomba nimwahidi Mheshimiwa Mbunge kwamba, 

Serikali itazingatia ombi lake na tutahakikisha kwamba, maji haya yanafika 

mpaka maeneo hayo aliyoyataja. (Makofi) 

 

MWENYEKITI: Tunaendelea na swali linalofuata ambalo linaulizwa na 

Mheshimiwa Costantine Kanyasu, Mbunge wa Geita Mjini. 

Na. 47 

 

Viongozi wa TFF Kufanya Maamuzi Bila Vikao 

 

MHE. COSTANTINE J. KANYASU aliuliza:- 

 

Rais wa Shirikisho la Mpira wa Miguu (TFF) kupitia mtandao wa Twitter 

alitangaza kuzuia timu yoyote katika kundi „C‟ la Ligi Daraja la Kwanza kupanda 

daraja kabla ya mechi zao kukamilika na kabla ya vikao halali vya uchaguzi 

kufanyika:- 

 

Je, Serikali haioni kwamba, maamuzi yalifanywa kinadharia na uonevu 

mkubwa kwa Timu ya Geita Gold Sport?  

 

MWENYEKITI: Ahsante.  Mheshimiwa Waziri wa Habari, Utamaduni, Sanaa 

na Michezo, Mheshimiwa Nape Nnauye.  Samahani sana, nilikuwa 

namwangalia Mheshimiwa Waziri.   Naibu Waziri, Mheshimiwa Wambura.   

 

 NAIBU WAZIRI WA HABARI, UTAMADUNI, SANAA NA MICHEZO alijibu:- 

 

Mheshimiwa Mwenyekiti, kwa niaba ya Waziri wa Habari, Utamaduni, 

Sanaa na Michezo, napenda kujibu swali la Mheshimiwa Costantine John 

Kanyasu, Mbunge wa Geita Mjini, kama ifuatavyo:- 

 

Mheshimiwa Mwenyekiti, maamuzi yaliyofanywa na Shirikisho la Mpira wa 

Miguu Nchini (TFF) dhidi ya Timu ya Geita Gold Sports ya kuishusha Daraja 

kutoka la Kwanza kwenda la Pili hayakuwa ya kinadharia au uonevu. 

Yalizingatia Sheria, Kanuni na Taratibu zilizopo katika kushughulikia malalamiko 

yanayotokana na mwenendo wa mashindano husika.  

 

Mheshimiwa Mwenyekiti, kwa mujibu wa TFF baada ya kupata 

malalamiko kutoka timu za Kundi „C‟ kuhusu timu ya Geita Gold Sports kukiuka 

Kanuni za Mashindano ya Ligi Daraja la Kwanza kwa kujitangazia kuwa ni 

washindi katika kundi hilo hata kabla haijakamilisha kucheza mechi moja, 

iliielekeza Kamati ya Nidhamu kufanya uchunguzi wa suala hilo na kuchukua 

hatua stahiki. Kupitia vikao vya maamuzi vilivyokaa kujadili suala hilo ilionekana 

kuwa, timu ya Geita Gold Sports imekiuka Kanuni za Ligi na hivyo ilistahili 

kupewa adhabu ya kushushwa kutoka Daraja la Kwanza hadi la Pili. 

 

Mheshimiwa Mwenyekiti, Rais wa TFF anao utaratibu wa kuvitahadharisha 

vilabu vinavyoshiriki mashindano ya ligi katika ngazi mbalimbali kuzingatia 

sheria, kanuni na taratibu, ili kuepuka migogoro isiyokuwa ya lazima hivyo, 

taarifa aliyoitoa kupitia mtandao wa twitter ilikuwa ni sehemu ya tahadhari hiyo. 

Aidha, napenda kuchukua fursa hii kuvitaka Vyama vya Michezo, Mashirikisho, 

Vilabu na wadau kwa ujumla kuzingatia Katiba, Sheria, Kanuni na Taratibu 

zilizowekwa katika kuongoza na kusimamia utekelezaji wa mipango, maamuzi, 

chaguzi mbalimbali kwa maslahi ya vyombo hivyo na Taifa kwa ujumla. 

 

 MWENYEKITI: Ahsante.  Mheshimiwa muuliza swali. 

 

MHE. COSTANTINE J. KANYASU: Mheshimiwa Mwenyekiti, nakushukuru 

sana. Kwanza nakubaliana na agizo la Serikali kwenye sentensi nne za jibu lake 

za mwisho, lakini sikubaliani kabisa na majibu aliyoyatoa na sababu za msingi ni 

kama ifuatavyo:- 

 

Mheshimiwa Mwenyekiti, kwa mujibu wa Kanuni za Mpira kabla ya 

adhabu yoyote kutolewa Chama cha Mpira (TFF) kinasubiri taarifa ya Refa na 

taarifa ya Kamishna au Msimamizi wa Mechi. Taarifa hizo mpaka wakati Rais wa 

TFF ana-twit, dakika ya 80 mechi inaendelea, alikuwa hana mezani, ni wakati 

gani Waziri ananiambia Rais huyu alitumia Kanuni? (Makofi)  

 

Swali langu la pili; baada ya adhabu hii baadhi ya wanamichezo 

wamefungiwa maisha kwa tuhuma kwamba, palikuwa na makosa ya rushwa 

ambayo ni makosa ya jinai. Tunavyo vyombo ambavyo vinachunguza rushwa 

na ni kosa la jinai, ni uchunguzi gani ambao vyombo vya jinai vilitoa kwa 

sababu vilipewa agizo la kuchunguza suala hili? 

  

Mheshimiwa Mwenyekiti, nakushukuru. (Makofi) 

 

MWENYEKITI: Ahsante.  Mheshimiwa Naibu Waziri wa Habari, Utamaduni, 

Sanaa na Michezo. 

 

NAIBU WAZIRI WA HABARI, UTAMADUNI, SANAA NA MICHEZO: Mheshimiwa 

Mwenyekiti, kwanza naomba nichukue nafasi hii kumpongeza sana 

Mheshimiwa Kanyasu kwa jinsi ambavyo anajitahidi kutetea timu yake ya Geita 

Gold Sports.  

 

Mheshimiwa Mwenyekiti, alitaka kujua wakati ambao vikao hivi vilikaa, 

swali la kwanza hilo.  Kama nilivyosema katika jibu la msingi vikao hivi vilikaa 

baada ya kupata malalamiko kutoka timu za Kundi „C‟ na ndipo vikao vikakaa, 

lakini Rais wa TFF alichukua tahadhari, sio kwamba, alitoa maamuzi, alikuwa 

anatoa tahadhari. Vikao vilivyofanya maamuzi ni vile ambavyo vilikaa baada 

ya kupata malalamiko.  

 

Mheshimiwa Mwenyekiti, lakini swali lake la pili ni kwamba, ni ruksa kwa 

mtu binafsi au taasisi au timu kukata rufaa kwa kutumia taratibu ambazo zipo. 

Ahsante.  

 

MWENYEKITI: Ahsante. Waziri mwenye dhamana kwa majibu ya 

nyongeza.  



NAKALA YA MTANDAO (ONLINE DOCUMENT) 

22 
 

WAZIRI WA HABARI, UTAMADUNI, SANAA NA MICHEZO: Mheshimiwa 

Mwenyekiti, pamoja na majibu mazuri sana ya Mheshimiwa Naibu Waziri, 

naomba kujibu maswali mawili ya nyongeza ya Mheshimiwa Costantine John 

Kanyasu Mbunge wa Geita, naongezea katika majibu ya Naibu Waziri. 

 

(Hapa Waheshimiwa Wabunge waliongea  

bila utaratibu) 

 

MWENYEKITI: Waheshimiwa Wabunge, anafafanua Mheshimiwa Waziri 

anafafanua! 

 

WAZIRI WA HABARI, UTAMADUNI, SANAA NA MICHEZO: Mheshimiwa 

Mwenyekiti, sehemu ya kwanza, kama alivyosema Naibu Waziri, maelezo 

aliyoyatoa Mheshimiwa Mbunge na tuliwahi kuyatoa hapa Bungeni, tukasema 

wale ambao hawakuridhika na uamuzi uliofanywa na TFF, TFF uamuzi wao siyo 

wa mwisho, wafuate taratibu na watumie hayo ambayo wanaona ni upungufu 

katika uamuzi uliofanyika kukata rufaa. Sehemu ya kwanza hii, watumie nafasi 

hiyo wakate rufaa na Serikali tutasimamia haki yao ipatikane.  

 

Mheshimiwa Mwenyekiti, sehemu ya pili, ni kweli katika mchakato huu 

kuna tuhuma nyingi za rushwa na niliwahi kusema hapa Bungeni, tuhuma zile 

waliotuhumiwa sio wadogo wa chini peke yake ni pamoja na wa katika mhimili 

wenyewe unaosimamia soka. Hivi tunavyoongea chombo ambacho kinahusika 

na suala la rushwa, TAKUKURU wanakamilisha kazi yao ya uchunguzi, 

wakikamilisha na kama kutakuwa na watu watabainika kuhusika na rushwa 

hatua za Kisheria zitachukuliwa.  

 

Mheshimiwa Mwenyekiti, hili ni kuthibitisha kwamba, Serikali ya Awamu ya 

Tano imekusudia kufuta suala la rushwa kwenye michezo kwa sababu 

linatafuna na kuharibu michezo yetu.  (Makofi) 

 

MWENYEKITI: Baada ya ufafanuzi huo bado mnasimama tena? 

Mheshimiwa Chumi. 

 

MHE. COSATO D. CHUMI: Mheshimiwa Mwenyekiti, nakushukuru sana kwa 

kuniona. Nami ni mdau mkubwa wa michezo na hasa mchezo wa soka.  

Mchezo wa soka ni mchezo unaopendwa nadhani kuliko mchezo wowote 

duniani na ni mchezo ambao unaweza kutumika kuwa kiunganishi muhimu 

sana.  

 

Mheshimiwa Mwenyekiti, ni kweli, kulikuwa na tuhuma za rushwa katika 

suala hili kwa kuwa, mchezo huu ni kipenzi cha watu wengi, je, Waziri anaweza 

kuliambia Bunge hili kwamba, ni lini sasa uchunguzi huu utafika mwisho na 

wahusika kuchukuliwa hatua ambazo zinatakiwa kuchukuliwa? Ahsante sana.  

(Makofi) 

MWENYEKITI: Ahsante.  Majibu, Mheshimiwa Waziri wa Habari,Utamaduni, 

Sanaa na Michezo. 

 

WAZIRI WA HABARI, UTAMADUNI, SANAA NA MICHEZO: Mheshimiwa 

Mwenyekiti, kama nilivyosema TAKUKURU wanakamilisha utaratibu. Wakati 

mwingine uchunguzi wa makosa hasa ya rushwa ambayo kwa namna moja 

ama nyingine wahusika wa pande mbili wanakuwa wamekubaliana huwa 

yanaweza yakachukua muda mrefu na wakati mwingine kupata uhalisia wake 

inakuwa ngumu, lakini habari nilizonazo ni kwamba, TAKUKURU wako hatua za 

mwisho za kukamilisha uchunguzi huo na baada ya kukamilisha uchunguzi huo, 

hatua zinazostahiki zitachukuliwa. (Makofi)  

 

MWENYEKITI: Ahsante.  Tunaendelea, swali linalofuata linaulizwa na 

Mheshimiwa Bukwimba, Mbunge wa Busanda. 

 

Na. 48 

 

Hitaji la Chuo cha Ufundi Geita 

 

MHE. LOLESIA J. BUKWIMBA aliuliza:- 

 

Ni Sera ya Taifa kuwa na Chuo cha Ufundi katika kila Wilaya:- 

 

Je, Serikali ina mpango gani wa kujenga Chuo cha Ufundi katika Wilaya 

ya Geita? 

 

NAIBU WAZIRI WA ELIMU, SAYANSI NA TEKNOLOJIA  alijibu:- 

 

Mheshimiwa Mwenyekiti, kwa niaba ya Waziri wa Elimu, Sayansi na 

Teknolojia, napenda kujibu swali la Mheshimiwa Lolesia Bukwimba, Mbunge wa 

Busanda, kama ifuatavyo:- 

 

 Mheshimiwa Naibu Spika, Serikali imeanza maandalizi ya ujenzi wa Chuo 

cha Ufundi Standi cha Mkoa wa Geita kitakachohudumia Wilaya zote za Mkoa 

huo pamoja na maeneo mengine ya nchi. Mnamo tarehe 6 Agosti, 2016 

nilifanya ziara katika Mikoa ya Kanda ya Ziwa, moja ya maeneo niliyotembelea 

ni eneo la Magogo katika Mji wa Geita mahali ambapo chuo hicho kitajengwa. 

Lengo lilikuwa ni kutoa msukumo wa upatikanaji wa hati miliki ya eneo hilo ili 

hatua za ujenzi zianze mapema kama ilivyopangwa katika bajeti ya mwaka 

huu wa 2016/2017. 

 

Mheshimiwa Mwenyekiti, ninayo furaha kukuthibitishia kuwa hatimiliki ya 

kiwanja Namba 177 kitalu E, chenye ukubwa wa hekta 27.27 yaani ekari 68.17 

kwa umiliki wa miaka 99 imepatikana. Kazi inayofuata ni kumpata Mshauri 

Elekezi na Mkandarasi ili ujenzi uweze kuanza mapema iwezekanavyo. 

MWENYEKITI: Ahsante. Waheshimiwa Wabunge naomba utulivu Bungeni, 

maana nawasikia hata sauti zenu ni akina nani. Mheshimiwa Bukwimba. 

 

MHE. LOLESIA J. BUKWIMBA:  Mheshimiwa Mwenyekiti, ahsante sana kwa 

kunipa nafasi ili niweze kuuliza maswali mawili ya nyongeza.  Kwanza nianze 

kushukuru kwa ajili ya majibu, vilevile maandalizi ya ujenzi wa hiki Chuo cha 

VETA, Mkoa wa Geita ni wa muda mrefu, ni tangu awamu iliyopita, lakini mpaka 

sasa ujenzi haujaanza. Ningependa kujua Mheshimiwa Waziri amesema 

utaanza hivi mapema, ni lini? Je, ni katika mpango wa mwaka huu wa 

2016/2017? 

 

Swali la pili, kwa kuwa tunaelekea kwenye viwanda, Awamu ya Tano ni 

awamu ya viwanda na vijana wetu hasa katika Mkoa wa Geita na Wilaya ya 

Geita hawana ujuzi kabisa, Serikali inasemaje kuanzisha program maalum 

kupitia SIDO, kwamba vijana wetu sasa waanze kuelimishwa ili viwanda vikianza 

waweze kuajiriwa?  (Makofi) 

 

MWENYEKITI: Ahsante.  Mheshimiwa Naibu Waziri wa Elimu, Sayansi na 

Teknolojia, Engineer Manyanya. 

 

NAIBU WAZIRI WA ELIMU, SAYANSI NA TEKNOLOJIA: Mheshimiwa 

Mwenyekiti, nianze kumshukuru kwa shukrani alizotupa. Pili, nikubaliane naye 

kwamba mchakato huu umeanza muda mrefu, hata hivyo tunapozungumzia 

kuanza kwa ujenzi, nina maana ni hatua zote zinazohusika ili kuwezesha ujenzi 

huu. Kama ambavyo tumekuwa tukizungumza hapo awali, chuo hiki 

kinategemewa kujenga kwa fedha za mkopo kutoka ADB, kwa hiyo, kuna 

taratibu ambazo lazima zifuatwe. 

 

Mheshimiwa Mwenyekiti, jambo la kwanza la muhimu ilikuwa ni kupata 

hati na kiwanja ambacho kiko mahali pazuri ambapo wanachuo wengi 

watapenda kwenda hapa na pia itakuwa rahisi kufikika kazi hiyo imekamilika, 

sasa hivi tunaendelea na hatua za kumpata mshauri elekezi, tunaamini hatua 

hizi hazitakuwa na utata mkubwa kwa sababu ziko wazi na zinakwenda kwa 

taratibu zilizopo tukishakamilisha ndipo tukakapoanza ujenzi. 

 

Mheshimiwa Mwenyekiti, jambo la pili kuhusiana na tatizo la upungufu wa 

wataalam hasa katika azma ya kwenda uchumi wa viwanda. Ni kweli kabisa 

vijana wetu wengi wanamaliza darasa la saba, form four na vyuo, wanahitaji 

ujuzi. Kupitia ziara hiyo niliweza kutembelea maeneo mbalimbali vikiwemo Vyuo 

vya Maendeleo ya Wananchi ambavyo navyo vinaonekana kuwa na 

mchango mkubwa katika kutoa mafunzo haya ya ufundi. Wizara 

tumeshajipanga kuona kwamba vyuo hivyo vinakarabatiwa na kuongezewa 

vifaa ili vijana wengi zaidi waweze kunufaika. 

 

MWENYEKITI: Ahsante.  Mheshimiwa Zuberi Kuchauka. 

MHE. ZUBERI M. KUCHAUKA: Mheshimiwa Mwenyekiti, ahsante kwa kunipa  

nafasi ya kuuliza swali moja la nyongeza.  Matatizo yaliyopo kwenye hii Wilaya 

ya Busanda yanafanana kabisa na yale yaliyoko katika Wilaya ya Liwale. 

Wilaya ya Liwale hatuna Chuo cha Ufundi, je, ni lini Serikali itatujengea Chuo 

cha Ufundi Wilayani Liwale?  

 

MWENYEKITI: Ahsante. Mheshimiwa Naibu Waziri ni lini Liwale watapata 

Chuo cha Ufundi? 

 

NAIBU WAZIRI WA ELIMU, SAYANSI NA TEKNOLOJIA: Mheshimiwa 

Mwenyekiti, ni kweli kwamba Liwale wanahitaji chuo, lakini kwa bajeti ya 

mwaka huu Liwale haimo katika vyuo vitakavyojengwa. Ninachoshauri kwa 

sasa ,wale wanafunzi wote wanaohitaji kupata mafunzo haya ya ufundi 

waende pale katika vyuo vyetu ambavyo viko tayari na chuo ambacho kina 

uwezo wa kuchukua wanafunzi wengi pale Mtwara na watapata mafunzo 

yanayostahili. 

 

MWENYEKITI: Ahsante.  Mheshimiwa Aweso. 

 

MHE. JUMAA H. AWESO: Mheshimiwa Mwenyekiti, nikushukuru kwa kunipa 

nafasi hii.  Kwa kuwa, tatizo la ukosefu wa Chuo cha Ufundi katika Wilaya ya 

Geita inafanana kabisa na Wilaya yangu ya Pangani.  Je, ni lini Serikali 

itahakikisha kwamba inatujengea Chuo cha Ufundi kwa sababu vijana wa 

Pangani wanashindwa kunufaika na rasilimali zilizopo katika Wilaya yangu ya 

Pangani? 

 

MWENYEKITI: Ahsante.  Mheshimiwa Naibu Waziri. 

 

NAIBU WAZIRI WA ELIMU, SAYANSI NA TEKNOLOJIA: Mheshimiwa 

Mwenyekiti, kama ilivyo kwa Wilaya nyingi, ambazo zina uhitaji mkubwa wa 

kuhitaji kupata vyuo hivi vya VETA, niseme tu kwamba, tayari bajeti ya mwaka 

huu Waheshimiwa Wabunge wote mnayo na vyuo vitakavyotekelezwa vimo. 

Kwa hiyo, kama Wilaya yoyote ile imo katika orodha ya vyuo vinavyoanza 

kutekelezwa, basi ajue kwamba tupo katika kutekeleza mpango huo na kama 

haipo basi tunaendelea na michakato ya kupata ardhi ili na vyenyewe viweze 

kuwa katika mpango.  

 

Mheshimiwa Mwenyekiti, vilevile tumegundua kwamba kwa muda mrefu 

fedha ambazo zimekuwa zikitengwa kwa ajili ya vyuo imekuwa ni kidogo, 

mwaka huu baada ya kutembelea na kuona huu uhitaji mkubwa tulichojifunza 

ni kuongeza maeneo hayo ya bajeti katika vyuo vyetu hasa hivi vyuo vya ufundi 

vya Wilaya. 

 

MWENYEKITI: Mheshimiwa, haiwezekani mmekaa watu wa Wilaya moja 

hapo, lazima niende mahali pengine, Mheshimiwa Heche. 

MHE. JOHN W. HECHE: Mheshimiwa Mwenyekiti, nakushukuru na swali 

langu ni hivi, wanafunzi wanaomaliza kidato cha nne, darasa la saba kwenye 

nchi hii na hata wanaomaliza kidato cha sita na wakashindwa kuendelea ni 

wengi mno na Serikali yenu hii imesema inataka kujenga viwanda, japo ni 

viwanda vya akina Bhakresa na tunajua tunahitaji ma-technician wengi sana 

kwenda kufanya kazi kwenye viwanda, makampuni na hata migodi.  

 

Mheshimiwa Mwenyekiti, Mheshimiwa Waziri hebu atuambie ni lini kwa 

mipango yenu nchi nzima hii kutakuwepo na vyuo kwenye Wilaya, kwa sababu 

siyo kila siku tunasimama hapa tunauliza kwamba swali hili linafanana na la 

kwangu, lini mnataka muwe mmefikisha vyuo angalau kwenye Wilaya au 

tuvipeleke kwenye Kata kama shule za sekondari?  (Makofi) 

 

MWENYEKITI: Ahsante.  Mheshimiwa Naibu Waziri wa Elimu, Sayansi na 

Teknolojia kwa kifupi tu. 

 

NAIBU WAZIRI WA ELIMU, SAYANSI NA TEKNOLOJIA: Mheshimiwa 

Mwenyekiti, kama ambavyo amezungumzia katika suala lake, maudhui yake ya 

msingi kwamba kuna tatizo kubwa la mahitaji ya vijana kubakisha ujuzi. Ujuzi 

unapatikana katika staili za aina mbalimbali, mojawapo ni hiyo ya kuwa na 

vyuo maalum ikiwemo Vyuo vya Ufundi pamoja na Vyuo hivi vya Maendeleo ya 

Wananchi, pia tunavyo Vyuo Vikuu, ambavyo vyote vinatoa mafunzo hayo.  

 

Mheshimiwa Mwenyekiti, vilevile kwa kutambua mahitaji haya yalivyo 

mengi, kuna vijana wengine pamoja na watu wazima ambao siku zote 

wamekuwa wakifanya shughuli za ufundi, lakini wamekuwa hawatambuliwi.  

Tayari kwa kutambua hilo tunao mpango wa kutambua wale ambao wana 

ujuzi ambao hawakupitia katika maeneo rasmi na hiyo tukishawatambua 

wanapewa mafunzo ya ziada ya ujasiriamali na kuwawezesha kutambulika. 

 

Vilevile kupitia mpango ambao ni wa kuwezesha vijana katika mafunzo 

mbalimbali ya ufundi, hivi juzi tarehe 28 nimezindua tena mpango wa pili wa 

kuwezesha vijana mbalimbali ambao wataweza kupata mafunzo, 

yakawezesha kujiajiri na kuwezesha kuhudumia hivi viwanda vidogovidogo 

kama ambavyo Mheshimiwa Waziri wa Viwanda jana alivyoeleza ili waweze 

kufanya shughuli zao.  Mpango huo utanufaisha vijana zaidi ya 22,000.  

 

Mheshimiwa Mwenyekiti, naamini kwa staili mbalimbali ambazo 

tunatumia tutaweza kuwafikia vijana wengi zaidi na kwa muda mfupi zaidi. 

 

MWENYEKITI: Ahsante. Tunaendelea na swali linalofuata ambalo 

linaulizwa na Mheshimiwa Rashid Abdallah Shangazi, Mbunge wa Mlalo. 

Na. 49 

 

Kupanda Miti katika Msitu wa Shagayu- Mlalo 

 

 MHE. RASHID A. SHANGAZI aliuliza:- 

  

Msitu wa Shagayu ndio wenye vyanzo vingi vya mito katika Jimbo la 

Mlalo, msitu huu uliungua takribani hekari 49 mwaka 2012:- 

 

Je, ni lini Serikali itapanda miti katika eneo lililoungua ili kulinda vyanzo vya 

maji? 

 

NAIBU WAZIRI WA MALIASILI NA UTALII alijibu:- 

 

Mheshimiwa Mwenyekiti, kwa niaba ya Waziri wa Maliasili na Utalii, 

naomba kujibu swali la Mheshimiwa Rashid Abdallah Shangazi, Mbunge wa 

Mlalo, kama ifuatavyo:- 

 

Mheshimiwa Mwenyekiti, ni kweli kuwa mwaka 2012 Hifadhi ya Msitu wa 

Shagayu wenye ukubwa wa hekta 8,296.8 iliungua moto ambapo eneo 

lililoathirika, karibu na Vijiji vya Sunga, Mtae na Mpanga lina ukubwa wa jumla 

ya hekta 49 sawa na asilimia 0.6 ya msitu wa Shagayu kwa ujumla. 

 

Mheshimiwa Mwenyekiti, katika jitihada za kurudisha uoto wa asili katika 

hali yake ya ustawi kama ilivyokuwa kabla ya kuungua na pengine kuwa bora 

zaidi, Wizara yangu imefanya yafuatayo:- 

 

  (a) Kupanda miti rafiki kwa mazingira kama vile ocotea, mibokoboko, 

minyasa, markamia na mipodo katika eneo la ukubwa wa hekta 11 kati ya 49 

zilizoungua, ambalo liliathirika zaidi. 

 

  (b) Kuweka mazingira ya kuruhusu kukua kwa uoto wa asili kwa njia 

asilia katika eneo la hekta 38, njia ambayo kwa kawaida ndiyo mbinu ya 

kipaumble kutumika katika uboreshaji wa maeneo ya misitu ya asili 

yaliyoharibika. 

 

Mheshimiwa Mwenyekiti, napenda kumhakikishia Mheshimiwa Mbunge, 

kuwa hali ya ulinzi katika eneo la hekta 38 zilizoachwa zikue asilia itaendelea 

kuimarishwa ili kuliwezesha kukua na kurudi katika ubora wake. Aidha, 

Mheshimiwa Mbunge, anahamasishwa kushirikiana na Serikali na wadau 

wengine katika kutoa elimu na kuwashawishi wananchi kuchukua tahadhari 

dhidi ya uchomaji moto usio rafiki kwa mazingira na hivyo kuepukana na ajali 

na athari za moto hususan katika misitu. 

 

MWENYEKITI: Ahsante.  Mheshimiwa Shangazi. 

MHE. RASHID A. SHANGAZI: Mheshimiwa Mwenyekiti, ahsante. Pamoja na 

majibu ya Mheshimiwa Naibu Waziri, japo hayaridhishi sana, napenda kuuliza 

maswali mawili ya nyongeza.  Swali la kwanza, kwa kuwa miti ya asili huwa 

ukuaji wake siyo wa kasi na wameshaanza kupanda miti katika  hizi hekta 11, 

kwa nini wasione umuhimu wa kumalizia hizi hekta 38 ili ku-cover eneo hili la 

msitu kwa sababu msitu huu una vyanzo zaidi ya vinne vya mito ambayo 

inatiririsha maji kuelekea katika mbuga ya Mkomazi? 

 

Mheshimiwa Mwenyekiti, swali la pili, mvua za mwaka jana, zilisababisha 

uharibifu mkubwa kutokana na maporomoko yaliyosababisha uoto wa msitu 

kupotea, hivyo kusababisha uharibifu mkubwa katika barabara za Kata ya 

Shagayu, Mbaramo na Sunga. Je, Wizara haioni sasa kuna umuhimu wa 

kipekee wa kuwaunga mkono wakazi wa maeneo haya ili kuweza kuboresha 

miundombinu hii ya barabara iweze kusaidia hata wakati mwingine 

wanapakuwa na dharura za moto waweze kufika katika eneo husika kwa 

haraka zaidi?  (Makofi) 

 

MWENYEKITI: Ahsante.  Mheshimiwa Engineer Ramo Makani, majibu. 

 

NAIBU WAZIRI WA MALIASILI NA UTALII: Mheshimiwa Mwenyekiti, kwanza 

nimpongeze kwa kutambua kwamba misitu inachangia kiasi kikubwa au ndiyo 

msingi kwa kweli wa kuweza kuboresha vyanzo vya mito.  Ana mito minne, na 

kwamba yote minne chanzo chake kikubwa ni misitu hii tunayoizungumzia.   

 

Kwa hiyo, kwa kutambua hivyo nampongeza lakini nataka elimu hiyo pia 

aweze kuifikisha kwa wananchi kwenye eneo lake. 

 

  Mheshimiwa Mwenyekiti, kuhusu swali kwa nini sasa tusipande miti 

kwenye lile eneo ambalo lina hekta 38 tulizosema tuache miti ikue kwa 

utaratibu wa asilia.  Kwanza, nimfahamishe tu kwamba, mimea ikiwemo hiyo 

miti kwa kawaida huwa kuna mimea ambayo ni rafiki kukua pamoja na mimea 

mingine si rafiki kukua kwa pamoja.  

 

 Mheshimiwa Mwenyekiti, wazo lake siyo baya lakini tunapaswa kufanya 

kwanza utafiti wa kitaalam, na  nitafanya utaratibu wa kufika kwenye eneo lile 

na wataalam ili tuweze kuona miti iliyopo ni miti gani inayotakiwa kukua asilia, 

halafu tuone kama kuna miti rafiki inayoweza kupandwa ilimradi tusichague miti 

ambayo itaathiri ile miti ambayo inatakiwa kukua asilia. 

 

Mheshimiwa Mwenyekiti, kuhusu swali lake la pili, uwepo wa barabara 

ambazo zinasaidia kutumika wakati wa dharura za moto na matumizi mengine 

ambayo ni rafiki kwa utunzaji wa misitu.  

Kwanza ni dhahiri kwamba hiyo pia ni interest yetu pia sisi kama Serikali, 

lazima tuwe na barabara ambazo zinaweza kutusaidia wakati wa dharura 

kama moto utatokea, na kuwa ni jukumu letu kushirikiana na  wananchi, na 

mamlaka za Wilaya zilizopo kuweza kuhakikisha kwamba barabara hizi 

zinatengenezwa. 

 

Mheshimiwa Mwenyekiti, ni suala la kuangalia hali ya kibajeti, lakini 

pamoja na hayo katika safari hiyo nitakayokwenda nitakwenda pia kuangalia 

hali ya barabara na kuweza kuona namna gani tunaweza kuweka kwenye 

mipango yetu. 

 

MWENYEKITI: Ahsante.  Nitachukua maswali mawili tu ya nyongeza, 

Mheshimiwa Selasini na Mheshimiwa Shekilindi. 

 

MHE. JOSEPH R. SELASINI: Mheshimiwa Mwenyekiti, nakushukuru sana.  

 

Kwa miaka mingi sana nchi yetu imekuwa ikihamasisha sana utalii kupitia 

Mbuga zetu za Wanyama, Mlima wetu na Mapori yetu, lakini nchi ina vivutio 

vingi sana.  Sasa nauliza; je, Wizara ina mpango gani wa kujenga makumbusho 

ili vizazi vyetu viweze kujionea jinsi Machifu wetu kwa mfano Mirambo, Mkwawa, 

kule Kilimanjaro, Mshumbue Marialle ambao walifanya vitu vingi na kuna vitu 

vingi vya asili vinavyoweza kuvutia utalii, kule Kusini, Wilaya ya Kilwa ni Wilaya ya 

zamani sana elfu moja mia nane na kitu, lakini vivutio vyote hivi havizungumzwi. 

 

Je, Wizara ina mpango gani wa kuhakikisha kwamba inajenga 

makumbusho ili vivutio hivi viweze kuwa kwa faida ya watoto wetu kwa 

kujifunza na vilevile kutuingizia fedha kutokana na watalii kutoka nje? 

 

MWENYEKITI: Ahsante.  Mheshimiwa Engineer Makani, Naibu Waziri wa 

Maliasili na Utalii. 

 

NAIBU WAZIRI WA MALIASILI NA UTALII: Mheshimiwa Mwenyekiti, naomba 

nimpongeze kwa kuweza kutupa hamasa sisi Serikali, hasa upande wa Wizara 

ya Maliasili na Utalii, kuongeza jitihada kwenye Sekta hii ya Utalii. Ni kweli na 

nipende tu kusisitiza kwamba, majukumu manne makubwa ya Wizara ya 

Maliasili na Utalii, pamoja na utalii wenyewe ni misitu, wanyamapori na malikale. 

  

Makumbusho anayozungumzia Mheshimiwa Mbunge yanaangukia 

kwenye sehemu ya malikale na imo kwenye sera zetu kwamba tunapaswa 

kuboresha makumbusho maeneo yote ya kihistoria popote pale yalipo ili 

tuweze kuyatangaza na kuweza kuwafanya watalii waweze kuyafikia pamoja 

na kutupatia pesa, lakini pia kuweza kutangaza utamaduni wa Mtanzania.  

Mheshimiwa Mwenyekiti, tunachokifanya kwa sasa tumeanza 

kuorodhesha katika ngazi ya Wizara, pia hivi karibuni tunasambaza barua kwa 

Halmashauri za Wilaya zote ili waweze kutuambia kwa sababu wao 

wanafahamu vizuri maeneo hayo halafu tutakwenda kuyakagua kuona kama 

yatakidhi vigezo vya kuweza kuyafanya kuwa ni maeneo ya utalii.  (Makofi) 

 

MWENYEKITI: Ahsante.  Mheshimiwa jirani Shekilindi. 

 

MHE. SHABANI O. SHEKILINDI: Mheshimiwa Mwenyekiti, ahsante kwa 

kunipa nafasi ya kuuliza swali dogo la nyongeza. Kwa kuwa, upandaji wa miti 

ndiyo hasa unaoleta uoto wa asili; Je, Serikali ina mpango gani wa 

kuwawezesha wananchi wa Lushoto katika upandaji wa miti hasa maeneo ya 

msitu wa Magamba, Mazumbai ili kurudisha uoto wa asili uliotoweka? 

 

MWENYEKITI: Mheshimiwa Naibu Waziri wa Maliasili na Utalii, majibu. 

 

NAIBU WAZIRI WA MALIASILI NA UTALII: Mheshimiwa Mwenyekiti, 

nimepokea wazo lake na kwa kweli ni msisitizo kwa kile ambacho Serikali 

inakifanya, lakini na yeye sasa nimwombe arudi kule kwa wananchi aanze 

kuwashawishi kwa kuwaelewesha kwanza umuhimu wa misitu, lakini pia  

kuwafanya wajipange kwa ajili ya kupanda miti ili kuungana na jitihada za 

Serikali ambazo tayari zipo kwenye mipango. (Makofi) 

 

MWENYEKITI: Ahsante. Mheshimiwa Naibu Waziri, Mazingira. 

 

NAIBU WAZIRI, OFISI YA MAKAMU WA RAIS, (MUUNGANO NA MAZINGIRA): 

Mheshimiwa Mwenyekiti, tulishatoa maelekezo kwa Wilaya na Mikoa yote 

kwamba kila Wilaya inalazimika kupanda miti 1,500,000. Kabla ya msimu wa 

kuanza kupanda kila Wilaya, sasa inawajibika kuhakikisha kwamba inaandaa 

mbegu, vitalu na kuhakikisha kwamba miche ya kupanda kila eneo 

inapatikana. Kwa sasa hivi sisi Wizara tunahakikisha tunawapelekea maelekezo 

ya kila eneo miti gani inayoota na inayoweza ku-survive bila matatizo. Kwa hiyo, 

kila Wilaya wanalo jukumu hilo. 

 

Mheshimiwa Mwenyekiti, sisi ndani ya Wizara ya Maliasili pamoja na hii 

Ofisi ya Mazingira kwa maana ya Ofisi ya Makamu wa Rais, tutaendelea 

kusaidia pale inapobidi lakini ni mkakati wa kila Wilaya na Mkoa kuhakikisha 

kwamba kila Wilaya inapanda miti hiyo kwa mwaka inapofikia kipindi husika.  

 

MWENYEKITI: Ahsante. Tunaendelea na swali linalofuata na linaulizwa na 

Mheshimiwa Josephat Sinkamba Kandege, Mbunge wa Kalambo. 

Na. 50 

 

Kutangaza Vituo vya Utalii Nchini 

 

MHE. JOSEPHAT S. KANDEGE aliuliza:- 

 

Serikali ilielekeza nguvu zake katika kutangaza vivutio vya utalii na 

wawekezaji kuja Kanda ya Kusini ili kupunguza msongamano wa utalii Kaskazini 

mwa Tanzania:- 

 

(a) Je, ni kwa kiasi gani Serikali imeyatangaza maporomoko ya 

Kalambo ambayo ni ya pili Afrika baada ya yale ya Victoria kuwa kivutio cha 

utalii? 

 

(b) Je, Serikali ina mpango gani wa kuhakikisha Hifadhi ya Msitu wa 

Kalambo pamoja na maporomoko haya yanakuwa chini yake kupitia Shirika 

lake la TANAPA? 

 

MWENYEKITI: Bado tuko Wizara hiyo hiyo ya Maliasili na Utalii, Mheshimiwa 

Engineer Ramo Makani. 

 

NAIBU WAZIRI WA MALIASILI NA UTALII alijibu:- 

 

Mheshimiwa Mwenyekiti, kwa niaba ya Waziri wa Maliasili na Utalii, 

naomba kujibu swali la Mheshimiwa Josephat Sinkamba Kandege, Mbunge wa 

Kalambo, lenye sehemu (a) na (b) kwa pamoja, kama ifuatavyo:- 

 

Mheshimiwa Mwenyekiti, Hifadhi ya Msitu wa Kalambo pamoja na 

maporomoko yake ipo chini ya Wizara yangu na inasimamiwa na Wakala wa 

Huduma za Misitu Tanzania kwa mujibu wa Sheria ya Misitu Na.14 ya mwaka 

2002. 

 

Mheshimiwa Mwenyekiti, Wizara yangu kupitia Bodi ya Utalii nchini 

imekuwa ikitangaza utalii katika maeneo ya Kusini na Magharibi mwa Tanzania 

ikiwemo maporomoko ya Kalambo kupitia Jarida Maalum la kutangaza 

maeneo ya utalii yenye changamoto ya kimiundombinu lijulikanalo kama Hard 

Venture Tourism, majarida mengine ya utalii, vipeperushi, tovuti mbalimbali 

ikiwemo the destination portal chini ya Bodi ya Utalii. 

 

Mheshimiwa Mwenyekiti, TANAPA ni shirika la umma chini ya Wizara 

yangu lililoanzishwa chini ya Sheria ya Hifadhi za Taifa kwa madhumuni mahsusi 

ya kuendesha na kusimamia matumizi endelevu ya maeneo yote yaliyopitishwa 

kisheria na Bunge kuwa Hifadhi za Taifa. 

Mheshimiwa Mwenyekiti, kwa kuwa Hifadhi ya Msitu wa Kalambo, 

maporomoko ya Kalambo yakiwa ni sehemu yake siyo Hifadhi ya Taifa, hivyo 

kusimamiwa chini ya Sheria ya Misitu. Kwa sasa Serikali itaendelea kusimamia 

msitu huu kupitia Wakala wa Huduma za Misitu Tanzania na siyo TANAPA. 

 

MWENYEKITI: Ahsante. Mheshimiwa Kandege. 

 

MHE. JOSEPHAT S. KANDEGE: Mheshimiwa Mwenyekiti, nakushukuru kwa 

kunipa nafasi ili niweze kuuliza maswali mawili kwa Mheshimiwa Naibu Waziri. 

Pamoja na majibu yaliyotolewa na Serikali ambayo kimsingi sijaridhika sana, 

naomba kwanza niifahamishe Serikali kwamba maporomoko ya Kalambo ni ya 

pili Afrika yakifuatiwa na maporomoko ya Victoria. Kwa hiyo, yana unyeti na 

upekee. (Makofi) 

 

Mheshimiwa Mwenyekiti, baada ya kuifahamisha Serikali, naomba 

nimkumbushe Mheshimiwa Naibu Waziri kwamba mazungumzo yalikuwa 

yameshaanza kati ya Halmashauri ya Kalambo na TANAPA wakijua umuhimu 

wa maporomoko haya. Je, Mheshimiwa Naibu Waziri yupo tayari kuhakikisha 

kwamba anayasukuma mazungumzo haya na ili maporomoko ya Kalambo 

yapandishwe hadhi na kuchukuliwa na TANAPA? (Makofi) 

 

Mheshimiwa Mwenyekiti, swali la pili, kwa kuwa maporomoko ya Kalambo 

yapo mpakani mwa Tanzania na Zambia na wenzetu wa upande wa Zambia 

wamekuwa wakiyatumia na kuyatangaza maporomoko haya na wakinufaika 

pamoja na kwamba scenery nzuri iko upande wa Tanzania. Je, Serikali iko tayari 

kuweka mkakati mahsusi kuhakikisha kwamba maporomoko haya yanafanyiwa 

promotion ya pekee? (Makofi) 

 

MWENYEKITI: Ahsante. Majibu Mheshimiwa Naibu Waziri wa Maliasili na 

Utalii, Mheshimiwa Engineer Ramo Makani. 

 

NAIBU WAZIRI WA MALIASILI NA UTALII: Mheshimiwa Mwenyekiti, kuhusu 

swali lake la kwanza la mazungumzo yaliyokwishafanyika awali kati ya TANAPA 

na Halmashauri ya Wilaya inayohusika lakini akihusianisha na umuhimu wa 

maporomoko haya yakiwa ni ya pili kwa ukubwa na umaarufu katika Afrika, 

napenda niungane naye kusema kwamba mazungumzo yakianza ni sharti 

yakamilike.  

 

Mheshimiwa Mwenyekiti, nimfahamishe pia kuhusu kuwa maporomoko 

haya ni ya pili kwa ukubwa na umaarufu Afrika, Wizara inayo taarifa hiyo. Hata 

hivyo, nimfahamishe tu kwamba, tukisema bado yatasimamiwa chini ya 

Wakala wa Huduma za Misitu (TFS) haimaanishi kwamba tunayashusha hadhi 

wala haimaanishi kwamba tutapunguza kasi na nguvu ya kuyatangaza.  

Mheshimiwa Mwenyekiti, kwa hiyo, kwa kuwa nimesema kwamba suala 

hili ni kwa mujibu wa sheria, Hifadhi za Taifa zina tafsiri yake kama ambavyo 

nimesema hapo awali na kwamba misitu ama maporomoko haya ambayo 

yapo ndani ya msitu tuliouzungumzia kwa mujibu wa sheria iliyopo sasa hivi 

yenyewe hayawezi kuwa Hifadhi ya Taifa kwa sasa.  

 

Mheshimiwa Mwenyekiti, nataka nikubaliane na Mbunge kwamba 

nakwenda kufanya rejea ya mazungumzo yaliyokwishafanyika kwamba nini 

kilizungumzwa, tuliamua nini hapo nyuma ili kutotoka nje ya mazungumzo, lakini 

kwa sasa hivi mpaka nitakapokwenda kuona mazungumzo hayo msimamo ni 

kwamba, Hifadhi za Taifa zitabaki kuwa Hifadhi za Taifa na misitu itabaki kuwa 

misitu na itasimamiwa kwa sheria zinazohusika. (Makofi) 

 

Mheshimiwa Mwenyekiti, kuhusu swali la pili la kuweza kufanya promotion 

ya pekee, hili nakubaliana nalo moja kwa moja na namwomba Mheshimiwa 

Mbunge nikitoka hapa hebu tukutane, inawezekana ana maoni mazuri zaidi 

kuliko hiki ambacho Serikali imefanya. Nakiri kabisa siyo tu kwa maporomoko 

haya bali kwa ujumla wake kutangaza vivutio vya utalii ni jukumu la Serikali na 

kwamba tunapaswa kuboresha namna ambavyo tumekuwa tukifanya siku zote 

ili tuweze kufanya vizuri zaidi ili vivutio vyetu viweze kufikiwa na watalii kwa wingi 

na kuongeza pato la Taifa. 

 

MWENYEKITI: Ahsante. Kwa sababu ya muda Waheshimiwa Wabunge 

lazima tuendelee tu. Swali linalofuata linaulizwa na Mheshimiwa Pauline Philipo 

Gekul, Mbunge wa Babati Mjini. 

 

Na. 51 

 

Asilimia 30 ya Mauzo ya Viwanja 

 

MHE. PAULINE P. GEKUL aliuliza:- 

 

Je, ni kwa nini Serikali imekuwa hairudishi katika Halmashauri zetu 30% ya 

mauzo ya viwanja? 

 

MWENYEKITI: Ahsante. Majibu Mheshimiwa Naibu wa Wizara ya Ardhi, 

Nyumba na Maendeleo ya Makazi, Mheshimiwa Mabula. 

 

NAIBU WAZIRI WA ARDHI, NYUMBA NA MAENDELEO YA MAKAZI alijibu:- 

 

Mheshimiwa Mwenyekiti, kwa niaba ya Waziri wa Ardhi, Nyumba na 

Maendeleo ya Makazi, naomba kujibu swali la Mheshimiwa Pauline Philipo 

Gekul, Mbunge wa Babati Mjini, kama ifuatavyo:- 

Mheshimiwa Mwenyekiti, Serikali kupitia Wizara yangu haikuwahi kuwa na 

utaratibu wa kurudisha asilimia 30 za mauzo ya viwanja kwa Halmashauri, kwa 

sababu mauzo ya viwanja hufanywa na Halmashauri husika wanapokuwa na 

mradi wa viwanja katika maeneo yao na Wizara hupokea ada ambazo 

zinahitajika kisheria katika uandaaji wa hati. 

 

Mheshimiwa Mwenyekiti, asilimia 30 ya fedha ambazo zilikuwa 

zinarejeshwa Halmashauri ni kodi ya ardhi ambapo katika mwaka wa fedha 

2015/2016, Wizara ilipeleka mgao wa Sh. 3,541,212,774.01 kwa Halmashauri zote 

nchini na Halmashauri ya Babati ilipokea jumla ya Sh. 24,138,421.39. 

 

Mheshimiwa Mwenyekiti, hata hivyo, Wizara imekuwa inakumbwa na 

changamoto kadhaa katika kurejesha asilimia 30 ya fedha za makusanyo. 

Miongoni mwa changamoto hizo ni pamoja na:- 

 

(i) Halmashauri nyingi kutotuma taarifa za makusanyo kwa wakati ili 

kuiwezesha Wizara kufanya ulinganisho wa kiasi kilichopokelewa na kile 

kilichokusanywa. 

 

(ii) Baadhi ya Halmashauri kutumia fedha za makusanyo kabla ya 

kuziwasilisha kwenye akaunti ya makusanyo ya maduhuli inayosimamiwa na 

Katibu Mkuu wa Wizara ya Ardhi, Nyumba na Maendeleo ya Makazi.  

 

(iii) Wizara kupatiwa mgao mdogo wa fedha unavyopokelewa 

Wizarani kutoka Hazina. 

 

Mheshimiwa Mwenyekiti, katika bajeti ya mwaka 2016/2017, Serikali 

imeondoa utaratibu wa marejesho ya retention ya asilimia 30 ya makusanyo ya 

fedha zote zinazoingia katika Mfuko Mkuu wa Hazina. Aidha, Wizara yangu kwa 

kushirikiana na Ofisi ya Rais, TAMISEMI tutaangalia namna bora ya kuweka 

utaratibu wa utoaji wa fedha kwa ajili ya uendeshaji wa sekta ya ardhi katika 

Halmashauri zetu.  

 

MWENYEKITI: Ahsante. Mheshimiwa Gekul. 

 

MHE. PAULINE P. GEKUL: Mheshimiwa Mwenyekiti, nakushukuru kwa kunipa 

nafasi niulize maswali mawili ya nyongeza.  

 

Mheshimiwa Mwenyekiti, swali la kwanza, kama kuna maamuzi mabaya 

yalishawahi kufanyika ni maamuzi tuliyoyafanya katika Bunge la bajeti hii 

iliyopita ya 2016/2017 kwa kuondoa au kufuta vyanzo vikubwa ambavyo 

vinazipatia Halmashauri mapato na kuvipeleka Serikali Kuu. (Makofi) 

 

MWENYEKITI: Uliza basi swali. 

MHE. PAULINE P. GEKUL: Mfano kodi ya majengo ambayo mpaka sasa TRA 

wameshindwa kukusanya, kodi ya ardhi inapelekwa kwenye Mfuko Mkuu wa 

Hazina lakini mpaka sasa hazijarudishwa, Halmashauri hazina fedha. Swali, 

Mheshimiwa Waziri ni kwa nini msifikirie upya uamuzi huu na kurudisha vyanzo 

hivi kwenye Halmashauri zetu kwa sababu hata Serikali Kuu mkikusanya 

hamzirudishi kwa wakati? (Makofi) 

 

Mheshimiwa Mwenyekiti, swali la pili, Mheshimiwa Naibu Waziri amekiri juzi 

hapa kwenye Bunge hili kwamba Halmashauri zetu nyingi hazina set za upimaji 

viwanja, hakuna vile vifaa na katika majibu yake amesema kwamba 

ataangalia utaratibu wa kurudisha fedha hizi. Ni kwa nini sasa hizi pesa zisitumike 

kununua vifaa vya upimaji katika Halmashauri zetu ilhali amekiri mwenyewe 

kwamba hakuna vifaa hivyo? (Makofi) 

 

MWENYEKITI: Ahsante. Mheshimiwa Naibu Waziri wa Ardhi, Nyumba na 

Maendeleo ya Makazi majibu.  

 

NAIBU WAZIRI WA ARDHI, NYUMBA NA MAENDELEO YA MAKAZI: 

Mheshimiwa Mwenyekiti, swali lake la kwanza ambalo ameanza na maelezo 

anasema kwamba kama kuna maamuzi mabaya yamefanyika ni Bunge la 

bajeti lililopita. Mimi niseme tu maamuzi ya Bunge yaliyopitishwa na yeye ni 

mhusika kwa sababu ni mmoja wa Wabunge waliopitisha. (Makofi) 

 

WABUNGE FULANI: Hatukuwepo. 

 

NAIBU WAZIRI WA ARDHI, NYUMBA NA MAENDELEO YA MAKAZI: Maana 

yake ni kwamba Bunge linapoamua Wizara inatekeleza yale ambayo 

yanakuwa yameamuliwa kwa sababu yanakuwa na manufaa kwa Taifa. Kwa 

hiyo, sisi tunatekeleza kile ambacho Bunge hili liliona kinafaa kuzingatiwa kwa 

ajili ya mustakabali wa maendeleo ya Taifa hili kwa ujumla wake. Kwa hiyo, 

hayo ni maamuzi ya Bunge na tunayafanyia kazi. (Makofi) 

 

Mheshimiwa Mwenyekiti, swali lake la pili amezungumzia suala la 

gharama za vifaa na nilisema hapa wazi ni kweli na tulitaja mpaka na gharama 

zake kwamba ni kubwa. Katika utaratibu mzima wa kuziwezesha Halmashauri 

zetu, Wizara kama Wizara kwa sasa na juzi nilisema hapa kwamba tayari 

tumeshatangaza zabuni ya kununua vifaa vitakavyokwenda katika ofisi zetu za 

kanda na zitafanya kazi katika Halmashauri zile. Wizara kuwa na vifaa katika 

kanda haizuii Halmashauri zenyewe kuweka mpango wake wa kununua vifaa 

kwa ajili ya kufanya kazi. Wizara inasaidia kuhakikisha kwamba kazi zile 

zinafanyika katika maeneo husika.  

 

Mheshimiwa Mwenyekiti, kwa hiyo, kwa sababu suala hili linaonekana ni 

tatizo na ni changamoto kubwa, ndiyo maana nimesema kwa utaratibu wa 

sasa Wizara yangu pamoja na Ofisi ya Rais, TAMISEMI tunaangalia namna bora 

ya kuhakikisha kwamba idara hii haishindwi kufanya kazi zake katika 

Halmashauri.  

 

Mheshimiwa Mwenyekiti, kwa hiyo, wakati Wizara inaangalia namna bora 

ya kufanya, basi pia ni jukumu la Halmashauri zetu kuona ni namna gani 

tutaliwezesha zoezi hilo ili tuweze kufanya kazi za upimaji na kazi za ardhi kwa 

ujumla ziweze kufanyika vizuri.  

 

MWENYEKITI: Ahsante. Tunaendelea na swali linalofuata linaulizwa na 

Mheshimiwa Anna Richard Lupembe, Mbunge wa Viti Maalum. 

 

Na. 52 

 

Wananchi Waliojenga kwenye Maeneo Yasiyopimwa 

 

MHE. ANNA R. LUPEMBE aliuliza:- 

 

Wananchi waliojenga nyumba katika maeneo ambayo hayajapimwa 

wanapopata kesi hasa kwenye Mahakama ya Wilaya wanatakiwa kutoa Hati 

au Ofa lakini kwa kukosa nyaraka hizo ndugu au jamaa wanakosa 

kudhaminiwa:- 

 

Je, Serikali haioni kuwa iko haja ya kupandisha thamani ya makazi ya 

wananchi hao? 

 

MWENYEKITI: Ahsante. Mheshimiwa Naibu Waziri wa Ardhi, Nyumba na 

Maendeleo ya Makazi majibu. 

 

NAIBU WAZIRI WA ARDHI, NYUMBA NA MAENDELEO YA MAKAZI alijibu:- 

 

Mheshimiwa Mwenyekiti, kwa niaba ya Waziri wa Ardhi, Nyumba na 

Maendeleo ya Makazi, naomba kujibu swali namba 52 la Mheshimiwa Anna 

Richard Lupembe, Mbunge wa Viti Maalum, kama ifuatavyo:- 

 

Mheshimiwa Mwenyekiti, ni kweli maeneo mengi katika majiji na miji 

takribani asilimia 70 ya wakazi wake hayana miliki salama na kwa hali hiyo 

kukosa uhalali wa kutumika kama dhamana kuwadhamini ndugu zao pale 

wanapokuwa na mashauri katika Mahakama.  

 

Mheshimiwa Mwenyekiti, kwa kutambua umuhimu wa ardhi kama 

rasilimali inayoweza kuwasaidia wanyonge kujikwamua kiuchumi na kutumika 

kama dhamana katika mashauri ya Mahakama na shughuli nyingine za 

kiuchumi, Wizara yangu imefanya mambo yafuatayo:- 

(i) Kuandaa program ya Kitaifa ya miaka mitano (2015 – 2020) ya 

kurasimisha makazi yaliyojengwa kiholela na kutoa hati miliki kwa wamiliki wake. 

Awamu ya kwanza ya urasimishaji wa makazi ambayo imeanza katika Kata za 

Kimara na Saranga katika Jiji la Dar es Salaam ambapo nyumba au viwanja 

6,000 vitapimwa na kumilikishwa kwa wananchi katika kipindi cha miezi sita 

kuanzia Juni mpaka Disemba, 2016. Awamu ya pili itahusisha upimaji na 

umilikishaji wa nyumba au viwanja katika Manispaa tano za Jiji la Dar es Salaam 

za Kinondoni, Ilala, Temeke, Ubungo na Kigamboni) ambapo viwanja 299,000 

vitapimwa. 

 

 

(ii) Wizara yangu kwa kushirikiana na Halmashauri za Musoma, Tabora, 

Singida, Kigoma, Ujiji, Sumbawanga na Lindi mwezi Septemba 2016 imefanya 

tathmini ya maeneo ya urasimishaji ambapo jumla ya viwanja/nyumba 50,200 

zimebainishwa kuweza kurasimishwa katika mwaka wa fedha 2016/2017. 

Kimsingi zoezi hili ni endelevu kwa nchi nzima na litaendelea pia kulingana na 

upatikanaji wa rasilimali utakavyokuwa unaruhusu. 

 

(iii) Kuandaa progam ya miaka kumi (2015 – 2020) ya kupanga na 

kumilikisha kila kipande cha ardhi. Program hii ambayo itaratibiwa na Wizara 

yangu, itahusisha wadau wengine zikiwemo sekta binafsi. 

 

Mheshimiwa Mwenyekiti, zoezi la urasimishaji makazi holela litaongeza 

thamani ya kila kipande cha ardhi kwa kuwapatia wakazi husika hati miliki 

baada ya kupanga maeneo yao. Aidha, litaongeza ulinzi wa ardhi na 

kupunguza migogoro ya ardhi na litarahisisha pia utoaji huduma muhimu za 

kijamii kwa kuainisha maeneo ya huduma na kuhakikisha huduma muhimu 

zilizokuwa zinakosekana zinapatikana.  

 

Mheshimiwa Mwenyekiti, mpaka sasa tumeshaanza kukabidhi hati katika 

Mkoa wa Morogoro, Mtaa wa Bingwa Kisiwani ambapo hati 28 zimetolewa na 

Mwanza eneo la Buhongwa hati 18 zimetolewa. Jumla ya hati miliki 46 

zimetolewa kufikia tarehe 30/10/2016 ambazo imekuwa chachu kwa wananchi 

wengi katika maeneo mengine.  

 

MWENYEKITI: Ahsante. Mheshimiwa Lupembe. 

 

MHE. ANNA R. LUPEMBE: Mheshimiwa Mwenyekiti, ahsante kwa kunipa 

nafasi. Naomba nimshukuru Naibu Waziri kwa majibu mazuri ambayo bado 

hayajaridhisha sana kwa sababu maeneo mengi wananchi bado wanajenga 

kiholela. Wakishajenga kiholela baadaye ndiyo Serikali inajua kuwa hawa 

wamejenga kiholela wanaanza kuja kuwasumbua, kunakuwa hakuna barabara 

hata watu wakiugua kwa mfano akinamama wajawazito jinsi ya kutoka 

maeneo yale kwenda hospitalini inakuwa shida kwa vile usafiri hauingii katika 

maeneo hayo. (Makofi) 

MWENYEKITI: Mheshimiwa uliza swali tu. 

 

MHE. ANNA R. LUPEMBE: Mheshimiwa Mwenyekiti, kwa kuwa Serikali 

inaona jambo hili kuwa wananchi wanajenga kiholela na baadaye inakuwa 

shida na tabu, lini sasa itaweka mipango mikakati ya kuhakikisha inapima 

kwanza halafu inawagawia wananchi viwanja ili waweze kupata maeneo 

mazuri na yenye kupitika? (Makofi)   

 

Mheshimiwa Mwenyekiti, pili, kwa kuwa Manispaa ya Mpanda kuna 

migogoro mingi sana ya ardhi na nilishamwambia Waziri aje Mpanda kuona jinsi 

wananchi wanavyopata tabu. Je, ni lini sasa mimi na yeye tutaongozana 

kwenda Mpanda ili aende akatatue matatizo ya wananchi wa Mpanda? 

(Makofi) 

 

MWENYEKITI: Ahsante. Majibu Mheshimiwa Naibu Waziri wa Ardhi, 

Nyumba na Maendeleo ya Makazi, kwa kifupi tu. 

 

NAIBU WAZIRI WA ARDHI, NYUMBA NA MAENDELEO YA MAKAZI: 

Mheshimiwa Mwenyekiti, swali lake la kwanza ameanza kwa maelezo na 

kusema kwamba Serikali inaacha watu wanajenga holela na baadaye inakuja 

kuwabomolea, lini itaweka mpango mkakati wa kupima ardhi yote? Kama 

Wizara tayari tumekwishaanza zoezi hili na tulilitambulisha pia wakati wa bajeti 

na tumeanza na Mkoa wa Morogoro katika zile Wilaya tatu za Ulanga, 

Kilombero na Malinyi. Huko ndipo tulipoanzia na uzoefu mzuri utaonekana. 

 

Mheshimiwa Mwenyekiti, lakini hii haizuii Halmashauri kufanya mipango 

yake ya upimaji wa matumizi bora ya ardhi katika maeneo yao. Kwa sababu 

kama itaachiwa Wizara peke yake haiwezi kupima kwa wakati na ikamaliza 

kwa nchi nzima hii. Ndiyo maana kama Halmashauri tunacho kitengo/idara 

yetu, mipango miji wako pale ambapo wanatakiwa pia kuangalia namna ya 

upangaji miji. Ndiyo maana sasa hivi tuna miji zaidi ya 33 ambayo wameandaa 

mipango yao kabambe ili kuweka miji salama. Vilevile ujenzi unafanyika kule 

kwenye Halmashauri zetu, kwa hiyo kama Halmashauri tunapaswa pia 

kulisimamia.  

 

Mheshimiwa Mwenyekiti, nitoe rai tu kwamba zoezi hili tunapaswa wote 

kushirikiana kuweza kuangalia watu wanawezaje kuendeleza makazi yao vizuri 

na kwa kuzingatia sheria kwa sababu tuko nao karibu zaidi katika Halmashauri 

zetu. Kwa hiyo, tunalichukua kama changamoto, lakini bado tunalirejesha 

kama changamoto pia kwenye Halmashauri zetu kuweza kusimamia matumizi 

bora ya ardhi katika maeneo yao na kama mipango haijapangwa basi iweze 

kupangwa. Wataalam wa Wizara yangu wapo wanaweza wakasaidia kikanda 

kupanga matumizi bora ya ardhi ili kuwaondolea wananchi hawa kero ambayo 

wanaipata pale ambapo wanabomolewa. 



NAKALA YA MTANDAO (ONLINE DOCUMENT) 

39 
 

Mheshimiwa Mwenyekiti, suala la pili ameongelea migogoro ya Mpanda 

na alitutaka twende. Nadhani tulizungumza kwamba migogoro iliyopo ni mingi 

na kama Wizara tumeipokea. Juzi wakati tunajibu swali hapa tumesema tunayo 

timu maalum inayoandaa tathmini ya ile migogoro. Kwa sababu unapofunga 

safari huwezi kwenda kufanya kazi ya mgogoro mmoja halafu ukarudi. 

Tunataka unapokwenda mahali uende ukaipitia migogoro yote iliyopo lakini pia 

uwe umeshapata ABCs za ile migogoro na chanzo chake, ukifika kule unatoa 

ufumbuzi wa kudumu na siyo kwenda tena halafu kurudi mara nyingi.  

 

Mheshimiwa Mwenyekiti, kwa hiyo, nimhakikishie tu Mheshimiwa Mbunge 

kwamba, zoezi hili la kwenda kwenye maeneo baada ya muda si mrefu 

tutawatembelea na tutafika kwa sababu timu inayoandaa tathmini ya ile 

migogoro na kuweka mapendekezo na kupitia zile taarifa za zamani za tume 

mbalimbali ili tuweze kuzifanyia kazi, karibu inakamilisha kazi yake na ikikamilika 

utaona tutafika na niko tayari kufika kwenye eneo lake.  

 

MWENYEKITI: Tunaendelea na swali la mwisho kwa leo linaulizwa na 

Mheshimiwa Devotha Mathew Minja, Mbunge wa Viti Maalum. 

 

Na. 53 

 

Gharama za Upimaji kuwa Juu 

 

MHE. DEVOTHA M. MINJA aliuliza:-  

 

Je, Serikali haioni kuwa kuna haja ya kupunguza gharama za upimaji 

viwanja ambazo ni kubwa sana ili kumwezesha kila Mtanzania kupata huduma 

hiyo na kuondoa migogoro ya ardhi? 

 

 MWENYEKITI: Wizara hiyo hiyo ya Ardhi, Nyumba na Maendeleo ya 

Makazi, Mheshimiwa Naibu Waziri. 

 

NAIBU WAZIRI WA ARDHI, NYUMBA NA MAENDELEO YA MAKAZI alijibu:- 

 

Mheshimiwa Mwenyekiti, kwa niaba ya Waziri wa Ardhi, Nyumba na 

Maendeleo ya Makazi, naomba kujibu swali la Mheshimiwa Devotha Mathew 

Minja, Mbunge wa Viti Maalum kama ifuatavyo:- 

 

Mheshimiwa Mwenyekiti, nitoe kwanza maelezo ya awali kwa sababu 

swali hili juzi limejibiwa, liliulizwa pia na Mbunge wa Mbozi. Kwa hiyo, majibu 

nitakayoyatoa pengine yanaweza yakafanana na yale yale kwa sababu swali 

linafanana. 

Mheshimiwa Mwenyekiti, upimaji wa ardhi hapa nchini unafanywa na 

wapima ardhi wa Serikali walioajiriwa na Serikali na wapima binafsi waliosajiliwa 

na Bodi ya Wapima Ardhi na kupewa leseni za biashara ya upimaji. 

 

Mheshimiwa Mwenyekiti, kwa upande wa Serikali, gharama za upimaji 

rasmi kwa sasa ni Sh. 300,000/= kwa hekta moja ya shamba na pia kwa kiwanja 

kimoja. Gharama hizi zilipunguzwa na kuridhiwa na Bunge lako Tukufu mwaka 

2015/2016 ambapo kabla ya hapo zilikuwa Sh. 800,000/= kwa hekta. 

 

Mheshimiwa Mwenyekiti, gharama kubwa za upimaji zinatokana na 

sababu zifuatazo:- 

 

(i) Halmashauri nyingi nchini hazijajengewa uwezo wa wataalam na 

vifaa. Jukumu la kuajiri wataalam na kununua vifaa ni la Halmashauri zenyewe 

ila upungufu wa vifaa na wataalam ni mkubwa kwa nchi nzima. 

 

(ii) Gharama za vifaa vya upimaji ni kubwa. Ili kupata seti moja ya 

kawaida ya upimaji kwa kutumia total station ni shilingi milioni 18 na seti moja ya 

GPS ni shilingi milioni 48. Ukubwa huu wa gharama za vifaa husababisha 

wapimaji wengi kutokuwa na uwezo wa kununua vifaa na hivyo kutegemea 

kukodi kwa gharama kubwa na hivyo kufanya pia upimaji kuwa ghali ili 

kuwezesha kurejesha gharama za vifaa.  

 

Mheshimiwa Mwenyekiti, katika kukabiliana na ongezeko la gharama za 

upimaji nchini, Serikali ina mpango wa kusogeza huduma zote zinazotolewa 

Wizarani kwenda kwenye kanda. Hatua hii itawezesha kanda hizo kujenga 

uwezo na hivyo kuchangia kupunguza gharama. Katika kuzijengea uwezo, 

Serikali inategemea kununua vifaa vya upimaji kupitia mradi wa Benki ya Dunia 

na kuvigawa vifaa hivyo kwenye kanda ambavyo vitasaidia Halmashauri katika 

kanda husika na hivyo kuwafikia Watanzania walio wengi. 

 

Mheshimiwa Mwenyekiti, sambamba na hili, nitoe rai kwa Halmashauri 

zote nchini kutenga bajeti kwa ajili ya ununuzi wa vifaa vya upimaji pamoja na 

kuajiri wataalam wa kutosha katika kada hii ya upimaji na wengine wa sekta ya 

ardhi ili kuondokana na gharama kubwa za kukodisha vifaa hivyo toka kwenye 

taasisi binafsi. 

 

MWENYEKITI: Ahsante. Mheshimiwa Minja. 

 

MHE. DEVOTHA M. MINJA: Mheshimiwa Mwenyekiti, ahsante. Nimesikiliza 

majibu ya Mheshimiwa Naibu Waziri ambapo amesema hivi sasa Serikali ime-

stick kupima kwenye Sh. 300,000/= kwa hekta moja lakini pia amesema Serikali 

inashirikiana na wapima binafsi. Je, Serikali imeweka mikakati gani ya kuzuia 

hao wapima binafsi wasiendelee kuongeza bei kwa maana ya kuwaumiza 

wananchi ambao wanahitaji huduma hii ya kupimiwa? (Makofi) 

Mheshimiwa Mwenyekiti, swali langu la pili, Serikali inasema nini juu ya 

wananchi wa Mtaa wa CCT Mkundi katika Manispaa ya Morogoro ambao 

walifuata taratibu zote za kupata hati, lakini hivi sasa wamevunjiwa nyumba zao 

na wengine wanalala nje huku wakiwa na hati zao mikononi. Je, Serikali ina 

mpango wowote wa kulipa fidia kwa wananchi hao ambao wana hati? 

(Makofi) 

 

MWENYEKITI: Ahsante. Majibu Mheshimiwa Naibu Waziri wa Ardhi, 

Nyumba na Maendeleo ya Makazi. 

 

NAIBU WAZIRI WA ARDHI, NYUMBA NA MAENDELEO YA MAKAZI: 

Mheshimiwa Mwenyekiti, swali lake la kwanza ameuliza habari ya Serikali 

imeweka mikakati gani kuweza kudhibiti hawa wapima binafsi ili wasiwe na bei 

ambazo zinaumiza wananchi. Serikali inaweka viwango kutegemeana na hali 

halisi ya bei inayotakiwa kutozwa mwananchi wakati wa upimaji. Sekta binafsi 

nayo ipo na inafanya kazi hiyo kwa kushirikiana na Serikali na ndiyo maana juzi 

tu walikuwa na mkutano wao ambao uliwakutanisha wapima wote ambapo hili 

pia lilijitokeza kama kero kwa wananchi wengi ambao wanalalamika kwamba 

gharama zao ziko juu.  

 

Mheshimiwa Mwenyekiti, kwa hiyo, kinachofanyika ndani ya Serikali, 

kwanza ni kuzungumza nao na pengine kuweza kuelekeza bei ambazo 

zitaweza kutumika ili kutompunja au kumuumiza zaidi mwananchi. Kwa sababu 

ukishaachia soko huria wale wanakwambia wana gharama nyingi na kubwa 

kama ambavyo tumesema vifaa vyao jinsi vilivyo, lakini kama Serikali hatuwezi 

kuwaachia waendelee kulitawala soko na wakati huohuo tunahitaji ardhi iwe 

imepimwa.  

 

Mheshimiwa Mwenyekiti, kama Wizara tunajadiliana nao na nadhani 

Waziri aliongea nao na akaelekeza vizuri nini cha kufanya ili waweze kuja na 

taratibu ambazo hazitamuumiza mwananchi wa kawaida. Kwa sababu 

gharama za upimaji zinafahamika na wao wasiwe na visingizio vya kutaka 

kutoza fedha nyingi bila sababu ya msingi.  

 

Mheshimiwa Mwenyekiti, kwa hiyo, kama tulivyokuja kwenye bei ya 

viwanja, vivyohivyo na gharama za upimaji lazima nazo zitakuwa na bei elekezi 

pamoja na kwamba ni soko huria, lakini ni bei ambazo zinalinda mlaji ili 

kuondokana na tatizo hili. Lengo letu ni kuhakikisha ardhi yote imepimwa. 

Gharama ni kubwa lakini na Wizara haiwezi kupima ardhi yote peke yake bila 

kushirikiana na taasisi binafsi, inaweza ikawa ngumu zaidi. Kwa hiyo, naomba 

mtupe muda, tunazungumza nao tuweze kufikia muafaka namna gani ya 

kuweza kutoza gharama za upimaji kwa maeneo yote hapa nchini. 

Mheshimiwa Mwenyekiti, swali la pili, ameongelea habari ya wale ambao 

wamevunjiwa na walifuata taratibu. Serikali ilishaelekeza, kama kuna watu 

walikuwa na hati na walizipata kihalali, watu wale walitakiwa kutambuliwa. Kwa 

sababu zoezi hili ni kama lile lililofanyika Dar es Salaam ambapo Wizara 

ilielekeza wale waliokuwa na hati za halali za umiliki walitakiwa kuleta hati zao 

Wizarani wakatambuliwa.  Kwa hiyo, hili linaweza likafanyika hivyohivyo na 

Morogoro.  

 

Mheshimiwa Mwenyekiti, pale Morogoro tuna ofisi yetu, wapeleke hati 

zao tuweze kuzipitia, kama zilikuwa ni halali basi tutaona nini cha kufanya, kama 

ni viwanja vingine au kufuata utaratibu mwingine. Kwa sababu wakati 

mwingine kuna watumishi ambao hawakuwa waaminifu, anaweza akawa 

anasema ana hati kumbe hati yenyewe siyo halali. Kwa hiyo, tutazipitia zile hati 

zote, aliyekuwa na hati halali amevunjiwa kimakosa, basi taratibu za kisheria 

zitazingatiwa na atapata haki yake.  

 

MWENYEKITI: Ahsante. 

 

MHE. SOPHIA H. MWAKAGENDA: Mwongozo wa Spika.  

 

MWENYEKITI: Nakusihi sana uendelee kusoma Kanuni.  

 

Waheshimiwa Wabunge, hapo ndiyo tumefika mwisho wa kipindi cha 

maswali kwa siku ya leo. Nina matangazo ya wageni wetu lakini pia ya kazi.  

 

Kwa siku leo, wageni waliopo Bungeni asubuhi hii, wageni waliopo 

Jukwaa la Spika, tuna wageni 14 wa Mheshimiwa Nape Moses Nnauye, Waziri 

wa Habari, Utamaduni, Sanaa na Michezo ambao ni watumishi kutoka taasisi 

zilizo chini ya Wizara yake wakiongozwa na Profesa Elisante Ole Gabriel, Katibu 

Mkuu ambaye amefuatana na Ndugu Hassan Abbas, Mkurugenzi wa Habari 

wa Idara ya Habari, karibuni sana. (Makofi) 

 

Wageni wengine wa Mheshimiwa Nape ni wadogo zake Ndugu Musa 

Moses Nnauye na Maryam Moses Nnauye. Karibuni sana. (Makofi) 

 

Kundi la pili ni wageni wa Waheshimiwa Wabunge. Tuna wageni watatu 

wa Mheshimiwa Selemani Jafo, Naibu Waziri, Ofisi ya Rais, TAMISEMI ambao ni 

viongozi kutoka Wilaya ya Pangani, wakiongozwa na Mkuu wa Wilaya ya 

Pangani, Mheshimiwa Zainabu Abdallah. Karibuni sana. (Makofi)  

 

Wageni 10 wa Mheshimiwa Daniel Mtuka, Mbunge wa Manyoni Mashariki, 

ambao ni Madiwani na Viongozi wengine wa Wilaya ya Manyoni kutoka Mkoa 

wa Singida, wakiongozwa na Ndugu Geofrey Mwambe, DC wa Wilaya ya 

Manyoni. Wamefuatana na Mheshimiwa Lameck Matonya, Mwenyekiti wa 

Halmashauri ya Manyoni na Ndugu Charles Fussi, Mkurugenzi wa Halmashauri 

hiyo. Karibuni sana. (Makofi)  

 

Wageni 46 wa Mheshimiwa Dkt. Medard Matogolo Kalemani, Mbunge wa 

Chato na Naibu Waziri wa Nishati na Madini ambao ni wacheza mpira wa 

miguu na mpira wa pete kutoka Wilaya ya Chato, wanaongozwa na 

Mheshimiwa Godfrey Mitti, Diwani wa Kata ya Buseresere. Nitafika kwenye 

shughuli iliyowaleta hapa baadaye. (Makofi) 

 

Pia tuna wageni wanne wa Mheshimiwa Hussein Bashe ambao ni wadau 

wa Tasnia ya Habari nchini wakiongozwa na Ndugu Theophil Makunga, 

Mwenyekiti wa Jukwaa la Wahariri. Ameambatana na Mheshimiwa Deodatus 

Balile, Makamu Mwenyekiti wa Jukwaa hilo. Karibuni sana. Siku ya leo ni muhimu 

sana kwenu na Watanzania wengine kwa tasnia hii ya habari. (Makofi)  

 

Wageni watatu wa Mheshimiwa Allan Kiula ambao ni wananchi kutoka 

Kata ya Mkalama katika Mkoa wa Singida, wakiongozwa na Ndugu Jackson 

Zakaria, Katibu Mwenezi wa Kata, CCM. Karibuni sana. (Makofi) 

 

Wageni wengine ni wa Mheshimiwa Asha Juma ambaye ni mtoto wa 

marehemu kaka yake anayesoma Chuo Kikuu cha Mzumbe, Mkoani Morogoro, 

Ndugu Zaitun Abdallah. Karibu sana. (Makofi)   

 

Wageni watatu wa Mheshimiwa Elibariki Kingu ambao wametoka Singida 

Magharibi wakiongozwa na Mheshimiwa Aluu Ismail Segamba, Katibu wa CCM, 

Wilaya ya Ikungi. Karibuni. (Makofi) 

 

Pia tuna mgeni wa Mheshimiwa Willy Qambalo ambaye ni mpiga kura 

wake anayetokea Kainam, Mkoani Arusha, Ndugu Fransisca D. Uo. Karibu sana. 

(Makofi) 

 

Kundi la tatu ni la wageni waliofika Bungeni kwa ajili ya mafunzo. Tunao 

wanafunzi 63 na Walimu watatu kutoka Chuo cha Utumishi wa Umma, Tawi la 

Tanga, mko wapi, msimame tuwaone. Mlisikia majibu ya Mheshimiwa Waziri, 

Ofisi ya Rais, Utumishi akijibu masuala hayo mnayosomea. Ahsanteni sana kwa 

kuja hapa kwa mafunzo. (Makofi) 

 

Hao ni wageni wetu sasa niende kwenye shughuli za kazi. Hili tangazo 

linatoka kwa Mwenyekiti wa APNAC, Mheshimiwa George Huruma Mkuchika, 

anawajulisha Wajumbe wa Kamati Kuu ya APNAC Tanzania kuwa leo tarehe 4 

Novemba, 2016, saa 7.00 mchana kutakuwa na kikao ukumbi namba 227, 

ghorofa ya pili. Mnaombwa mfike kwenye kikao hicho cha Kamati Kuu. Hilo la 

kwanza.  

Tangazo la semina. Nimeombwa niwatangazie Waheshimiwa Wabunge 

wote kwamba, siku ya Jumapili tarehe 6 Novemba, 2016, kutakuwa na semina 

kuhusu Mkataba wa Makubaliano ya Ushirikiano wa Kiuchumi kati ya Nchi za 

Afrika Mashariki na Jumuiya ya Ulaya (EAC/EU Economic Partnership Agreement 

- EPA) katika Ukumbi wa Bunge Dodoma kuanzia saa 5.00 asubuhi. Kwa hiyo, ni 

humu katika Ukumbi wa Bunge siyo Ukumbi wa Msekwa. 

 

Tangazo lingine linatoka kwa Makamu Mwenyekiti wa Umoja wa 

Wabunge Vijana, Mheshimiwa Zainab Katimba, anawatangazia Wajumbe wa 

Kamati Kuu ya Umoja huo kuwa kutakuwa na kikao cha dharura leo saa 10.00, 

Ukumbi wa Msekwa, nyuma ilipokuwa dispensary ya Bunge. Mnaombwa 

Wajumbe wa Kamati Kuu ya Wabunge vijana mwende mkafanye kikao hicho. 

 

Mwenyekiti wa Bunge Sports Club anawatangazia Waheshimiwa 

Wabunge na wananchi kwa ujumla kwamba kesho siku ya Jumamosi timu ya 

Bunge Sports Club kwa upande wa soka na pete zitachuana na timu za soka na 

pete kutoka Jimbo la Chato ambayo ni Chato Football Club, ni wageni wale 

ambao nimewatangaza. Timu ya Chato itaongozwa na Mheshimiwa Dkt. 

Matogolo Kalemani, Mbunge wa Chato na Naibu Waziri wa Nishati na Madini. 

Mechi itaanza saa 9.00 Alasiri na nyote mnakaribishwa. Tangazo hili limeletwa 

na Mwenyekiti wa Bunge Sports Club, Mheshimiwa William Ngeleja. (Makofi) 

 

Hayo ndiyo matangazo ambayo nililetewa kwa leo, baada ya kufanya 

kazi hiyo, mniruhusu niketi halafu tuanze kazi. 

 

MWONGOZO WA SPIKA 

 

MHE. SOPHIA H. MWAKAGENDA: Mwongozo wa Spika. 

 

MWENYEKITI: Eeeh! 

 

MHE. SOPHIA H. MWAKAGENDA: Mheshimiwa Mwenyekiti, ahsante. 

 

MWENYEKITI: Ngoja. Waheshimiwa Wabunge, wanaotaka mwongozo 

sasa wasimame niwaone. Nina majina matano yafuatayo: Mheshimiwa Jaku 

Hashim Ayoub, Mheshimiwa Waitara, Mheshimiwa Mwakagenda, Mheshimiwa 

Ridhiwani Kikwete na Mheshimiwa Kangi Lugola. Hao watano kwa muda 

tulionao wanatosha na nitaanza na Mheshimiwa Mwakagenda. 

 

MHE. SOPHIA H. MWAKAGENDA: Mheshimiwa Mwenyekiti, ahsante. 

Nimesimama kwa Kanuni ya 47(1) na kwa sababu ya muda naomba nisiisome.  

 

Mheshimiwa Mwenyekiti, Tanzania imeridhia mikataba mbalimbali ya 

kuzuia ukandamizwaji wa wanawake ikiwemo CEDAW. Limekuwa jambo la 

kawaida kwa Taifa letu kwa sasa wanawake wakifanyiwa ukatili mbalimbali 

majumbani, wakifanyiwa ukatili maofisini na sasa imekwenda mbali zaidi hata 

kwenye shule na nyumbani kwa watoto wadogo. (Makofi) 

 

Mheshimiwa Mwenyekiti, jana mwanafunzi wa Chuo cha Makumira 

mwenye umri wa miaka 18, Kitivo cha Sanaa, amekutwa ameuawa kwa 

ubakaji na kutupwa kwenye mashamba ya mpunga. Naomba Bunge lako 

Tukufu liweze kujadili hii hali itakwisha lini kwa manyanyaso ya wanawake hasa 

ubakaji na uteswaji wa wanawake. (Makofi) 

 

Mheshimiwa Mwenyekiti, naomba kuwasilisha. (Makofi) 

 

MWENYEKITI: Ahsante. Mheshimiwa Waitara. 

 

MHE. MWITA M. WAITARA: Mheshimiwa Mwenyekiti, nakushukuru. Natumia 

Kanuni ya 68(7) lakini pia na Kanuni ya 46. Wakati Waziri wa Nchi, Ofisi ya Rais, 

Utumishi anajibu swali namba 43 nilipewa nafasi ya kuuliza swali la nyongeza, 

akasema Rais ameteua Wakurugenzi na hajavunja sheria yoyote.  

 

Mheshimiwa Mwenyekiti, ni kweli kwamba Rais ana mamlaka ya kuteua, 

lakini pia kuna Kanuni za Utumishi wa Umma. Rais ameteua ma-DAS ambao 

wanasimamia Uchaguzi wa Serikali za Mitaa na wao ndio referral point, rufaa 

zote zinapelekwa kwao. Ma-RAS na wenyewe hao wanasimamia uchaguzi wa 

ngazi za Halmashauri pamoja na Majiji kwa maana ya kupata Mameya. 

Wakurugenzi ndiyo wanasimamia uchaguzi wa Wabunge wote Tanzania kwa 

mujibu wa sheria na Katiba ya nchi.  

 

Mheshimiwa Mwenyekiti, sasa watu hawa wote waliochaguliwa, kama 

siyo wote sehemu kubwa ni zaidi ya asilimia 90 ni wale ambao walikuwa 

wanagombea uchaguzi ndani ya Chama cha Mapinduzi na wakashindwa 

ama ndani ya chama chao au wakashindwa katika kura za jumla. Hawa ndiyo 

wamepewa nafasi ya kwenda kusimamia maeneo haya muhimu ambayo 

tunatarajia uchaguzi ufanyike ili haki itendeke, ambao wana majeruhi 

makubwa ndani ya chama chao na wana majeruhi makubwa katika Uchaguzi 

Mkuu uliopita. (Makofi) 

 

Mheshimiwa Mwenyekiti, kwa hiyo, naomba mwongozo wako, kama si 

kwamba Chama cha Mapinduzi tayari, kupitia Mheshimiwa Mwenyekiti wao wa 

CCM Taifa na Mheshimiwa Rais wa nchi ametengeneza mazingira ya haki 

kutotendeka katika uchaguzi ujao kwa kuteua makada wa CCM kusimamia 

uchaguzi, unakata rufaa ukijua kabisa aliyekalia kiti ni kada wa Chama cha 

Mapinduzi na ana maelekezo maalum. (Makofi) 

 

Mheshimiwa Mwenyekiti, kwa hiyo, naomba mwongozo wako juu ya hii 

teuateua bila kuzingatia matakwa na sheria pamoja na utumishi bora wa 

umma ili Watanzania wajue kwamba hawa wateuliwa wa Rais na makada wa 

CCM lengo lao siyo kwenda kuvunja na kuminya demokrasia bali ni kutenda 

haki. (Makofi) 

 

Mheshimiwa Mwenyekiti, naomba mwongozo wako, ahsante sana. 

(Makofi) 

 

MWENYEKITI: Ahsante. Mheshimiwa Jaku Ayoub. 

 

MHE. JAKU HASHIM AYOUB: Mheshimiwa Mwenyekiti, ahsante sana. Nami 

nasimama kwa Kanuni ya 47(8) na 46 na kwa vile Mwenyekiti ni mzoefu wa 

sheria na kwa kuokoa muda hakuna haja ya kuisoma. 

 

MWENYEKITI: Kanuni gani? 

 

MHE. JAKU HASHIM AYOUB: Mheshimiwa Mwenyekiti, 47(8) na 46. Nafikiri 

haina haja ya kusoma kwa vile Mheshimiwa ni mzoefu wa sheria.  

 

Mheshimiwa Mwenyekiti, napenda kuchukua fursa kusema kwamba hiki 

chombo ni cha wananchi na wananchi ndiyo waliotuchagua ili kuja 

kuwasemea matatizo yao katika chombo hiki. Leo asubuhi niliuliza swali la 

nyongeza katika swali namba 45 nikataka kujua kuhusu vyuo vikuu au vyuo 

Tanzania kuchaji ada kwa kutumia dola na mwanafunzi yule ni wa kinyonge, 

anaweza akanunua dola zile akazipeleka pale chuoni akaambiwa feki, itakuwa 

tunarudisha hadhi ya Rais wetu, Mheshimiwa Dkt, John Pombe Magufuli na kasi 

anayokwenda nayo baada ya kuondosha ada za skuli/shule. Nataka kujua 

suala hili ni halali? Niombe Mawaziri na Manaibu Waziri, tunapowauliza maswali 

wajaribu kutusikiliza kwa makini kwa faida ya wananchi. Imekuwa unauliza njia 

ya kwenda huku, unajibiwa njia nyingine. (Makofi) 

 

MWENYEKITI: Ahsante. Mheshimiwa Ridhiwani Kikwete. 

 

MHE. RIDHIWANI J. KIKWETE: Mheshimiwa Mwenyekiti, nikushukuru. 

Naomba kusimama kwa mujibu wa Kanuni ya 68(7) kutokana na jambo ambalo 

limezungumzwa asubuhi. 

 

Mheshimiwa Mwenyekiti, asubuhi wakati Waziri, Mheshimiwa Jafo, anajibu 

swali kuhusu elimu yetu, liko jambo ambalo linafanana na hilo linaloendelea 

sasa hivi katika Chuo Kikuu cha Dar es Salaam ambapo wanafunzi wanapanga 

kuandamana, kugoma kwa sababu ya mambo ya Bodi ya Mikopo.  Nafikiri ni 

busara zaidi kupitia Kiti chako Waziri wa Elimu akatuambia kwanza ni nini 

kinachoendelea. (Makofi) 

 

MHE. SUSAN L. KIWANGA: Ipo kwenye Order Paper. 

 



NAKALA YA MTANDAO (ONLINE DOCUMENT) 

47 
 

MHE. RIDHIWANI J. KIKWETE: Mheshimiwa Mwenyekiti, lakini pili ni kutoa 

msimamo wa Serikali ili watu hawa wasikie. Maana vipo vingine tunazungumza 

kwenye Kamati lakini hili ni jambo ambalo nafikiri wanafunzi hawa wanahitaji 

wasikie ili watulie na waendelee kusoma. Vijana wetu wanateseka sana, 

hawaelewi nini ambacho kinaendelea. 

 

MBUNGE FULANI: Ipo humu. 

 

MHE. RIDHIWANI J. KIKWETE: Wenye taarifa hizo ni sisi humu ndani. Kwa 

hiyo, nafikiri ni muda muafaka sasa Serikali isimame na kutoa jibu ambapo 

wanafunzi hawa watatulia waache kuhangaika na sasa waanze kusoma. 

(Makofi) 

 

Mheshimiwa Mwenyekiti, ahsante sana. (Makofi) 

 

MWENYEKITI: Ahsante. Mheshimiwa Kangi Lugola. 

 

MHE. KANGI A. N. LUGOLA: Mheshimiwa Mwenyekiti, naomba mwongozo 

chini ya Kanuni ya 68(7). Nimelazimika kuomba mwongozo kwa sababu 

mapema leo asubuhi wakati Naibu Waziri, Ofisi ya Makamu wa Rais, Muungano 

na Mazingira, Mheshimiwa Luhaga Joelson Mpina, anajibu swali la mazingira 

hapa Bungeni, amesema kwamba wametoa maagizo kwa wananchi waweze 

kupanda miti.  

 

Mheshimiwa Mwenyekiti, kwa kuwa nakubaliana na uhifadhi wa 

mazingira na wananchi kupanda miti. Pia kwa kuwa nakubaliana kwamba 

kutokana na tatizo la tabia nchi mvua zimeanza kuwa za shida, maeneo 

yameanza kuwa makame kwa sababu ya uharibifu wa mazingira kwa kukata 

miti hovyo, ni jambo jema waanchi kupanda miti.  

 

Mheshimiwa Mwenyekiti, hata hivyo, kila wakati hapa Bungeni 

Waheshimiwa Wabunge kwenye majimbo yetu tumekuwa tukilalamikia tatizo la 

maji, wananchi hawana maji, maeneo mengine ni makame. Katika mazingira 

ambayo wananchi hawana maji, wengine wanatafuta maji kilometa 20 

wakipata ndoo moja wanaoga familia. 

 

Mheshimiwa Mwenyekiti, sasa naomba mwongozo wako, katika 

mazingira ambayo maji hayapelekwi kwa wananchi, wananchi wana shida ya 

maji, ni halali Mheshimiwa Naibu Waziri kuwaambia wananchi ambao wana 

matatizo ya maji watumie maji kidogo waliyonayo kupanda miti?  

 

Mheshimiwa Mwenyekiti, nina wasiwasi maagizo kama haya na ma-DC 

walio wengi ambao wameteuliwa safari hii wamekuwa wakikamatakamata 

wananchi, wanakamatakamata watu wanawaweka ndani saa zaidi hata ya 

48, wananchi walio wengi watapata shida sana katika kutekeleza maagizo 

kama haya. (Makofi/Vigelegele) 

 

Mheshimiwa Mwenyekiti, kwa hiyo, naomba mwongozo wako kama ni 

halali kumuagiza mwananchi aliye na shida ya maji kupanda miti. (Makofi) 

 

Mheshimiwa Mwenyekiti, ahsante sana. (Makofi) 

 

MWENYEKITI: Ahsante. Hiyo ndiyo miongozo mitano ambayo nimeombwa. 

Nianze na hii ambayo haikuangukia kwenye Kanuni hii ya 68(7) ya mwongozo. 

Mheshimiwa Mwakagenda, yeye ameomba mwongozo wangu lakini katumia 

Kanuni ya 47(1). Nimsaidie tu yeye kwa sababu kila siku nasema tunaendelea 

kujifunza wote.  

 

Kanuni ya 47 ambayo lazima uisome pamoja na Kanuni ya 48 inasimama 

peke yake ni kama ilivyo Kanuni ya 51 inayohusu haki za Bunge, hiyo 

unakwenda moja kwa moja huhitaji kukimbilia kupata uhalali kwenye 68(7). 

Sasa mimi nakubali wote tunajifunza.  

 

Waheshimiwa Wabunge, kwanza niwape pole sana familia ya marehemu 

aliyemsema kwa mateso hayo yaliyotokea. Suala hili lina sura ya makosa ya 

kijinai pia kwa sababu binadamu, Mtanzania amekutwa amekufa, hilo ni suala 

tofauti. Yeye ameuliza ni lini ukatili huu wa kunyanyasa akinamama na 

wanafunzi wa kike utakoma. (Makofi) 

 

Waheshimiwa Wabunge, mimi siwezi kutumia Kanuni ya 47 tukasitisha 

shughuli zilizo mbele yetu kwa dharura kwa sababu suala hili ni miongoni mwa 

mambo ambayo Serikali yetu imeendelea kuyashughulikia kwenye matukio kule 

yanapotokea, lakini pia katika kuielimisha jamii yetu katika matendo ya 

unyanyasaji wa kijinsia. Amelisema vizuri kwamba Tanzania imeridhia Mikataba 

hii ya Kimataifa na Kikanda ambayo ni mwanachama.  

 

Waheshimiwa Wabunge, kwa hiyo, mwongozo wangu kwa hili, tulaani 

kwa nguvu zote hayo ambayo yametokea kule Makumira. Pia Serikali iendelee 

na jitihada zake za kuelimisha jamii kuhusu tatizo hili ambalo bado tunalo la 

unyanyasaji wa akinamama na wanawake kwa ujumla hapa nchini. Kwa vile 

tuna Wizara inayohusika na masuala haya, nadhani hapo ndipo ingekuwa 

mahali pa kuanzia.  

 

Waheshimiwa Wabunge, huo ndiyo mwongozo wangu katika eneo la 

Kanuni ya 47. Natoa pole sana kupitia Bunge hili kwa familia, ndugu na jamaa 

wa marehemu. Mwenyezi Mungu ailaze roho yake mahali pema peponi. 

Mheshimiwa Waitara yeye ameniomba mwongozo kuhusiana na majibu 

ya Mheshimiwa Waziri wa Nchi, Ofisi ya Rais, Utumishi lakini amekwenda kidogo 

kusema maneno ambayo kusema kweli, niishie hapo tu, lakini ukisema kwamba 

ameteua makada wa CCM kwenda kuwashughulikia watakaokuja kusimama 

kwenye nafasi mbalimbali za Ubunge… 

 

MBUNGE FULANI: Ndiyooo! 

 

MWENYEKITI: Hizi ni generalization ambazo, nasema hazitusaidii katika 

kuongoza. 

 

Waheshimiwa Wabunge, kama alikuwa hakuridhika na jibu lililotolewa na 

Mheshimiwa Waziri angejielekeza tu huko ili sasa tukaangalie majibu aliyoyatoa 

Mheshimiwa Waziri Bungeni, je, hayakuwa kamilifu kulingana na Kanuni ya 46 

kama inavyotaka. Mwongozo wangu ni huo kwamba kwa vile yeye 

amekwenda mbali zaidi, hakutaka kujielekeza katika jibu ambalo limetolewa na 

Waziri kama limejibiwa kikamilifu kulingana na swali la msingi au swali lake la 

nyongeza, kwa hiyo, kwa sasa nasema sina kitu cha kutoa mwongozo katika 

hilo. 

 

Mheshimiwa Jaku, ametumia hiyo hiyo Kanuni ya 46, jibu lililotolewa na 

Serikali kupitia Wizara ya Fedha na Mipango ambalo limesomwa na Naibu 

Waziri lilikuwa kamilifu au halikuwa kamilifu, hiyo ndiyo hoja. Niwaombe Meza 

hapa waende wakasikilize zile tape tena tuone kama kweli haya 

yanayomsumbua Mheshimiwa Ayoub kwamba swali hilo halikujibiwa kikamilifu.  

 

Yeye aliuliza swali la nyongeza kwa hiyo lazima tuanzie katika swali lake la 

nyongeza, tulipate vizuri na tulinganishe na majibu yaliyotolewa na Mheshimiwa 

Naibu Waziri wakati analijibu hilo. Kwa hiyo, acha tulichukue tutakuja kutoa huo 

mwongozo baadaye.  

 

Mheshimiwa Kangi Lugola anauliza kuhusu majibu yaliyotolewa na Serikali, 

ni kweli limejibiwa asubuhi hii. Mheshimiwa Lugola anataka nitoe mwongozo 

kama mwananchi ambaye anahangaika hana maji atumie yale maji kidogo 

aliyonayo pale kwenda kuotesha miti? Je, suala hilo kwa mujibu wa Kanuni 

linaruhusiwa au haliruhusiwi?  

 

Waheshimiwa Wabunge, Mheshimiwa Naibu Waziri yeye amejibu kwa 

ujumla kwamba hali ya tabia ya nchi tunavyoiona wote hata kwangu 

ninakotoka ambapo nimeuliziwa swali na Mheshimiwa Nyongo na likajibiwa na 

yeye anatoka Simiyu, hali ndiyo hiyo siyo kwa maeneo ya Simiyu tu, lakini na 

maeneo mengi nchini. Sasa hata yale maji madogo Mheshimiwa Lugola 

yaliyopo hapo Bariadi, Malambo, Nyakabindi au Mwibara, tukiyatumia vizuri 

kwa matumizi ya nyumbani lakini pia katika kuotesha miti, hiyo ndiyo itasaidia 

zoezi zima la kuongeza uoto wa asili katika maeneo yetu, hii ni changamoto 

kubwa, wote tunaiona. 

 

Waheshimiwa Wabunge, kama ingekuwa kwamba Waziri hakujibu 

kikamilifu ningelalia kwenye Kanuni ya 46 ili Serikali itakiwe tena kumjibu 

aliyeuliza swali la msingi au la nyongeza. Hata hivyo, wajibu wa kuhangaika na 

changamoto ya tabia ya nchi ni yetu wote Waheshimiwa Wabunge na 

wananchi kwa ujumla katika maeneo yetu. Huo ndiyo mwongozo wangu 

sidhani kama kuna haja ya Serikali kutakiwa kulijibu swali hilo kikamilifu. 

 

 Mheshimiwa Ridhiwani Kikwete ameulizia hili suala la mikopo ya 

wanafunzi. Ni kweli ninyi ni Wabunge nadhani na ninyi mnapokea message 

nyingi sana za vijana hawa kama Wabunge. Mimi ninazo message nyingi sana 

kwenye simu yangu. Hili suala limejibiwa tu leo na Mheshimiwa Naibu Waziri, 

lakini nadhani busara itutume kwamba kwa upande wa Serikali hili suala maana 

limesemewa juzi na naamini hata upande wa Serikali leo mkiangalia Order 

Paper kuna shughuli nadhani Waziri mwenye dhamana hiyo anapaswa 

awasilishe hapa.  

 

 Kwa maana hiyo basi, mwongozo wangu ni kwamba tusubiri Serikali 

kupitia Waziri wa Elimu, Sayansi na Teknolojia atasema nini kwenye aspect hiyo 

kama hataligusia suala hilo basi, nadhani Mheshimiwa atakuwa na haki tena ya 

kuomba mwongozo wa Kiti hiki. Huo ndio mwongozo wangu kwa haya ambayo 

nimeombwa. (Makofi) 

 

 Tunaendelea, Katibu. 

 

 NDG. RAMADHANI ABDALLAH- KATIBU MEZANI: 

 

KAULI ZA MAWAZIRI 

 

 MWENYEKITI: Kauli za Mawaziri, Mheshimiwa Waziri wa Elimu, Sayansi na 

Teknolojia. (Makofi) 

 

Kauli ya Serikali kuhusu Utoaji wa Mikopo ya  

Wanafunzi wa Elimu ya Juu kwa Mwaka 2016/2017 

 

 WAZIRI WA ELIMU, SAYANSI NA TEKNOLOJIA: Mheshimiwa Mwenyekiti, 

napenda kukushukuru kwa kunipa fursa hii ili niweze kutoa Kauli ya Serikali 

kuhusu utoaji wa mikopo ya wanafunzi wa elimu ya juu kwa mwaka wa fedha 

2016/2017.  

 

 Mheshimiwa Mwenyekiti, kwa mujibu wa Kanuni ya 49(1),(2) na (3) ya 

Kanuni za Kudumu za Bunge la Jamhuri ya Muungano wa Tanzania, Toleo la 

mwaka 2016, naomba kutoa kauli hiyo kama ifuatavyo:- 

 Mheshimiwa Mwenyekiti, kwanza, napenda nianze kwa kuliarifu Bunge 

lako Tukufu kwamba Bodi ya Mikopo ya Wanafunzi wa Elimu ya Juu imeundwa 

chini ya Sheria Na. 9 ya mwaka 2004 (kama ilivyorekebishwa kwa Sheria Na. 9 

ya mwaka 2007) na ilianza rasmi shughuli za kiutendaji Julai, 2005. Madhumuni 

ya kuanzishwa kwa Bodi hii ilikuwa ni kusaidia wanafunzi wanaotoka katika 

familia zenye vipato duni ili waweze kukidhi mahitaji ya vyuo pamoja na 

kugharamia wanafunzi wanaodahiliwa katika fani za kipaumbele kulingana na 

mipango mikakati ya maendeleo ya Taifa.  

 

 Mheshimiwa Mwenyekiti, kwa mujibu wa sheria iliyoanzisha Bodi ya 

Mikopo ya Wanafunzi wa Elimu ya Juu, majukumu ya Bodi ya Mikopo 

yameorodheshwa katika taarifa ambayo naona inagaiwa, Waheshimiwa 

Wabunge wote wataipata ambapo majukumu hayo ni pamoja na kusimamia 

uendeshaji wa Mfuko wa Mikopo kwa wanafunzi wa elimu ya juu na kuweka 

utaratibu wa kuwatambua wanafunzi wahitaji wa mikopo. Vilevile kupanga 

viwango vya mikopo kwa wahitaji yaani kufanya means testing kwa kuzingatia 

vigezo vilivyowekwa. Majukumu mengine ni kama yalivyooredheshwa nimeona 

niseme hayo ambayo ni makuu mawili. 

 

Mheshimiwa Mwenyekiti, sasa napenda kujielekeza katika kutoa taarifa 

katika Bunge lako ya fedha ambazo zimekwishatolewa tangu Bodi ya Mikopo 

ilipoanzishwa. Tangu mwaka 1994 ambapo Serikali ilianza utaratibu wa kutoa 

mikopo kwa wanafunzi wakati huo bado Bodi ya Mikopo ilikuwa haijaanzishwa 

na hadi sasa baada ya Bodi kuwa imeanzishwa jumla ya shilingi trilioni mbili, 

bilioni mia nne thelathini na tatu, samahani naomba kurudia, jumla ya shilingi 

bilioni mbili, trilioni… (Makofi/Kicheko) 

 

WABUNGE FULANI: Aaaah! 

 

WAZIRI WA ELIMU, SAYANSI NA TEKNOLOJIA: Mheshimiwa Mwenyekiti, ni 

fedha nyingi sana ndiyo maana zinanipa kigugumizi. (Kicheko)  

 

 Mheshimiwa Mwenyekiti, tangu kuanzishwa kwa Bodi kiasi cha Sh.2,443, 

334,917,346.50 zimekwishatolewa. Kiasi hicho kimetolewa kwa jumla ya 

wanafunzi  324,994. (Makofi) 

 

 Mheshimiwa Mwenyekiti, katika suala la urejeshaji ambao ulianza rasmi 

mwaka 2007 hadi kufikia Septemba, 2016 ni kiasi cha Sh.124,451,566,347. 95 tu 

ndicho ambacho kimerejeshwa. Kiasi kilichorejeshwa ni kwa wanufaika 83,453 

kati ya wanufaika 238,430 ambao walipaswa kuwa wameanza kurejesha 

mikopo yao. Kwa hiyo, kuna jumla ya wanufaika 154,977 ambao bado 

hawajaanza kurejesha mikopo yao. Jitihada za kurudisha fedha hizo 

zinaendelea na Bodi ya Mikopo inapaswa kuhakikisha kwamba fedha zote 

zinarejea.  

Mheshimiwa Mwenyekiti, nikirudi kwenye hoja ambayo imekuwa 

ikizungumzwa, naomba sasa nizungumzie mikopo kwa mwaka 2016/2017. Katika 

mwaka 2015/2016, Serikali ilitenga kiasi cha Sh. 473,021,323,500/= kugharamia 

mikopo ya wanafunzi wa elimu ya juu. Katika mwaka wa fedha huu wa 

2016/2017 jumla ya shilingi bilioni 483 zimetengwa kwa ajili hiyo. Fedha 

zilizotengwa katika mwaka huu wa fedha zimelenga kutoa mikopo kwa 

wanafunzi 119,012, ambapo wanafunzi 93,295 ni wale wanaoendelea na 

masomo na wanafunzi 25,000 ni wa mwaka wa kwanza.  

 

Mheshimiwa Mwenyekiti, vigezo vilivyotumika katika kutoa mikopo 

vimezingatia malengo ya uanzishwaji wa Mfuko wa Mikopo kwa Wanafunzi wa 

Elimu ya Juu ambapo kigezo kikubwa cha utoaji wa mikopo kimekuwa ni uhitaji 

kwa wanafunzi na fani za kipaumbele ambapo zimejumuisha sayansi za tiba na 

afya, ualimu wa sayansi na hisabati, mafuta na gesi asilia, sayansi asilia na 

mifugo, uhandisi wa viwanda, kilimo na umwagiliaji pamoja na fani nyingine.  

 

Mheshimiwa Mwenyekiti, hata hivyo, naomba kuliarifu Bunge lako Tukufu 

kwamba wapo wanafunzi waliodahiliwa katika fani za kipaumbele ambao 

hawakupangiwa mikopo kutokana na tathmini ya means testing kuonesha 

kwamba wanaweza kusomeshwa na wazazi wao.  

 

Mheshimiwa Mwenyekiti, nikiweka msisitizo hapa ni kwamba uhitaji wa 

mwanafunzi umepewa kipaumbele cha kwanza na hivyo basi hata kama 

mwanafunzi anasoma masomo ya sanaa lakini anauhitaji mkubwa zaidi 

amezingatiwa na kwa hiyo wanafunzi wale ambao kwa mujibu wa tathmini ya 

uhitaji wanasoma fani za kipaumbele lakini wanaonekana wana uwezo mwaka 

huu wa fedha hawajapangiwa mikopo. 

 

Mheshimiwa Mwenyekiti, naomba nizungumzie suala la mikopo kwa 

wanafunzi wa mwaka wa kwanza. Katika mwaka huu wa 2016/2017, jumla ya 

wanafunzi 58,010 ambao wamedahiliwa na vyuo vikuu na majina yao 

yakawasilishwa Bodi ya Mikopo hadi sasa wanafunzi 21,190 

wamekwishapangiwa mikopo. Kati yao wanafunzi 4,321 ni yatima, wanafunzi 

118 ni wanafunzi wenye ulemavu na wanafunzi 87 ni waliosoma masomo ya 

sekondari kwa ufadhili wa taasisi mbalimbali.  

 

Mheshimiwa Mwenyekiti, sasa naomba nijielekeze kwa wanafunzi 

wanaoendelea na masomo yao. Kumekuwa na dhana kwamba wanafunzi 

wanaoendelea na masomo yao wamefutiwa mikopo. Napenda kulifahamisha 

Bunge lako Tukufu kwamba wanafunzi wote wanufaika wa mikopo 

wanaoendelea na masomo yao wataendelea kupatiwa mikopo yao kama 

ilivyokuwa katika mwaka wa masomo uliopita. Hivyo, kwa sasa Serikali haijafuta 

mkopo kwa mwanafunzi yeyote yule ambaye anaendelea na masomo yake. 

(Makofi)  

Mheshimiwa Mwenyekiti, kwa wanafunzi ambao wanaendelea na 

masomo yao kulikuwa na changamoto ya baadhi ya vyuo kuwasilisha matokeo 

kwa sababu kiutaratibu vyuo vinatakiwa kuwasilisha matokeo ili kuonesha ni 

wapi wanaendelea na masomo na wale ambao labda wameondolewa vyuoni 

kutokana na kutofaulu masomo yao. Vyuo vyote ambavyo matokeo ya mitihani 

yalikwishawasilishwa wanafunzi wamekwishapelekewa fedha zao. Kwa 

wanafunzi ambao vyuo vyao vimewasilisha Bodi ya Mikopo matokeo ya 

mitihani, fedha zimekwishatumwa vyuoni.     

  

Mheshimiwa Mwenyekiti, nitumie tu fursa hii kusema kwamba Serikali 

inaendelea na taratibu za kuwabaini wanafunzi wenye sifa stahiki za kupata 

mikopo kwa sababu tumebaini pia kwamba wapo wanafunzi ambao 

wanaendelea ambao kwa sasa hakuna mwanafunzi hata mmoja ambaye 

amefutiwa mikopo na fedha kwa ajili ya wanafunzi wote wanaoendelea 

zimekwishatolewa, lakini taratibu za kuendelea kuhakiki zinaendelea kufanyika 

huku fedha tayari zimekwishatolewa.  

 

Mheshimiwa Mwenyekiti, katika utaratibu huu wa kuhakiki wale ambao 

watabainika kwamba walipata mikopo kwa njia ambazo siyo stahili 

wataondolewa na wale ambao hata ninyi Waheshimiwa Wabunge mmekuwa 

mkinifuata mkisema kwamba kuna wanafunzi ambao wanatoka katika maeneo 

yenu ambao wako mwaka wa pili, mwaka wa tatu wanauhitaji lakini 

hawakupangiwa, sasa zoezi litakuwa ni kwamba ukimwondoa yule ambaye 

hakuwa na sifa stahiki zile fedha zitaenda kwa yule ambaye anastahili.  

 

Mheshimiwa Mwenyekiti, kwa hiyo, fedha hazitarudi Serikalini zitaendelea 

kuwahudumia wanafunzi lakini tu katika utaratibu wa kuangalia kwamba uhitaji 

ndiyo kigezo ambacho kinaangaliwa katika kumpatia mtoto mkopo. Katika hili 

Waheshimiwa Wabunge naomba mtuunge mkono kwa sababu siyo kwamba 

hizo fedha tunazichukua, ni suala tu la kuangalia huyu alipata hakuwa anahitaji 

lakini huyu hata nyie wengine mnanifuata mnasema anahitaji zaidi, tunazitoa 

tunapeleka kwa yule mwenye uhitaji zaidi. (Makofi) 

 

Mheshimiwa Mwenyekiti, ucheleweshaji wa ukamilishaji wa taarifa za 

matokeo kwa wanafunzi wanaoendelea na masomo uliathiri kasi ya kupeleka 

fedha za mikopo kwa vyuo mbalimbali. Hata hivyo, tayari Wizara yangu 

imekwishatoa maagizo kwa vyuo vyote ambavyo havijawasilisha matokeo ya 

mitihani kufanya hivyo mara moja. (Makofi) 

 

Mheshimiwa Mwenyekiti, nitumie fursa hii kuiagiza Bodi ya Mikopo 

ambayo tayari fedha kwa ajili ya wanafunzi wa mwaka wa kwanza na 

wanaoendelea zilikwishapelekwa kwao tangu tarehe 15/10/2016 wahakikishe 

ikifika kesho tarehe 5 Novemba, 2016, fedha hizo ziwe zimekwenda katika vyuo 

vyote kwa sababu fedha zilikwishatolewa. Kwa hiyo, kama kuna sehemu 

ambayo Bodi ya Mikopo haijapeleka fedha wahakikishe kwamba fedha hizo 

zinapelekwa kesho. (Makofi) 

 

Mheshimiwa Mwenyekiti, naomba nitoe taarifa kwamba hadi kufikia jana 

jioni tayari kiasi cha Sh. 71,042,563,536/= zilikuwa zimekwishatumwa vyuoni kwa 

ajili ya wanafunzi wa mwaka wa kwanza pamoja na wanafunzi ambao 

wanaendelea na masomo. Kuna baadhi ya vyuo vikuu ambavyo navyo 

vinapopata fedha hizi kunakuwa na mlolongo wa kuzifikisha kwa wanafunzi.  

 

Mheshimiwa Mwenyekiti, napenda nitumie fursa hii kuviagiza vyuo vikuu 

vyote ambavyo tayari vina fedha za wanafunzi kuhakikisha kwamba fedha hizo 

zinafika kwa wanafunzi mara moja. Wahakikishe kwamba fedha hizi zinawekwa 

kwenye account za wanafunzi ili kuondoa adha kubwa ambayo vijana wetu 

wamekuwa wakiipata wakati Serikali ilikwishatoa hizi fedha tangu tarehe 15 

Oktoba, 2016. (Makofi) 

 

Mheshimiwa Mwenyekiti, vilevile kama utaniruhusu haiko kwenye taarifa 

lakini kwa ajili ya kuweka msisitizo na kwa ajili ya kujibu hoja ya Mheshimiwa 

Ridhiwani Kikwete, nikizungumzia kwa mfano suala ambalo linaendelea Chuo 

Kikuu cha Dar es Salaam kwa sababu nalifahamu, niseme kwamba Chuo Kikuu 

cha Dar es Salaam ni miongoni mwa vyuo ambavyo vimekwishapelekewa 

fedha za wanafunzi zaidi ya wiki moja lakini fedha hizo hazijaenda kwa 

wanafunzi.  

 

MBUNGE FULANI: Kwa nini? 

 

WAZIRI WA ELIMU, SAYANSI NA TEKNOLOJIA: Mheshimiwa Mwenyekiti, 

ndiyo nataka kueleza, kumetokea changamoto kwamba ili wanafunzi waweze 

kuwekewa fedha zao wanapaswa ku-sign katika form ambao ni utaratibu wa 

kawaida tu hata sisi Waheshimiwa Wabunge kabla ya kulipwa fedha lazima tu-

sign. Sasa kumekuwa na kama sijui ni kudanganyana, baadhi ya wanafunzi 

wanawashawishi wenzao wagome kujaza form na kwa hiyo zoezi la ku-sign zile 

form katika Chuo Kikuu cha Dar es Salaam limechelewa.  

 

Mheshimiwa Mwenyekiti, tayari asubuhi hii nimeongea na Mkuu wa Chuo 

Kikuu cha Dar es Salaam na kumwagiza kwamba mwanafunzi ambaye 

amekwisha-sign leo fedha yake iingie kwenye akaunti. Nitumie fursa hii kusema 

kwamba Serikali haiwezi kutoa fedha kwa mtu ambaye haja-sign. (Makofi)  

 

Mheshimiwa Mwenyekiti, nitumie fursa hii kutoa wito kwa vijana wa vyuo 

vikuu kuhakikisha kwamba wanazingatia taratibu. Kwa sababu unakuta kuna 

mlolongo wa hizi fedha sasa zinapofika kwao basi wawe wepesi ku-sign ili fedha 

ziweze kupatikana. Kwa hiyo, nawahakikishia kwamba wanafunzi wote wa 

Chuo Kikuu cha Dar es Salaam ambao wamekwisha sign fedha zao zitaingizwa 

leo kwenye akaunti. Niwaambie wanafunzi wa vyuo vikuu vyote kama huta-sign 

form, Serikali haitakupatia fedha, naomba hilo lieleweke. (Makofi) 

 

Mheshimiwa Mwenyekiti, naomba nizungumzie changamoto za ujumla za 

utoaji na urejeshwaji wa mikopo. Ni dhahiri hata humu ndani tangu tumekuja 

tunazungumzia changamoto za utoaji wa mikopo kwa wanafunzi wa elimu ya 

juu. Kwa hiyo, kumekuwa na changamoto, lakini niseme tu pamoja na 

changamoto mbalimbali ambazo zimekuwepo lakini pia suala la udahili wa 

wanafunzi katika vyuo vya elimu ya juu nalo pia linachangia changamoto 

katika utoaji wa mikopo. 

 

 Mheshimiwa Mwenyekiti, kwa sasa upo mgongano kati ya Tume ya Vyuo 

Vikuu na Vyuo vya Elimu ya Juu katika suala zima la udahili.  Wakati TCU 

inaratibu zoezi la udahili wa wanafunzi wa vyuo vikuu mamlaka ya Udahili wa 

wanafunzi ipo chini ya Senate za Vyuo Vikuu.  Kwa hiyo, unakuta taarifa za 

udahili zinatangazwa kwa nyakati tofauti tofauti kwa sababu TCU pamoja na 

kwamba anaratibu hana mamlaka kisheria ya kudahili wanafunzi, mamlaka ipo 

kwenye Senate.  

 

Mheshimiwa Mwenyekiti, vile vile kuna changamoto kwamba vyuo vikuu 

vinafungua kwa tarehe tofauti, kwa mfano kuna vyuo vikuu vingine vilifungua 

mwezi mmoja na wiki iliyopita, na vyuo vikuu vingine bado vinafungua, kwa hiyo 

hii inaleta changamoto kwa Serikali kuhusu ratiba ya kwamba tarehe fulani 

vyuo vyote viwe vimetumiwa hela. 

 

Mheshimiwa Mwenyekiti, changamoto hizi zimekuwa zikijadiliwa na 

wadau mbalimbali ikiwa ni pamoja na hata wakuu wa vyuo binafsi na vyuo 

vikuu vya umma. Tarehe 23 na 24 ya mwezi wa 10, Wizara yangu ilifanya vikao 

na wakuu wa vyuo vyote binafsi na vya umma nchini,  hili jambo la udahili ni 

mojawapo ya changamoto zilizozungumzwa.  Vile vile hata wanafunzi 

wenyewe, hata wazazi ninyi Waheshimiwa Wabunge mmekuwa mnalalamikia 

changamoto za utoaji wa mikopo. 

 

Mheshimiwa Mwenyekiti, katika kikao cha Kamati ya Kudumu ya Huduma 

na Maendeleo ya Jamii, kilichofanyika 25/10, pamoja na mambo mengine 

changamoto hizi pia zilizungumzwa.  Naomba tu niweke msisitizo hapo 

kwamba, kweli kumekuwa na changamoto nyingi na niseme sasa masuala ya 

kuzungumzia changamoto tuseme inatosha.  

  

Mheshimiwa Mwenyekiti, niliambie Bunge lako Tukufu, Serikali itafanya 

mapitio ya mfumo wa udahili wa wanafunzi vyuoni, utaratibu mzima wa utoaji 

na urejeshwaji mikopo kwa lengo la kuwa na mfumo wenye tija zaidi. Dhamira 

yetu ni kuondoa adha inayowapata vijana wetu wanapofungua vyuo 

kutokana na mfumo ulioko sasa. (Makofi) 

Mheshimiwa Mwenyekiti, nilihakikishie Bunge lako kwamba kazi hii 

itakamilika mapema, ili mapendekezo ya mfumo utakaokuwa na tija zaidi 

yaweze kuzingatiwa wakati wa maandalizi ya bajeti ya mwaka 2017/2018. 

 

Mheshimiwa Mwenyekiti, napenda kumalizia kwa kusisitizia kwamba, 

Serikali ina dhamira ya dhati kabisa kuendelea kutoa mikopo kwa wanafunzi 

wenye uhitaji kama ambavyo imeahidi.  Hivyo, nitoe wito kwa vijana wangu, 

wanangu wa mwaka wa kwanza ambao wanajiona wana uhitaji lakini kwa 

bahati mbaya katika hizi nafasi ambazo zimeshapangwa 21,190, majina yao 

hayapo, niwahakikishie kwamba bado kuna nafasi 4,000, ambazo tunaangalia 

sasa wale ambao watakuwa hawakupata kwa bahati mbaya katika awamu ya 

kwanza tuweze kuwapa mara moja. 

 

Mheshimiwa Mwenyekiti, naomba sana watumie fursa ambayo 

tumewapatia ya kukata rufaa na kuweka vielelezo, kwa sababu wengine 

inakuwa tu ni kwamba anauhitaji, hana sababu za msingi pengine ni mtoto 

yatima lakini katika maombi yake hakuweka vielelezo vya msingi.  

 

Tumetoa fursa, tunaomba muitumie hiyo fursa, muweze kukata rufaa, 

muweze kuweka vielelezo vinavyotakiwa ili tuweze kuwahudumia kama 

ambavyo ndiyo dhamira ya Serikali, hivyo process yake itapita kama mchakato 

ulivyo watafanyiwa means testing na maamuzi yatatolewa kulingana na 

vielelezo vilivyopo. 

 

Mheshimiwa Mwenyekiti, nitumie pia fursa hii kutoa wito kwa wanafunzi 

kuhakikisha kwamba wanawasilisha taarifa zilizo sahihi, kwa sababu wakati 

mwingine taarifa zile za kughushi ndio zinasababisha aliye na uhitaji anakosa na 

asiye na uhitaji anapata kwa sababu ya taarifa ambazo siyo sahihi.  

  

Mheshimiwa Mwenyekiti, napenda kutoa taarifa kwamba Serikali 

inaendelea na zoezi la uhakiki wa nyaraka zote ambazo zimewasilishwa kwa ajili 

ya kuomba mikopo na wanafunzi wote watakaobainika kwamba 

wamewasilisha nyaraka za kughushi watachukuliwa hatua ikiwa ni pamoja na 

kufuta mikopo ambayo wamepangiwa. 

 

Mheshimiwa Mwenyekiti, naomba kuwasilisha. (Makofi) 

 

 MWENYEKITI:  Ahsante sana Mheshimiwa Waziri kwa taarifa yako, imejibu 

mengi, tunakushukuru sana.  Katibu. 

NDG. RAMADHANI ISSA ABDALLAH – KATIBU MEZANI: 

  

MISWADA YA SHERIA YA SERIKALI 

 

Muswada wa Sheria ya Huduma za Habari wa  

Mwaka 2016 (The Media Service Bill, 2016) 

 

(Kusomwa Mara ya Pili) 

 

MWENYEKITI:  Ahsante, Mheshimiwa Waziri wa Habari, Utamaduni, Sanaa 

na Michezo toa hoja.  (Makofi) 

 

WAZIRI WA HABARI, UTAMADUNI SANAA NA MICHEZO:  Mheshimiwa 

Mwenyekiti, kwa mujibu wa Kanuni ya 86(1) ya Kanuni za Kudumu za Bunge, 

Toleo la Januari 2016; naomba kutoa hoja kwamba Bunge lako Tukufu sasa 

lijadili na hatimaye kuupitisha Muswada wa Sheria ya Huduma za Habari, 2016  

(The Media Services Bill, 2016). 

 

Mheshimiwa Mwenyekiti, kwa kuwa nasimama hapa leo kwa mara ya 

kwanza kuwasilishwa Muswada mbele ya Bunge lako Tukufu, tangu niteuliwe 

kuwa Waziri wa Habari, Utamaduni, Sanaa na Michezo, naomba uniruhusu 

nianze kwa kumshukuru Mwenyezi Mungu, kwa kunijalia afya njema.  

 

Mheshimiwa Mwenyekiti, namshukuru pia, Rais wetu mpendwa Dkt. John 

Pombe Magufuli kwanza kwa Serikali yake kuona umuhimu na kuruhusu 

Muswada huu kuletwa Bungeni, lakini pia kwa imani yake kwangu na watendaji 

wenzangu wengine waandamizi kwa kutupa jukumu la kusimamia tasnia hii na 

hususan ukamilishwaji wa kazi hii. (Makofi) 

 

Mheshimiwa Mwenyekiti, napenda kukushukuru wewe binafsi, Katibu wa 

Bunge na wafanyakazi wote wa Bunge kwa uongozi na usimamizi thabiti wa 

shughuli za Bunge na kwa kutupatia ushirikiano wa kutosha wakati wote wa 

maandalizi ya Muswada huu.   

 

Mheshimiwa Mwenyekiti, kipekee naomba nimshukuru Mwenyekiti wa 

Kamati ya Kudumu ya Huduma za Maendeleo ya Jamii, Mheshimiwa Peter 

Serukamba Mbunge na Waheshimiwa Wajumbe wote wa Kamati kwa kufanya 

kazi mchana na usiku kukamilisha maandalizi ya Muswada huu.  Kamati 

imefanya kazi kubwa sana na ya kihistoria itakayokumbukwa kwa miaka mingi 

ijayo katika kuhakikisha kuwa Muswada huu, si tu unakamilika, lakini pia 

unaboreshwa ipasavyo. 

Mheshimiwa Mwenyekiti, itakumbukwa kuwa tangu kutambuliwa kwa 

haki za kibinadamu katika Katiba ya Jamhuri ya Muungano ya Mwaka, 1977 

baada ya mabadiliko ya tano ya Katiba yaliyofanyika mwaka 1984, vuguvugu 

la kudai haki mbalimbali nchini lilishika kasi.   

 

Mheshimiwa Mwenyekiti, tasinia ya habari nayo haikuwa nyuma katika 

vuguvugu hilo.  Baada tu ya kuingizwa kwa haki ya kikatiba ya kutafuta, 

kupokea na kupata habari kwenye Ibara ya 18(b) ya Katiba kutokana na 

mabadiliko ya 1984, kulianza kuibuka kwa maoni mengi ya wadau juu ya hitaji 

la kuwa na sheria bora zaidi ya habari hapa nchini. 

 

Mheshimiwa Mwenyekiti, tamko la Katiba pia lilitiliwa nguvu na ukweli 

kwamba Serikali pia ilikuja kusaini na kuridhia mikataba mbalimbali ya Kimataifa 

inayoainisha haki na wajibu wa sekta ya habari.  Mikataba hiyo ni pamoja na 

mkataba wa Umoja wa Kimataifa wa Haki za Kisiasa na Kiraia, 1966, Serikali 

iliridhia Juni 11, 1976 na Mkataba wa Afrika wa Haki za Binadamu na Watu 

tuliouridhia Februari 18, 1984 

 

Mheshimiwa Mwenyekiti, mikataba yote hii ya Kimataifa ule wa Umoja wa 

Kimataifa wa mwaka 1966 katika kifungu cha 19 na wa Afrika katika kifungu cha 

9 inaainisha kinagaubaga haki na wajibu wa kujieleza na uhuru wa vyombo vya 

habari kwa ujumla wake. 

 

Mheshimiwa Mwenyekiti, kwa mabadiliko haya kimtamzamo kuhusu haki 

na wajibu wa vyombo vya habari yaliwasukuma wadau wengi nchini kudhani 

kwamba sheria tulizokuwa nazo wakati huo hasa ile ya magazeti ya mwaka 

1976 hazikwenda na wakati. 

 

Mheshimiwa Mwenyekiti, ili kuitikia kilio cha wadau miongoni mwa hatua 

zilizochukuliwa na Serikali ilikuwa ni kuunda Tume ya Jaji Francis Nyalali mnamo 

27 Februari, 1991 kwa ajili ya kukusanya maoni ya wananchi kuhusu mfumo wa 

kisiasa na demokrasia nchini.  Vile vile Tume ya Jaji Nyalali, ilipewa jukumu la 

kuchambua sheria na kutathmini namna zinavyoweza kuendana na uelekeo 

mpya. 

 

Mheshimiwa Mwenyekiti, mojawapo ya mapendekezo ya Tume ya Jaji 

Nyalali, ilikuwa ni kufanyika marekebisho mbalimbali katika sheria za habari, 

zinazoonekana kukinzana na Katiba na mtazamo mpya wa dunia.  Baadhi ya 

sheria zilizotajwa kuhitaji maboresho ni Sheria ya Shirika la Habari la Tanzania Na. 

14 ya mwaka 79, Sheria ya Magazeti Na. 3, 1979 na Sheria ya Magazeti Zanzibar 

Na. 5 ya mwaka 1988. 

 

Mheshimiwa Mwenyekiti, mapendekezo ya Tume yalianza kufanyiwa kazi 

kwa Serikali kuanza kutunga au kuboresha sera na sheria mbalimbali za habari.  

Juhudi hizo zilianza kwa kuwasilishwa katika Bunge hili Tukufu Muswada wa 

Sheria ya Usimamizi wa Taaluma ya Habari ya 1993, The Media Professions 

Regulations Bill of 1993.  

 

Mheshimiwa Mwenyekiti, Muswada huo wa kwanza katika juhudi zilizokuja 

kuchukua miaka mingi ya mivutano ulichapishwa kwenye gazeti la Serikali Juni 

25, 1993 kwa lengo la wadau kutoa maoni yao.  Akifafanua malengo ya 

Muswada huu, Waziri wa Habari na Utangazaji wakati huo Marehemu Dkt. 

William Shija alieleza kuwa lengo kuu la kupendekeza Muswada huo lilikuwa ni 

kuweka mfumo wa kisheria ambao ungewezesha kulinda haki ya msingi ya 

kupata habari hapa nchini.   

 

Mheshimiwa Mwenyekiti, hata hivyo kutokana na maoni ya wadau 

mbalimbali kutaka muda zaidi wa kulijadili jambo hilo Septemba, 1993 Serikali 

ilikubali kuondoa Muswada huo.  Pamoja na kuondolewa tangu 1993 Serikali 

iliendelea kuchukua hatua mbalimbali katika kuifanyia mabadiliko sekta ya 

habari kwa kutunga sera na sheria mpya au kuboresha zilizopo; sheria na sera 

hizo ni kama zifuatazo:- 

 

 1.  Sheria ya Huduma za Utangazaji Na. 6 ya 1993 (The Broadcasting 

Service Act); 

 

 2.  Sheria ya Tume ya Utangaziji 1993 (Tanzania Broadcasting 

Commission Act); 

 

 3.  Sheria ya Mawasiliano Na.18 ya 1993 (The Tanzania 

Communications Act); 

 

 4.  Sheria ya Mamlaka ya Mawasiliano Tanzania Na. 12 ya 2003 (The 

Tanzania Communications Regulation Authority); 

 

 5.  Sera ya Habari na Utangazaji ya 2003; 

 

 6.  Sheria ya Huduma za Mawasiliano kwa wote Na. 11 ya 2016 (The 

Universal Communication Services Act); 

 

 7.  Sheria ya Mawasiliano ya Kielektroniki na Posta Na. 3 ya 2010 (The 

Electronic and Postal Communication Act); 

 

 8.  Sheria ya Makosa ya Mtandao Na.14 ya 2015 (The Cybercrimes 

Act); na  

 

 9.  Sheria ya Haki ya Kupata Taarifa Na. 6 ya 2016 (The Access to 

Information Act) 

Mheshimiwa Mwenyekiti, Serikali ikiwa na nia njema ya kuendeleza azma 

ya kuwa na sheria bora zaidi na mahususi ya huduma za habari nchini katikati 

ya miaka 2000, ilianzisha tena juhudi za kutunga sheria hiyo.  Majadiliano na 

wadau yaliibua hoja kuwa ni Miswada miwili, Muswada wa Sheria ya Huduma 

za Habari yaani Media Service Bill; na Muswada wa Sheria ya Haki ya Kupata 

Taarifa, Access to Information Bill.  Miswada hii haikufika Bungeni mapema 

kutokana na majadiliano na wadau kuchukua muda mrefu. 

 

Mheshimiwa Mwenyekiti, ni katika kipindi hiki pia ambapo baada ya 

Uchaguzi Mkuu wa 2010 shauku ya kuwa na sheria hizo iliongezeka kufuatia 

tathmini mbalimbali za utawala bora zilizohusu nchi yetu, ikiwemo ile ya Umoja 

wa Mataifa ya Haki za Binadamu (Universal Periodic Review) na ile ya Umoja wa 

Afrika yaani African Peer Review Mechanism zote kuikumbushia Serikali juu ya 

umuhimu wa kukamilishwa kwa sheria za habari.  

 

Mheshimiwa Mwenyekiti, hatimaye 2015, baada ya kuboreshwa Miswada 

ya awali kutokana na maoni ya wadau sheria hizi ziliwasilishwa Bungeni.  Hata 

hivyo pakaibuka tena majadiliano makali hasa kuhusu Muswada wa Sheria za 

Habari, 2015 (The Media Services Bill ya 2015) ambao uliwasilishwa kwa hati ya 

dharura. 

 

Mheshimiwa Mwenyekiti, nia ya Serikali kuwasilisha Muswada huo kwa hati 

ya dharura ilikuwa ni kuhakikisha Muswada huo uliokaa muda mrefu kwa hati ya 

dharura hatimaye kazi hiyo iliyochukua muda mrefu wa kujadiliana na wadau 

kuvutana kwenda mbele na kurudi nyuma ifike mahali ikamilike kwa haraka. 

 

Mheshimiwa Mwenyekiti, kwa mara nyingine tena, wakati Muswada wa 

Haki ya Kupata Taarifa (Access to Information Bill) ukiendelea na hatua zote 

hadi kupitishwa na Bunge mwezi Septemba mwaka huu.  Serikali yetu sikivu 

ilisikiliza maoni ya wadau kuhusu Muswada wa Huduma za Habari na kuuondoa 

Bungeni kupisha maoni ya wadau. 

 

Mheshimiwa Mwenyekiti, wakati Muswada wa Huduma za Habari 

ukiondolewa Bungeni, hoja kubwa mbili zilikuwa ni hizi zifuatazo:- 

 

Ya kwanza, Muswada huo upate maoni zaidi ya wadau; ya pili, uletwe 

Bungeni kwa mtindo wa kawaida na siyo wa hati ya dharura.   Tangu 

kuondolewa kwa Muswada huo mwaka jana Serikali ilitimiza maelekezo hayo 

na ndio maana leo tunatoa hoja kwamba Muswada huu sasa ujadiliwe na 

Bunge lako Tukufu.  (Makofi) 

 

Mheshimiwa Mwenyekiti, kuhusu ushirikishwaji wa wadau mara tu baada 

ya Muswada kuondolewa Bungeni wadau mbalimbali walitakiwa kuusoma kwa 

nafasi yao na kuwasilisha maboresho Serikalini na tunashukuru na kuwapongeza 

waliopata muda kwa rasilimali zao wakakaa na kuuchambua Muswada.   

Mheshimiwa Mwenyekiti, Wizara ilifaidika sana na maoni ya kina ya 

wadau, katika andiko lao la Machi 31, 2016 kwa Wizara yangu, wakiwasilisha 

mapendekezo yao wadau wakuu wa habari wakiwakilishwa na Baraza la 

Habari Tanzania yaani Media Council of Tanzania waliwasilisha tena kwa 

maandishi uchambuzi wao wa kina kuhusu Muswada.  

  

 Mheshimiwa Mwenyekiti, maoni hayo yanawasilishwa mezani kwa ajili ya 

kumbukumbu za Bunge lako.  Maoni hayo yalikuwa ni matokeo ya uchambuzi 

wa kina na wa pamoja wa Taasisi zifuatazo zinazojihusisha na masuala ya 

Habari na Haki za Binadamu na Taasisi hizi ni muhimu na naomba nizitambue:- 

 

 (1) Baraza la Habari Tanzania (MCT); 

 (2)  Tanzania Citizens Information Bureau; 

 (3)  Tanganyika Law Society; 

 (4)  Sikika; 

 (5)  National Organization for Legal Assistance (NOLA);  

 (6)  Tanzania Editors Forum; 

 (7)  Legal and Human Right Centre;  

 (8)  Tanzania Media Women Association (TAMWA); 

 (9)  Tanzania Human Rights Defenders; 

 (10)  Umoja wa Wamiliki wa Vyombo vya Habari (MOAT); na 

 (11)  Taasisi ya Wanahabari Kusini mwa Afrika Tawi la Tanzania (MISA-

TAN).  (Makofi) 

 

Mheshimiwa Mwenyekiti, katika wasilisho lao hilo lililokuwa na 

mapendekezo zaidi ya 15; kuanzia jina la Muswada umuhimu wa kuainisha haki 

na wajibu wa wanahabari, kuanza kutumika kwa sheria, kulinda haki za 

wanahabari hadi Taasisi za kusimamia habari, Serikali iliyapokea, kuyachambua 

na kwa kiwango kikubwa kuyatumia mapendekezo hayo kuboresha Muswada 

huu ambao leo nauwasilisha Bungeni. 

 

Mheshimiwa Mwenyekiti, licha ya maoni ya wadau hao wakuu, Wizara 

yangu ilichukua juhudi za ziada za kushauri wahariri, kuunda Kamati ya Wahariri 

kuchambua tena Muswada huo.  Hawa wakiwa ndio watendaji wa moja kwa 

moja kwenye vyombo vya habari walikuja na mapendekezo yaliyosaidia 

kuuboresha zaidi Muswada huu.  Kamati hiyo nayo ilifanya kazi kubwa na ya 

kupongezwa, nawashukuru sana wahariri kwa moyo wao, kwa uzalendo wao 

na kwa namna walivyojitoa kutoa maoni yao. (Makofi) 

 

Mheshimiwa Mwenyekiti, baada ya kupokea maoni hayo na majadiliano 

ndani ya Serikali hatimaye Baraza la Mawaziri kupitia mkutano Na. 1, 2016/2017 

katika kikao chake cha 14 Julai, 2016, iliridhia na kuelekeza kutungwa kwa 

sheria ya Huduma za Habari hatimaye Muswada kuchapishwa Agosti, 2016 na 

kisha Septemba 16, ukawasilishwa Bungeni kwa njia za kawaida na kusomwa 

kwa mara ya kwanza. 

 

Mheshimiwa Mwenyekiti, mara baada ya kusomwa mara ya kwanza na ili 

kuwakumbusha wadau zaidi umuhimu wa kuusoma, kuuchambua na kutoa 

maoni yao kwa Kamati za Bunge, mimi Waziri mwenye dhamana na habari siku 

hiyo hiyo ya Septemba 16, 2016, Muswada uliposomwa kwa mara ya kwanza 

niliitisha mkutano na wanahabari na kuujulisha umma wa Watanzania kuwa 

tayari Muswada huo ulikuwa kwenye tovuti ya Bunge na kwamba wadau 

wausome tena na kuanisha upungufu wake ili Kamati za Bunge zitakapoanza 

wapeleke maoni yao ya kuboresha Muswada wetu. 

 

Mheshimiwa Mwenyekiti, ni vyema ikafahamika kuwa mantiki ya kutoa 

fursa ya wadau kutoa maoni kwa Kamati ya Bunge siyo fursa pekee ya 

kukusanya maoni bali ni muhimu pale wadau wanapodhani wana kitu cha 

kuboresha zaidi baada ya hatua za awali wafanye hivyo.  Aidha, baada ya 

Muswada kusomwa Bungeni ni jukumu la wadau kusoma kwa kina Muswada na 

kuona kama wana mchango wa ziada ama la! 

 

Mheshimiwa Mwenyekiti, kwa bahati mbaya na labda kwa sababu ya 

mazoea yale yale ya miaka ya nyuma, baadhi ya wadau wa habari, badala ya 

kutumia vyema fursa hii ya pili ya kwenda kutoa maoni kwenye Kamati 

wakaanza kuibua sababu na visingizio vya kujaribu kutaka utungwaji wa sheria 

hii usogezwe tena mbele zaidi, uahirishwe au usiendelee.  Mtakumbuka 

tumeahirisha kwa miaka 23. 

 

 Mheshimiwa Mwenyekiti, wadau hao walikuwa na sababu zilizobadilika 

kila siku kuhusu nini hasa ilikuwa hoja yao, mfano, tukio la Oktoba 19, 2016 

ambapo wadau walikaribishwa kutoa maoni yao mbele ya Kamati ambapo 

baadhi yao walieleza Kamati kwamba walikuwa tayari kutoa maoni yao na 

kutaka wapewe hata vifaa vitakavyowasaidia kutoa maoni yao. Baada ya 

muda wadau hao wachache wakageuka na kuibuka na hoja kuwa hawana 

maoni wapewe muda zaidi hadi mwakani.  

 

Mheshimiwa Mwenyekiti, baadaye wakaja na hoja ya kutaka kupita 

mikoani kukusanya maoni ya waandishi wengine. Pamoja na Kamati 

kutoridhishwa na hoja hiyo na kuamua kuendelea na kazi yake ya Kibunge ya 

kupitia Muswada bado wadau hao walipewa siku 10 za ziada kwenda 

kujiandaa ili kuwasilisha tena maoni yao. 

 

Mheshimiwa Mwenyekiti, napenda kulijulisha Bunge lako Tukufu kuwa 

licha ya baadhi ya wadau kuchagua kutumia haki yao ya kutoa maoni yao 

kwa kuzungumza zaidi na kuuchambua Muswada kwenye vyombo vya habari 

na mitandao ya kijamii badala ya kwenda kwenye Kamati. Naomba 

nikuhakikishie kuwa Serikali na Kamati ya Kudumu ya Bunge tumefaidika sana 

na maoni mengi yaliyotolewa kwa njia mbalimbali kiujumla. Moja kwa moja kwa 

Wizara au kwenda kwenye Kamati na yametumika kuboresha Muswada huu. 

 

Mheshimiwa Mwenyekiti, kwa hakika Wizara imefarijika na tunavishukuru 

vyombo mbalimbali vya habari vilivyowapa fursa wananchi na wadau 

mbalimbali kuchambua na kutoa maoni yao kuhusu uboreshwaji wa Muswada 

huu ikiwemo kupitia magazeti, redio na televisheni. Kipekee nizishukuru pia 

Taasisi mbalimbali zilizowasilisha maoni yao kwa Kamati ya Bunge tena ya kina 

kwa maandishi kuboresha Muswada huu.  

 

Mheshimiwa Mwenyekiti, naomba nizitambue, hasa Chama cha Mawakili 

Tanzania (TLS) walileta maoni yao kwa maandishi yalikuwa kwa kina na 

tumetumia sana kuuboresha Muswada huu. Taasisi ya TWAWEZA, maoni yao ni 

sehemu ya maboresho muhimu ambayo Kamati na Serikali tumekubaliana 

kuyafanya katika Muswada wa awali uliowasilishwa Septemba, 16. Maboresho 

husika yameainishwa katika jedwali la marekebisho, schedule of amendment la 

Serikali. (Makofi) 

 

Mheshimiwa Mwenyekiti, kama nilivyosema Bunge lako hili leo na kesho 

linakwenda kuhitimisha kazi ya kihistoria ya kutunga sheria hii. Ni kazi ambayo ni 

muhimu kwa Taifa na ni muhimu kwa vizazi vya sasa na vijavyo. Tunakwenda 

kuhitimisha kazi hii wakati ambapo nchi yetu ikiwa na sekta ya habari yenye 

changamoto kubwa sana ambazo Muswada huu unajaribu kuzitatua. 

 

Mheshimiwa Mwenyekiti, tunakwenda kutunga sheria, sababu za kuwa 

na sheria hii zikiwa ni zaidi ya zile za miaka ya 90 ambapo tulilenga zaidi kutii 

matakwa na mtazamo mpya wa kikatiba. Leo tunakwenda kutunga sheria hii 

tukiwa na uzoefu wa kuwa na vyombo vingi vya habari nchini na tukiwa ni 

mashahidi wa changamoto za vyombo hivyo hapa nchini. 

 

Mheshimiwa Mwenyekiti, kuwasilishwa kwa Muswada huu leo na kwa 

ridhaa ya Wabunge ukipita kutahitimisha safari ya zaidi ya takribani miongo 

miwili ya majaribio kadhaa ya kutunga sheria bora ya kuratibu tasnia ya habari 

nchini. Baada ya majaribio na majaribu ya mara kadhaa ya kutunga sheria hii, 

leo ninayo imani kubwa kuwa Bunge hili na mwaka huu tunakwenda kuweka 

historia kwa kulihitimisha jambo hili hasa tukizingatia dhima iliyonayo sekta hii 

muhimu kwa nchi yetu. (Makofi) 

 

Mheshimiwa Mwenyekiti, Rais mmoja wa Marekani akionesha umuhimu 

wa sekta ya habari aliwahi kusema bora yawepo magazeti badala ya Serikali. 

Rais huyo Thomas Jefferson katika barua yake ya Januari 16, 1789 kwenda kwa 

rafiki yake kipenzi Kanal Edward Carrington aliandika kuhusu ukweli huu akisema 

na naomba nimnukuu: 

“The basis of our Government being the opinion of the people, the very 

first object should be to keep that right and where it left to me to decide 

whether we should have government without newspapers or newspapers 

without government I should not hesitate a moment to prefer the latter,” mwisho 

wa kunukuu. (Makofi) 

 

Mheshimiwa Mwenyekiti, kwa maneno machache nukuu ya Rais Jefferson 

inafupisha nadharia nyingi, maelezo mengi na ufafanuzi mwingi unaoweza 

kutolewa kusisitizia ni kwa nini sekta ya habari ni muhimu sana kwa jamii na ni 

kwa sababu hii basi, sheria tunayoitunga leo kimsingi imechelewa sana tuliihitaji 

ipatikane mapema zaidi. (Makofi) 

 

Mheshimiwa Mwenyekiti, lakini pamoja na ukweli kuhusu umuhimu huu wa 

vyombo vya habari lazima pia tukiri kuwa kuna changamoto nyingi zinazoikabili 

sekta hii. Miongoni mwa changamoto hizo ni pamoja na upungufu wa sheria 

zilizopo, zinazosimamia tasnia ya habari na mabadiliko ya teknolojia ya habari, 

uchumi, siasa na jamii. Vile vile kutokuwepo kwa udhibiti na usimamizi wa 

viwango kwenye taaluma ya habari na utangazaji kumechangia Serikali na 

wadau wenyewe kuona umuhimu wa kuwa na sheria itakayoainisha bayana 

sifa na viwango vya kitaaluma katika tasnia ya habari.  

 

Mheshimiwa Mwenyekiti, kukamilika kwa sheria hii pia kutapanua wigo wa 

upatikanaji wa habari kupitia mitandao ya internet na kukidhi kasi ya 

maendeleo ya haraka ya teknolojia ya habari na utangazaji. 

 

Mheshimiwa Mwenyekiti, changamoto nyingine kubwa ya sekta hii ni 

kuibuka kwa ukiukwaji mkubwa wa maadili ya uandishi wa habari nchini. Baadhi 

ya waandishi wa habari, nasisitiza, baadhi ya waandishi wa habari wamekuwa 

wakikiuka maadili ya fani hii kwa kuandika habari ambazo zinapotosha umma, 

uchochezi na kupelekea usalama na amani katika nchi yetu kuwa katika hali ya 

hatari. Kila mmoja wetu humu kwa namna moja ama nyingine ni mwathirika wa 

uandishi usiozingatia weledi na unaoendeleza habari za uzushi, uwongo, tetesi 

au visasi.  

 

Mheshimiwa Mwenyekiti, aina hii ya uandishi kwa upande mmoja 

imechangia na kutokuwepo kwa sifa zilizoainishwa za mwanahabari ni nani na 

matokeo yake kila mtu siku yoyote anapojisikia tu anaanza kufanya kazi ya 

uandishi wa habari.  

 

Mheshimiwa Mwenyekiti, aidha, baadhi ya waandishi wanapokuwa 

wamekiuka maadili haya mara nyingi vyombo vyao ndivyo vimekuwa 

vikichukuliwa hatua kwa makosa ya mwandishi binafsi, hivyo kuathiri wamiliki na 

wafanyakazi wengine wasiohusika na tatizo lililosababishwa na mwanataaluma 

huyu. Mapendekezo yaliyomo katika Sheria ya Huduma za Habari kwa kiasi 

kikubwa yanalenga kutatua changamoto hizi zilizoainishwa hapo juu. (Makofi) 

Mheshimiwa Mwenyekiti, madhumuni na mpangilio wa Muswada. 

Madhumuni ya Muswada huu ni kutungwa kwa sheria ya huduma za habari 

(The Media Services Act, 2016) yenye lengo la kuweka masharti ya kukuza na 

kuimarisha taaluma na weledi katika tasnia ya habari. Kuundwa kwa Bodi ya 

Ithibati ya Wanahabari, Baraza huru la Habari, kuweka mfumo wa usimamizi wa 

huduma za habari na masuala mengine yanayohusiana na taaluma ya habari 

na utangazaji. 

 

Mheshimiwa Mwenyekiti, Muswada umeandikwa katika mfumo 

unaotekeleza haki na wajibu wa vyombo vya habari, kwamba vyombo vya 

habari viwe huru katika kutafuta, kuhariri na kuchapisha au kutangaza habari 

ikiwa ni sehemu ya utekelezaji wa haki yao ya kikatiba, ibara ya 18 Katiba ya 

Jamhuri ya Muungano wa Tanzania ya mwaka 1977.  Pia ikiwa ni kutekeleza 

haki za Kimataifa za uhuru wa habari kwa mujibu wa Tamko la Haki za 

Binadamu 1948, Mkataba wa Kimataifa kuhusu Haki za Kisiasa na Kiraia 1966 na 

Mkataba wa Afrika kuhusu Haki za Binadamu na Watu wa 1981. 

 

Mheshimiwa Mwenyekiti, lakini Muswada pia umeandikwa katika 

muktadha wa kutambua kuwa haki hizo pia zinaendana na wajibu ambao 

vyombo vya habari vinapaswa kuubeba. Kifungu cha 19 cha Mkataba wa 

Kimataifa, 1966, nilioutaja hapo juu kinaainisha ukomo wa uhuru wa habari 

ikiwemo wanahabari kutotakiwa kuandika habari za kashfa, kuuhatarisha 

usalama wa nchi, amani ya nchi, afya ya jamii na maadili ya Taifa. Aidha, 

Mikataba ya Kimataifa pia inataka vyombo vya habari kulinda haki ya usiri na 

utu. (Makofi) 

 

Mheshimiwa Mwenyekiti, pale ambapo Muswada huu umeweka makosa 

mbalimbali na adhabu kwa wanahabari, basi si kwa nia ovu ya kuzuia haki za 

kibinadamu za wanahabari, bali kutekeleza matakwa haya ya kisheria za 

Kimataifa ambazo wanahabari wakisimama katika maadili yao na kutii sheria 

hawana sababu ya kuhofu vifungu hivi, Serikali itakuwa mlinzi wao namba moja 

wa haki zao.  (Makofi) 

 

Mheshimiwa Mwenyekiti, matokeo ya sheria inayopendekezwa kutungwa 

ni kama ifuatavyo:-  

 

 (i)  Kuwa na sheria itakayotekeleza sera ya habari na utangazaji ya 

2003,  

 

 (ii)  Kuwepo kwa mfumo madhubuti wa kisheria wenye kukidhi mahitaji 

ya wakati katika usimamizi wa taaluma ya uandishi wa habari.  

 

 (iii)  Kuainisha vyema kwa haki na wajibu wa wana habari nchini.  

 

 (iv)  Kuwepo kwa wanahabari katika tasnia ya habari wenye sifa stahiki,  

 (v)  Kuwepo kwa mfumo wa kutatua migogoro ya wananchi na 

vyombo vya habari,  

 

 (vi) Kuwepo kwa utaratibu wa mfumo wa umiliki wa vyombo vya 

habari,  

 

 (vii)  Kuweka mfumo wa bima ya lazima kwa wanahabari,  

 

 (viii) kuwepo kwa vigezo maalum vya usajili wa magazeti,  

 

 (ix)  Kuwepo kwa chombo cha kusimamia ithibati kwa taaluma ya 

habari na mwisho  

 

 (x) Kuwa na Baraza Huru la Wanahabari na Bodi ya Wanahabari. 

 

Mheshimiwa Mwenyekiti, baada ya kusema hayo sasa niseme Muswada 

huu umegawanyika katika sehemu kuu nane kama ifuatavyo:- 

 

Mheshimiwa Mwenyekiti, Sehemu ya Kwanza, inahusu masharti ya awali 

ambayo ni jina la sheria, tarehe ya kuanza kutumia, matumizi na tafsiri ya 

misamiati na maneno yaliyotumika.  

 

Mheshimiwa Mwenyekiti, Sehemu ya Pili, inahusika na idara ya habari 

kuwa msemaji mkuu wa Serikali, majukumu ya Mkurugenzi wa Idara ya Habari, 

aina za umiliki  wa vyombo vya habari, haki na wajibu kwa vyombo vya habari, 

kutoa habari kwa umma na kwa Serikali, kuainisha wajibu wa vyombo vya 

habari binafsi kutoa habari na kulinda maadili ya kitaaluma na vyombo vya 

habari na utoaji leseni kwa magazeti.  

 

Mheshimiwa Mwenyekiti, Sehemu ya Tatu, inaainisha masharti 

yanayohusu uanzishwaji wa Bodi ya Ithibati ya Wanahabari, muundo wa bodi 

ya ithibati, majukumu ya bodi, mamlaka ya bodi, Mkurugenzi Mkuu wa Bodi, 

Majukumu  ya Mkurugenzi Mkuu, watumishi wa bodi,  uthibitishaji wa 

wanahabari, kitambulisho cha mwanahabari, Mfuko wa Mafunzo ya 

Wanahabari na vyanzo vya fedha za Mfuko. 

 

Mheshimiwa Mwenyekiti, Bodi ya Ithibati itaainisha sifa za kitaaluma 

nyinginezo za mwanahabari kwa kushirikiana na wadau wenyewe wakati wa 

hatua ya Waziri kutunga kanuni. Sehemu hii kimsingi inataka tuwe na 

wanahabari wenye elimu na uelewa wa kutosha kama alivyopata kutuasa 

Hayati Mzee Nelson Mandela Rais wa zamani wa Afrika Kusini na hapa 

namnukuu: 

“A critical independent and investigative place is the life blood of any 

democracy.”  Mwisho wa kunukuu. Hatuwezi kuwa na critical press bila kuwa na 

wanahabari wenye sifa stahiki za kitaaluma na kimaadili. (Makofi) 

 

Mheshimiwa Mwenyekiti, Sehemu ya Nne, ina masharti yanayohusu 

uanzishwaji wa Baraza huru la Habari, wanachama wa baraza, majukumu ya 

baraza, mwenendo wa mikutano, mamlaka ya baraza, majukumu ya katibu na 

kuondolewa kwa Katibu wa Baraza. Vile vile sehemu hii inalipa baraza mamlaka 

ya kushughulikia malalamiko dhidi ya machapisho.  Mtu asiyeridhika na uamuzi 

wa baraza anaweza kukata rufaa mpaka kufikia kiwango cha Mahakama Kuu. 

 

Mheshimiwa Mwenyekiti, Sehemu ya Tano, inahusika na masuala ya 

kashfa, sehemu hii inatoa ufafanuzi endapo jambo lolote litachapishwa na 

kutangazwa na mtu na kusababisha kuharibu sifa ya mtu au kuchafua jina lake; 

mtu huyo atakuwa ametenda kosa kwa mujibu wa sheria.  

 

Mheshimiwa Mwenyekiti, aidha, sehemu hii inaainisha utangazaji wa 

mambo yenye kashfa ambayo yanaruhusiwa ikiwa mambo hayo 

yatatangazwa na Rais, Serikali au Bunge au jambo lolote litakalotangazwa 

mahakamani wakati wa kusikiliza shauri au kutangazwa jambo lolote kwa 

mujibu wa sheria. 

 

Mheshimiwa Mwenyekiti, Sehemu ya Sita, inaainisha masharti yanayohusu 

masuala ya fedha za bodi, vyanzo vya mapato ya bodi. Aidha, makadirio ya 

bajeti ya bodi, utoaji wa taarifa za fedha, vitabu vya fedha vya bodi pamoja na 

ukaguzi wake vimewekewa masharti. 

 

Mheshimiwa Mwenyekiti, Sehemu ya Saba, inahusu makosa mbalimbali 

ambayo yanahusu vyombo vya habari, sehemu hii imeainisha makosa dhidi ya 

utangazaji wa habari ambao umepigwa marufuku, habari za kuchochea uasi, 

makosa ya uchochezi, utangazaji wa habari za uongo au za kutia hofu jamii 

yetu.  

 

Mheshimiwa Mwenyekiti, makosa yote yaliyoainishwa yanaendana na 

matakwa ya sheria mbalimbali za kimataifa kuhusu ukomo wa uhuru wa habari 

kama vile Mkataba wa Kimataifa wa Haki za Kisiasa na Kiraia kama nilivyoutaja, 

Mkataba wa Afrika kuhusu Haki za Binadamu na Watu (The Banjul Charter) ya 

mwaka 1981.  Pia nisisitize tena fani ya habari ni sekta yenye haki na wajibu na 

ukiacha sheria hizi za kimataifa wanafalsafa hata wasomi wote mashuhuri 

wamepata kusisitiza kuwa uhuru wa fani hii una ukomo.  

 

Mheshimiwa Mwenyekiti, kwa mfano, pamoja na mapenzi yake 

yasiyomithilika kwa sekta ya habari Rais Jefferson wa Marekani niliyemnukuu 

awali bado aliamini kuwa uhuru huo una mipaka. Katika barua yake kwenda 

kwa rafiki yake mwingine James Madison wakati wa mjadala nchini Marekani 

kuhusu haki za kiraia Jefferson alitaja mambo yanayoweza kuwa kizuizi halali 

allowable restrictions cha uhuru wa habari kuwa ni pamoja na naomba 

nimnukuu,  

 

“Matendo yanayoweza kusababisha madhara kwa uhai wa mtu, uhuru 

wao kwa ujumla, mali zao au kushambulia heshima ya mtu au kuharibu amani 

na utulivu na ushirikiano wetu wa kimataifa.”  

 

Mheshimiwa Mwenyekiti, Baba wa Taifa letu Hayati Mwalimu Julius 

Kambarage Nyerere katika tamko lake la mwaka 1970 akiainisha sera ya uhariri 

wa magazeti ya Serikali alipata kusema kuhusu wajibu wa magazeti na ukomo 

wa uhuru wao na naomba nimnukuu: 

 

“A newspaper only keeps the truth of its readers and only deserves their 

trust, if it report the truth of the best of its ability and without distortion whether 

that truth is pleasant or unpleasant.”  Mwisho wa kumnukuu.  

 

Mheshimiwa Mwenyekiti, kwa upande wake muasisi wa Taifa lndia Hayati 

Mzee Mahatma Gandhi anayefahamika kuwa mpigania uhuru wa aina yake 

akitumia zaidi falsafa yake ya kutotumia nguvu, akipata pia kuwa 

mwanahabari bado aliamini kuwa uhuru wa kweli wa kujieleza ni ule unaoweka 

mbele heshima ya watu wengine na kuwalinda dhidi ya dharau, kebehi, kejeli 

na madhara mengine. Alisema kalamu ilisiyoshikwa vyema hutoa mwandiko 

mbaya na naomba nimnukuu: 

 

“I venture to suggest that rights that do not directly form duty well 

performed are not worth having, freedom of the press is precious, privilege that 

no country can forego.... The sole aim of journalism should be service... even so 

uncontrolled pen serves but to destroy.”  

 

Mheshimiwa Mwenyekiti, kwa upande wake msomi wa Kiingereza 

anayesifika sana kama baba wa uhuru wa habari John Stuart Mill katika fasihi 

yake on libert licha ya kubainisha vyema dhima ya vyombo vya habari na 

umuhimu wa kuwa huru bado alisisitiza yafuatayo kuhusu ukomo wa haki ya 

kupata habari kwa kuwa unakoma pale haki wa watu wengine zinapoishia 

naomba nimnukuu, “the only freedom which deserves the name is that of 

pursuing our own good in our own way, so long as we do not attempt to deprive 

others of theirs or impede their efforts to obtain it.” 

 

Mheshimiwa Mwenyekiti, Sehemu ya nane na ya mwisho katika Muswada 

huu inahusika na masuala ya jumla ambapo inapiga marufuku uingizwaji wa 

machapisho ambayo hayana manufaa kwa umma. Aidha, sehemu hii inampa 

Waziri mamlaka ya kutengeneza kanuni kwa ajili ya uendeshaji bora wa sheria 

na uanzishwaji wa masuala ya mpito. Sheria hii pia inafuta sheria ya magazeti 

ya mwaka 1976 iliyokuwa ikilalamikiwa sana. 

Mheshimiwa Mwenyekiti, naomba nipitie maboresho machache ambayo 

yamefanywa kwenye muswada huu. Kama nilivyoainisha awali kutokana na 

michango mingi ya wananchi wa kawaida wanataaluma wenyewe wa habari, 

wanasheria na wadau wengine ikiwemo Waheshimiwa Wabunge ambao ni 

wajumbe wa Kamati husika na mchango wa Wabunge wa Kamati nyingine za 

Bunge. Naomba kuliarifu Bunge lako tukufu kuwa baada ya mashauriano kuna 

maboresho kadhaa ya msingi yamefanyika katika Muswada baadhi ya 

maboresho hayo ni kama ifuatavyo; 

 

 (i) Kuainisha haki na wajibu wa wanahabari. Katika eneo hili Muswada wa 

awali kwa kiasi kikubwa uliainisha zaidi wajibu wa wanahabari, lakini kwa 

kuzingatia mikataba ya kimataifa ambayo nchi yetu imeisaini na kuridhia na 

matakwa ya katiba na maoni ya wadau, eneo hili sasa limeboreshwa katika 

kifungu cha saba (7) kwa kuainisha pia haki za wanahabari kama vile uhuru wa 

kukusanya, kuhariri, kuchapisha na kutangaza habari. (Makofi) 

 

 (ii) Kuainisha haki ya chombo cha habari kukata rufaa. Katika kifungu cha 

10 kuhusu utoaji wa leseni za vyombo vya habari Muswada wa awali haukuwa 

umeweka haki ya atakayekataliwa kupewa leseni na Mkurugenzi wa Idara ya 

Habari Maelezo kuweza kukata rufaa. Kifungu hiki kimeboreshwa, sasa 

umewekwa mfumo wa wazi na wa kidemokrasia ambao uamuzi wa Mkurugenzi 

wa Idara ya Habari Maelezo hautakuwa wa mwisho. Chombo husika kinaweza 

kukata rufaa kwa Waziri wa Habari na pia mwishowe kisiporidhika na uamuzi wa 

Waziri sasa kinaweza kupinga uamuzi huo mahakamani.  

 

Mheshimiwa Mwenyekiti, uwakilishi wa wanahabari katika Bodi ya Ithibati, 

eneo lingile lililoboreshwa ni uwakilishi wa vyombo vya habari katika Bodi ya 

Ithibati. Kwa mujibu wa mapendekezo ya awali bodi hiyo itakuwa na wajumbe 

saba, sasa itakuwa na wanahabari wanne kati ya saba ambao 

wanapendekezwa akiwemo Mwenyekiti. Hata hivyo, ili kuboresha uwakilishi wa 

wadau wenyewe wa sekta ya habari vifungu vimeboreshwa ambapo sasa 

wawakilishi wa tasnia hii watakuwa kwa uwiano kutoka sekta ya habari ya 

umma na sekta ya habari binafsi. 

 

Mheshimiwa Mwenyekiti, kingine tulichokiboresha, Jaji Mkuu kuweka 

utaratibu wa kusikilizwa haraka kwa kesi za kashfa. Moja ya malalamiko 

makubwa ya wadau katika utoaji wa haki zinapokuja kesi za habari hasa 

zinazohusu masuala ya kashfa ni kuchukua muda mrefu kwa kesi hizo. Ili kulinda 

maslahi ya kibiashara ya vyombo vya habari vinavyokuwa na kesi nyingi 

zilizokwisha na kutishia biashara zao kwa upande mmoja, lakini pia kuwapatia 

wananchi walioumizwa haki yao haraka.  

 

Mheshimiwa Mwenyekiti, Muswada umeboreshwa katika maboresho 

hayo, sasa Jaji Mkuu kwa kuzingatia tathmini ya uwezo wa mahakama na 

rasilimali zilizopo na kama itakavyowezekana kwa kesi nyingine kama za 

uchaguzi na zile za biashara atatunga kanuni zitakazoweka muda wa 

kumalizika kwa kesi hizo. 

 

Mheshimiwa Mwenyekiti, sehemu nyingine ni kuviondolea vyombo vya 

habari adhabu kwa baadhi ya makosa ya mwandishi. Moja ya mageuzi 

makubwa katika Muswada huu ni kuviondolea vyombo vya habari au wamiliki 

wake adhabu katika baadhi ya makosa yanayoweza kusababishwa na 

uzembe wa mwandishi binafsi. Kwa sheria hii sasa mwandishi kama 

mwanataaluma kamili anaweza kuwajibishwa na Bodi ya Ithibati kwa makosa 

ya kimaadili badala ya mtindo wa sasa kila kosa la mwandishi kubebwa na 

chombo kizima. 

 

Mheshimiwa Mwenyekiti, vyombo vya dola kukamata mitambo na vifaa 

vya wanahabari.  Eneo hili lilipokea maoni mengi ya wadau na Serikali yetu 

sikivu imeridhika na hoja za wadau na kufanya maboresho. Maboresho 

yaliyofanywa kwanza yamelenga kumwondoa Mkurugenzi wa Idara ya Habari 

kuwa na mamlaka ya kukamata mitambo hiyo badala yake kama kuna 

tuhuma kwamba, chombo chochote kimetenda kosa na kuna hoja na haja ya 

kuzuia baadhi ya vifaa vyake kama sehemu ya vielelezo vya kesi kama ilivyo 

katika makosa mengine yasiyokuwa ya habari, basi kazi hiyo ya upekuzi ifanywe 

na polisi na kwa mujibu wa mfumo uliopo sasa wa Sheria ya Mwenendo wa 

Makosa ya Jinai. (Makofi) 

 

Mheshimiwa Mwenyekiti, mitambo kutohusika moja kwa moja kwa kosa la 

gazeti; eneo lingine kubwa sana ambalo limefanyiwa maboresho. Katika 

maeneo mengine ambayo wadau wengi walijenga hoja ni suala la mitambo ya 

uchapishaji yaani printers kuwa sehemu ya wakosaji pale chombo cha habari 

kama gazeti linapokuwa limeandika habari ya uchochezi au makosa mengine 

kama kashfa. 

 

Mheshimiwa Mwenyekiti, Serikali imesikia kilio na ushauri wa wadau, 

imetafakari na imeona kuwa kuna haja katika hili. Kwa mujibu wa teknolojia ya 

sasa kuwalazimisha wachapishaji waangalie kila kinachokuja kuchapwa au 

kuwahukumu moja kwa moja kwa kuzuia mitambo yao kwa kosa la mtu 

mwingine halikuwa jambo jema. (Makofi) 

 

Mheshimiwa Mwenyekiti, eneo hili limeboreshwa na kwa kuwaondoa 

wachapishaji kwa maana ya printers kwenye makosa yanayotokana na 

maudhui yaani “content” yaliyoandaliwa na watu wengine isipokuwa pale tu 

itakapobainika kuwa katika suala mahususi mwenye mtambo alijua kuhusu 

maudhui yenye kasoro au alijulishwa lakini akaendelea kufanya kazi hiyo. 

Mheshimiwa Mwenyekiti, hitimisho, sheria hii inaleta mageuzi makubwa 

katika usimamizi wa Sekta ya Habari hapa nchini. Ni sheria ambayo kwa mara 

ya kwanza katika historia ya nchi yetu itageuza rasmi sekta ya habari kuwa 

taaluma kamili na inayotambuliwa, kuenziwa na kuheshimiwa zaidi. 

 

Mheshimiwa Mwenyekiti, niwaombe Waheshimiwa Wabunge tuwe tayari 

kuwa sehemu ya kutimiza historia hii adhimu. Michango yetu, maboresho yetu 

na nguvu zetu tuzielekeze katika kuhakikisha tunaingia katika historia ya 

kuviachia vizazi vijavyo taaluma ya habari yenye watu wanaojiheshimu walio 

tayari kushiriki katika kuijenga na siyo kuibomoa nchi yao. (Makofi) 

 

Mheshimiwa Mwenyekiti, nihitimishe kwa kuwashukuru wafanyakazi wote 

wa Wizara yangu na Ofisi ya Mwanasheria Mkuu wa Serikali kwa kazi kubwa 

waliyoifanya kwa pamoja wakati wote wa maandalizi ya Muswada huu, historia 

ya kukamilisha kazi hii itawakumbuka kwa kazi njema ya mikono yenu. (Makofi) 

 

Mheshimiwa Mwenyekiti, kipekee niwashukuru wafuatao: Mheshimiwa 

Anastazia James Wambura, Naibu Waziri; Profesa Elisante Ole Gabriel, Katibu 

Mkuu; Bi Nuru Khalifan Milao, Naibu Katibu Mkuu. Niwashukuru pia Wakurugenzi 

wa idara mbalimbali akiwemo Wakili Hassan Abbas, Mkurugenzi wa Idara ya 

Habari ambaye pia ni Msemaji Mkuu wa Serikali, Wakuu wa Vitengo na Maafisa 

wengine Wizarani kunishauri kila siku katika utendaji wa kazi kwa kweli 

nawashukuru sana. (Makofi) 

 

Mheshimiwa Mwenyekiti, mwisho, lakini siyo mwisho kwa umuhimu, 

nitambue mchango wa familia yangu, mke wangu na wanangu kwa kunitia 

moyo na kutosita, kuniunga mkono katika kuhakikisha natekeleza majukumu 

yangu hata pale ambapo nilitakiwa kukesha. (Makofi) 

 

Mheshimiwa Mwenyekiti, baada ya maelezo hayo, naomba sasa Bunge 

lako Tukufu liujadili Muswada huu pamoja na jedwali la marekebisho na 

kuupitisha kwa manufaa ya Taifa letu. 

 

Mheshimiwa Mwenyekiti, naomba kutoa hoja. (Makofi) 

 

WAZIRI WA VIWANDA, BIASHARA NA UWEKEZAJI: Mheshimiwa Mwenyekiti, 

naafiki. 

 

(Hoja ilitolewa iamuliwe) 

 

 

MWENYEKITI: Hoja imetolewa na imeungwa mkono na Wabunge zaidi ya 

kumi. 

_______ 

 

NOTICE 

_______ 

 

 

 

This Bill to be submitted to the National Assembly is published for general 

information to the public together with a statement of its objects and reasons. 

 

 

 

Dar es Salaam,                   JOHN W.H KIJAZI 

26 Agost, 2016                          Secretary to the 

Cabinet 

 

 

A BILL  

for 

 

An Act to make provisions for promotion of professionalism in the media 

industry, for establishment of the Journalists Accreditation Board, 

Independent Media Council  and framework for regulation of media 

services, and for other related matters. 

 

ENACTED by Parliament of the United Republic of Tanzania 

 

PART I 

PRELIMINARY PROVISIONS 

  

Short title and 

commencement 

 1. This Act may be cited as the Media Services Act, 

2016, and shall come into operation on such date the 

Minister may, by Notice published in the Gazette, appoint. 

  

Application   2. This Act shall apply in Mainland Tanzania. 

  

Interpretation  3. In this Act, unless the context otherwise requires: 

 “Board” means the Journalist Accreditation Board 

established under section 10 of this Act; 

 “content” means information in the form of speech or other 

sound, data, text or images, drawings including 

cartoon and any other related characters whether still 

or moving; 

 “Complaints Committee” means a committee established 

under section 30 of this Act; 

 “Council” means the Independent Media Council 

established under section 22 of this Act; 

 “editor” means a journalist who is in charge of production of 

content for  radio, television,  newspaper, journals and 

magazine, and includes online platforms for radio, 

television and newspaper;   

 

 “electronic media” means a mode of communication of 

content to the public by television, radio, video, 

cinema, e-newspaper or by any other electronic 

means and devices including social media, 

applications and any other related means; 

 “foreign citizen” means a person who is not a citizen of the 

United Republic; 

 “foreign company” means a company incorporated outside 

the United Republic or where majority shareholders are 

foreigners;  

 “freelancer” means a journalist working independently for 

media houses;  

 “Fund” means the Media Training Fund established under 

section 20; 

 “journalist” means a person accredited as journalist under 

this Act, who gathers, collects, edits, prepares or 

presents news, stories, materials and information for a 

mass media service, whether an employee of media 

house or as a freelancer; 

 “mass media” includes any service, medium or media 

consisting in the transmission of voice, visual data or 

textual messages to the general public;  

 “media” means  the industry, trade or business of collecting, 

processing and dissemination of content through radio, 

television or newspapers, and includes online platforms;  

 “media association” means organisations registered or 

recognized by law engaged in media related 

activities;  

 “media house” means a  person licensed to provide  media 

services;  

 “media services” means services provided through media; 

 “Minister” means the Minister responsible for content;  

 “news agency” means an organization that collects and 

distributes news items and photographs for media 

houses and public consumption; 

 “newspaper” means  a printed or published materials in the 

form of  tabloid, broadsheet, magazine founds and 

other periodicals or  electronic form, which contains- 

 (a) news; 

 (b) articles; 

 (c) advertisements; 

 (d) photos and cartoons; 

 (e) reports of occurrences; or 

 (f) comments or observations which are published for 

distribution to the public either daily or 

periodically; 

 “press card” means a press card issued  under this Act 

identifying  a person holding it as an accredited 

journalist; 

 “print” means produce or reproduce  content in the form of 

text, picture, drawings, cartoons for the mass media; 

 “print media” means newspapers, journals, magazines, 

newsletters and any other related print intended for 

mass media; 

 “private media house” means non Government owned 

media house; 

 “public media house” means a media house owned by the 

Government; 

 “publish” means to disseminate content to one person or to 

the general public; 

 “publication” means any communication of content through 

media;  

 “publisher” means  a person who publishes content; and 

 “Roll” means the roll of accredited journalist in accordance 

with section 19; 

 “social media” means online interactions among people in 

which they create, share, and exchange information 

and ideas in virtual communities, networks and their 

associated platform of new technology. 

  

PART II 

INFORMATION SERVICES  

 

(a)  Information Services  

  

Director of 

Information 

Services  

 

 4.-(1) There shall be the Director of Information Services 

who shall be appointed by the President from amongst 

persons of high integrity with proven academic and 

professional knowledge in media services, legal or public 

administration. 

  (2) The Director of information Services shall- 



NAKALA YA MTANDAO (ONLINE DOCUMENT) 

79 
 

 (a) be the Chief Spokesman of the Government on all 

matters relating to its policies and programmes; 

and 

 (b) be the principal advisor to the government in all 

matters related to strategic communication, 

publication of news and the functioning of the 

media industry.  

  

Functions of 

Director of 

Information 

Services 

 5. The functions of the Director of Information Services 

shall include to- 

(a) coordinate all Government communications units 

in the Ministries, Local Government Authorities, 

Independent Departments and Agencies. 

 (b) advice the Government on all matters relating to 

strategic communications; 

 (c) develop and review information and government 

communication policies, regulations,  standards 

and guidelines; 

 (d) monitor and evaluate the implementation of 

information and government communication 

policies, Regulations, standards and guidelines; 

 (e) license printing media; 

 (f) coordinate press conferences for government 

officials; 

 (g) develop and  coordinate capacity building of 

government communication officers in 

collaboration with immediate employers; 

 (h) coordinate press coverage of national festivals 

and visiting Heads of State and Dignitaries and 

other issues of national importance; 

 (i) coordinate Government photographic activities; 

 (j) prepare official portrait of the President, Vice 

President and the Prime Minister; 

 (k) manage the national portal, website and other 

Government communication platforms; 

 (l) undertake the collection, processing, packaging 

and distribution of information, news and news 

materials to newspapers, broadcasting services, 

news agencies, members of the public and other 

persons whether in their individual capacity or in a 

representative capacity;and  

 (m) carry out such other activities associated with 

strategic communication, collection, processing, 

packaging of information and distribution of news 

or news materials as the Government may from 

time to time direct. 

  

(b) Ownership and Obligations of Media Houses  

  

Ownership of  

media houses  

Cap. 306 

 6.-(1)  For purposes of licensing under this Act and 

licensing of electronic media under the Electronic and Postal 

Communications Act , there shall be two categories of 

media houses ownership, namely: 

 (a) public owned media houses; and 

 (b) private owned media houses. 

  (2) Conditions for ownership of media houses shall be 

as prescribed in the regulations. 

  

Obligations of 

media houses 

 7.-(1) A media house registered under this Act or 

licensed under any other written law shall comply with the 

following obligations: 

 (a) in the case of a Public Media House- 

 (i) to observe universal service obligation; 

 (ii) to provide media services to the public and 

Government; 

 (iii) to uphold professional code of ethics; 

 (iv) to enhance communication within the 

Government and between the Government 

and public; 

 (v) to provide public awareness on 

development matters from Government and 

public sector; 

 (b) in the case of a private media house- 

 (i) to provide media services to public in 

accordance with licensed service area; 

 (ii) to uphold professional code of ethics; 

 (iii) to promote public awareness in various issues 

of national interest through information 

dissemination; and 

 (iv) to broadcast or publish news or issues of 

national importance as the Government may 

direct. 

  (2) A media house shall, in the execution of its 

obligations, ensure that information issued does not- 

 (a) undermine- 

 (i) the national security of United Republic; or 

 (ii) lawful investigations being conducted by a 

law inforcement agent; 

 (b) impede due process of law or endanger safety of 

life of any person; 

 (c) disclose the proceedings of the Cabinet; 

 (d) facilitate or encourage the commission of an 

offence; 

 

 (e) involve unwarranted invasion of the privacy of an 

individual, other than an applicant or a person on 

whose behalf an application has been made; 

 (f) infringe lawful commercial interests, including 

intellectual property rights of that information 

holder or a third party from whom information was 

obtained; 

 (g) hinder or cause substantial harm to the 

Government to manage the economy; 

 (h) significantly undermine the information holder‟s 

ability to give adequate and judicious decision 

has been taken and which remains the subject of 

active consideration; or 

 (i) damage the information holder‟s position in any 

actual or contemplated legal proceedings, or 

infringe professional privilege. 

  (3)  For the avoidance of doubt, where there is an 

inconsistency between the provisions under this Sub-heading 

and the provisions of any other written law, the provisions 

under this Sub-heading shall prevail.  

  

(c) Licensing of Print Media 

  

Print media 

licensing  

 8.-(1) A person shall not publish, sell, offer for sale, 

import, distribute or produce print media in any manner 

unless such person is licensed in accordance with this Act. 

 (2) The Minister shall, by regulations- 

 (a) prescribe the requirements for application and 

procedures for licensing of a person who intends 

to publish, sell, offer for sale, import, distribute or 

produce print media; and 

 (b) prescribe the shareholding requirements of a 

company owned by foreign national which 

intends to operate as a media house. 

  

Power to reject 

applications and 

cancellation of 

licence 

 9. The Director of Information Services or such other 

person acting on his behalf shall have powers to-  

(a) reject an application which does not comply with 

the prescribed requirements for licensing; and 

 (b) suspend or cancel the licence in the event of 

failure of a licensee to comply with the prescribed  

conditions of a licence. 

  

PART III 

ESTABLISHMENT OF THE BOARD  OF ACCREDITATION 

 

(a)  Journalists Accreditation Board  

  

Journalists 

Accreditation 

Board 

 10.-(1) There is established a Board to be known as the 

Journalists Accreditation Board. 

  (2) The Board shall be a body corporate and shall- 

 (a) have perpetual succession and an official seal; 

 (b) in its own name, be capable of being sued and 

suing; and 

 (c) be capable of acquiring any movable or 

immovable property. 

  (3) Notwithstanding the provision of subsection (2), the 

Attorney General shall have the right to intervene in any suit 

or matter instituted by, or against Board. 

 

Cap. 5 

 (4) Where the Attorney General intervenes in any suit 

or matter the provisions of the Government Proceedings Act 

shall apply in relation to the proceedings of that suit or 

matter as if the suit or matter had been instituted by or 

against the Government. 

  (5) For purposes of subsection (3), the Board shall have 

the duty to notify the Attorney General on any impending 

suit or matter by or against the Board. 

  

Composition of 

the Board 

 11.-(1)  The Board shall consist of seven members 

appointed by the Minister as follows: 

 (a) senior accredited journalists who shall be a 

Chairman; 

 (b) the Director of Information Services; 

 (c) Secretary of the Council; 

 (d) a law officer nominated by the Attorney General; 

 (e) one member representing Higher Learning 

Institutions offering a course in journalism, mass 

communication or media related courses; and 

 (f)  two experienced accredited journalists. 

  (2)  The Board may, co-opt any person with special 

knowledge and skills to provide expertise on a particular 

issue but the co-opted member shall have no right to vote. 

  (3)  The provisions of the Schedule shall have effect as 

to the tenure of office of members, the proceedings of the 

Board and any other matters relating to the Board. 

  

Functions of the 

Board 

 12.  The functions of the Board shall be- 

(a) to accredit and issue press cards to journalist in 

accordance with this Act; 

 (b) to enforce the  adopted code of ethics for 

journalist professionals ; 

 (c) to uphold standards of professional conduct and 

promote good ethical standards and discipline 

among journalists; 

 (d) to advise  the Government on matters pertaining 

to the education and training of journalists; 

 (e) in consultation with the relevant training 

institutions, set standards for professional 

education and training of journalists; 

 (f) to establish links with similar organizations within 

and outside the United Republic; 

 (g) in consultation with the Council, to prepare 

training for journalists; and 

 (h) to maintain a roll of accredited journalists. 

  

Powers of the 

Board 

 13.  In the performance of its function, the Board shall 

have powers to- 

(a) suspend or  expunge journalists from the roll of  

accredited journalists; 

 

 (b) impose fines for non compliance as may be 

prescribed in the Regulations; and  

 (c) set fees and charges for accreditation. 

 

(b) Director General and Other Staff of the Board 

  

Appointment 

and 

qualification of 

Director General  

 14.-(1) The Board shall, upon approval of the Minister, 

appoint a Director General who shall be the Chief Executive 

Officer. 

  (2)  A person shall not be eligible for appointment to 

the position of Director General unless such person- 

 (a) is a citizen of Tanzania; and 

 (b) is a holder of at least a Masters degree from a 

recognized institution of higher learning and 

possess, by virtue of his learning and experience, 

expertise in the media services, law, public 

administration or such other related field; and 

 (c) has satisfied the Board that he is unlikely to have a 

conflict of interest. 

  

Responsibilities 

of the Director 

General 

 15.-(1) The Director General employed in terms of this 

Act shall be responsible for the day to day functions of the 

Board and in particular shall- 

 (a) perform the functions and exercise the powers of 

the Board provided for under this Act, and such 

functions as may be delegated to him by the 

Board; 

 (b) manage the budget, personnel and property of 

the Board; 

 (c) keep all records of the affairs and meetings of the 

Board;  

 (d) keep and maintain Roll of accredited Journalists; 

and 

 (e) ensure the implementation of decisions and 

directives of the Board. 

  (2) The Director General may delegate his powers to 

officers and employees of the Board: 

  Provided that, the Director General shall not delegate 

the powers delegated to him by the Board. 

  (3) The Director General shall hold office for a term of 

five years and shall subject to his satisfactory performance, 

be eligible for re-appointment for one further term. 

  

Employees of 

the Board 

 16.-(1) The Board shall employ such number of senior 

officers to the management of the Board as may be 

required. 

  (2) The Director General shall with the approval of the 

Board employ such other employees as may be necessary 

for efficient performance of the functions of the Board on 

such terms and conditions to be stipulated in their 

employment contracts. 

  (3) Employees of the Board under this section shall, in 

the performance of their functions, be answerable to the 

Director General. 

  

 

Displinary 

Authority 

 17.-(1) The Board shall be the disciplinary authority, 

and the Minister shall be the final appellate authority in 

relation to the Director General and other Directors. 

  (2) The Director General shall be the disciplinary 

authority and the Board shall be the final appellate authority 

in relation to the staff of the Board. 

  

(c) Accreditation of Journalists 

  

Accreditation of 

journalists 

 18.-(1) A person shall not practice as a journalist unless 

that person is accredited in accordance with the provisions 

of this Act. 

  (2)  A person who intends to practice as a journalist 

shall apply for accreditation to the Board in the form and 

manner prescribed in the Regulations. 

  (3)  A journalist who is not a citizen of the United 

Republic or is not regarded as permanent resident by virtue 

of immigration laws may be accredited for a specified 

purpose for a period not exceeding sixty days. 

  (4)  Where a period of accreditation granted under 

subsection (3) expires, and the purpose for accreditation is 

not completed, the journalist who pursues that purpose may 

apply to the Board for extension of time for a further period 

not exceeding twenty one days. 

  (5) The Board may cancel the accreditation of a 

journalist if its satisfied that: 

 (a) the journalist has committed  gross professional 

misconduct as prescribed in the code of ethics for 

journalist profession; and 

 (b) in case of a foreign journalist, such journalist does 

not pursue the purpose for which accreditation 

was granted. 

  

Press card  19.-(1)  A  journalist accredited in terms of this Act shall 

be issued with a press card by the Board. 

  (2)  A press card shall be evidence that the holder is 

an accredited journalist and shall be valid for a period 

prescribed in the Regulations. 

  (3) The holder of a press card may, upon the expiry of 

the press card and payment of prescribed fees, make 

application to the Board for renewal. 

  

Roll of journalists  20.-(1) The Board shall maintain a roll of journalists 

containing all names and particulars of existing accredited 

journalists. 

  (2) A person who ceased to be an accredited 

journalist as a result of  his name being expunged from the 

Roll of Journalists or is suspended from practicing as an 

accredited journalist shall not practice, whether directly or 

indirectly, as a journalist. 

  (3) An accredited journalist whose name is expunged 

from the Roll of Journalists or is suspended shall not be 

employed or otherwise act in any capacity in the business or 

career connected to journalism profession.  

  (4)  Notwithstanding the provisions of subsections (2) 

and (3), where the name of any journalist has been 

expunged from the Roll or the effect of the accreditation of 

any journalist has been suspended in terms of this section, 

the Board may, either of its own motion or on application in 

the prescribed manner by the journalist concerned, and in 

either case after holding such inquiry as the Board may 

deem fit, direct that- 

 (a) the deletion from the Roll be confirmed; 

 (b) the name of that journalist be restored to the Roll; 

or 

 (c) the suspension of the accredited journalist be 

lifted. 

  (5) The Board shall cause the Roll of Journalists to be 

published in the gazette or newspaper of wide circulation or 

website of the Board. 

  

(d) Media Training Fund 

  

Establishment of 

Fund 

 21.-(1) There is established a fund known as the Media 

Training Fund which shall be administered by the Board. 

  (2) The objectives of the Fund shall be to- 

 (a) facilitate training for media services professionals;  

 (b) promote local content development programs; 

and 

 (c) promote and contribute towards research and 

development in the field of journalism and mass 

communication. 

  

Sources of funds  22. The sources of the Fund shall consist of- 

 (a) money appropriated by the Parliament; 

 (b) grants, gifts and donations;  

 (c) contributions by media houses; or 

 (d) money that may, in any manner, become 

payable to or vest in the Media Fund in pursuance 

of the provisions of this Act or in relation or 

incidental to the carrying out of functions under 

this Act. 

PART IV 

INDEPENDENT MEDIA COUNCIL 

  

Establishment of  

the Council 

 23. There is established a Council to be known as the 

Independent Media Council. 

  

Membership and 

management of 

the Council 

 24.-(1) Every   accredited journalist shall be a member 

of the Council  

 (2) The Minister shall, by notice published in the 

Gazette, convene the first meeting of the Council for the 

purposes of elections of members to the leadership of the 

Council. 

  (3) The leadership of the Council referred to under 

subsection (2) shall comprise of- 

 (a) the Chairman; 

 (b) Vice Chairman; and 

 (c) two other accredited journalist nominated by 

media association. 

  

Functions of the 

Council 

 25. –(1) The functions of the Council shall be- 

(a) in consultation with the Board:  

(i) to prepare and adopt a code of ethics for 

journalist professionals; 

(ii) to promote ethical and professional 

standards amongst journalists and media 

enterprises; 

 (b) to conduct reviews on the performance of media 

sector; 

 (c) to determine print media content complaints; 

 (d) to collaborate with stakeholders in promoting 

media accountability; and 

(e)  to perform such other related promotional 

functions as the Council may by resolution 

determine 

  (2) The Council shall, in the excecution  of its functions, 

adhere to national unity, national security, sovereignty, 

integrity, and public morals. 

  

Committees of 

the Council 

 26.-(1)   The Council shall, for the purposes of 

facilitation of performance of its functions under this Act, 

establish such number of committees to perform specific 

functions as may be determined by the Council. 

  (2)   The committees to be established by the Council 

shall include a complaints committee to deal with print 

media content complaints. 

  (3)   The Council may, among other things, make rules 

prescribing- 

 (a) conduct and procedures for determination of 

print media content complaints;and 

 (b) matters to be awarded by the complaints 

committee. 

  

Appeals  27.-(1) Save as provided for in section 38, a person 

who is not satisfied with an award by the Council, may 

appeal to the High Court. 

  (2) The complaint shall contain a copy of the print 

media content complained of.  

  (3) The High Court shall, upon receipt of the complaint, 

hear the appeal, and where appropriate, summon the 

parties to substantiate their case or defence. 

  

Procedures and 

meetings of the 

Council 

 28.-(1) Subject to the provisions of this Act, the Council 

shall- 

(a) determine the number of meetings to be 

convened periodically; and 

 (b) have power to regulate its own procedures in 

respect of the meetings and the proper conduct 

of its business. 

  (2)   The Council shall, from time to time, agree on- 

 (a) time and place for holding an annual 

stakeholders meetings, and similar matters of 

mutual interest; 

 (b) make mechanisms for the management and 

funding of the function of the Council;  

 (c) organisational structure for the management of its 

affairs; and 

 (d) procedure or mechanism for the identification 

and invitation of media associations or institutions 

engaged in media service. 

  

Appointment of 

Secretary to the 

Council 

 29.-(1)  There shall be a Secretary to the Council who 

shall be appointed by the Council through competitive 

recruitment.  

  (2) The Secretary shall hold office for a term of three 

years and may be eligible for re-appointment for another 

term. 

Duties of 

Secretary to the 

Council 

 30. A Secretary to the Council appointed under this 

Act shall be the Chief  Executive Officer of the Council and 

shall be responsible for- 

 (a) the day to day management of the affairs of the 

Council; 

 (b) ensure that funds of the Council are properly 

expended, accounted for and be used for 

intended purposes; 

 (c) maintain records of the Council operations; and 

 (d) the performance of such other duties as the 

Council may  assign. 

  

Removal of 

Secretary  

 31. Notwithstanding section 31, the Secretary may be 

removed from office by the Council in accordance with the 

terms and conditions of service for- 

 (a) inability to perform the functions of the office of 

secretary arising out of physical or mental 

incapacity; 

 (b) misconduct or misbehavior; 

 (c) incompetency or neglect of duty; 

 (d) violation of regulations; or 

 (e) any other ground that may justify removal from 

the office under the terms and conditions of 

service. 

  

PART V 

DEFAMATION 

  

Defamation   32.-(1) Any matter which, if published, is likely to injure 

the  reputation of  any  person by exposing him to hatred, 

contempt or ridicule, or likely to damage any person in his 

profession or trade by an injury to his reputation,  is a 

defamatory matter. 

  (2)  The matter referred to under subsection (1) shall 

qualify to be a defamatory matter even when it is published 

against a deceased person. 

  (3) The prosecution for the publication of defamatory 

matter concerning a person who is dead shall not be 

instituted without the written consent of the Director of Public 

Prosecutions. 

  

Defamation in 

print media 

 

 

 33.-(1) A person shall be deemed to make publication 

of a libel if that person causes the print, writing, painting, 

effigy or other means by which the defamatory matter is 

conveyed, to be dealt with, either by exhibition, reading, 

recitation, description, delivery or otherwise, in a way that 

the defamatory meaning thereof becomes known or is likely 

to be known to either the person defamed or any other 

person. 

  (2)  It shall not be necessary for defamation that the 

defamatory meaning is directly or completely expressed.  

  (3) For the purpose of subsection (2), it shall be 

sufficient that such meaning and  its  application  to  the  

person  alleged  to be defamed may be collected  either  

from the alleged libel itself or from any extrinsic 

circumstances or partly from the one and partly from the 

other means. 

  

 

Definition of 

unlawful 

publication 

 34. Publication of defamatory matter concerning a 

person shall be  unlawful within the meaning of this Part, 

unless- 

 (a) the matter is true and it was for the public benefit 

that it  is published; or 

 (b) it is privileged as one of the grounds for the 

reasons provided under this Act. 

  

Cases in which 

publication is 

absolutely 

privileged 

 35.-(1)  The publication of defamatory matter is 

absolutely privileged, and a person shall not be liable to 

punishment in that respect where- 

(a) the matter is published by the President, the 

Government or the National Assembly in any 

official document or legal proceedings;  

 (b) the matter is published in the National Assembly, 

by the President, the Government or by any 

member of the National Assembly or the Speaker;  

 (c) the matter  is published by order of the President 

or the Government; 

 (d) the matter is published concerning a person who 

is the subject to military or naval discipline for the 

time being, and relates to his conduct as a person 

who is the subject of such discipline and is 

published by the person having authority over him 

in respect of such conduct; 

 (e) the matter is published in the course of any 

judicial proceedings by a person taking part in 

court proceedings as a judge or magistrate or 

commissioners or advocate or assessor or witness 

or party thereto;  

 (f) the matter published is in fact a fair report of 

anything said, done or published in the National 

Assembly; or 

 (g) the person publishing the matter is legally bound 

to publish it. 

  (2) Where a publication is absolutely privileged, it is 

immaterial for the purposes of this Part whether the matter is 

true or false, and whether it is known or be not known or 

believed to be false, and whether or not it is published in 

good faith. 

  (3) Nothing in this section shall exempt any person from 

any liability of a civil or criminal nature under any other Part 

of this Act or under any other written law if the publication of 

a matter alleged to be absolutely privileged is prohibited or 

the relief to a person injured is available under the 

Constitution of the United Republic.  

  

Cases in which 

publication is 

conditionally 

privileged 

 36.  A publication of defamatory matter is privileged 

on condition that it was published in good faith, if the 

relation between the parties by or to whom the publication is 

made is such that the person publishing the matter is under 

some legal, moral or social duty to publish it to the person to 

whom the publication is made or has a legitimate personal 

interest in publishing it and the publication does not exceed 

either in extent or matter what is reasonably sufficient for the 

occasion, and in any of the following cases, namely- 

 (a) the matter published, is in fact, a fair report of 

anything said, done or shown in a civil or criminal 

inquiry or proceedings before any court, if 

however the court prohibited the publication of 

anything said or shown before it, on the ground 

that it is seditious, immoral or blasphemous, the 

publication shall not be privileged; 

 (b) the matter published, is a copy or, reproduction, 

or is in fact, a fair abstract of any matter which 

was previously published, and the previous 

publication of which was or would have been 

privileged under this Part; 

 (c) the matter is an expression of opinion in good faith 

as to the conduct of any person in a judicial, 

official or other public capacity, or as to his 

personal character so far as it appears in such 

conduct; 

 (d) the matter is an expression of opinion in good faith 

as to the conduct of a person in relation to a 

public question or matter, or as to his personal 

character, so far as it appears in such conduct; 

 (e) the matter is an expression of opinion in good faith 

as to the conduct of any person disclosed by 

evidence given in a public legal proceedings, 

whether civil or criminal, as to the conduct of any 

person as a party, witness or otherwise in any such 

proceedings, or as to the character of any person 

so far as it appears in any such conduct as in this 

paragraph; 

 (f) the matter is an expression of opinion in good faith 

as to the merits of any book, writing, painting, 

speech or other work, performance or act 

published or publicly done or made or submitted 

by a person to the judgment of the public, or as to 

the character of the person so far as it appears; 

 (g) the matter is a censure passed by a person in 

good faith on the conduct of another person in 

any matter in respect of which he has authority, 

by contract or otherwise, over the person, or on 

the character of the other person, so far as it 

appears in such conduct;  

 (h) the matter is a complaint or accusation made by 

a person in good faith against another person in 

respect of his conduct in any matter, or in respect 

of his character so far as it appears in such 

conduct, to any person having authority, by 

contract or otherwise, over that other person in 

respect of such conduct or matter, or having 

authority by law to inquire into or receive 

complaints respecting such conduct or matter; or 

 (i) the matter is published in good faith for the 

protection of the rights or interests of the person 

who publishes or of the person to whom it is 

published. 

  

Offer of amends  37.-(1) A person who publishes words alleged to be 

defamatory of another person may, if he claims that the 

words were published by him innocently in relation to that 

other person, make an offer of amends and in that case 

where- 

 (a) the offer is accepted by the party aggrieved and 

is duly performed, no proceedings for libel or 

slander shall be taken or continued by that party 

against the person making the offer in respect of 

the publication in question, but without prejudice 

to any cause of action against any other person 

jointly responsible for that publication; 

 (b) the offer of amends is not accepted by the party 

aggrieved, then, except as otherwise provided for 

by this section, it shall be a defence for the person 

making the offer, in any proceedings by the party 

aggrieved for libel, slander against the person 

making the offer in respect of the publication in 

question, to prove that: 

 (i) the words complained of were published by 

the defendant innocently in relation to the 

plaintiff; and 

 (ii) the offer was made as soon as practicable 

after the defendant received notice that 

they were or might be defamatory of the 

plaintiff, and has not been withdrawn. 

  (2) An offer of amends made pursuant to this section, 

shall be accompanied by an affidavit specifying the facts 

relied upon by the person making it to show that the words in 

question were published innocently in relation to the party 

aggrieved. 

  (3) For the purpose of a defence under paragraph (b) 

of subsection (1), no evidence, other than evidence of facts 

specified in the affidavit, shall be admissible on behalf of the 

person making the offer of amends to prove that the words 

were so published. 

  (4) An offer of amends referred shall be construed and 

understood to mean an offer- 

 (a) in any case, to publish or join in the publication of 

a suitable correction of the words complained of, 

and a sufficient apology to the party aggrieved in 

respect of those words; and 

 (b) where copies of a document or record containing 

the written words have been distributed by or with 

the knowledge of the person making the offer, to 

take such steps as are reasonably practicable on 

for notifying persons to whom copies have been 

so distributed that the words are alleged to be 

defamatory of the party aggrieved. 

  (5) Where an offer of amends is accepted by the party 

aggrieved: 

 (a) any question as to the step to be taken in 

fulfillment of the offer as so accepted shall, in 

default of agreement between the parties, be 

referred to and determined by the court; and 

 (b) power of the court to make orders as to costs in 

proceedings by the party aggrieved against the 

person making the offer in respect of the 

publication in question or in proceedings in 

respect of the offer referred to under paragraph 

(a) shall include power to order the payment by 

the person making the offer to the party 

aggrieved of the costs of an indemnity basis, and 

expenses reasonably incurred or to be incurred by 

that party in consequence of the publication in 

question. 

  (6) Where no proceedings have been commenced in 

pursuance to subsection (1), the court may, upon 

application made by the party aggrieved, make an order for 

the payment of the costs and expenses as court finds just 

and appropriate.  

  (7) For the purpose of this section, words shall be 

treated as published by one person, in this subsection 

referred to as the publisher, innocently in relation to another 

person if the following conditions are satisfied: 

 (a) the publisher did not intend to publish the words 

and concerning that other person and did not 

know of circumstances by virtue of which they 

might be understood to refer to that other person; 

or 

 (b) the words were not defamatory on the face of it 

and the publisher  did not know circumstances by 

virtue of which they might be understood to be 

defamatory of that other person, and in either 

case, that the publisher exercised all reasonable 

care in relation to the publication. 

  (8)  Any reference in subsection (7) to the publisher 

shall be construed as including a reference to a servant or 

agent of the publisher in relation to the contents of the 

publication in question. 

  (9)  The provisions of subsection (1)(b) shall not apply in 

relation to the publication of words by a person who is not 

the author unless he proves that the words were written by 

the author without malice. 

  

Redress for 

defamation  

 38.-(1) Where a person alleges that a print or 

electronic media content is defamatory within the meaning 

of this Act, that person may make complaint to the court for 

redress.  

  (2) The complaint shall contain a copy of a print or 

electronic media content complained about or, if the print 

or electronic media content cannot be extracted without 

unduly difficulty, statement to the effect that retrieval of the 

print or electronic media content has not been possible. 

  (3) On receipt of the complaint the court shall hear the 

complaint and where appropriate, summon the parties to 

substantiate their case or defence. 

  

PART VI 

FINANCIAL PROVISIONS 

 

Sources of funds 

of the Board 

 39.  The sources of the funds of the Board, shall consist 

of- 

(a) money appropriated by the Parliament; 

 (b) grants, gifts and donations; 

 (c) fees paid for services rendered by the Board; and 

 (d) money that may, in any manner become 

payable to or vest in the Board in pursuance of 

the provisions of this Act or in relation or incidental 

to the carrying out of its functions. 

  

Power of Board 

to charge fees 

 40.  The Board may, for the proper performance of the 

functions of the Board, charge fees for any services or 

category of services rendered by the Board, subject to any 

directives which the Minister may, in consultation with the 

Minister responsible for finance, provide in that behalf. 

  

Investment 

 

 

 

Cap. 53 

 41.  The Board may, with the prior approval of the 

Minister and after consultation with the Minister responsible 

for finance, invest any part of the moneys available in any 

fund of the Board as may be authorized in relation to 

investment of funds by trustees under the Trustees 

Investments Act. 

  

Power to borrow 

 

 42. Subject to the prior approval of the Minister and 

the Minister responsible for finance, the Board may borrow 

money for the purposes of the Board by way of loan or 

overdraft and upon such security and such terms and 

conditions relating to repayment of the principal and 

payment of interest, subject to any direction given by the 

Minister. 

Annual and 

supplementary 

budget 

 43.-(1) The first financial year of the Board shall 

commence on the date when the Act comes into operation 

and may be of a period longer or shorter than twelve 

months. 

  (2)  The Board shall, convene a meeting to pass a 

detailed budget of the amounts- 

 (a) expected to be received; or 

 (b) expected to be disbursed, by the Board during 

that financial year, and whenever circumstances 

so require, the Board may pass a supplementary 

budget in any financial year. 

  (3)  The annual budget and every supplementary 

budget shall be in such form as the Minister may approve. 

  (4)  Upon passing of any budget or any supplementary 

budget, the Board shall submit to the Minister for approval 

the annual budget or the supplementary budget, as the 

case may be. 

  (5)  The Minister shall, upon receipt of the annual 

budget or any supplementary budget, approve or 

disapprove it, or may approve it subject to any amendments 

which he may deem fit. 

  (6)  Where the Minister approves any annual or 

supplementary budget, with or without amendment, the 

Board shall confine disbursements by the Board within the 

items and amounts contained in the applicable estimates as 

approved by the Minister. 

  (7) The Board may- 

 (a) with the written sanction of the Minister, make a 

disbursement notwithstanding that, the 

disbursement is not provided for in any budget; 

and 

 (b) adjust expenditure limits to take account of 

circumstances not reasonably foreseeable at the 

time the budget was prepared, subject to 

submitting a supplementary budget to the Minister 

within two months of the alteration of expenditure 

limits becoming necessary. 

  

Accounts and 

audit 

 44.-(1)  The Board shall cause to be kept proper books 

of accounts and records in respect to- 

 (a) receipt and expenditure of money and other 

financial transactions of the Board; and 

 (b) assets and liabilities of the Board,  

 and shall cause to be made out for every financial year 

financial statements showing the details of the income and 

expenditure of the Board. 

 (2) Accounts including the financial statements of the 

Board in respect of that financial year shall be audited within 

three months of every financial year in accordance with the 

Public Audit Act. 

 

 

 

 (3) Every audited account shall be placed before a 

meeting of the Board which, if adopted, be endorsed that it 

has been so adopted. 

  (4) As soon as the accounts of the Board have been 

audited, and in any case not later than three months after 

the close of the financial year, the Board shall submit to the 

Minister a copy of the audited statement of accounts, 

together with a copy of the report made by the auditors on 

the statement of accounts. 

  

Annual report 

 

 45. The Board shall, within three months after the close 

of the financial year, cause to be prepared and submitted to 

the Minister a general report of the activities and operations 

of the Board during that financial year and accompanied 

by- 

 

Cap.418 

(a) a copy of the audited accounts of the Board in 

accordance with the Public Audit Act; 

 (b) a copy of the auditor‟s report on the accounts; 

and 

 (c) such other information as the Minister may direct. 

  

Laying of 

accounts before 

National 

Assembly 

 46. The Minister shall, as soon as practicable after 

receiving the report submitted to him by the Board, lay 

before the National Assembly the audited accounts of the 

Board, together with the auditor‟s report on the accounts 

and the annual report of the Board. 

PART VII 

OFFENCES AND PENALTIES 

 

Offences 

relating to 

media services  

 47.-(1)  Any person who makes use by any means, of a 

media service for the purposes of publishing- 

 (a) information which is intentionally or recklessly 

falsified in a manner which: 

 (i) threatens the interests of defense, public 

safety, public order, the economic interests of 

the United Republic, public morality or public 

health; or 

 (ii) is injurious to the reputation, rights and 

freedom of other persons; 

 (b) information which is maliciously or fraudulently 

fabricated;  

 (c) any statement the content of which is- 

 (i) threatening the interests of defence, public 

safety, public order, the economic interests of 

the United Republic, public morality or public 

health; or 

 (ii) injurious to the reputation, rights and freedom 

of other persons;  

 (d) statement knowingly to be false or without 

reasonable grounds for believing it to be true;  

 

 (e) a statement with maliciously or fraudulent intent 

representing the statement as a true statement; or 

 (f) prohibited information, 

  commits an offence and upon conviction, shall be liable to 

a fine of not less than five million shillings  but not exceeding 

twenty million shillings or to imprisonment for a period not less 

than three years but not exceeding five years or to both. 

  (2) Any person who- 

 (a) operates media outlet without licence; 

 (b) practices journalism without accreditation; 

 (c) disseminates  false information without justification; 

and 

 (d) prints, publishes, sells, offers for sale, distributes or 

reproduces any seditious publication, 

 commits an offence and upon conviction, shall be liable to a 

fine of not less than five million shillings  and not exceeding 

twenty million shillings or to imprisonment for a period not less 

than three years but not exceeding five years or to both. 

Offences in 

relation to 

publication  

 48.-(1) Any person who imports, publishes, sells, offers 

for sale, distributes or produces any publication or any 

extract of it, the importation of which is prohibited, commits 

an offence and shall be liable upon conviction for the first 

offence to a fine of not less than  five million shillings but not 

exceeding ten million shillings or to imprisonment for a term 

of not less than three years but not exceeding five years or to 

both, and for a subsequent offence, to a fine of not less than 

eight million shillings but not exceeding twenty million shillings 

or to imprisonment for a term not less than five years and not 

exceeding ten years. 

  (2) The court may order forfeiture of a publication or 

extract in respect of which an offence was committed.  

  

Seditious 

intention  

 49.-(1) A ''seditious intention'' is an intention to- 

(a) bring into hatred or contempt or to excite 

disaffection against the lawful authority of the 

Government of the United Republic; 

 (b) excite any of the inhabitants of the United 

Republic to attempt to procure the alteration, 

otherwise than by lawful means, of any other 

matter in the United Republic as by law 

established; 

 (c) bring into hatred, contempt or to excite 

disaffection against the administration of justice in 

the United Republic; 

 (d) raise discontent or disaffection amongst people or 

section of people of the United Republic; or 

 (e) promote feelings of ill-will and hostility between 

different categories of the population of the 

United Republic. 

  (2) An act, speech or publication shall not be deemed 

as seditious by reason only that it intends to- 

 (a) show that the Government has been misled or 

mistaken in any of its measures; or 

 

 

 

Cap 2 

(b) point out errors or defects in the Government of 

the United Republic or Constitution of the United 

Republic or in legislation or in the administration of 

justice with a view to remedying such errors or 

defects. 

  (3)  In determining whether the intention for which an 

act was done, any word spoken or any document published, 

was or was not seditious, every person shall be deemed to 

intend the consequences which would naturally follow from 

his conduct at the time and in the circumstances in which he 

conduct himself. 

  

Seditious 

offences 

 50.-(1)  Any person who- 

(a) does or attempts to do or makes any preparation 

to do, or conspires with any person to do, any act 

or omission with a seditious intention; 

 (b) utters any words with a seditious intention; 

 (c) prints, publishes, sells, offers for sale, distributes or 

reproduces any seditious publication; or 

 (d) imports any seditious publication, 

 unless that person has no reason to believe that it is seditious, 

commits an offence and shall be liable upon conviction, in 

the case of the first offender to a fine not less than five million 

shillings and not exceeding ten million shillings or to 

imprisonment for a term of not less than three years  but not 

exceeding five years or to both, and for a subsequent 

offence, to a fine of not less than seven million shillings and 

not exceeding twenty million shillings or to imprisonment for a 

term of not less than five years but not exceeding ten years 

or to both. 

  (2) Any person who without lawful excuse, has in his 

possession any seditious publication commits an offence and 

shall be liable upon conviction, in the case of first offender to 

a fine of not less than two million shillings and not exceeding 

five million shillings or to imprisonment for a term of not less 

than two years but not exceeding five years or to both, and 

for a subsequent offence to a fine of not less than three 

million but not exceeding ten million shillings or to 

imprisonment for a term of not less than  three years but not 

exceeding ten years or to both. 

  (3) It shall be a defence to a charge under subsection 

(2), if the person charged did not know that the publication 

was seditious when it came into his possession and that as 

soon as the nature of the publication became known to him, 

he delivered the publication to the nearest administrative 

officer or to the officer in charge of the nearest police 

station. 

  (4) A printing machine which has been, or is 

reasonably suspected of being, used for or in connection 

with the printing or reproduction of a seditious publication, 

may be seized or otherwise secured by a police officer 

pending the trial and conviction or discharge or acquittal of 

any person accused of printing or reproducing any seditious 

publication.  

  (5) When any person is convicted of printing or 

reproducing a seditious publication, the court may, in 

addition to any other penalty which the court may impose, 

order that the printing machine on which the publication 

was printed or reproduced be, either confiscated for a 

period of not less than twelve months, but not exceeding 

three years or forfeited to the Government of the United 

Republic, and may make such order whether or not the 

person convicted is, or was at the time when the publication 

was printed or reproduced, the owner of the printing 

machine. 

  (6) A printing machine forfeited to the Government of 

the United Republic shall be sold, and the proceeds shall be 

paid into the Media Fund. 

  (7) When the proprietor, publisher, printer or editor of a 

newspaper is convicted of printing or publishing a seditious 

publication in a newspaper, the court may, in addition to 

any other penalty it may impose, and whether or not it has 

made any order under subsection (5), make an order 

prohibiting any further publication of the newspaper for a 

period of not less than twelve months and not exceeding 

three years. 

  (8) A court shall, before ordering the forfeiture or 

confiscation of a printing machine, satisfy itself that the 

printing machine was the printing machine upon which the 

seditious publication was printed or reproduced. 

  (9) In any case in which a printing machine is secured 

or confiscated, the Inspector-General of Police may, in his 

discretion, cause- 

 (a) the printing machine or any part of it to be 

removed; or 

 (b) any part of the machine to be sealed so as to 

prevent its use.  

  (10) The Inspector-General of Police shall, while 

exercising powers conferred by this section, not be liable for 

any damage caused to a printing machine which is under 

his possession. 

  (11) Any person who uses or attempts to use a printing 

machine secured or confiscated pursuant to subsection (4) 

commits of an offence, and shall be liable upon conviction, 

to a fine of not less than ten million shillings but not 

exceeding twenty million shillings or to imprisonment or a 

term of not less than three years but not exceeding five years 

or to both. 

  (12) Any person who prints or publishes a newspaper in 

contravention of an order made under subsection (6) 

commits an offence, and shall be liable upon conviction, to 

a fine of not less than five million shillings but not exceeding 

ten million shillings or to imprisonment for a term of not less 

than three years and not exceeding five years or to both. 

  

Publication 

likely to cause 

fear and alarm  

 51.-(1) Any person who publishes any false statement, 

rumor or report which is likely to cause fear and alarm to the 

public or to disturb the public peace commits an offence 

and shall be liable upon conviction to a fine of not less than 

ten million shillings but not exceeding twenty million shillings 

or to imprisonment for a term of not less than four years and 

not exceeding six years or both. 

  (2) It shall be a defense to a charge commenced 

under subsection (1), if the accused proves that, prior to 

publication, he took such measures to verify the accuracy of 

such a statement, rumor or report and that such verification 

lead him to reasonably believe that the publication was true. 

  

Offences by 

corporations or 

societies 

 52.-(1)  Where an offence under this Act is committed 

by a company or a body corporate, a society, an 

association or a body of persons, every person who, at the 

time of the commission of the offence, was concerned as a 

director or an officer with the management of the affairs or 

activities of such company or a body corporate, a society, 

an association or a body of persons, commits an offence 

and shall be liable upon conviction to a fine of not less than 

fifteen million shillings but exceeding twenty five million 

shillings.  

  (2) It shall be a defence for such person, director or 

any officer to prove to the satisfaction of the court that he 

had no knowledge and could not, by the exercise of 

reasonable diligence, have had knowledge of the 

commission of the offence. 

  

Liability of 

employer or 

principal 

 53. Where an offence under this Act is committed by a 

person as an agent or employee then, as well as the agent 

or employee, the principal or employer commits an offence 

and shall be liable on conviction to a fine of not less than 

fifteen million shillings but not exceeding twenty five million 

shillings unless he proves to the satisfaction of the court that 

he had no knowledge, and could not by the exercise of 

reasonable diligence have had knowledge of the 

commission of the offence. 

PART VIII 

GENERAL  PROVISIONS 

  

Powers to 

prohibit 

importation of 

publication  

 54. Where the Minister is with the opinion that the 

importation of any publication would be contrary to the 

public interest, it may, in its absolute discretion and by order 

published in the Gazette, prohibit the importation of such 

publication. 

  

Powers of the 

Minister 

 55. The Minister shall have powers to prohibit or 

otherwise sanction the publication of any content that 

jeopardizes national security or public safety. 

  

Powers of seizure   56. The Director of Information Services Department, 

police officer or any authorized officer may, if he has 

reasonable grounds to believe that a media house has been 

established, installed, maintained, operated or provided in 

contravention of this Act, may seize any equipment found 

therein which appears to be used or had been used for such 

purpose.  

  

Service of 

process and 

notices 

 57.-(1) Where any order or directives made or given by 

the Board or Information Services Department under this Act 

is not required to be published in the Gazette, the order or 

directive shall be brought to the notice of persons affected 

or likely to be affected by it in any manner. 

  (2) If the order or directive in question is published in 

Gazette, all persons shall be deemed to have notice of it.  

  

Risk insurance 

and social 

security 

 58.-(1) Every employer shall be required to provide 

insurance and social security cover to every person 

employed in the respective media house. 

  (2) Every freelancer or correspondent shall be required 

to have personal risk insurance cover. 

  

Obstructing of a 

member of the 

Board 

 59.-(1)  A person who - 

(a) without lawful justification, fails or refuses to 

comply with a lawful direction of the Board; 

(b) obstructs or hinders a member or the Board in the 

exercise of powers under this Act; 

 (c) furnishes information or makes a statement to the 

Board which he knows to be false or misleading in 

any material particular; or  

 (d) when appearing before the Board for 

examination, makes a statement which he knows 

to be false or misleading in any material 

particular,  

 commits an offence, and on conviction shall be liable to a 

fine of five million shillings or imprisonment for a term of one 

year, or to both. 

  (2)  A person convicted of any subsequant offence 

under this section shall be liable to a fine of ten million 

shillings or imprisonment for a term of seven years. 

  

Regulations  60.–(1) The Minister may make Regulations for the 

better carrying out the provisions of this Act.  

  (2)Without prejudice to subsection (1), the Minister may 

make regulations for- 

 (a) terms and conditions for operation of licensed 

media house; 

 (b) licensing of print media; 

 (c) appeals against the decision of the Board; 

 (d) prescription of  the shareholding requirement by 

foreign media owners;  

 (e) prescription of fines; 

 (f) making procedure for accreditation of journalists 

and issuance of press cards; and 

 (g)  reporting the source of funding by media houses 

and media association. 

  

Repeals   

Cap. 229  and 

149 

 61. The Newspapers Act and the Tanzania News 

Agency (Repealing) Act are hereby repealed. 

  

Transitional 

provisions  

Caps. 229 and 

149 

 62.-(1) Notwithstanding the repeal of the Newspaper 

Act and Tanzania News Agency (Repealing) Act - 

(a) any press card or certificate granted under the 

repealed Act, prior to the commencement of this 

Act in relation to the production, distribution or 

supply of media services shall remain in operation 

until it is revoked, annulled or otherwise replaced. 

 (b) all persons practicing journalism without 

qualifications stipulated under this Act shall, within 

five years of the coming into operation of this Act 

meet the qualification provided for under this Act; 

and 

 (c) all orders, rules, quidelines and Regulations made 

under the repealed Act shall continue to have 

effect until revoked by subsidiary legislation made 

pursuant to this Act. 

 

 

________ 

 

SCHEDULE 

_________ 

 

 (Made under section 14(3)) 

___________ 

 

TENURE, PROCEEDINGS AND ANY OTHER MATTER RELATED TO THE BOARD  

 

Vice 

Chairm

an 

 1.  Members of the Board shall elect one of their 

members to be the Vice Chairman who shall, subject to his 

continuing to be a member, hold office for a term of one year 

from the date of his election and may be eligible for re-

election. 

  

Tenure 

for 

appoint

ment 

 2.-(1) A member of the Board shall hold office for a term 

not exceeding three years from the date of his appointment 

and may be eligible for re-appointment.  

 

  (2) In the case of a member who is a member by the 

virtue of his office, he shall cease to be a member upon his 

ceasing to hold that office. 

  (3) A member appointed may at anytime resign his 

office by notice in writing to the appointing authority. 

  (4) Notwithstanding the foregoing provisions, the 

appointing authority may at any time revoke an appointment 

of a member. 

  (5) If a member of the Board who is a member by the 

virtue of his office is unable for any reason to attend any 

meeting of the Board, he may nominate in writing another 

person from his institution to attend the meeting on his behalf. 

  (6) Where any vacancy occurs in the membership of the 

Board by any reason of any member thereof or otherwise, the 

appointing authority may appoint another person to fill that 

vacancy and the person so appointed shall hold office for the 

unexpired period of office of the member in whose place he is 

appointed. 

  

Meeting

s of 

 3.-(1) The Board shall ordinarily meet for the transaction 

of its business at the times and places determined by it, but it 

Board shall meet at least once in every three months. 

  (2) The Chairman or in his absence the Vice Chairman, 

shall  

 preside at every meeting of the Board and in the absence of 

both of them, the members present shall appoint one of their 

number to preside over the meeting. 

  (3) A member who fails to attend three consecutive 

meetings of the Board without leave of the Chairman shall 

cease to become a member of the Board. 

  

Notice 

of  

meetin

g 

 4. The Secretary to the Board shall give each member 

adequate notice of the time and place of every meeting and 

shall keep record of the proceedings of every meeting of the 

Board. 

  

Quorum  5.  The quorum at any meeting of the Board shall be one 

two third of the total number of members.  

  

Decisio

n of 

Board 

 6.-(1) Any matter proposed at the meeting of the Board 

shall be decided by a majority of the votes of the members 

present and voting and in the event of an equality of votes, 

the person presiding shall have a casting vote in addition to his 

normal or deliberative vote. 

  (2) Notwithstanding sub-paragraph (1), a decision may 

be made by the Board without a meeting by way of 

circulation of the relevant papers among the members, and 

the expression in writing of the views of the majority of 

members. 

  

The 

Board  

to 

confirm 

minutes 

of its 

meetin

gs 

 7.-(1) The Board shall cause to be recorded and kept 

minutes of all business conducted or transacted at its meetings 

and the minutes of each meeting of the Board shall be read 

and confirmed or amended and confirmed at the next 

meeting and signed                         by the person presiding at 

the meeting. 

   (2) Any minutes signed or purporting to have been 

signed by the person presiding at the meeting of the Board 

shall, in absence of proof of error, be deemed to be a correct 

record of the meeting whose minutes they purport to be. 

Vacanc

ies etc. 

not to 

invalida

te 

procee

dings 

 8. No act or proceedings of the Board shall be invalid by 

reason only of any vacancy among its members or defeat in 

the appointment of any of them. 

  

Orders, 

directio

ns etc. 

 9.  All orders, direction, notices or other documents 

made or issued on behalf of the Board shall be signed by- 

 (a) the Chairman; 

 (b) the Director of Information Services or  other officer 

of the Board appointed in writing in that behalf. 

  

  10.   Subject to the provisions of this Schedule, the Board 

shall regulate its own proceedings. 

 

 

 

___________ 

 

OBJECTS AND REASONS  

________________ 

 

 This Bill proposes to enact the Media Services Act with a view of putting in 

place a legal framework for the promotion of professionalism in the Media 

Service Industry, to provide for institution framework, roles and responsibilities 

with the overall objective of realizing professional conduct amongst journalist, 

media houses and the general public. 

 

 For purpose of appreciating the intended objectives, the Bill is divided into 

Eight Parts.  Part I deals with preliminary provisions whereby provisions on short 

title and commencement, application and interpretation of various 

terminologies are contained. 

 

Part II makes provisions relating to organs, entities and personnel vested 

with the mandate to deal in or offer information services in Tanzania. The Part 

makes provisions for the recognition of Information Services as an apex organ of 

the Government for regulation of media services in Tanzania. The Part also 

makes provision for categorization as well as obligation of media houses to 

provide media services.  

Further, the Part makes provision for licensing requirements of print media 

as a basis of provision of Information Services which is the mandate of the 

Information Service. 

 

Part III generally deals with Accreditation Board. It makes provision for the 

establishment of the Journalists Accreditation Board which shall be a body 

corporate vested with the mandate of accrediting journalist professionals. The 

Part further proposes the creation of a Media Training Fund with a view to 

facilitate training of Media Services Professionals and promote research and 

other programmes for the development of media service profession.  

 

 Part IV makes provision for the establishment of the Media Council which 

shall be an Independent Forum for all accredited journalists, media houses and 

such other allied media service invitees of the Council. The Part makes provisions 

for functions of the Council which include the promotion of ethical and 

professional standards through its forums.  

 

Furthermore, this part mandates the Council to determine complaints 

against print media content. A person agrrieved by the decision of the Council 

may appeal to the High Court.  

 

Part V deals with defamation and it contains the provisions on 

defamation, definition of unlawful publication, cases in which publication is 

absolutely privileged. Cases in which publication is conditionally privileged, offer 

of amends and redress of defamation are also provided.  

 

 Part VI provides for financial provision of the Board. It includes all matters 

pertaining sources of funds, annual estimates and such matters regarding books 

of accounts.  

 

Part VII deals with various offences relating to media services. The Part 

includes offences in relation to publication, seditious intention, seditious 

offences, publication likely to cause fear and alarm, offences by corporation or 

societies and liability of employer or principal. 

 

 Part VIII deals with general provisions whereby provisions on powers to 

prohibit importation of publication, power of seizure, service of process and 

notice, risk insurance and social security, regulations, repeals and transitional 

provisions are contained. 

SHERIA YA HUDUMA ZA HABARI YA MWAKA, 2016 

 

MPANGILIO WA VIFUNGU 

 

Kifungu Jina 

 

SEHEMU YA KWANZA 

MASHARTI YA UTANGULIZI 

 

1. Jina na tarehe ya kuanza kutumika 

2. Matumizi. 

3. Tafsiri. 

SEHEMU YA PILI 

IDARA YA HABARI  

 

(a)  Idara ya Habari 

 

4. Mkurugenzi wa Habari. 

5. Kazi za Mkurugenzi wa Habari. 

 

(b) Umiliki na Wajibu wa Vyombo vya Habari 

 

6. Umiliki wa vyombo vya habari. 

7. Wajibu wa vyombo vya Habari. 

 

(c) Utoaji wa Leseni kwa Machapisho 

 

8. Leseni za machapisho. 

9. Mamlaka ya kukataa maombi na kufuta leseni. 

 

SEHEMU YA TATU 

UUNDWAJI WA BODI YA ITHIBATI 

 

(a) Bodi ya Ithibati ya Wanahabari 

 

10. Bodi ya Ithibati ya Wanahabari. 

11. Muundo wa Bodi. 

12. Kazi za Bodi. 

13. Mamlaka ya Bodi. 

 

(b)  Mkurugenzi Mkuu na Watumishi Wengine wa Bodi 

 

14. Uteuzi na sifa za Mkurugenzi Mkuu. 

15. Kazi  za Mkurugenzi Mkuu. 

16. Watumishi wa Bodi. 

17. Mamlaka ya nidhamu. 

(c)  Uthibitishwaji wa Wanahabari 

 

18. Ithibati ya Wanahabari. 

19. Kitambulisho cha Wanahabari. 

20. Orodha ya Wanahabari. 

 

(d)  Mfuko wa Mafunzo ya Habari 

 

21. Kuundwa kwa Mfuko. 

22. Vyanzo vya fedha za Mfuko. 

 

SEHEMU YA NNE 

BARAZA HURU LA HABARI 

 

23. Uanzishaji wa Baraza. 

24. Uanachama na uendeshaji wa Baraza. 

25. Kazi za Baraza. 

26. Kamati za Baraza. 

27. Rufaa. 

28. Mienendo na vikao vya Baraza. 

29. Uteuzi wa Katibu wa Baraza. 

30. Kazi za Katibu wa Baraza. 

31. Uondolewaji wa Katibu. 

 

SEHEMU YA TANO 

KASHFA 

 

32. Kashfa kwa maneno 

33. Habari kwa njia ya chapisho. 

34. Ufafanuzi wa utangazaji usio halali. 

35. Utangazaji wa mambo yenye kasfa ambayo ni halali. 

36. Utangazaji wa mambo yenye kashfa unaoruhusiwa. 

37. Nia ya kufanya marekebisho. 

38. Malalamiko dhidi ya kashfa. 

 

SEHEMU YA SITA 

MASHARTI KUHUSU FEDHA 

 

39. Vyanzo vya mapato ya Bodi. 

40. Mamlaka ya Bodi kutoza tozo. 

41. Uwekezaji. 

42. Mamlaka ya kukopa pesa. 

43. Bajeti ya mwaka na bajeti ya nyongeza. 

44. Hesabu na ukaguzi wa hesabu. 



 

31 
 

45. Taarifa ya mwaka. 

46. Uwasilishaji wa taarifa za hesabu Bungeni. 

 

SEHEMU YA SABA 

MAKOSA MBALIMBALI 

 

47. Makosa yanayohusu vyombo vya habari. 

48. Makosa yanayohusu utangazaji. 

49. Nia ya kuchochea uasi. 

50. Makosa ya uchochezi. 

51. Utangazaji wa habari zenye kutia hofu na woga kwa jamii. 

52. Makosa yanayotendwa na mashirika ya vyama. 

53. Dhima ya mwajiri au mtu anayemwakilisha. 

 

SEHEMU YA NANE 

MASHARTI YA JUMLA 

 

54. Mamlaka ya kupiga marufuku uingizaji wa machapisho. 

55. Mamlaka ya Waziri. 

56. Mamlaka ya kutwaa. 

57. Utoaji wa taarifa. 

58. Bima na hifadhi ya jamii. 

59. Kumzuia mjumbe wa Bodi. 

60. Kanuni. 

61. Kufutwa kwa Sheria. 

62. Masharti ya mpito. 

 

________ 

 

JEDWALI 

________ 

TAARIFA 

_________ 

 

Muswada huu utakaowasilishwa Bungeni unachapishwa kwa ajili ya kutoa 

taarifa kwa umma ukiwa pamoja na maelezo yake ya madhumuni na sababu. 

 

 

Dar es Salaam,                        JOHN W.H KIJAZI  

26 Agosti, 2016                 Katibu wa Baraza la 

Mawaziri 

 

 

MUSWADA  

 

wa 

 

Sheria kwa ajili ya kuweka masharti ya kukuza na kuimarisha taaluma na 

weledi katika tasnia ya habari, kuundwa kwa Bodi ya Ithibati ya 

Wanahabari, Baraza Huru la Habari, kuweka mfumo wa usimamizi wa 

huduma za habari; na masuala mengine yanayohusiana na hayo. 

 

IMETUNGWA na Bunge la Jamhuri ya Muungano wa Tanzania. 

 

SEHEMU YA KWANZA 

MASHARTI YA UTANGULIZI 

  

Jina na tarehe 

ya kuanza 

kutumika 

 1.  Sheria hii itaitwa Sheria ya Huduma za Habari ya 

Mwaka, 2016 na itaanza kutumika siku ambayo, Waziri 

kwa Tangazo litakalochapishwa kwenye Gazeti, atateua. 

  

Matumizi  2.  Sheria hii itatumika Tanzania Bara. 

  

Tafsiri  3. Katika Sheria hii, isipokuwa pale muktadha 

utahitaji vinginevyo: 

 “Bodi” maana yake ni Bodi ya Ithibati ya Wanahabari 

iliyoanzishwa chini ya kifungu cha 10 cha Sheria hii; 

 “maudhui” maana yake ni taarifa zinazotokana na 

matamshi au aina nyingine za sauti, data, 

maandishi au picha, michoro ikijumuisha vikaragosi 

na vitu vingine vinavyoendana na hivyo iwe mnato 

au jongevu; 

 “Kamati ya Malalamiko” maana yake ni Kamati 

iliyoanzishwa chini ya kifungu cha 13 cha Sheria hii; 

 “Baraza” maana yake ni Baraza Huru la Habari 

lililoanzishwa chini ya kifungu cha 22 cha Sheria hii;  

 “mhariri” maana yake ni mwanahabari ambaye ni 

msimamizi wa uzalishaji wa maudhui katika redio, 

televisehni, magazeti, majarida na inajumuisha 

maudhui ya redio, televisheni na magazeti katika 

mitandao; 

 “chombo cha habari za kielektoroniki” maana yake ni 

aina ya mawasilisho ya maudhui kwa umma kwa 

njia ya televisheni, redio, video, sinema, magazeti 

yaliyotolewa mtandaoni au kwa njia nyingine 

yoyote ya kielektroniki na vifaa ikijumuisha mitandao 

ya kijamii na njia nyingine zinazoendana na hizo; 

 “raia wa kigeni” maana yake ni mtu yeyote ambaye si 

raia wa Jamhuri ya Muungano; 

 “kampuni ya kigeni” maana yake ni kampuni iliyosajiliwa 

nje ya Jamhuri ya Muungano au ambayo wanahisa 

wake wengi ni raia wa kigeni; 

 “Mfuko” maana yake ni Mfuko ulioanzishwa katika kifungu 

cha 20; 

 “mwandishi huru” maana yake ni mwandishi wa habari 

afanyaye kazi binafsi kwa ajili ya chombo cha 

habari; 

 “mwandishi wa habari” maana yake ni mtu aliyesajiliwa 

kama mwandishi wa habari chini ya Sheria hii 

ambaye anayekusanya, anahariri, anaandaa na 

kutangaza habari, makala na taarifa awe 

ameajiriwa na chombo cha habari au mwandishi 

huru. 

 “chombo cha habari cha umma” inajumuisha huduma 

yoyote, njia za utoaji wa habari zinazotumika katika 

usambazaji wa sauti, taarifa zinazoonekana, 

ujumbe wa kimaandishi kwa umma; 

 “Sekta ya Habari” maana yake ni tasnia, shughuli au kazi 

ya ukusanyaji, uchambuzi na usambazaji wa 

maudhui kwa njia ya redio, televisheni au magazeti, 

na inajumuisha maudhui ya mitandaoni; 

 “taasisi za habari” maana yake ni taasisi 

zinazojishughulisha na masuala ya habari 

zilizosajiliwa au zinazotambulika kwa mujibu wa 

Sheria; 

 “chombo cha habari” maana yake ni mtu aliyepewa 

leseni ya kutoa huduma za habari; 

 “huduma za habari” maana yake ni huduma zitolewazo 

kupitia Sekta ya Habari; 

 “Waziri” maana yake ni waziri mwenye dhamana na 

maudhui; 

 “mchapishaji” maana yake ni mtu anayechapisha 

maudhui; 

 “Gazeti” maana yake ni kitu kilichochapwa au chapisho 

katika mfumo wa vijarida vya udaku, magazeti, 

majarida au mfumo wa kielektroniki unaojumuisha- 

 (a) habari; 

 (b) makala; 

 (c) matangazo; 

 (d) picha na vikaragosi; 

 (e) habari za matukio; au 

 (f) maoni au mitazamo inayochapishwa kwa ajili 

ya kusambazwa kwa umma kila siku au vipindi 

tofauti; 

 “mitandao ya kijamii” maana yake ni mawasiliano 

miongoni mwa watu kwa njia ya mtandao ambayo 

yameanzishwa na watu hao kwa ajili ya kubadilisha 

habari na taarifa katika mitandao na majukwaa 

mengine ya teknolojia ya kisasa; 

 “machapisho” maana yake ni mawasiliano yoyote ya 

maudhui kupitia vyombo vya habari; 

 “kitambulisho cha mwanahabari” maana yake ni 

kitambulisho kilichotolewa chini ya Sheria hii 

kinachomtambulisha mtu anayekimiliki kuwa ni 

mwanahabari aliyethibitishwa; 

 “chapisho” maana yake ni utoaji wa maneno au picha 

kwenye mfumo wa maandishi, picha, michoro au 

vikaragosi kwa chombo cha habari cha umma; 

 “habari kwa njia ya chapisho” maana yake ni gazeti, 

majarida na machapisho mengine yanayoendana 

na hayo yaliyokusudiwa kutolewa kwa umma; 

 “chombo binafsi cha habari” maana yake ni chombo cha 

habari kinachomilikiwa na mtu binafsi; 

 “chombo cha habari cha umma” maana yake ni 

chombo cha habari kinachomiikiwa na Serikali; 

 “kuchapisha” maana yake ni usambazaji wa maudhui 

kwa mtu au watu; 

 “utangazaji” maana yake ni mawasiliano yoyote yenye 

maudhui kupitia sauti, picha jongefu, chapisho au 

kitabu cha kielektroniki; 

 “mtangazaji” maana yake ni mtu ambaye amepewa 

leseni chini ya sheria hii kwa ajili ya kutoa huduma 

za utangazaji;  

 “Orodha” maana yake ni Orodha ya Wanahabari 

waliothibitishwa kwa mujibu wa kifungu cha 19; na 

 “shirika la habari” maana yake ni shirika linalokusanya, 

kuchambua na kusambaza habari na picha kwa 

ajili ya matumizi ya vyombo vya habari na umma. 

  

SEHEMU YA PILI 

HABARI MAELEZO   

 

(a)  Habari Maelezo 

 

Mkurugenzi wa 

Habari 

 4.-(1)  Kutakuwa na Mkurugenzi wa Habari Maelezo 

atakayeteuliwa na Rais kutoka miongoni mwa watu 

waadilifu  na wenye taaluma na ujuzi uliyothibitishwa 

kuhusiana na masuala ya  habari, sheria au utawala. 

  (2)  Mkurugenzi wa Habari atakuwa- 

 (a) atakuwa Msemaji Mkuu wa Serikali katika 

masuala yote yanayohusiana na sera na 

mipango ya Serikali; 

 (b) kuishauri Serikali katika masuala yote 

yanayohusu mawasiliano ya kimkakati; 

  

Kazi za 

Mkurugenzi wa 

Habari  

 5.    Kazi za Mkurugenzi wa Habari Maelezo zitakuwa 

ni- 

(a) kuratibu vitengo vyote vya mawasiliano ya 

Serikali katika Wizara, Serikali za Mitaa, Idara 

Zinazojitegemea na Wakala; 

 (b) kuendeleza na kufanya mapitio ya sera za 

habari na mawasiliano serikalini, kanuni, 

viwango na miongozo; 

 (c) kufuatilia na kutathmini utekelezaji wa sera za 

habari na mawasiliano serikalini, kanuni, 

viwango na miongozo; 

 (d) kutoa leseni kwa machapisho; 

 (e) kuratibu mikutano ya habari inayofanywa na 

maofisa wa Serikali; 

 (f) kuendeleza na kuratibu masuala ya 

kuwajengea uwezo maafisa habari wa Serikali 

kwa kushirikiana na waajiri wao; 

 (g) kuratibu matangazo ya maadhimisho ya kitaifa 

na Ziara za Wakuu wa Nchi na masuala 

mengine muhimu kwa Taifa; 

 (h) kuratibu masuala ya picha za Serikali; 

 (i) kuandaa picha za Rais, Makamu wa Rais na 

Waziri Mkuu; 

 (j) kuendesha na kutunza tovuti ya wananchi na 

majukwaa mengine ya mawasiliano ya Serikali; 

 (k) kukusanya, kuchakata, kufungasha na 

kusambaza taarifa, habari na picha kwa 

vyombo vya habari, magazeti, vituo vya 

televisheni, mashirika ya habari,  jamii kwa 

ujumla na watu wengine kama wao au 

wawakilishi; na 

 (l) kufanya kazi nyingine zinazohusiana na 

mawasiliano ya kimkakati, ukusanyaji, 

uchakataji, uhifadhi na usambazaji wa habari, 

na picha kama Serikali itakavyoelekeza. 

  

(b)  Umiliki  na wajibu wa Vyombo vya Habari 

  

Umiliki wa 

vyombo vya 

habari 

Sura ya 306 

 6.-(1)  Kwa madhumuni ya utoaji  leseni chini ya 

Sheria hii na Sheria ya Kielektroniki na Mawasiliano ya 

Posta kutakuwa na aina mbili za umiliki wa vyombo vya 

habari, ambazo ni- 

(a) vyombo vya habari vinavyomilikiwa na umma; 

na 

(b) vyombo vya habari vinavyomilikiwa na watu 

binafsi. 

 (2)  Masharti ya umiliki wa vyombo vya habari 

yatakuwa kama itakavyoainishwa katika kanuni. 

  

Wajibu wa 

Vyombo vya 

Habari 

 7.-(1) Chombo cha habari kilichosajiliwa chini ya 

Sheria hii au kilichopewa leseni chini ya sheria nyingine 

yoyote ya Bunge kitakuwa na wajibu wa kutekeleza 

yafuatayo: 

(a) kwa chombo cha habari cha umma: 

(i) kutoa huduma ya habari kwa wote; 

 (ii) kutoa huduma za habari kwa umma na 

Serikali; 

 (iii) kuzingatia maadili na kanuni za kitaaluma; 

 (iv) kuimarisha mawasiliano ndani ya Serikali 

pamoja na mawasiliano baina ya Serikali 

na Umma; 

 (v) kuujulisha umma kuhusu masuala ya 

maendeleo yanayofanywa na Serikali 

pamoja na sekta za umma. 

 (b) kwa chombo cha habari binafsi: 

 (i) kutoa huduma za habari kwa umma kwa 

kuzingatia masharti ya leseni kwa eneo 

husika; 

 (ii) kuzingatia maadili na kanuni za kitaaluma;  

 (iii) kukuza uelewa kwa umma katika masuala 

yenye manufaa kwa taifa kupitia 

usambazaji wa habari; na 

 (iv) kutangaza au kuchapisha habari au 

masuala ambayo ni muhimu kwa Taifa kwa 

kadri Serikali itakavyoelekeza. 

  (2) Katika kutekeleza majukumu yake, Chombo cha 

habari kitahakikisha taarifa inazozitoa- 

 (a) hazidhoofishi-  

 (i) usalama wa Jamhuri ya Muungano; 

 (ii) upelelezi unaofanywa na vyombo vya 

uchunguzi; 

 (b) hazikwamisha taratibu za sheria au 

unahatarisha usalama wa maisha ya mtu 

yeyote; 

 

  

 (c) hazihusu taarifa za vikao vya Baraza la 

Mawaziri; 

 (d) haziwezeshi au kuhamasisha kufanya kosa; 

 (e) haziingilii faragha ya mtu bila idhini, mbali na 

muombaji au mtu ambaye kwa niaba yake 

ombi limefanywa; 

 (f) hazitishii maslahi ya kibiashara, ikijumuisha haki 

miliki ya mmiliki wa taarifa au mtu wa tatu 

ambaye taarifa zimepatikana kutoka kwake; 

 (g) hazizuii au kusababisha madhara makubwa 

kwa Serikali katika kusimamia uchumi; 

 (h) hazidhoofishi kwa kiasi kikubwa uwezo wa 

mmiliki wa taarifa kutoa angalizo stahiki kwa 

tatizo ambalo hakuna maamuzi ya mwisho 

ambayo yamechukuliwa na ambayo bado 

linahitaji  kuzingatiwa kwa kutolewa uamuzi; au 

 (i) haziathiri nafasi ya mmiliki wa taarifa katika hali 

halisi au inayoweza kutokea katika taratibu za 

kisheria au kuathiri hadhi ya taaluma. 

  (3) Kwa madhumuni ya kuondoa shaka, ikitokea 

kuna mgongano kati ya masharti ya Sehemu Ndogo hii na 

masharti ya sheria nyingine yoyote iliyotungwa na Bunge 

masharti chini ya Sehemu Ndogo hii yatazingatiwa.  

(c)  Utoaji wa Leseni kwa Machapisho 

  

Leseni za 

machapisho  

 8.-(1) Mtu hataruhusiwa kuchapisha, kuuza, kutaka 

kuuza, kuingiza nchini, kusambaza au kuchapisha  kwa 

namna yoyote ile isipokuwa mtu huyo amepewa leseni 

kwa mujibu wa Sheria hii. 

  (2) Waziri atatunga Kanuni-  

 (a) zitakazoainisha utaratibu wa maombi ya kutoa 

leseni kwa mtu mwenye nia ya kuchapisha, 

kuuza, kutaka kuuza,  kuingiza nchini, 

kusambaza au kuchapisha  chapisho; na 

 (b) zitakazoainisha masharti ya umiliki wa hisa kwa 

kampuni inayomilikiwa na raia wa kigeni yenye 

lengo la kuendesha chombo cha habari. 

  

Mamlaka ya 

kukataa maombi 

na kufuta leseni 

  9.  Mkurugenzi wa Habari au mtu yeyote 

anayefanya kazi kwa niaba yake atakuwa na mamlaka 

ya-  

(a) kukataa maombi ya leseni ya chapisho 

ambayo hayakidhi vigezo vya utoaji wa leseni; 

au 

 (b) kusitisha kwa muda au kufuta leseni endapo 

mwenye leseni atashindwa kuzingatia masharti 

ya leseni. 

  

SEHEMU YA TATU 

UUNDWAJI WA BODI YA ITHIBATI 

 

(a)  Bodi ya Ithibati ya Wanahabari 

  

Bodi ya Ithibati 

ya Wanahabari 

 10.-(1)  Inaanzishwa  Bodi itakayojulikana kama Bodi 

ya Ithibati ya Wanahabari. 

  (2)  Bodi itakuwa ni chombo hodhi na- 

 (a) uhai wa kudumu na lakiri yake; 

 (b) kwa jina lake, itakuwa na mamlaka ya kushtaki  

na  kushtakiwa; na 

 (c) itakuwa na mamlaka ya kutwaa mali 

zinazohamishika na zisizohamishika.  

   (3) Bila kujali masharti ya kifungu kidogo  cha (2), 

Mwanasheria Mkuu wa Serikali  atakuwa na haki ya 

kuingilia  kati katika kesi au shauri lolote lililofunguliwa na, 

au dhidi ya Bodi.  

  (4) Pale ambapo Mwanasheria Mkuu  wa Serikali 

Sura ya 5  

anaingilia kati kesi au shauri lolote, Masharti ya Sheria ya 

Mwenendo wa Mashauri Dhidi ya Serikali, yatatumika 

katika mwenendo wa shauri hilo, kama shauri hilo 

limefunguliwa na, au dhidi ya Serikali. 

  (5) Kwa madhumuni ya kifungu kidogo  cha (3), Bodi 

itakuwa na wajibu wa kumtaarifu Mwanasheria Mkuu  wa 

Seriakali kuhusu shauri lolote  lililofunguliwa na, au dhidi ya 

Bodi. 

  

Muundo wa Bodi  11.-(1) Bodi itakuwa na wajumbe saba 

watakaoteulwia na Waziri kama ifuatavyo: 

 (a) mwanahabari mwandamizi aliyethibitishwa 

ambaye ndiye atakuwa Mwenyekiti; 

 (b) Mkurugenzi wa Idara ya Habari; 

 (c) Katibu wa Baraza; 

 (d) Afisa Sheria  atakayependekezwa na 

Mwanasheria Mkuu wa Serikali; 

 (e) mjumbe mmoja anayewakilisha taasisi za elimu 

ya juu zinazofundisha uandishi wa habari, 

mawasiliano ya umma au elimu inayohusiana 

na masuala ya habari; na 

 (f) waandishi wa habari wawili wenye uzoefu 

katika masuala ya habari. 

  (2) Bodi inaweza, pale itakapoona inafaa, 

kumwalika mtu yeyote ambaye ana utaalam na ujuzi 

mahsusi kwa ajili ya jambo mahsusi, isipokuwa mwalikwa 

huyo hatakuwa na haki ya kupiga kura. 

  (3)  Masharti  ya  Jedwali la Sheria hii yatahusu 

muda wa wajumbe kukaa madarakani, mienendo ya Bodi 

na masuala mengine yanayohusiana na Bodi. 

   

Kazi za Bodi   12.  Kazi za Bodi zitakuwa- 

 (a) kutoa ithibati na vitambulisho kwa wanahabari 

kwa mujibu wa Sheria hii; 

 (b) kusimamia kanuni za maadili ya wanahabari 

zilizoidhinishwa; 

 (c) kusimamia viwango na mienendo ya kitaaluma 

na kuendeleza vigezo bora vya maadili na 

nidhamu miongoni mwa wanahabari; 

 (d) kuishauri Serikali  katika mambo yanayohusiana 

na elimu na mafunzo ya wanahabari; 

 (e) kwa kushauriana na taasisi za mafunzo husika, 

itaweka viwango vya taaluma na mafunzo 

kwa wanahabari; 

 (f) kuanzisha mahusiano na taasisi nyingine 

zinazofanana na hii ndani na nje ya nchi; 

 (g) kwa kushauriana na Baraza, kuandaa mafunzo 

kwa wanahabari;  na 

 (h) kutunza Orodha ya Wanahabari 

waliothibitishwa. 

  

Mamlaka ya 

Bodi 

 13.  Katika kutekeleza kazi  zake, Bodi itakuwa na 

mamlaka ya- 

(a) kuwasimamisha au kuwaondoa wanahabari 

waliothibitishwa katika Orodha; 

 (b) kutoa adhabu kama zitakavyoainishwa katika 

kanuni; na 

 (c) kuweka viwango vya ada na tozo kwa ajili ya 

uthibitishaji. 

  

(b)  Mkurugenzi Mkuu na Watumishi Wengine wa Bodi 

 

Uteuzi na sifa za 

Mkurugenzi 

Mkuu  

 14.-(1)  Bodi itaajiri, kwa idhini ya Waziri, Mkurugenzi 

Mkuu ambaye atakuwa Mtendaji Mkuu wa Bodi. 

 (2) Mtu hatakuwa na sifa za kuteuliwa kuwa 

Mkurugenzi Mkuu isipokuwa kama mtu huyo- 

 (a) ni raia wa Tanzania; 

 (b) angalau ana shahada ya uzamili kutoka taasisi 

ya elimu ya juu inayotambulika na kuwa 

kutokana na elimu na uzoefu wake ujuzi katika 

masuala ya habari, sheria, utawala  au ujuzi 

mwingine unaohusiana na huo; na 

 (c) ataihakikishia Bodi kuwa hana mgongano wa 

kimaslahi. 

  

Kazi  za 

Mkurugenzi 

Mkuu  

 15.-(1) Mkurugenzi Mkuu aliyeajiriwa kwa mujibu wa 

Sheria hii atawajibika kutekeleza kazi za kila siku za Bodi na 

mahsusi- 

 (a) atatekeleza majukumu na mamlaka ya Bodi 

yaliyoainishwa katika  Sheria hii na  kwa kadri 

atakavyokasimiwa na Bodi; 

 (b) atasimamia  bajeti, rasilimali watu na mali za 

Bodi; 

 (c) atatunza kumbukumbu za mikutano na 

masuala mengine ya Bodi;  

 (d) kutunza Orodha ya Wanahabari 

waliothibitishwa; na 

 (e) atahakikisha utekelezaji wa uamuzi na 

maelekezo ya Bodi. 

  (2) Mkurugenzi Mkuu anaweza kukasimu madaraka 

yake kwa maafisa na waajiriwa wa Bodi isipokuwa 

hataweza kukasimu madaraka yaliyokasimiwa kwake na 

Bodi. 

  (3) Mkurugenzi Mkuu atashika madaraka kwa kipindi 

cha miaka mitano na anaweza kuteuliwa kwa kipindi 

kimoja tena endapo utendaji wake utakuwa ni wa 

kuridhisha. 

  

Watumishi wa 

Bodi 

 16.-(1) Bodi itaajiri watumishi waandamizi katika 

ngazi ya utawala kwa kadri itakavyohitajika. 

  (2) Mkurugenzi Mkuu ataajiri, kwa idhini ya Bodi, 

watumishi wengine wa Bodi kwa kadri itakavyohitajika 

kwa ajili ya ufanisi wa utekelezaji wa majukumu ya Bodi 

kwa masharti yatakayoainishwa katika mikataba ya ajira. 

  (3) Watumishi wa Bodi chini ya kifungu hiki, 

watawajibika kwa Mkurugenzi  Mkuu katika kutekeleza 

kazi zao. 

  

 

Mamlaka ya 

nidhamu 

 17.-(1) Bodi itakuwa na mamlaka ya nidhamu, na 

Waziri atakuwa mamlaka ya mwisho ya rufaa kuhusiana 

na Mkurugenzi Mkuu na Wakurugenzi wengine. 

  (2) Mkurugenzi Mkuu atakuwa mamlaka ya 

nidhamu na Bodi itakuwa mamlaka ya mwisho ya rufaa 

kuhusiana na wafanyakazi wa Bodi. 

  

(c)  Uthibitishwaji wa Wanahabari 

  

Ithibati ya 

Wanahabari 

 18.-(1)  Mtu  hataruhusiwa kufanya kazi za uandishi 

wa habari, isipokuwa kama mtu huyo amethibitishwa na 

Sheria hii. 

  (2) Mtu ambaye anakusudia kufanya kazi ya 

uandishi wa habari ataomba kuthibitishwa na Bodi kwa 

utaratibu wa maombi utakaoainishwa katika kanuni. 

  (3) Mwanahabari ambaye si raia wa Jamhuri ya 

Muungano au asiyetambuliwa kama mkazi wa kudumu 

kwa mujibu wa Sheria za Uhamiaji anaweza kuthibitishwa 

kwa sababu maalum kwa muda usiozidi siku sitini. 

  (4) Pale ambapo kipindi cha uthibitisho 

kilichotolewa chini ya kifungu kidogo cha (3) kimeisha 

muda wake na madhumuni ya uthibitisho husika 

hayajakamilika, mwanahabari husika anaweza kuomba 

kwa Bodi kuongezewa muda usiyozidi siku ishirini na moja. 

  (5) Bodi inaweza kufuta uthibitisho wa mwanahabari 

ikiwa itajiridhisha kwamba- 

 (a) mwanahabari amekiuka kwa kiasi kikubwa 

maadili ya taaluma yaliyoainishwa katika kanuni 

za maadili ya taaluma ya habari; au 

 (b) ikiwa mwanahabari si raia wa Tanzania, 

mwanahabari huyo hatekelezi  lengo la 

uthibitisho wake. 

  

Kitambulisho cha 

mwanahabari 

 19.-(1) Mwanahabari aliyethibitishwa kwa mujibu wa 

Sheria hii atapewa kitambulisho na Bodi. 

  (2) Kitambulisho kitakuwa ni uthibitisho kuwa mmiliki 

ni mwanahabari aliyethibitishwa, na muda wa 

kitambulisho utakuwa kama itakavyoainishwa katika 

kanuni. 

  (3) Mmiliki wa kitambulisho anaweza, baada ya 

kuisha muda wa kutumika wa kitambulisha na kulipa ada 

iliyoainishwa, atatuma maombi ya kupewa upya 

kitambulisho. 

  

Orodha ya 

Wanahabari  

 20.-(1)  Bodi itatunza Orodha ya Wanahabari 

itakayojumuisha majina na maelezo ya wanahabari 

waliopo waliothibitishwa. 

 

  (2) Mtu aliyekoma kuwa mwanahabari kutokana na 

kuondolewa jina lake kwenye Orodha ya Wanahabari au 

kusimamishwa kufanya kazi ya uandishi wa habari 

hataruhusiwa kufanya kazi ya uandishi wa habari kwa 

namna yoyote ile. 

  (3) Mwanahabari aliyethibitishwa ambaye jina lake 

limeondolewa kwenye Orodha ya Wanahabari au 

amesimamishwa hataruhusiwa kuajiriwa au kushughulika 

kwa namna yoyote ile katika kazi au taaluma 

inayohusiana na habari. 

 

  (4) Bila kujali masharti  ya kifungu kidogo cha (2) na 

(3), endapo jina la mwanahabari limeondolewa kwenye 

orodha ya wanahabari au uthibitisho wa mwanahabari 

yeyote umesimamishwa kwa mujibu wa kifungu hiki, Bodi 

inaweza, kwa uamuzi wake au kwa maombi ya 

mwanahabari husika kupitia utarartibu utakaowekwa, na 

katika hali yoyote ile, baada ya kufanya uchunguzi kwa 

kadri Bodi itakavyoona inafaa, itaelekeza kwamba- 

 (a) kuondolewa kwenye Orodha kumethibitishwa; 

 (b) jina la mwanahabari huyo lirudishwe kwenye 

Orodha; au 

 (c) kusimamishwa kwa mwanahabari 

aliyethibitishwa kuondolewe. 

  (5) Bodi itatangaza Orodha ya Wanahabari katika 

Gazeti la Serikali au gazeti ambalo linasomwa na watu 

wengi.  

  

(d)  Mfuko wa Mafunzo wa Habari 

  

Kuundwa kwa 

Mfuko  

 21.-(1)  Kunaundwa Mfuko utakaojulikana kama 

Mfuko wa  Mafunzo ya Habari utakaosimamiwa na Bodi.  

  (2)  Malengo ya Mfuko yatakuwa ni- 

 (a) kuwezesha mafunzo kwa wanataaluma ya 

habari; 

 (b) kukuza programu za uendelezaji  maudhui ya 

ndani ya nchi; na  

 (c) kukuza na kuchangia utafiti na maendeleo 

katika nyanja za habari na mawasiliano ya 

umma.  

  

Vyanzo vya 

fedha za mfuko  

 22.  Vyanzo vya Fedha za Mfuko vitatokana na- 

(a) fedha itakayoidhinishwa na Bunge; 

 (b) misaada, zawadi na michango; 

 (c) michango ya hiari kutoka kwenye vyombo vya 

habari; au  

 (d) fedha ambayo kwa namna yoyote italipwa  au 

kuwekwa kwenye Mfuko kwa masharti ya Sheria 

hii, au kuhusiana  na  au zinazoendana na 

utetekelezaji wa  majukumu chini ya Sheria hii. 

  

SEHEMU YA NNE 

BARAZA  HURU   LA  HABARI  

 

Uanzishaji wa 

Baraza 

 23. Linaanzishwa Baraza litakalofahamika kama 

Baraza Huru la  Habari. 

  

Uanachama na 

uendeshaji wa 

Baraza  

 24.-(1) Kila mwanahabari aliyethibitishwa atakuwa 

mwanachama wa Baraza. 

  (2) Waziri, kwa Tangazo litakalotolewa katika Gazeti 

la Serikali ataitisha mkutano wa kwanza wa Baraza kwa 

madhumuni ya kuchagua viongozi wa Baraza. 

  (3) Viongozi wa Baraza watajumuisha- 

 (a) Mwenyekiti wa Baraza; 

 (b) Makamu Mwenyekiti wa Baraza; na 

 (c) wanahabari wengine wawili 

watakaopendekezwa na taasisi za habari. 

  

 

Kazi  za Baraza  25.-(1)   Kazi za Baraza zitakuwa- 

(a) kwa kushirikiana na Bodi:  

(i) kuandaa na kuidhinisha kanuni za maadili 

ya  taaluma ya wanahabari; 

(ii) kukuza maadili na viwango vya taaluma 

baina ya wanahabari na kampuni za 

habari; 

 (b) kufanya marejeo juu ya utendaji wa sekta ya 

habari; 

 (c) kushirikiana na wadau katika kukuza wajibu wa 

vyombo vya habari; na 

 (d) kufanya kazi nyingine za uhamasishaji kama 

Baraza, kwa azimio litakavyoamua; 

  (2)   Baraza katika kutekeleza kazi zake itazingatia 

umoja wa kitaifa, usalama, uhuru wa nchi, uadilifu na 

maadili na maadili ya jamii kwa wajumbe wake. 

  

Kamati za 

Baraza 

 26.-(1) Baraza, kwa madhumuni ya kuwezesha 

utekelezaji wa kazi zake chini ya Sheria hii, litaunda kamati 

kadhaa kwa ajili utekelezaji wa kazi maalum kama 

itakavyoamuliwa na Baraza. 

  (2) Kamati zitakazoundwa na Baraza zitajumuisha 

kamati ya malalamiko itakayoshughulikia malalamiko 

yanayohusu maudhui ya machapisho.  

  (3) Baraza  linaweza,  mzingoni mwa  mambo 

mengine, kutengeneza kanuni zinazoainisha:  

 (a) mienendo na taratibu zitakazosimamia 

malalamiko yanayohusu maudhui ya 

machapisho; na 

 (b)  tuzo zinazoweza kutolewa na kamati ya 

malalamiko. 

  

Rufaa   27.–(1) Isipokuwa kama ilivyoainishwa katika kifungu 

cha 38, mtu ambaye hakuridhishwa na tuzo iliyotolewa na 

Baraza, anaweza kukata rufaa Mahakama Kuu. 

  (2) Malalamiko hayo yataambatanishwa na nakala 

ya maudhui ya chapisho linalolalamikiwa. 

  (3) Mahakama Kuu, wakati wa kusikiliza rufaa, 

itapitia lalamiko husika, na kama itakuwa muhimu, 

kuwaita wahusika katika shauri hilo kutoa uthibitisho au 

utetezi wao. 

  

Mienendo na 

vikao vya Baraza 

 28.-(1)  Kwa mujibu wa masharti ya  Sheria hii, 

Baraza- 

(a) litaamua idadi ya vikao vitakavyoitishwa mara 

kwa mara; na 

 (b) litakuwa na mamlaka ya kutengeneza 

utaratibu wake kuhusiana na vikao au shughuli 

zake. 

  (2) Baraza, mara kwa mara, litakubaliana juu ya: 

 (a) muda na mahali pa kufanya vikao vya mwaka 

vya wadau na masuala mengine 

yanayohusiana na hayo; 

 (b) utaratibu wa kusimamia  na kugharamia kazi za 

Baraza;  

 (c) muundo wa Baraza kwa ajili ya utekelezaji wa 

majukumu yake; na  

 (d) taratibu au namna ya kutambua na kualika 

vyama vya habari au taasisi zinazojihusisha na 

habari. 

  

Uteuzi wa Katibu 

wa Baraza 

 29.-(1) Kutakuwa na Katibu wa Baraza ambaye 

atateuliwa na Baraza kwa kushindanishwa. 

 (2) Katibu atashika madaraka kwa kipindi cha muda 

wa miaka mitatu na anaweza kuteuliwa tena kwa kipindi 

kingine. 

  

Kazi za Katibu 

wa Baraza 

 30. Katibu wa Baraza atakayeteuliwa kwa mujibu 

wa Sheria hii atakuwa Mtendaji Mkuu wa Baraza na 

atawajibika- 

 (a) kutekeleza majukumu ya kila siku ya Baraza; 

 (b) kuhakikisha kuwa fedha za Baraza zinatumika 

ipasavyo, kutolewa taarifa za hesabu na 

kutumika kwa madhumuni husika; 

 (c) kutunza kumbukumbu za shughuli za Baraza; na 

 (d) kutekeleza majukumu mengine kama Baraza 

litakavyompangia. 

  

Uondolewaji wa 

Katibu 

 31. Bila kujali masharti ya kifungu cha 31, Katibu 

anaweza kuondolewa  madarakani na Baraza kwa mujibu 

wa vigezo na masharti ya kazi  ikiwa- 

(a) amepoteza uwezo wa kutekeleza majukumu 

yake kutokana na sababu za kimaumbile au 

ugonjwa wa akili; 

 (b) ataonyesha tabia au mwenendo usiokubalika; 

 (c) atakosa uwezo au kushindwa kutekeleza 

majukumu yake; 

 (d) atakiuka kanuni; au 

 (e) kwa sababu nyingine yoyote ambayo 

itahalalisha kuondolewa kazini kwa vigezo na 

masharti ya kazi. 

  

SEHEMU YA TANO 

KASHFA 

  

Kashfa kwa 

maneno 

 32.-(1) Jambo lolote, kama likichapishwa, 

kutangazwa   linaweza kuharibu sifa ya mtu yeyote kwa 

kumfanya achukiwe, adharauliwe au afanyiwe kejeli au 

linaloweza kumharibia mtu kazi yake kwa kuchafua jina 

lake au kumvunjia heshima yake, jambo hilo litahesabika 

kuwa ni kashfa. 

  (2)  Jambo linaloelezwa katika kifungu kidogo cha 

(1) litakuwa suala la kashfa hata kama limechapishwa au 

kutangazwa dhidi ya mtu aliyefariki dunia. 

  (3)  Mashtaka ya kashfa yanayomhusu mtu 

aliyefariki dunia hayawezi kufunguliwa isipokuwa kwa 

idhini ya maandishi ya Mkurugenzi wa Mashtaka. 

  

Habari kwa njia 

ya chapisho 

 

 33.-(1)  Mtu atahesabika kuwa amechapisha suala 

la kashfa, ikiwa mtu huyo amesababisha kuchapishwa, 

kuandikwa, kuchorwa, kutengenezwa karagosi au kwa 

namna nyingine yoyote ambayo suala la kashfa 

limewasilishwa, limeshughulikiwa, ama kwa maonesho, 

kusomwa, kunakiliwa, kuelezwa, kupokelewa au 

vinginevyo, kwa njia ambayo maana ya kashfa itajulikana 

au inaweza kujulikana kwa mtu aliyekashifiwa au mtu 

mwingine yeyote. 

  (2)  Haitakuwa lazima kwamba uchapishaji au 

utangazaji wa kashfa umetolewa kwa waziwazi au 

kikamilifu. 

 

  (3)  Kwa madhumuni ya kifungu kidogo cha (2), 

inatosha kama kashfa hiyo inaeleweka kuwa inamhusu 

huyo mtu aliyekashfiwa kutokana na maelezo ya kashfa 

yenyewe au kutokana na mambo mengine 

yasiyofungamana na maelezo hayo ya kashfa au 

kutokana na baadhi ya maelezo hayo na ya mambo 

hayo mengine. 

  

Ufanunuzi wa 

utangazaji usio 

halali 

 34.  Utangazaji wa mambo yenye kashfa 

utahesabika kuwa si halali kwa madhumuni ya Sehemu hii 

ya Sheria hii, isipokuwa kama- 

(a) mambo yenyewe ni ya kweli na yanatangazwa 

kwa manufaa ya umma; na 

 (b) umeruhusiwa kama mojawapo ya sababu 

zilizoainishwa ndani ya Sheria hii. 

  

Utangazaji wa 

mambo yenye 

kashfa ambayo 

ni halali 

 35.-(1)  Utangazaji wa mambo yenye kashfa 

utaruhusiwa na hapana mtu yeyote anayeweza 

kuadhibiwa kwa sababu hiyo, ikiwa- 

(a) mambo hayo yanatangazwa na Rais, Serikali 

au Bunge katika hati yoyote ya Serikali au shauri 

la mashtaka;  

(b) mambo hayo yanatangazwa katika Bunge na 

Rais, Serikali, Mbunge au Spika;  

 (c) mambo hayo yanatangazwa kwa amri ya Rais 

au Serikali; 

 (d) mambo hayo yanatangazwa kuhusu mtu 

yeyote ambaye anatakiwa kufuata sheria na 

kanuni za jeshi au jeshi la wanamaji na 

yametangazwa kuhusu tabia yake kama mtu 

wa kazi hizo na mtu aliye na mamlaka juu yake 

kuhusu tabia hiyo; 

 (e) mambo hayo yanatangazwa wakati wa 

kusikilizwa kwa shauri lolote mahakamani na 

yanatangazwa na mtu anayeshiriki katika shauri 

hilo kama Jaji, hakimu, kamishna, wakili, mzee 

wa baraza, shaidi au muhusika katika shauri 

hilo; 

 (f) mambo hayo yanayotangazwa ni taarifa ya 

kweli na sahihi ya jambo lolote lililosemwa, 

lililotendwa au lililotangazwa katika Bunge; au 

 (g) mtu huyo anayetangaza mambo hayo 

anapaswa, kwa mujibu wa sheria, kutangaza 

mambo hayo. 

  (2)  Pale ambapo utangazaji wa mambo yenye 

kashfa umeruhusiwa, basi kwa madhumuni ya Sehemu hii 

ya Sheria hii, si muhimu kama mambo hayo ni ya kweli au 

ya uongo, na kama inajulikana au haijajulikani au 

inasadikiwa kuwa ni ya uongo na kama yametangazwa 

ama kwa nia safi au la. 

  (3) Hakuna jambo lolote katika kifungu hiki litakalo 

msalimisha mtu yeyote na jukumu la kuadhibiwa kwa 

mujibu wa Sehemu yoyote ya Sheria hii au sheria nyingine 

yoyote kwa makosa ya madai au ya jinai, ikiwa utangazaji 

wa jambo ambalo limeruhusiwa umezuiliwa au nafuu ya 

mtu aliyeathirika imetolewa katika Katiba ya Jamhuri ya 

Muungano. 

  

Utangazaji wa 

mambo yenye 

kashfa si halali ila 

kwa Masharti 

Maalum 

 36. Utangazaji wa mambo yenye kashfa 

utahesabika kuwa umeruhusiwa kwa masharti maalum 

ikiwa mambo hayo yanatangazwa kwa nia safi na ikiwa 

uhusiano baina ya mtu anayetangaza na mtu 

anayetangaziwa mambo hayo unamfanya mtu huyo 

mtangazaji kuwa na jukumu la kumtangazia huyo mtu 

mwingine ama kwa mujibu wa sheria au kufuatana na 

mila au kanuni za mwenendo bora katika jamii kwa jumla 

au ikiwa mtangazaji huyo anatekeleza maslahi yake yaliyo 

halali kwa kutangaza mambo hayo, kwa sharti kwamba 

katika hali kama hiyo utangazaji huo hauzidi ama kwa 

ukubwa au kwa namna yake, na pia utangazaji 

utahesabika kuwa umeruhusiwa kwa masharti maalum 

kwa mujibu wa masharti yafuatayo, yaani ikiwa- 

 (a) mambo yanayotangazwa ni taarifa ya kweli na 

sahihi ya jambo lolote lililosemwa, lililotendwa 

au lililoonekana katika shauri lolote la madai au 

la jinai linalosikilizwa mahakamani; isipokuwa 

kwamba iwapo mahakama itapiga marufuku 

utangazaji wa jambo lolote lililosemwa au 

lililoonekana katika mahakama hiyo kwa 

sababu kwamba jambo hilo huchochea uasi, ni 

ovu au ni la kukufuru basi utangazaji wa jambo 

kama hilo hautahesabika kuwa ni halali; 

 (b) mambo yanayotangazwa yametokana na 

nakala au muhtasari halisi wa mambo 

yaliyopata kutangazwa wakati uliopita, na 

ikiwa utangazaji wa mambo hayo wakati 

uliopita ulikuwa halali, kwa mujibu wa Sehemu 

hii ya Sheria hii; 

 (c) mambo hayo ni maoni yaliyotolewa kwa nia 

safi kuhusu vitendo vya kikazi vya mtu yeyote 

mwenye madaraka katika shughuli za 

Mahakama, kiofisi au majukumu ya umma, au 

tabia yake binafsi kwa kadri tabia hiyo 

inavyoonekana katika vitendo vya kikazi; 

 (d) mambo hayo ni maoni yaliyotolewa kwa nia 

safi kuhusu vitendo vya mtu yeyote 

vinavyohusika na suala la jambo lolote 

linalohusu umma, au kuhusu tabia yake binafsi 

kwa kadri tabia hiyo inavyoonekana katika 

vitendo kama hivyo; 

 (e) mambo hayo ni maoni yaliyotolewa kwa nia 

safi juu ya tabia ya mtu yeyote kama 

ilivyoonekana kwenye ushahidi uliotolewa 

katika shauri lolote la kisheria lililosikilizwa 

hadharani, kama ni shauri la madai au la jinai 

kuhusu tabia ya mtu yeyote ambaye katika 

shauri hilo anashiriki kama mshtaki au 

mshtakiwa, mdai au mdaiwa, shahidi au 

anashiriki kwa namna nyingine yoyote, au 

kuhusu tabia binafsi kwa kadri tabia hiyo 

inavyoonekana kwa jinsi ilivyoelezwa katika aya 

hii; 

 (f) mambo hayo ni maoni yaliyotolewa kwa nia 

safi kuhusu ubora wa kitabu chochote, 

maandishi, picha au mchoro, hotuba au 

shughuli nyingineyo yoyote, maonesho au 

tendo lililotangazwa au kutendwa kwa 

hadhara au lililotendwa au kutolewa hadharani 

kwa ajili ya kutaka kupata maoni ya watu, au 

kuhusu tabia binafsi ya mtu yoyote anayehusika 

na lolote kati ya mambo hayo yaliyotajwa kwa 

kadri tabia hiyo inavyoonekana katika mambo 

hayo; 

 (g) mambo hayo ni lawama iliyotolewa na mtu 

kwa nia safi kuhusu vitendo vya mtu mwingine 

katika jambo lolote ambalo huyo aliyetoa 

lawama ana mamlaka nalo, ama kwa mujibu 

wa mkataba au vinginevyo na kwa kadri 

anavyohusika huyo aliyelaumiwa au kuhusu 

tabia binafsi ya mtu huyo aliyalaumiwa kwa 

kadri tabia hiyo inavyoonekana katika vitendo 

hivyo; 

 

 (h) mambo hayo ni malalamiko au mashtaka 

yaliyotolewa na mtu kwa nia safi dhidi ya mtu 

mwingine kuhusu vitendo vya mtu huyo 

mwingine katika jambo lolote, au kuhusu tabia 

yake binafsi kwa kadri tabia hiyo 

inavyoonekana katika vitendo hivyo, na ikiwa 

malalamiko au mashtaka hayo yametolewa 

mbele ya mtu ambaye ana mamlaka, ama 

kwa mujibu wa mkataba  au vinginevyo juu ya 

mtu huyo aliyelaumiwa au kushtakiwa kuhusu 

vitendo vyake au tabia yake, au malalamiko au 

mashtaka hayo yametolewa mbele ya mtu 

ambaye kwa mujibu wa sheria ana mamlaka 

ya kuchunguza au kupokea malalamiko 

yanayohusika na vitendo au tabia kama hiyo; 

au 

 (i) mambo hayo yanatangazwa kwa nia safi kwa 

ajili ya kulinda haki au maslahi ya mtu huyo 

anayetangaza mambo hayo, au haki au 

maslahi ya mtu anayetangaziwa mambo hayo. 

  

Nia ya kufanya 

Marekebisho 

 37.-(1)  Mtu atakayetangaza jambo linalodhaniwa 

ni la kashfa kwa mtu mwingine anaweza, kama atadai 

kuwa jambo hili alilitangaza kwa nia safi kuhusu mtu huyo, 

ataonesha nia ya kufanya marekebisho kuhusu kashfa 

husika na katika jambo hilo, kama- 

 (a) marekebisho yatakubaliwa na mtu aliyeathirika 

na kurekebishwa kikamilifu hakutakuwa na 

mashtaka ya kashfa dhidi ya mtu aliyefanya 

marekebisho juu ya kashfa husika, lakini bila 

kuathiri hatua yoyote dhidi ya mtu mwingine 

anayewajibika kwa pamoja na utangazaji huo; 

 (b) marekebisho hayatakubaliwa na aliyeathirika, 

isipokuwa imeelezwa vinginevyo na kijifungu hiki, 

itakuwa ni utetezi kwa mtu aliyefanya 

marekebisho husika katika shauri lolote la 

upande ulioathirika na kashfa dhidi ya mtu 

aliyefanya marekebisho kuhusu utangazaji wa 

kashfa husika kuthibitisha kwamba- 

 (i) jambo linalolalamikiwa lilitangazwa na 

upande wa utetezi kwa nia safi kuhusiana 

na mlalamikaji; au  

 (ii) marekebisho yalifanywa mara tu baada 

ya upande wa utetezi kupokea taarifa 

kuwa kunaweza kukawa na kashfa dhidi 

ya mlalamikaji; na haijaondolewa. 

  (2) Nia ya kufanya marekebisho iliyotolewa kwa 

mujibu wa kifungu hiki itaambatanishwa na hati ya kiapo 

ikielezea hoja kwamba jambo linalohesabika kuwa ni 

kashfa lilitangazwa kwa nia safi kuhusiana na mlalamikaji. 

  (3)  Kwa madhumuni ya utetezi chini ya aya ya (b) 

ya kifungu kidogo cha (1), hakuna ushahidi zaidi ya hoja 

zilizotolewa katika hati ya kiapo, ambao utakubalika kwa 

niaba ya mtu aliyefanya marekebisho kuthibitisha kuwa 

jambo hilo lilitangazwa. 

  (4) Nia ya kufanya marekebisho inayoelezwa 

itatafsiriwa na kueleweka kuwa- 

 (a) kwa vyovyote vile, kutangaza au kuunganisha 

utangazaji wa usahihi wa maneno 

yanayolalamikiwa na kuomba radhi kikamilifu 

kwa mtu aliyeathirika na maneno husika; na 

 

 (b) ambapo nakala ya nyaraka au kumbukumbu 

yenye maneno imesambazwa au kwa uelewa 

wa mtu wa anayefanya marekebisho, 

kuchukua hatua kwa namna ambayo inafaa 

kwa kuwajulisha watu ambao 

wamesambaziwa nakala zenye maneno 

yenye kashfa dhidi ya mlalamikaji. 

  (5) Pale ambapo nia ya kufanya marekebisho 

imekubaliwa na mlalamikaji- 

 (a) jambo lolote katika kuchukua hatua 

zinazotakiwa katika kufanya marekebisho, 

kama zilivyokubaliwa na pande husika, ikitokea 

kutokubaliana na pande husika, jambo hili 

litaamuliwa na Mahakama; au 

 (b) mamlaka ya Mahakama kuamuru kuhusu 

gharama za uendeshaji wa shauri dhidi ya 

upande wa aliyefanya marekebisho kuhusu 

utangazaji husika au uendeshaji wa shauri 

unaohusiana na nia inayoelezwa katika fasili (a) 

itajumuisha mamlaka ya kumuamuru 

anayefanya marekebisho kumlipa mlalamikaji 

fidia na gharama zilizohusika au zilizotumika na 

mhusika kuhusiana na utangazaji husika. 

  (6)  Pale ambapo hakuna mashtaka yaliyofunguliwa 

kwa mujibu wa kifungu kidogo cha (1) Mahakama 

inaweza, kutokana na maombi ya mlalamikaji, kuamuru 

kulipa gharama kadri Mahakama itakavyoona kuwa ni 

halali na inafaa. 

  (7)  Kwa madhumuni ya kifungu hiki, maneno 

yatachukuliwa kuwa yametangazwa na mtu, katika 

kijifungu hiki atajulikana kama mtangazaji, kwa nia safi 

kuhusiana na mtu mwingine ikiwa masharti yafuatayo 

yatazingatiwa: 

 (a) mtangazaji hakuwa na nia ya kutangaza 

maneno kuhusiana na mtu mwingine, na 

hakujua mazingira ya namna ambayo 

ingeeleweka na mtu  mwingine; na 

 (b) maneno hayakuwa ya kashfa kwa kuyatazama 

na mtangazaji hakujua mazingira ya namna 

ambayo ingeeleweka na mtu mwingine kuwa 

ni kashfa na katika namna yoyote mtangazaji 

alichukua tahadhari kuhusiana na utangazaji 

husika. 

  (8) Marejeo yoyote katika kifungu kidogo cha (7) 

kwa mtangazaji yatafikiriwa kuhusisha mtumishi au 

mwakilishi wa mtangazaji aliyehusika na maudhui ya 

tangazo. 

  (9) Masharti ya aya ya (b) ya kifungu kidogo cha (1) 

hayatamhusu mtangazaji wa maneno ambaye siyo 

mwandishi mpaka pale atakapothibitisha kuwa maneno 

yaliyotangazwa yaliandikwa na mwandishi bila nia ovu. 

  

Malalamiko dhidi 

ya kashfa 

 38.-(1) Pale ambapo mtu anadai kuwa maudhui ya 

chapisho au tangazo ni ya kashfa kwa maana ya Sheria 

hii, mtu huyo aweza kuwasilisha malalamiko yake 

mahakamani. 

  (2)  Malalamiko yatakuwa na nakala ya chapisho 

au tangazo lenye maudhui yanayolalamikiwa au kama 

maudhui ya chapisho au tangazo hayawezi kupatikana 

kwa namna yoyote, maelezo ya kutopatikana kwa 

maudhui husika. 

  (3) Baada ya kupokea malalamiko, Mahakama 

itasikiliza malalamiko husika na pale itakapoona inafaa 

kuwaita wahusika kwa ajili kuthibitisha ua kutokuthibitisha 

malalamiko hayo. 

SEHEMU YA SITA 

MASHARTI KUHUSU FEDHA 

 

Vyanzo vya 

mapato ya  Bodi  

 39.  Vyanzo vya Mapato ya Bodi vitakuwa ni- 

(a) fedha itakayoidhinishwa na Bunge; 

 (b) misaada, zawadi na michango; 

 (c) ada inayolipwa kwa huduma zinazotolewa na 

Bodi;  na 

 (d) kiasi chochote cha fedha ambacho, kwa 

namna yoyote, kitalipwa au kuwekwa kwenye 

Bodi kwa mujibu wa masharti ya Sheria hii, au 

kuhusiana au kutokana na utekelezaji wa 

majukumu yake. 

  

Mamlaka ya 

Bodi kutoza tozo 

 40.  Bodi inaweza, kwa utekelezaji bora wa kazi 

zake, kutoza tozo kwa huduma zozote au aina za huduma 

ambazo zimetolewa na Bodi kwa kuzingatia maelekezo 

ambayo Waziri anaweza kutoa kwa kushauriana na Waziri 

anayeshughulika na masuala ya fedha. 

  

Uwekezaji 

 

 

 

Sura ya 53 

 41. Bodi inaweza, kwa ridhaa ya Waziri na baada ya 

kushauriana na Waziri mwenye dhamana na fedha, 

kuwekeza sehemu yoyote ya fedha zilizopo kwenye mfuko 

wowote wa Bodi katika uwekezaji kama 

itakavyoidhinishwa kuhusiana na uwekezaji wa fedha kwa 

mujibu wa Sheria ya Uwekezaji ya Wadhamini. 

  

Mamlaka ya 

kukopa pesa 

 42. Kwa kuzingatia idhini ya Waziri na Waziri wa 

Fedha, Bodi inaweza kukopa fedha kwa madhumuni ya 

Bodi kwa njia ya mkopo au mkopo wa akiba, na kwa 

kutoa dhamana na kwa masharti yanayohusiana na 

urejeshwaji wa fedha na malipo ya riba, kwa kadri 

itakavyoelekezwa na Waziri. 

  

Bajeti ya mwaka 

na bajeti ya 

nyongeza 

 43.-(1)  Mwaka wa kwanza wa fedha wa Bodi 

utaanza kwenye tarehe ambayo Sheria hii itaanza 

kutumika na unaweza kuwa muda mrefu au mfupi kuliko 

miezi kumi na mbili. 

  (2)   Bodi  itakutana katika mkutano wake, itapitisha 

bajeti ya kiasi cha fedha-  

 (a) kinachotegemewa kupokelewa; au  

 (b) kinachotegemewa kutumiwa na Bodi katika 

mwaka huo wa fedha, na kwa kadri mazingira 

yatakavyoruhusu, Bodi inaweza kupitisha bajeti 

ya nyongeza katika mwaka wowote wa fedha. 

  (3) Bajeti ya mwaka na kila bajeti ya nyongeza 

itakuwa katika namna ambayo Waziri ataidhinisha. 

  (4) Baada ya kupitisha bajeti ya mwaka au bajeti ya 

nyongeza, Bodi itawasilisha bajeti ya mwaka au bajeti ya 

nyongeza kwa Waziri kwa kadri itakavyokuwa. 

  (5) Waziri, baada ya kupokea bajeti ya mwaka au 

bajeti ya nyongeza, ataidhinisha au ataikataa, au 

ataidhinisha kwa kuzingatia marekebisho yoyote ambayo 

anaweza kuona yanafaa kuwekwa. 

 

  (6)  Pale ambapo Waziri ameidhinisha bajeti yoyote 

ya mwaka au bajeti ya nyongeza ikiwa na marekebisho 

au bila marekebisho, Bodi itazingatia matumizi yaliyomo 

katika mahitaji na kiasi kilichomo katika makadirio 

yaliyoidhinishwa na Waziri. 

  (7)  Bodi inaweza- 

 (a) kwa idhini ya kimaandishi ya Waziri, kutumia 

fedha bila kujali kwamba matumizi hayo hayapo 

kwenye bajeti yoyote; na 

 (b) kubadilisha ukomo wa kiwango cha matumizi ya 

fedha ili kujumuisha mambo ambayo 

hayakuweza kutarajiwa wakati wa uandaaji wa 

bajeti kwa masharti ya kuwasilisha bajeti hiyo ya 

nyongeza kwa Waziri ndani ya kipindi cha miezi 

miwili tangu kuonekana kwa hitaji la kubadili 

ukomo wa viwango vya matumizi ya fedha. 

  

Hesabu na 

ukaguzi wa 

hesabu 

 44.-(1) Bodi itahakikisha uwepo wa vitabu sahihi vya 

hesabu na kumbukumbu zinazohusu- 

(a) upokeaji na matumizi ya fedha na miamala 

mingine ya kifedha ya Bodi; 

 (b) mali na madeni ya Bodi, 

 na itahakikisha kunatayarishwa, katika kila mwaka wa 

fedha, taarifa za hesabu inayoonyesha taarifa za mapato 

na matumizi ya Bodi. 

 

 

Sura 418 

 (2)  Hesabu za taasisi ikiwemo taarifa za hesabu za 

mwaka huo wa fedha, zitakaguliwa ndani ya miezi sita ya 

kufungwa mwaka wa fedha, kulingana na Sheria ya 

Ukaguzi wa Fedha za Umma. 

  (3) Kila hesabu zilizokaguliwa zitawasilishwa kwenye 

mkutano wa Bodi ambapo, kama zitakubaliwa 

zitaidhinishwa kwa cheti ambacho kitaonyesha 

zimekubaliwa. 

  (4) Mara baada ya hesabu za Bodi kukubaliwa, na 

kwa namna yoyote ile si chini ya miezi mitatu baada ya 

kufungwa kwa mwaka wa fedha husika, Bodi itawasilisha 

kwa Waziri nakala ya taarifa ya ukaguzi wa hesabu, 

pamoja na nakala ya taarifa iliyofanywa na wakaguzi wa 

hesabu kuhusu hesabu za Bodi. 

  

Taarifa ya 

mwaka 

 45. Bodi itahakikisha, ndani ya miezi mitatu baada 

ya mwaka wa fedha kufungwa, inaandaliwa na 

kuwasilishwa kwa Waziri taarifa ya jumla kuhusu shughuli 

na utendaji wa Bodi katika mwaka huo wa fedha na 

taarifa hiyo itaambatishwa na- 

 

Sura ya 418 

(a) nakala ya hesabu za Bodi zilizokaguliwa kwa 

mujibu wa Sheria ya Ukaguzi wa Fedha za 

Umma; 

 (b) nakala ya taarifa ya wakaguzi hesabu kuhusu 

hesabu za Bodi; na 

 (c) taarifa nyingine zozote ambazo Waziri anaweza 

kuelekeza. 

  

Uwasilishaji wa 

taarifa za 

hesabu Bungeni 

 46. Waziri, mapema iwezekanavyo baada ya 

kupokea taarifa iliyowasilishwa na Bodi, atawasilisha 

Bungeni hesabu za Bodi zilizokaguliwa pamoja na taarifa 

ya wakaguzi kuhusu hesabu na taarifa ya mwaka ya Bodi. 

  

 

 

SEHEMU YA SABA 

MAKOSA MBALIMBALI 

  

Makosa 

yanayohusu 

vyombo vya 

habari 

 47.-(1) Mtu yeyote atakayetumia kwa namna 

yoyote huduma ya habari kwa madhumuni ya kutangaza- 

(a) kwa makusudi au kwa uzembe habari za uongo 

kwa namna ambayo- 

 (i) zitahatarisha ulinzi, usalama, utulivu, amani 

na maslahi ya kiuchumi ya Jamhuri ya 

Muungano, maadili au afya ya jamii; au 

 (ii) itaharibu sifa, haki na uhuru wa watu 

wengine; 

 (b) taarifa yenye nia ovu au ya kutungwa na ya 

uongo; 

 (c) Tamko lolote lenye maudhui ambayo- 

 (i) yatahatarisha ulinzi, usalama, utulivu, amani 

na maslahi ya kiuchumi ya Jamhuri ya 

Muungano, maadili au masuala ya afya ya 

jamii; au 

 (ii) yataharibu sifa, haki na uhuru wa watu 

wengine; 

 (d) kwa kujua kuwa tamko ni la uongo na bila 

sababu za kuamini kuwa ni kweli; 

 (e) kwa uzembe au kwa nia ovu au uongo 

kuwasilisha tamko kama tamko la kweli; au 

 (f) kwa kusambaza taarifa zilizokatazwa, 

 atakuwa ametenda kosa na akipatikana na hatia 

atatozwa faini isiyopungua kati ya shilingi milioni tano na 

isiyozidi milioni ishirini au kutumikia kifungo kwa muda 

usiopungua miaka mitatu na isiyozidi miaka mitano au 

vyote kwa pamoja. 

 (2) Mtu yeyote ambaye- 

 (a) ataendesha chombo cha habari bila leseni; 

 (b) kufanya kazi ya uanahabari bila ya 

kuthibitishwa; 

 

 (c) kusambaza taarifa za uongo bila ya kuwa na 

sababu maalum; 

 (d) atadurufu, atachapisha, atauza, ataonyesha 

nia ya kuuza, atagawa au kutoa taarifa zenye 

uchochezi; 

 atakuwa ametenda kosa na akipatikana na hatia mbele 

ya Mahakama atapaswa kuadhibiwa kwa kutozwa faini 

isiyopungua shilingi milioni tano na isiyozidi milioni ishirini au 

kufungwa gerezani kwa muda sio chini ya miaka mitatu 

na isiyozidi miaka mitano au vyote kwa pamoja. 

  

Makosa 

yanayohusu 

utangazaji 

 48.-(1) Mtu yeyote atakayeingiza nchini, 

atakayetangaza, atakayeuza, atakayegawa au 

atakayetengeneza tangazo lolote ambalo uingizaji wake 

umepigwa marufuku atakuwa ametenda kosa na 

akipatikana na hatia kwa kosa la kwanza atalipa faini 

isiyopungua shilingi milioni tano na isiyozidi milioni kumi au 

kifungo kisichopungua miaka mitatu na kisichozidi miaka 

mitano au vyote kwa pamoja na kwa kosa la pili shilingi 

zisizopungua milioni nane na isiyozidi million ishirini au 

kutumikia kifungo kwa muda usiopungua miaka mitano na 

isiyozidi kumi. 

  (2) Mahakama inaweza kuamuru kutaifishwa kwa 

chapisho au sehemu inayohusika na utendaji wa kosa. 

Nia ya 

kuchochea uasi 

 49.-(1)  Nia ya “kuchochea uasi” ni nia ya- 

(a) kuchochea chuki au ufidhuli au uasi dhidi ya 

Jamhuri ya Muungano au Serikali yake; 

(b) kuchochea mkazi yeyote wa Jamhuri ya 

Muungano kujaribu kuleta mabadiliko yoyote 

kwa njia zisizo za kisheria kwa jambo lolote 

katika Jamhuri ya Muungano liliowekwa kwa 

mujibu wa sheria;  

 (c) kuchochea chuki au ufidhuli au uasi dhidi ya 

utawala wa haki katika Jamhuri ya Muungano;  

 (d) kuchochea manung‟uniko na kutoridhishwa 

miongoni mwa wakazi au kwa wakazi wote wa 

Jamhuri ya Muungano; au 

 (e) kuchochea uhasama au kusababisha hali tete 

baina ya vikundi mbalimbali vya wakazi wa 

Jamhuri ya Muungano. 

  (2)  Kitendo, tamko, hotuba au tangazo 

halitahesabika kuwa ni la kuchochea uasi ikiwa lengo lake 

ni- 

 (a) kuonyesha kwamba Serikali imepotoshwa au 

imekosea katika shughuli  yake yoyote; au 

 (b) kuonyesha makosa au hitilafu katika Serikali au 

Katiba ya Jamhuri ya Muungano au katika 

sheria za nchi au utekelezaji wa haki, kwa 

madhumuni ya kusahihisha au kurekebisha 

makosa hayo au hitilafu hizo. 

  (3)  Katika kuamua nia ya jambo lolote lililotendwa, 

maneno yoyote yaliyotamkwa au hati yoyote 

iliyochapishwa au kutangazwa kuwa nia hiyo ni ya 

kuchochea uasi, kila mtu atahesabika kuwa ana dhima 

kamili juu ya matokeo ya vitendo vyake kwa wakati na 

mazingira husika. 

  

Makosa ya 

uchochezi 

 50.-(1)  Mtu yeyote ambaye- 

(a) atatenda au kukusudia kutenda, au 

atajitayarisha kutenda, au atakula njama na 

mtu yeyote kutenda jambo lolote kwa nia ya 

kuchochea uasi; 

 (b) atatamka maneno yoyote kwa nia ya 

kuchochea uasi; 

 (c) atachapisha, atatangaza, atatoa, atauza, 

atasambaza au kutengeneza nakala ya 

chapisho linalochochea uasi; na 

 (d) ataingiza nchini tangazo la uchochezi,  

 isipokuwa kama hana sababu ya kuamini kwamba 

chapisho hilo linachochea uasi, atakuwa ametenda kosa 

na akipatikana na hatia kwa kosa la kwanza atatozwa 

faini si chini ya shilingi milioni tano na isiyozidi milioni kumi 

au kutumikia kifungo kwa muda usiopungua miaka mitatu 

na usiozidi miaka mitano au vyote kwa pamoja, na kwa 

kosa la pili kutozwa faini isiyopungua shilingi milioni saba 

na isiyozidi milioni ishirini au kutumikia kifungo kwa muda 

usiopungua miaka mitano na isiyozidi kumi au adhabu 

zote kwa pamoja.   

  (2) Mtu yeyote bila kuwa na sababu inayokubalika 

kisheria, atakuwa na chapisho linalochochea uasi, 

atakuwa ametenda kosa na akipatikana na hatia kwa 

kosa la kwanza atalipa faini isiyopungua shilingi milioni 

mbili na isiyozidi million tano au kutumikia kifungo kwa 

muda wa miaka miwili na usiozidi mitano au vyote kwa 

pamoja, na kwa kosa la pili kwa kutozwa faini isiyopungua 

shilingi milioni tatu na isiyozidi milioni kumi au kutumikia 

kifungo kwa muda usiopungua miaka mitatu na isiyozidi 

miaka kumi au vyote kwa pamoja. 

  (3)  Itakuwa ni utetezi chini ya kifungu kidogo cha 

(2), endapo mtu aliyeshtakiwa alikuwa hajui kwamba 

chapisho hilo lilichochea uasi na kwamba mara tu 

alipogundua yaliyokuwamo katika chapisho hilo 

alilipeleka kwa afisa utawala aliyekuwa karibu naye au 

kwa Mkuu wa Kituo cha Polisi kilicho karibu naye. 

  (4) Mashine ya kupigia chapa yoyote iliyotumiwa au 

inayotuhumiwa kutumika kwa ajili ya kupigia chapa au 

kutengeneza nakala ya chapisho linalochochea uasi 

yaweza kuchukuliwa au kuzuiliwa na afisa wa polisi wakati 

wa kungojea kusikilizwa shauri na kutolewa hukumu juu ya 

mtu yeyote aliyeshitakiwa kwa kosa la kuchapisha au 

kutengeneza nakala ya tangazo linalochochea uasi. 

  (5)  Endapo mtu yeyote atapatikana na hatia ya 

kuchapisha au kutengeneza chapisho linalochochea uasi, 

mahakama yaweza, pamoja na adhabu nyingine yoyote 

inayoweza kumpa mshitakiwa, kuamuru kwamba mashine 

iliyotumika kwa ajili ya kupigia chapa au kutengenezea 

chapisho hilo linalochochea uasi, ama ichukuliwe na 

Serikali kwa muda usiozidi miezi kumi na mbili au 

ichukuliwe kabisa na Serikali na mahakama hiyo yaweza 

kutoa amri kama hiyo hata kama wakati wa uchapishaji 

wa chapisho hilo mashine iliyotumika haikuwa mali ya 

mshtakiwa huyo. 

  (6)  Mashine ya kupigia chapa iliyochukuliwa na 

Serikali kwa mujibu wa kifungu kidogo cha (5) itauzwa na 

fedha itakayopatikana itapelekwa kwenye Mfuko wa 

Huduma za Habari. 

  (7)  Endapo mmiliki, mtangazaji, mchapishaji, au 

mhariri wa gazeti atapatikana na hatia kwa kosa la 

kuchapisha gazeti au kutoa chapisho linalochochea uasi, 

mahakama yaweza pamoja na adhabu nyingine yoyote 

inayoweza kumpa mshitakiwa, kutoa amri, bila ya kujali 

kuwa imeshatoa amri chini ya kifungu kidogo cha (5), 

kutoa amri ya kupiga marufuku uchapishaji wa chapisho 

hilo kwa muda usiopungua miezi kumi na mbili na usiozidi 

miaka mitatu. 

  (8)  Kabla mahakama haijatoa amri kwa mashine 

ya kupigia chapa au kutangazia kuchukuliwa na Serikali 

kwa mujibu wa kifungu hiki, itabidi iridhike kwamba 

mashine hiyo ndiyo iliyotumika kwa ajili ya kupigia chapa 

gazeti au kutoa chapisho hilo linalochochea uasi. 

  (9) Katika hali yoyote endapo mashine ya kupigia 

chapa au kutangazia imechukuliwa na Serikali, Inspekta 

Jenerali wa Jeshi la Polisi kwa ridhaa yake aweza- 

 (a) kuagiza kwamba mashine yote au sehemu 

yoyote ya mashine hiyo iondolewe; na 

 (b) kuagiza kwamba sehemu fulani ya mashine 

hiyo izibwe au ifungwe ili kuzuia isitumike. 

  (10)  Inspekta Jenerali wa Jeshi la Polisi wakati 

akitekeleza madaraka yake kwa mujibu wa kifungu hiki 

hatakuwa na hatia kwa hasara yoyote itakayotokea 

kwenye mashine za kuchapisha ambazo ziko chini ya 

uangalizi wake. 

  (11) Mtu yeyote atakayetumia au kujaribu kutumia 

mashine ya kupigia chapa iliyochukuliwa na Serikali kwa 

mujibu wa kifungu cha (4) atakuwa ametenda kosa na 

akipatikana na hatia atatozwa faini isiyopungua shilingi 

milioni kumi na tano au kutumikia kifungo kwa muda 

usiopungua miaka mitatu au vyote kwa pamoja. 

  (12)  Mtu yeyote anayechapisha gazeti kwa kukiuka 

amri iliyotolewa chini ya kifungu kidogo cha (6) anatenda 

kosa, na akitiwa hatiani atatozwa faini isiyopungua shilingi 

milioni tano na isiyozidi shilingi milioni kumi au kutumika 

kifungo kisichopungua miaka mitatu na kisichozidi miaka 

mitano au vyote kwa pamoja. 

Utangazaji wa 

habari zenye 

kutia hofu na 

woga kwa jamii 

 51.-(1) Mtu yeyote atakayetengeneza au kueneza 

habari yoyote ya uongo, uzushi au taarifa ambayo 

yaweza kuwatia watu woga na wasiwasi au kuchafua 

amani katika nchi atakuwa ametenda kosa na 

akipatikana na hatia atatozwa faini isiyopungua shilingi 

milioni kumi na isiyozidi shilingi milioni ishirini au kutumikia 

kifungo kwa muda usiopungua miaka minne na isiyozidi 

miaka sita au vyote kwa pamoja. 

  (2)  Itakuwa ni utetezi kwa kosa lililoanzishwa chini ya 

kifungu kidogo cha (1), endapo mshtakiwa atathibitisha 

kwamba kabla ya kutangaza au kueneza habari au 

taarifa ya aina iliyoelezwa katika kifungu kidogo cha (1) 

alichukua hatua madhubuti za kuhakikisha ukweli wa 

jambo hilo na kwamba matokeo yake yalimfanya asadiki 

kwamba habari au taarifa hiyo ilikuwa ya kweli. 

  

Makosa 

yanayotendwa 

na Mashirika ya 

Vyama 

 52.-(1)  Pale ambapo kosa lolote chini ya Sheria hii 

litatendwa na kampuni, au shirika hodhi au na chama, 

umoja au kikundi cha watu basi kampuni hiyo au shirika 

hilo hodhi, au chama, umoja au kikundi hicho cha watu 

kila mtu ambaye wakati wa kosa hilo lilipotendeka alishiriki 

au kuhusika, kama Mkurugenzi au afisa katika uongozi au 

uendeshaji wa kazi na shughuli za kampuni hiyo au shirika 

hilo hodhi au chama, umoja au kikundi hicho cha watu, 

atakuwa ametenda kosa na akitiwa hatiani atatozwa faini 

isiyopungua shilingi milioni kumi na tano na isiyozidi shilingi 

milioni ishirini na tano. 

  (2)  Itakuwa utetezi kwa mtu huyo, Mkurugenzi au 

afisa mwingine kuthibitisha kwa kuidhihirishia mahakama 

kuwa hakujua na wala asingeweza kwa njia nyingine 

yoyote kujua kwamba kosa limetendeka. 

  

Dhima ya Mwajiri 

au mtu 

anayemwakilisha 

 53.  Pale ambapo kosa lolote chini ya Sheria hii 

litatendwa na mtu yeyote ambaye ni mwakilishi au 

mtumishi wa mtu mwingine, basi pamoja na mwakilishi 

huyo au mtumishi huyo au mtu aliyewakilisha madaraka 

yake au huyo mwajiri atakuwa vilevile ametenda kosa hilo 

na akipatikana na hatia kutozwa faini isiyopungua shilingi 

milioni kumi na tano na isiyozidi ishirini na tano isipokuwa 

kama ataithibitishia mahakama kwamba asingeweza kwa 

njia nyingine yoyote kumwezesha kutambua utendaji wa 

kosa hilo. 

  

 



NAKALA YA MTANDAO (ONLINE DOCUMENT) 

 

61 
 

SEHEMU YA NANE 

MASHARTI YA JUMLA 

  

Mamlaka kupiga 

marufuku 

uingizaji wa 

machapisho 

 54.  Pale ambapo Waziri ataona kwamba uingizaji 

nchini wa chapisho lolote ni kinyume na maslahi ya 

umma, anaweza kwa ridhaa yake, kutoa amri ya kupiga 

marufuku uingizaji nchini wa chapisho hilo na kutangaza 

katika Gazeti la Serikali. 

  

Mamlaka ya 

Waziri 

55. Waziri atakuwa na mamlaka ya kuzuia 

uchapishaji au utangazaji wa maudhui yanayohatarisha 

usalama wa Taifa au afya ya jami.  

  

Mamlaka ya 

kutwaa 

 56. Mkurugenzi wa Habari, afisa wa polisi au afisa 

yeyote muidhiniwa anaweza, ikiwa ana sababu za msingi 

na kuamini kuwa chombo cha habari kimeanzishwa au 

kinaendeshwa kinyume na sharti ya Sheria hii, kutwaa 

kifaa chochote ambacho kimetumika au kitatumika kwa 

madhumuni hayo. 

  

Utoaji wa taarifa  57.-(1) Pale ambapo amri au maelekezo 

yatatolewa na Bodi au Idara ya Huduma za Habari chini 

ya Sheria hii hayalazimiki kutangazwa katika Gazeti la 

Serikali, amri au maelekezo hayo yatawasilishwa kwa 

wahusika watakaoathirika na amri au maelekezo hayo 

kwa namna yoyote  itakayoamriwa. 

  (2)  Kama amri au maelekezo hayo yatatangazwa 

katika Gazeti la Serikali, watu wote wanaohusika 

watahesabiwa kuwa wana taarifa husika. 

  

Bima na hifadhi 

ya jamii 

 58.-(1) Kila mwajiri atatakiwa kuweka bima na 

hifadhi ya jamii kwa kila mtu aliyeajiriwa katika chombo 

cha habari husika. 

  (2) Kila mwanahabari wa kujitegemea atapaswa 

kujiwekea kinga ya bima kwa mujibu wa Sheria hii. 

  

Kumzuia mjumbe 

wa Bodi 

59.-(1) Mtu ambaye- 

(a) bila ya kuwa na sababu zinazokubalika kisheria 

atashindwa au kukataa kutekeleza maelekezo 

halali ya Bodi; 

 (b) ataizuia Bodi kutekeleza mamlaka yake chini ya 

Sheria hii; 

 

 



NAKALA YA MTANDAO (ONLINE DOCUMENT) 

 

62 
 

 (c) atatoa taarifa au tamko kwa Bodi huku akijua 

kuwa taarifa hizo ni za uongo au ni za 

kupotosha kwa namna yoyote ile; au 

 (d) akiitwa mbele ya Bodi kwa mahojiano na 

akatoa taarifa huku akijua kuwa taarifa hizo ni 

za uongo au kupotosha kwa namna yoyote ile,  

 atakuwa anatenda kosa na akitiwa hatiani chini ya 

kifungu hiki atatozwa faini ya shilingi milioni tano au 

kifungo cha mwaka mmoja au vyote kwa pamoja. 

 (2)  Mtu atakayekutwa na hatia chini ya kifungu hiki 

kwa kosa jingine linalojirudia atatozwa faini isiyopungua 

shilingi milioni kumi au kutumikia kifungo cha miaka saba. 

  

Kanuni  60.-(1)   Waziri aweza kutunga kanuni kwa ajili ya 

utekelezaji bora wa masharti ya Sheria hii. 

  (2)   Bila ya kuathiri kifungu kidogo cha (1), Waziri 

anaweza kutengeneza kanuni kwa - 

 (a) vigezo na masharti ya leseni ya vyombo vya 

habari; 

 (b) utoaji leseni wa machapisho; 

 (c) uainishaji wa masharti ya umiliki wa hisa kwa 

vyombo vya habari vya kigeni; 

 (d) utoaji wa adhabu; 

 (e) utayarishaji wa taratibu za uthibitishaji wa 

waandishi wa habari; 

 (f) utayarishaji wa taratibu za utoaji wa kitambulisho 

cha uandahabari; na 

 (g) utoaji wa taarifa za vyanzo vya mapato kwa 

vyombo vya habari na vyama vya wanahabari. 

  

Kufutwa kwa 

Sheria 

Sura ya 229 

na149 

 61.  Sheria ya Magazeti na Sheria ya Kufuta Shirika la 

Habari Tanzania zimefutwa. 

  

Masharti ya 

mpito 

Sura ya 229 na 

149 

 62. Bila ya kujali kufutwa kwa Sheria ya Magazeti na 

Sheria ya Shirika la Habari Tanzania:  

(a) kitambulisho chochote au cheti kilichotolewa, 

au leseni iliyotolewa kabla ya kuanza kutumika 

kwa Sheria hii kuhusiana na uzalishaji, 

usambazaji au utoaji wa huduma za habari, 

zitaendelea kutumika mpaka zitakapofutwa, 

zitakapobatilishwa au kubadilishwa; 

 (b) watu wote wanaofanya kazi za Wanahabari 

bila sifa zilizoelezwa katika Sheria hii, 

watatakiwa ndani ya miaka mitano kukidhi 

masharti yaliyotolewa chini ya Sheria hii; na 

 (c) amri, mwongozo na kanuni zote zilizotangazwa 

chini ya Sheria iliyofutwa zitaendelea kutumika 

mpaka hapo zitakapofutwa kwa mujibu wa 

kanuni zitakazotungwa chini ya Sheria hii. 

 

 

 

_______ 

 

JEDWALI  

________ 

 

(Limetengenezwa chini ya kifungu cha 14(3))  

__________ 

 

MUDA WA KUKAA MADARAKANI, MIENENDO NA MASUALA MENGINE  

YANAYOHUSIANA NA BODI 

 

Makamu 

Mwenyekiti 

 1.  Wajumbe wa Bodi watamchagua mjumbe 

mmoja miongoni mwao kuwa Makamu Mwenyekiti 

ambaye, kwa kuzingatia kuendelea kwa kipindi cha 

ujumbe wake, atakuwa makamu Mwenyekiti kwa kipindi 

kimoja cha mwaka mmoja na anaweza kushagulwia 

tena kwa kipindi kimoja. 

  

Muda wa 

uteuzi 

 2.-(1)   Mjumbe wa Bodi atakuwa Ofisi kwa kipindi 

kingine kisichozidi miaka mitatu kuanzia siku aliyoteuliwa 

na anaweza kuteuliwa kwa kipindi kimoja. 

  (2)   Kwa mjumbe ambaye ni mjumbe wake 

unatokana na ofisi, mjumbe huyo hatakuwa mjube pale 

ambapo atakoma kuwa mfanyakazi kwenye ofisi husika. 

  (3) Mjumbe yeyote anaweza, kujiuzuru wakati 

wowote kwa kuandikia mamlaka ya uteuzi. 

  (4)  Bila kujali vifungu vya hapo juu, mamlaka ya 

uteuzi, wakati wowote inaweza kutengua uteuzi wa 

mjumbe. 

  (5)  Pale ambapo mjumbe wa Bodi ambaye ni 

mjumbe kutokana na ofisi yake awezi kuudhuria vikao 

vya Bodi kwa sababu yoyote ili, mjumbe huyo anaweza, 

kumteua kwa maandishi mtu mwingine kutoka ofisini 

kwake kuudhuria, vikao vya Bodi kwa niaba yake. 

  (6)  Pale ambapo kuna nafasi wazi ya mjumbe 

kwa sababu yoyote ili, Mamlaka ya uteuzi inaweza 

kumteua mtu mwingine kujaza nafasi hiyo na mtu huyo 

aliyeteuliwa atakaa ofisini kwa kipindi kilichobaki cha 

mjumbe aliyechukua nafasi yake. 

  

Miutano ya 

Bodi 

 3.-(1)   Bodi itakutana kwa ajili ya masuala yake 

katika muda na sehemu ambayo Bodi itaamua, ila 

italazimika kukutana walau mara moja kila baada ya 

miezi mitatu. 

  (2)   Mwenyekiti au asipokuwe, Makamu 

Mwenyekiti, ataongoza kila kikao cha Bodi na pale 

ambapo Mwenyekiti na Makamu Mwenyekiti hawapo, 

wajumbe waliopo watamteua mmoja wao kuongoza 

kikao. 

  (3)   Mjumbe ambaye atashindwa kuudhuria vikao 

vitatu vya Bodi bila ruksa ya Mwenyekiti, atakoma kuwa 

mjumbe. 

  

Taarifa ya 

kikao 

 4.  Katibu wa Bodi atatoa taarifa kwa kila mjumbe 

ya muda na mahali kikao kitafanyiwa na atatunza 

kumbukumbu za kila kikao cha Bodi. 

  

Akidi   5.   Akidi ya kila kikao cha bodi itakuwa robo tatu 

ya wajumbe wote. 

  

Maamuzi ya 

Bodi 

 6.-(1)   Kila jambo lililojadiliwa kwenye Kikao cha 

Bodi litaamuliwa kwa wingi wa kura za wajubme 

walioudhuria na kupiga kura na pale ambapo kura 

zimelingana, mtu anayeongoza kikao atakuwa na kura 

ya veto tofauti na kura yake ya kawaida. 

  (2)   Bila kujali haya ya (1), uamuzi unaweza 

kufikiwa na Bodi bila ya Kikao kwa njia ya kuzungusha 

karatasi husika kwa wajumbe. 

  

Bodi 

kuidhinisha 

kumbukumbu 

za vikao 

 7.-(1)   Bodi itawezesha kuandaliwa na kutunzwa  

kumbukumbu zote za vikao vyake na kila kumbukumbu 

vya kikao itasoma na kuidhinishwa kwenye kikao 

kinachofuata na kusainiwa na mtu aliyeongoza kikao. 

  

 

Nafasi wazi  8.   Tendo au kikao chochote cha Bodi 

haiwezi 

kubatilisha 

vikao 

hakitabatilishwa kwa sababu tu kulikuwa na nafasi wazi 

ya mjumbe.  

  

Amri, 

maelekezo 

n.k 

 9.  Maelekezo, amri, taarifa na nyaraka zingine 

zilizoandaliwa au kutolewa kwa niaba ya Bodi 

zitasainiwa na- 

 (a) Mwenyekiti; 

 (b) Mkurugenzi wa habari au afisa yeyote 

aliyeteuliwa na Bodi kwa ajili hiyo. 

  

Bodi 

kusimamia 

vikao vyake 

 10.   Kwa kuzingatia vifungu vya jedwali hili, Bodi 

itasimamia vikao vyake yenyewe.   

________________ 

 

MADHUMUNI NA SABABU 

________________ 

 

 Muswada huu unapendekeza kutunga Sheria ya Huduma za Habari kwa 

madhumuni ya kuweka utaratibu wa kisheria katika tasnia ya habari, kuunda 

Bodi ya Ithibati ya Wanahabari, kuunda Baraza Huru la Habari, kushughulikia 

masuala ya kashfa, makosa yanayohusiana na utangazaji na masuala 

yanayohusiana na hayo. 

 

 Muswada huu umegawanyika katika Sehemu Nane.  

 

Sehemu ya Kwanza inahusika na masharti ya ambayo ni jina la Sheria, 

tarehe ya kuanza kutumika, matumizi na tafsiri ya misamiati na maneno 

yaliyotumika. 

 

 Sehemu ya Pili, inahusika na Idara ya Habari kuwa Masemaji Mkuu wa 

Serikali, majukumu ya Mkurugenzi wa Idara ya Habari, aina za umiliki wa 

vyombo vya habari, inatoa wajibu kwa vyombo vya habari kutoa habari kwa 

Umma na Serikali na pia inaainisha wajibu wa vyombo vya habari binafsi kutoa 

habari na kulinda maadili ya kitaaluma ya vyombo vya habari, utoaji leseni kwa 

magazeti, ufutwaji wa leseni na utaratibu wa kutoa malalamiko.   

 

Sehemu ya Tatu, inamaanisha masharti yanayohusu uanzishwaji wa Bodi 

ya Ithibati ya Wanahabari, muundo wa Bodi ya Ithibati, majukumu ya Bodi, 

mamlaka ya Bodi, Mkurugenzi Mkuu wa Bodi, majukumu ya Mkurugenzi Mkuu, 

watumishi wa Bodi, uthibitishaji wa wanahabari, Kitambulisho cha Wanahabari, 

Mfuko wa Mafunzo ya Wanahabari, na vyanzo vya fedha za Mfuko. 

  

Sehemu ya Nne ina masharti yanayohusu uanzishwaji wa Baraza Huru la 

Habari, uanachama wa Baraza, majukumu ya Baraza, mwenendo na mikutano 

ya Baraza, mamlaka ya Baraza, majukumu ya Katibu wa Baraza na 

kuondolewa kwa Katibu wa Baraza. 

 

Vile vile, Sehemu hii inaipa Baraza mamlaka ya kushughulikia malalamiko 

dhidi ya machapisho. Mtu asiyeridhika na uamuzi wa Baraza anaweza kukata 

rufaa Mahakama Kuu. 

 

Sehemu ya Tano, inahusika na masuala ya kashfa Sehemu hii inatoa 

ufafanuzi endapo jambo lolote litachapishwa na kutangazwa na mtu na 

kusababisha kuharibu sifa ya mtu au kuchafua jina lake; mtu huyo atakuwa 

ametenda kosa kwa mujibu wa Sheria.  Aidha, Sehemu hii imeanisha utangazaji 

wa mambo yenye kashfa ambayo yanaruhusiwa ikiwa mambo hayo 

yatatangazwa na Rais, Serikali au Bunge au jambo lolote litakalotangazwa 

mahakamani wakati wa kusikilizwa shauri au kutangaza jambo lolote kwa 

mujibu wa Sheria. 

 

Sehemu ya Sita, inaainisha masharti yanayohusu masuala ya fedha za 

Bodi na vyanzo vya mapato ya Bodi. Aidha, makadirio ya bajeti ya Bodi, utoaji 

wa taarifa za fedha, vitabu vya fedha vya Bodi pamoja na ukaguzi wake 

vimewekewa masharti. 

 

Sehemu ya Saba, inahusu makosa mbalimbali ambayo yanahusu 

vyombo vya habari.  Sehemu hii imeainisha makosa dhidi ya utangazaji wa 

habari ambao umepigwa marufuku, habari za kuchochea uasi, makosa ya 

uchochezi, utangazaji wa habari za uongo au za kutia hofu na woga kwa jamii. 

Aidha, makosa yanayotendwa na mashirika au kosa litakalotendwa na 

mtumishi anayemwakilisha mwajiri yameainishwa na kuwekewa adhabu. 

 

Sehemu ya Nane, inahusika na masuala ya jumla ambapo inapiga 

marufuku uingizaji wa machapisho ambayo hayana manufaa kwa umma.  

Aidha, inampa mamlaka Mkurugenzi wa Huduma za Habari, afisa polisi au afisa 

yeyote muidhiniwa kukamata chombo chochote kinachoendeshwa kinyume 

na Sheria.  Vile vile, Sehemu hii inaainisha masharti yanayompa mamlaka Waziri 

kutengeneza kanuni kwa ajili ya uendeshaji bora wa Sheria hii na uanzishwaji wa 

masuala ya mpito. 

 

 

Dar es Salaam,                   NAPE  M. NNAUYE  

15 Agosti, 2016         Waziri wa Habari, Utamaduni,  

          Sanaa na Michezo 

 

MWENYEKITI: Sasa namwita Mwenyekiti wa Kamati iliyopelekewa 

Muswada huu, Mheshimiwa Peter Serukamba. (Makofi) 

 

MHE. PETER J. SERUKAMBA – MWENYEKITI WA KAMATI YA KUDUMU YA 

BUNGE YA HUDUMA NA MAENDELEO YA JAMII: Mheshimiwa Mwenyekiti, maoni 

na mapendekezo ya ushauri wa Kamati ya Kudumu ya Bunge ya Huduma na 

Maendeleo ya Jamii kuhusu Muswada wa Sheria ya Huduma na Habari mwaka 

2016. Napenda kuchukua nafasi hii kuwasilisha maoni, ushauri na mapendekezo 

ya kamati kuhusu Muswada wa Sheria ya Huduma ya Habari mwaka 2016 (The 

Media Service Bill 2016). Uwezeshaji huu ni kwa mujibu wa Kanuni ya 86(5) cha 

kanuni za Bunge za kudumu toleo la Januari 2016. 

 

Mheshimiwa Mwenyekiti, kwa kuzingatia Kanuni ya 84(1) ya Kanuni za 

Kudumu za Bunge, Toleo la mwaka 2016 uliipa Kamati jukumu la kushughulikia 

Muswada huu wa sheria aidha kabla ya kuanza shughuli hiyo muhimu Kamati 



NAKALA YA MTANDAO (ONLINE DOCUMENT) 

 

68 
 

ilipata fursa ya kupokea maelezo ya Serikali kuhusu Muswada tajwa kutoka kwa 

Mheshimiwa Waziri wa Habari, Utamaduni, Sanaa na Michezo Mheshimiwa 

Nape Moses Nnauye ambaye alieleza kuhusu madhumuni, sababu na 

mpangilio wa Muswada huu. 

 

Mheshimiwa Mwenyekiti, dhana ya taaluma na huduma za habari, kabla 

ya kuendelea napenda kutoa maelezo machache kuhusu dhana na chimbuko 

la taaluma ya habari na huduma za habari. Taaluma ya habari ni moja kati ya 

taaluma muhimu katika jamii yoyote kwani hutumika kuhabarisha umma kuhusu 

mambo mbalimbali yanayoendelea yakiwemo ya kisiasa, kiafya, kielimu na 

hata kiuchumi. 

 

Mheshimiwa Mwenyekiti, habari ina nafasi kubwa katika jamii kwani 

inawezesha watu katika jamii husika kupata taarifa, habari na maarifa kuzitumia 

kudadisi na kuhoji, kufikiri zaidi, kupembua na kuweza kuona maoni na kufanya 

maamuzi zaidi ya kile ambacho kinawagusa ama kinawahusu. 

 

Mheshimiwa Mwenyekiti, Taifa lenye watu wenye kupata habari sahihi 

kwa wakati sahihi linakuwa vizuri katika nyanja mbalimbali kama za kiuchumi, 

kisiasa hata kiutamaduni. Kuna msemo usemao information is power.  Kwa tafsiri 

isiyo rasmi, taarifa ina uwezo au ina nguvu.  Habari kwa upande mwingine 

inaweza kuleta madhara makubwa kwa jamii endapo haitatolewa kwa kufuata 

misingi yake, kwa maana kwa habari gani itawekwa kwa umma, namna ya 

utoaji wa hata habari hiyo na ni wakati gani wa kutoa habari hiyo. 

 

Mheshimiwa Mwenyekiti, mwandishi mmoja wa Kimarekani katika tasnia 

ya habari aitwaye Eric Qulman aliwahi kusema we don’t have a choice on 

whether we do social media, the question is how we do it, hivyo basi ni muhimu 

kuwepo na utaratibu wa utoaji wa habari unaozingatia weledi na maadili. 

Mengine nitayaruka kwa sababu ya muda. 

 

Mheshimiwa Mwenyekiti, Chimbuko la Muswada wa habari, siyo mara ya 

kwanza kuwepo kwa pendekezo la Serikali la Muswada wa Sheria ya Huduma 

za Habari hapa Bungeni. Kwa mfano Muswada wa kwanza wa Huduma za 

Habari uliwasilishwa Bungeni mnamo mwezi Machi mwaka 1993 na aliyekuwa 

Waziri wa Habari na Utamaduni Mheshimiwa William Shija marehemu.  

 

Mheshimiwa Mwenyekiti, Muswada huu uliitwa Muswada wa Sheria ya 

Usimamizi wa Taaluma ya Habari yaani The Media Profession Regulation Bill 

1993. Ukilenga kuweka mfumo wa kisheria ambao ungewezesha kulinda haki ya 

msingi wa kupata habari nchini. Hata hivyo, mwezi Septemba mwaka 1993, 

Muswada huu uliondolewa Bungeni baada ya kukosolewa na Wabunge 

pamoja na wadau mbalimbali nchini kwa kuonekana kuwa unaminya uhuru wa 

vyombo vya habari. 

Mheshimiwa Mwenyekiti, Muswada huu ulipendekezwa kuweka 

mchakato wa usajili na habari nchini kuanzisha  Baraza la Wanahabari ambalo 

lilikuwa na mamlaka kuwaondoa wanahabari walioandikishwa kwenye orodha 

kwa mujibu wa vigezo ambavyo vingeainishwa kwenye kanuni ambazo 

zingepitishwa na Waziri baada ya kupata maoni ya wadau. Aidha, mchakato 

wa kusajili wanahabari ulitaka wanahabari wawe na elimu ya ngazi ya cheti au 

stashahada, shahada au sifa katika taaluma stahiki.  

 

Mheshimiwa Mwenyekiti, pamoja na hayo Muswada uliweka masharti 

kwamba, mtu asingeweza kusajiliwa kuwa mwanahabari hadi pale baraza 

litakapokuwa limejiridhisha kuwa taaluma na maadili ya mwombaji yanafaa 

kwa ajili ya kusajiliwa kuwa mwanahabari. 

 

Mheshimiwa Mwenyekiti, mnamo Februari, 2015 Muswada wa Sheria wa 

Huduma za Habari ulitangazwa kwenye gazeti la Serikali, Toleo namba 8, juzuu 

ya 96, Muswada huo ulisomwa kwa mara ya kwanza katika Mkutano wa Kumi 

na Nane wa Bunge la Kumi.   Hata hivyo, kutokana na sababu mbalimbali 

ikiwemo ile ya Muswada ya kuletwa kwa hati ya dharura, Muswada haukufika 

katika hatua ya pili. Hivyo basi, katika Bunge la Kumi na Moja Muswada wa 

Huduma ya Habari, 2016 umeletwa tena Bungeni, umesomwa kwa Mara ya 

Kwanza katika Mkutano wa Nne, tarehe 16 Septemba, 2016 na Waziri wa 

Habari, Utamaduni, Sanaa na Michezo, Mheshimiwa Nape Nnauye baada ya 

kuchapishwa katika gazeti la Serikali, Toleo namba 36, juzuu 97 ya tarehe 26 

Agosti, 2016. 

 

Mheshimiwa Mwenyekiti, kama ilivyoelezwa hapo awali Muswada huu 

uliwasilishwa kuletwa Bungeni na kuondolewa, Kamati imebaini kuwa 

kuondolewa huko kuliipa Serikali wasaa wa kufanya marekebisho mbalimbali 

kwa lengo la kuuboresha. 

 

Mheshimiwa Mwenyekiti, dhana ya Muswada, tasnia ya habari ni moja ya 

tasnia muhimu nchini ambayo imekuwa ikikua kwa kasi. Kama ilivyoelezwa 

awali kuhusu umuhimu wa habari Muswada huu umependekeza kutungwa kwa 

Sheria ya Huduma ya Habari kwa madhumuni ya kuweka utaratibu wa kisheria 

katika tasnia ya habari, kuunda Bodi ya Ithibati ya Wanahabari, kuunda Baraza 

Huru la Habari, kushughulikia masuala ya kashfa na makosa yanayohusiana na 

utangazaji. 

 

Mheshimiwa Mwenyekiti, uchambuzi wa Muswada; kwa mujibu wa 

Kanuni ya 84(2) ya Kanuni za Kudumu za Bunge, Toleo la 2016, Kamati ilifanya 

mkutano na wadau kwa lengo la kupokea maoni (Public hearing) ili kusaidia 

katika uchambuzi wa Muswada huu. 

Mheshimiwa Mwenyekiti, wadau mbalimbali walifika katika mkutano huo, 

lakini walishindwa kuwasilisha maoni yao kwa maelezo kuwa hawajashirikishwa 

kwenye mchakato na pia wamepata taarifa ndani ya muda mfupi.  Kwa msingi 

huo, waliomba waongozewe muda, miongoni mwa wadau waliofika mbele ya 

Kamati ni waaminika wa vyombo vya habari, Baraza la Habari Tanzania, 

Jukwaa la Wahariri, Shirika la Kitaifa la Msaada wa Kisheria, Kituo cha Haki za 

Binadamu, Chama cha Wanasheria na Umoja wa Vyama vya Michezo. 

 

Mheshimiwa Mwenyekiti, Kamati ilitafakari ombi la wadau na kuamua 

kuongeza muda wa siku kumi hadi kufika siku ya Jumamosi, tarehe 29 Oktoba, 

2016.  Hata hivyo, kwa mara nyingine wadau hao hawakuweza kufika kwenye 

mkutano huo licha ya kukiri kupokea barua za mwaliko.  

 

Mheshimiwa Mwenyekiti, baadhi ya wadau hao ni Baraza la Habari 

Tanzania, Umoja wa Waandishi wa Habari, Jukwaa la Wahariri. Aidha, wadau 

hao waliandika barua kwa Mheshimiwa Spika kwamba, waongezewe muda 

hadi mwezi Februari, 2017. Hata hivyo, wapo baadhi ya wadau ambao 

waliwasilisha maoni yao kwa njia ya maandishi.  Wadau hao ni pamoja na 

Chama cha Wanasheria Tanzania na Taasisi ya TWAWEZA pamoja na mtu 

mmoja mmoja.  

 

Mheshimiwa Mwenyekiti, napenda kulieleza Bunge lako Tukufu kuwa, 

Muswada huu ni moja kati ya Miswada ambayo imejadiliwa sana na wadau wa 

habari kupitia vyombo vya habari kama redio, television na magazeti.  Mijadala 

hiyo imewezesha wadau wengi kufahamu umuhimu wa Muswada huu katika 

tasnia ya habari nchini. 

 

Mheshimiwa Mwenyekiti, nawashukuru sana wadau wote walioweza 

kutumia maoni yao kwa maandishi na hata waliokuwa wanajadili kupitia 

vyombo vya habari kwani wamesaidia kuboresha Muswada huu. Baada ya 

kupokea maoni ya wadau kufikia Oktoba, tarehe 30, Kamati ilifanya mashauri 

na Serikali kwa lengo la kushirikiana na maoni ya Kamati na wadau. 

 

Mheshimiwa Mwenyekiti, napenda kulieleza Bunge lako Tukufu kuwa  

baada ya Kamati kukaa na kuchambua Muswada pamoja na kusikiliza maoni 

ya wadau wa habari yaliyotolewa kwa njia ya maandishi na yale yaliyotolewa 

kwenye vipindi mbalimbali vya television na redio. Kamati imependekeza 

mabadiliko ya Muswada yenye maeneo yafuatayo:- 

 

Fursa ya kukata rufaa mahakamani pale mtu anapokuwa hajaridhika na 

maamuzi ya Mkurugenzi wa Habari na Waziri, uwakilishi wa wanahabari kwenye 

Bodi ya Ithibati wa Waandishi wa Habari, utaratibu wa wasikilizaji wa 

malalamiko kabla hatua ya rufaa, utaratibu wa kusikiliza kwa haraka kesi 

zilizotungwa na makosa ya kashfa na utaratibu wa kufanya upekuzi na 

ukamataji wa mashine za mitambo zinazotumika kuchapisha huduma 

mbalimbali na utaratibu wa kushughulikia makosa ya uchochezi. 

 

Mheshimiwa Mwenyekiti, maeneo yote hayo muhimu ambayo Kamati 

ilishauri yafanyiwe marekebisho Serikali imeyafanyia marekebisho na kama 

inavyoonyesha katika jedwali la marekebisho la Serikali schedule of 

amendments.  

 

Mheshimiwa Mwenyekiti, mapendekezo na ushauri wa Kamati; napenda 

kutoa maoni, ushauri na mapendekezo ya Kamati.  Kwa lengo la kuboresha 

Muswada huu, Kamati ina maoni yafuatayo:- 

 

Kamati imebaini makosa ya uchapaji na sarufi (spelling grammatical 

errors). Ushauri marekebisho yafanyike kwenye maeneo yote yenye makosa 

hayo ili kuweza kuleta muundo wa maana sahihi ya maneno hayo.  Kwa mfano, 

kifungu cha sita6 neno ownership lisomeke ownership kifungu cha 7(2)(a) neno 

inforcement linaonekana kati ya maneno law and agent lisomeke enforcement 

na Kifungu cha 25(2) neno excecution lisomeke execution. 

 

Mheshimiwa Mwenyekiti, Kifungu cha tatu (3), tafsiri ya neno “content.” 

Pendekezo; kiandikwe upya kijumuishe na maana ya kuchapishwa katika mithili 

ya kielektroniki ikijumuisha picha, michoro, katuni na nyingine ambazo ni mnato 

zinazotembea (characters moving or still) ili kuweza kuleta maana fasaha 

inayokusudiwa katika sheria inayotungwa. 

 

Mheshimiwa Mwenyekiti, Kifungu cha nne (4) kinachohusu Director of 

Information Services; kufuta jina “Director of  Information Services” ili 

linaposomeka katika Muswada huu badala yake liandikwe kama “Director of 

Information Services Department” ili itambulike kwamba ni Idara siyo mtu binafsi 

anayejitegemea. 

 

Mheshimiwa Mwenyekiti, Kifungu cha tano (5) kinachohusu Functions of 

the Director of Information Services Kifungu kidogo (k) kiboreshwe kwa 

kuongeza mwanzoni mwa kipengele maneno yafuatayo: ”In collaboration with 

the relevant Government Agencies na kuondoa neno “platforms”na hii ni 

kutokana na ukweli kwamba taasisi nyingine ambazo zinahusika na kusimamia 

Tovuti ya Taifa hivyo ni muhimu Mkurugenzi wa Idara ya Habari Maelezo 

akashirikiana nao. 

 

Mheshimiwa Mwenyekiti, Kifungu cha saba (7) kinachohusu Obligation of 

Media Houses, pendekezo; Kifungu kidogo cha 1(a) na 1(b) kuongeza kifungu 

kidogo (vi) maintain accountability and transparency in funding ili kufanya 

vipengele vidogo kuongeza kufikia sita ili kipengele hicho kiweze kusimamia 

uwazi na uwajibikaji kwa vyombo vya habari.   

Mheshimiwa Mwenyekiti, Kifungu kidogo cha (2) kuongeza kifungu (c) 

kitakachosomeka: “does not constitute to hate speech as stipulated under the 

Penal Code” ili kuweka masharti katika Sheria hii ya kutambua makosa 

yanayotokana na kutoa matamshi ya uchochezi ambayo yanaweza 

kuhatarisha amani. 

 

Mheshimiwa Mwenyekiti, Kifungu kidogo (2)(h) kiboreshwe kwa kukiandika 

upya ili kupata maana sahihi iliyokusudiwa.  

 

Mheshimiwa Mwenyekiti, Kifungu cha nane (8) kinachohusu Print Media 

Licensing pendekezo; Kifungu kidogo cha (2) kifutwe kwa kuwa maudhui ya 

kifungu hicho yameelezwa vizuri kwenye Kifungu cha 60 ambacho ndiyo 

kifungu sahihi cha Waziri kutunga Kanuni. 

 

Mheshimiwa Mwenyekiti, Kifungu cha tisa (9) kinachohusu Power to reject 

applications and cancellation of license; kuweka fursa ya kukata rufaa pale 

ambapo mlalamikaji atakuwa hajaridhika na maamuzi ya Mkurugenzi wa 

Habari Maelezo ya kukataa maombi ya leseni au kuifuta leseni hiyo ya 

mwombaji. Kifungu kisomeke: “Any person aggrieved by the decision of the 

Director of Information Services Department under section 9 may, within thirty 

days from the date of such decision, appeal to the Minister.  

 

Mheshimiwa Mwenyekiti, endapo hataridhika kwa Waziri mwenye 

dhamana basi kuwepo na kifungu kitakachomruhusu kukata rufaa Mahakama 

Kuu.  Kwa kufanya hivi itakuwa imempa mlalamikaji haki ya Kikatiba ya 

kusikilizwa (Kifungu kipya cha 10 “Appeals against decision of the Director”) 

 

Mheshimiwa Mwenyekiti, Kifungu cha 10 kinachohusu “Journalist 

Accreditation Board” kifungu kidogo cha (2). Pendekezo; kiongezwe kifungu 

kidogo (d) kitakachosomeka doing all or such others acts and things which a 

body corporate may lawfully perform, do or suffer to be done”. 

 

Mheshimiwa Mwenyekiti, Kifungu cha 11, kinachohusu Composition of the 

Board. Pendekezo; kifungu kidogo 1(f) kiboreshwe ili wajumbe hao wa Bodi 

ambao ni waandishi wa habari wenye uzoefu mmoja atoke kwenye Private 

Media House na mwingine atoke kwenye Public Media House. Kiongezwe 

kifungu kidogo cha (4) ambacho kitasomeka “The Minister may, by order 

published in the Gazzette amend the Schedule to this Act” ili kutoa nafasi kwa 

Waziri kufanya marekebisho kwenye jedwali.  

 

Mheshimiwa Mwenyekiti, Kifungu cha 12 kinachohusu Functions of the 

Board. Pendekezo; Kifungu kidogo (e) kufuta neno training ambalo lipo kati ya 

maneno relevant and Institutions kwa kuwa vyuo hivyo vipo chini ya mamlaka 

nyingine kama Shirika la Vyuo Vikuu Tanzania (TCU), Baraza la Vyuo Vikuu 

Tanzania (NACTE). Hivyo, Baraza hilo litafanya ushauri rejea na mamlaka hizo. 

 

Mheshimiwa Mwenyekiti, kuongeza kipengele (i) to administer the 

accounts, assets and liabilities of the Board and kipengele (j) to carry such other 

functions as the Minister may direct. Vifungu hivi vitasaidia kuongeza jukumu la 

Bodi katika usimamizi wa fedha pamoja na rasilimali zake. 

 

Mheshimiwa Mwenyekiti, Kifungu cha 13 kinachohusu Powers of the 

Board. Pendekezo; kiongezwe kifungu kipya “(a) establish such number of 

committees as may be necessary for the better carrying out their functions” ili 

kuipa Bodi mamlaka ya kuunda Kamati kwa ajili ya kuendesha shughuli zake au 

majukumu yake mbalimbali. 

 

Mheshimiwa Mwenyekiti, Kifungu cha 18 kinachohusu Accreditation of the 

Journalists, pendekezo; Kifungu kidogo cha (3) kiboreshwe ili waandishi wa 

habari ambao siyo raia wa Tanzania kuongezewa muda kutoka siku 60 hadi 90. 

 

Mheshimiwa Mwenyekiti, Kifungu cha 22 kinachohusu Sources of Fund, 

pendekezo; kifutwe kwa kuwa ni utaratibu wa kawaida kabisa kwa Mifuko 

kama hii kuwa na vyanzo vyake vya mapato na siyo kupata fedha 

zinazoidhinishwa na Bunge. 

 

Mheshimiwa Mwenyekiti, Kifungu cha 25 kinachohusu Functions of the 

Council pendekezo; Kifungu kidogo (a) na (i) kirekebishwe kwa kuongeza neno 

set na kufuta maneno prepare and adopt kwa kuwa kazi hiyo inafanywa na 

Bodi. 

 

Mheshimiwa Mwenyekiti, Kifungu cha 26 kinachohusu Committees of the 

Council kifungu kidogo (3) kifutwe kwa sababu ya kuwepo kwa kifungu kipya 

cha 27(1)(2) ambacho kitaridhia matakwa hayo. Kifungu cha 26 kinachohusu 

“Committees of the Council, pendekezo; katika kifungu kidogo (1), yaongezwe 

maneno Secretariat and… after the word establish ili sekretarieti hii ianzishwe 

kisheria.  

  

 

Mheshimiwa Mwenyekiti, Kifungu cha 27 kinachohusu Appeals; 

pendekezo; maboresho yafuatayo yazingatiwe. Kifungu kidogo (1) kisomeke: “A 

person aggrieved by content of a print media, may, within three months, from 

the date of publication of the content, make a written complaint to the 

Complaint Committee ili kumpa nafasi ya kuweza kuwasilisha malalamiko yake.  

 

Kifungu kidogo cha (2) kiseme complaint committee shall hear and term 

the matter in accordance with the rules set out by the council.   

 Mheshimiwa Mwenyekiti, Kifungu cha 29 kinachohusu appointment of the 

council, kifungu kidogo cha (2) muda wa kukaa madarakani katika Baraza uwe 

ni miaka mitano badala ya miaka mitatu. 

 

 Mheshimiwa Mwenyekiti, Kifungu cha 38 kinachohusu Redress for 

defamation, pendekezo kifungu cha (3) kirekebshwe kwa lengo la kuitaka 

Mahakama kusikiliza kesi za kashfa zinazoanzishwa chini ya sheria ndani ya 

muda mfupi inavyowezekana. Kuongeza kifungu kipya kidogo cha (4) 

kinachompa Jaji Mkuu mamlaka ya kuandaa kanuni. 

 

Mheshimiwa Mwenyekiti, Kifungu cha 47 kinachohusu offence relating to 

media services, pendekezo, kifungu cha 2(d) kifutwe kwa kuwa kosa hili, tayari 

limezingatiwa katika kifungu cha 50(1)(c).   

 

Mheshimiwa Mwenyekiti, Kifungu cha 50 kinachohusu seditious offences, 

pendekezo, kifungu cha 1(c) kirekebishwe ili kuweza kumlinda mtu ambaye kazi 

yake ni kuchapisha ambaye siyo mmiliki wa chapisho hilo na badala yake 

awajibishe mmiliki wa chapisho na wakati huo huo ana mitambo ya 

kuchapisha. 

 

Mheshimiwa Mwenyekiti, Kifungu cha nne (4), tisa (9), 10 na 11 vifutwe 

kwa sababu havina msingi.  

 

Kifungu cha 52 kinachohusu offences by corporations or societies 

kiandikwe upya ili kuweka ukomo wa adhabu, badala ya kukiacha kuwa na 

adhabu isiyo na mwisho.   Aidha, Kamati inashauri kuongeza neno not baada 

ya neno but ili kuweka ukomo huo na kisomeke not exceeding twenty five 

million shillings.  

 

Mheshimiwa Mwenyekiti, Kifungu cha 53 kinachohusu liability of the 

employer or principal kiboreshwe ili kuondoa utata wa maana inayokusudiwa. 

Kifungu cha 56 kinachohusu power of seizure, pendekezo kiboreshwe ili 

kuhakikisha utaratibu wa kufanya upekuzi na ukamataji unaotumika katika 

sheria mbalimbali ikiwa ni pamoja na kutumia masharti yaliyoainishwa kwenye 

sheria au mwenendo wa mashauri jinai, sura ya 26 yaweze kutumika katika 

sheria hii. Kuwepo kwa utaratibu mahususi utakaotumika katika ukamataji wa 

mitambo au mashine zinazotumika kuchapisha huduma mbalimbali. 

 

Mheshimiwa Mwenyekiti, Kifungu cha 60 kinachohusu Regulations, 

pendekezo, kifungu kidogo cha (2)(f) kiboreshwe ili kuweka sharti la vigezo vya 

ithibati kuzingatiwa katika kuunda Kanuni. 

 

Mheshimiwa Mwenyekiti, maoni ya jumla; kwa mujibu wa Azimio la Haki za 

Binadamu, kifungu cha 19 la Mwaka 1948, Universal Declaration of Human 

Rights, Article 19 limesisitiza umuhimu wa haki ya kutoa maoni na kupata habari 

ambayo nukuu yake ni kama ifuatavyo:-  

 

“Everyone has the right to freedom of opinion and expression, this right 

includes freedom to hold opinions without interference and to seek, receive and 

impart information and ideas through any media and regardless of frontiers”. 

Hakuna Haki isiyo na wajibu, pamoja na azimio la Kamati inatoa rai kwa 

vyombo vya habari kutoa habari kwa kuzingatia misingi bora ya Taaluma ya 

Habari. 

 

Mheshimiwa Mwenyekiti, Uandishi wa Habari, kumezuka tabia ya baadhi 

ya vyombo vya habari kuandika habari ambazo mara nyingi zimekuwa 

zikidhalilisha watu mbalimbali katika jamii. Mwanaharakati wa kutetea haki za 

Binadamu Malcolm X aliwahi kusema: 

 

 “The media is the most powerful entity on earth, they have the power to 

make the innocent guilty and the guilty innocent, and that is power because 

they control the minds of the masses”.  Kamati inatoa angalizo kwa wana tasnia 

ya habari kuwa ni vyema tabia hii ikaishia kwani kwa mujibu wa Kifungu cha 47 

chombo hiki kitakuwa kimetenda kosa na kitachukuliwa hatua. (Makofi) 

 

Mheshimiwa Mwenyekiti, Usajili wa Waandishi wa Habari, (Accreditation), 

Katika Mkutano wa Nne Bunge lako Tukufu lilitunga Sheria ya Wanataaluma wa 

Kemia ya Mwaka 2016 ambapo liliundwa Baraza la Wanataaluma wa Kemia 

kwa lengo la kusimamia Wanataaluma wa Kemia kwa kuwasajili kutokana na 

wimbi la vitendo vilivyokuwa vinafanywa na watu ambao sio waanataaluma. 

Uthibitishaji, accreditation wa Waandishi wa Habari haina tofauti na 

Wanataaluma wa Kemia kwani lengo ni kuwatambua. Hivyo basi kupitia sheria 

hii inayotarajiwa kutungwa liundwe Baraza la Wanahabari ili lipate kusimamia 

misingi ya tasnia hiyo. (Makofi) 

 

Mheshimiwa Mwenyekiti, mwisho, kwa mara nyingine napenda kuchukua 

nafasi hii kukushukuru kwa kunipa nafasi ya kuwasilisha maoni, ushauri na 

mapendekezo ya Kamati kuhusu Muswada huu wa Huduma za Habari, 2016.  

 

Mheshimiwa Mwenyekiti, nachukua nafasi hii kumpongeza Mheshimiwa 

Nape Moses Nnauye, Waziri wa Habari, Utamaduni, Sanaa na Michezo, 

Mheshimiwa Anastazia James Wambura, Naibu Waziri; Profesa Elisante Ole 

Gabriel, Katibu Mkuu; Ndg. Nuru Milao, Naibu Katibu Mkuu na watendaji wote 

wa Wizara kwa ushirikiano wanaoipa Kamati katika utendaji wa kazi wa kila siku 

pamoja na kuwasilisha vyema Muswada mbele ya Kamati na kutoa ufafanuzi 

mzuri. Namshukuru pia Mwanasheria Mkuu wa Serikali na Watendaji wake Ndg. 

Shaban Kabunga na Ndugu Mrina kwa kazi nzuri waliyoifanya ya kutoa 

mwongozo wa kisheria wakati wa uchambuzi wa Muswada huu. (Makofi) 

Mheshimiwa Mwenyekiti, nachukua fursa hii kuwashukuru tena wadau 

wote waliotuma maoni yao kwa njia ya maandishi kwani maoni yao yamesaidia 

kupata sheria hii muhimu kwa maslahi mapana ya Taifa letu. 

 

Mheshimiwa Mwenyekiti, kwa namna ya kipekee nawashukuru sana 

Wajumbe wa Kamati kwa weledi na umahiri wao waliouonesha wakati wa 

uchambuzi wa Muswada huu. Wajumbe wamefanya kazi nzuri  sana na kubwa 

na kujitoa hata siku za mapumziko kuhakikisha Muswada huu unakuwa hivi kwa 

maslahi ya Taifa zima. Kwa sababu ya muda naomba nisiwataje. 

 

Mheshimiwa Mwenyekiti, mwisho, lakini siyo kwa umuhimu, napenda 

kumshukuru Katibu wa Bunge; Dkt. Thomas Kashilillah; Mkurugenzi wa Idara ya 

Kamati za Bunge; Ndg. Athuman Hussein; Mkurugenzi Msaidizi wa Kamati; Ndg. 

Dickson Bisile pamoja na Makatibu wa Kamati Ndg. Pamela Pallangyo na Ndg. 

Agnes Nkwera na Msaidizi wao Ndg. Gaitana Chima kwa kuratibu vyema 

shughuli za Kamati na kuhakikisha Taarifa hii inakamilika kwa wakati.  

 

Mheshimiwa Mwenyekiti, aidha, namshukuru Kaimu Mshauri Mkuu wa 

Mambo ya Sheria wa Bunge Ndg. Pius T. Mboya pamoja na wasaidizi wake 

Ndg. Stephano Mbutu na Ndg. Mariam Mbaruku kwa uchambuzi wa kisheria 

walioufanya kuisadia Kamati hii. 

 

 Mheshimiwa Spika, naunga mkono hoja na naomba kuwasilisha.  (Makofi) 

 

MWENYEKITI: Ahsante, tunakushukuru sana Mwenyekiti wa Kamati 

iliyopelekewa Muswada huu kwa taarifa nzuri. 

  

TAARIFA YA KAMATI YA KUDUMU YA BUNGE YA HUDUMA  

ZA MAENDELEO YA JAMII  KUHUSU SHERIA YA HUDUMA  

ZA HABARI YA MWAKA 2016 – KAMA  

ILIVYOWASILISHWA MEZANI 

 

1.0 UTANGULIZI 

 

 Mheshimiwa Spika, napenda kuchukua nafasi hii kuwasilisha Maoni, Ushauri 

na Mapendekezo ya Kamati kuhusu Muswada wa Sheria ya Huduma za Habari 

wa Mwaka 2016 (The Media Services Bill, 2016). Uwasilishaji huu ni kwa mujibu wa 

Kanuni ya 86 (5) ya Kanuni za Kudumu za Bunge, Toleo la Januari 2016. 

 

 Mheshimiwa Spika, Kwa kuzingatia Kanuni ya 84 (1) ya Kanuni za Kudumu 

za Bunge, Toleo la Januari 2016, uliipa Kamati jukumu la kushughulikia Muswada 

huu wa Sheria. Aidha, kabla ya kuanza shughuli hiyo muhimu, Kamati ilipata 

fursa ya kupokea Maelezo ya Serikali kuhusu Muswada tajwa kutoka kwa 

Mheshimiwa Waziri wa Habari, Utamaduni, Sanaa na Michezo Mhe. Nape 

Moses Nnauye (Mb) ambaye alieleza kuhusu madhumuni, sababu na mpangilio 

wa Muswada huu.  

 

 2.0 DHANA YA TAALUMA NA HUDUMA ZA HABARI 

 

 Mheshimiwa Spika, Kabla ya kuendelea napenda kutoa maelezo 

machache kuhusu Dhana na Chimbuko la Taaluma ya Habari na Huduma za 

Habari.  

 

 Mheshimiwa Spika, Taaluma ya Habari ni moja kati ya Taaluma muhimu 

sana katika jamii yoyote kwani hutumika kuuhabarisha umma kuhusu mambo 

mbalimbali yanayoendelea yakiwemo ya kisiasa, kiafya, kielimu na hata 

kiuchumi. Habari ina nafasi kubwa katika jamii kwani inawezesha watu katika 

jamii husika kupata taarifa, habari na maarifa; kuzitumia kudadisi na kuhoji; 

kufikiri zaidi na kupembua na kuweza kuwa na maoni na kufanya maamuzi 

sahihi juu ya kile ambacho kinawagusa au kuwahusu.  

 

 Mheshimiwa Spika, Taifa lenye watu wenye kupata habari sahihi kwa 

wakati sahihi linakua vizuri katika nyanja mbalimbali kama za kiuchumi, kisiasa 

na hata kiutamaduni. Kuna msemo usemao “Information is Power” kwa tafsiri 

isiyo rasmi ni “Taarifa ni uwezo au nguvu”. Habari kwa upande mwingine 

inaweza kuleta madhara makubwa kwa jamii endapo haikutolewa kwa kufuata 

misingi yake kwa maana ya habari gani itolewe kwa umma, namna ya utoaji 

na hata wakati gani wa kutoa habari hiyo.Mwandishi mmoja wa Kimarekani 

katika Tasnia ya Habari aitwaye Eric Qulman aliwahi kusema “We don’t have a 

choice on whether we do Social Media, the question is how well we do it”. Hivyo 

basi ni muhimu kuwepo na utaratibu wa utoaji wa habari unaozingatia weledi 

na maadili. 

 

 Mheshimiwa Spika, Vyombo vya habari vina wajibu wa kusimamia 

ukusanyaji, utayarishaji na utoaji habari kwa umma, Utoaji wa habari huu ni 

muhimu uzingatie weledi na maadili ya uandishi wa habari ili kuupa umma 

habari sahihi na za kweli na kuwawezesha kufanya angalau maamuzi sahihi 

katika wakati sahihi. 

 

 Mheshimiwa Spika, Dhana ya Huduma za Habari ni dhana iliyokuwepo 

miaka mingi iliyopita ndani na nje ya Bara la Afrika. Msingi mkubwa wa Dhana 

hii ni dhamira ya kuzingatia umuhimu wa usimamizi wa Tasnia ya Habari ili 

kuhakikisha kuwa kunakuwepo na utoaji wa habari unaozingatia maadili na 

usiyo na athari kwa mtu yeyote katika jamii husika. 

 

 

 Mheshimiwa Spika, vyombo vya habari vipo vya aina nyingi kamavile 

magazeti, redio, televisheni, mitandao ya kijamii n.k. Katika utafiti wa Kamati, 

imebainika kwamba katika Bara la Afrika sehemu ya kwanza ya uchapaji 

(Printing Press) ilianza kazi mnamo Mwaka 1794 katika Mji wa Freetown uliopo 

Sierra Leone. Aidha, mnamo Mwaka 1800, gazeti la kwanza lilianza 

kuchapishwa nchini Sierra Leone na lilikuwa likiitwa “The Sierra Leone 

Advertiser”. Tangu hapo, nchi mbalimbali zikaanza kujikita zaidi katika kutoa 

huduma ya habari kupitia vyombo mbalimbali. Katika kuhakikisha kuna kuwa 

na usimamizi thabiti katika Tasnia ya habari, nchi hizo zikaanza kutunga sheria hii 

ya Huduma za Habari baada ya kuonekana kuwa hakuna usimamizi wa kisheria 

wa tasnia ya habari hali ambayo ilionekana kudhoofisha Tasnia hii. 

 

 Mheshimiwa Spika, Takwimu zinaonesha kuwa hapa nchini mnamo 

mwaka 1992, kulikuwa na magazeti 5 tu. Hata hivyo, kufikia mwaka 2013 

kulikuwa na zaidi ya magazeti 700 ambayo yamesajiliwa, Stesheni za Redio 

zilizosajiliwa 128 na 53 ambazo zinafanya kazi. Aidha, Vituo vya Televisheni 

vilivyosajiliwa 54 na ambavyo vinafanya kazi (kurusha matangazo) 28 

(Tibanyendera, 2014). 

 

 Mheshimiwa Spika, Vyombo hivi vya habari nchini ni vingi ambavyo bila 

ya kuwepo na sheria ya kuvisimamia kuna uwezekano kabisa wa baadhi ya 

vyombo hivyo kukiuka misingi na hata taaluma. Katika kufuatilia tumebaini 

kuwa nchi nyingi duniani zimetunga Sheria za kufanana na Sheria hii 

inayotarajiwa kutungwa ya Huduma za Habari, 2016. Nchi hizo ni pamoja na:- 

Sierra Leone (Seditious Libel Law of 1965), Russia (Law on Mass Media,1991), 

Slovenia (The Mass Media Act, 2001), Australia (Communications and Media 

Authority Act 2005), Kenya (The Media Act, 2007), Estonia (Media Services Act, 

2011), Hungary (Media Services and Mass Communication Act, 2010)  

 

 Mheshimiwa Spika, kwa maelezo hayo ni dhahiri kuwa kuna haja kabisa 

kwa nchi yetu kuwa na Sheria hii ambayo itakidhi viwango vya Kitaifa na 

Kimataifa katika kusimamia Tasnia hii muhimu nchini. 

 

 3.0 CHIMBUKO LA MUSWADA WA SHERIA YA HUDUMA ZA HABARI 

 

 Mheshimiwa Spika, Siyo mara ya kwanza kuwepo kwa pendekezo la 

Serikali la Muswada wa Sheria ya Huduma za Habari hapa Bungeni. Kwa mfano: 

Muswada wa kwanza wa Huduma za Habari uliwasilishwa Bungeni mnamo 

mwezi Machi Mwaka 1993 na aliyekuwa Waziri wa Habari na Utangazaji Mhe. 

William Shija (Marehemu). Muswada huu uliitwa Muswada wa Sheria ya 

Usimamizi wa Taaluma ya Habari (The Media Profession Regulation Bill, 1993) 

ukilenga kuweka mfumo wa Kisheria ambao ungewezesha kulinda Haki ya 

Msingi ya kupata Habari nchini. Hata hivyo, mwezi Septemba, 1993 Muswada 

huu uliondolewa Bungeni baada ya kukosolewa na Wabunge pamoja na 

Wadau mbalimbali nchini kwa kuwa ulionekana kuwa unaminya uhuru wa 

vyombo vya habari. Muswada huu ulipendekeza kuweka mchakato wa usajili 

wa wanahabari nchini pamoja na kuanzisha Baraza la Wanahabari ambalo 

lilikuwa na Mamlaka ya kuwaondoa wanahabari walioandikishwa kwenye 

orodha kwa mujibu wa vigezo ambavyo vingeainishwa kwenye kanuni ambazo 

zingepitishwa na Waziri baada ya kupata maoni ya Wadau pia. Aidha, 

Mchakato wa kuwasajili Wanahabari ulitaka Wanahabari wawe na Elimu ya 

ngazi ya cheti, astashahada, shahada au sifa zozote katika taaluma stahiki, 

pamoja na hayo Muswada uliweka sharti kwamba mtu asingeweza kusajiliwa 

kuwa Mwanahabai hadi pale Baraza litakapokuwa limejiridhisha kuwa taaluma 

na maadili ya mwombaji yanafaa kwa ajili ya kusajiliwa kuwa Mwanahabari.  

 

 Mheshimiwa Spika, mnamo tarehe 20 Februari, 2015, Muswada wa Sheria 

wa Huduma za Habari ulitangazwa kwenye Gazeti la Serikali, Toleo Na.8, Juzuu 

ya 96. Muswada huo ulisomwa kwa mara ya kwanza katika Mkutano wa 18 wa 

Bunge la Kumi. Hata hivyo, kutokana na sababu mbalimbali ikiwemo ile ya 

Muswada kuletwa kwa hati ya dharura, Muswada haukufika katika hatua ya pili. 

Hivyo basi, katika Bunge hili la Kumi na Moja (11) Muswada wa Huduma za 

Habari wa Mwaka 2016 (The Media Services Bill, 2016) umeletwa tena Bungeni 

na ulisomwa kwa mara ya kwanza katika Mkutano wa Nne (4), tarehe 16 

Septemba, 2016 na Waziri wa Habari, Utamaduni, Sanaa na Michezo, Mhe. 

Nape Moses Nnauye (Mb), baada ya kuchapishwa katika Gazeti la Serikali, 

Toleo Na. 36, Juzuu ya 97 la tarehe 26 Agosti, 2016. 

 

 Mheshimiwa Spika,  Kama ilivyoelezwa hapo awali, Muswada huu 

ulishawahi kuletwa Bungeni na kuondolewa, Kamati imebaini kuwa, 

kuondolewa huko kuliipa Serikali wasaa wa kufanya marekebisho mbalimbali 

kwa lengo la kuuboresha.  

 

 4.0 DHUMUNI LA MUSWADA 

 

 Mheshimiwa Spika, Tasnia ya habari ni moja ya Tasnia muhimu nchini 

ambayo imekuwa ikikua kwa kasi. Kama ilivyoelezwa awali kuhusu umuhimu wa 

habari, Muswada huu unapendekeza kutungwa kwa Sheria ya Huduma za 

Habari kwa madhumuni ya kuweka utaratibu wa kisheria katika tasnia ya 

habari, kuunda Bodi ya Ithibati ya wanahabari, kuunda Baraza Huru la Habari, 

kushughulikia masuala ya kashfa na makosa yanayohusiana na utangazaji.  

 

 5.0 UCHAMBUZI WA MUSWADA 

 

 Mheshimiwa Spika, kwa mujibu wa Kanuni ya 84 (2) ya Kanuni za Kudumu 

za Bunge, Toleo la Januari 2016, mnamo tarehe 19 Oktoba, 2016, Kamati ilifanya 

Mkutano na Wadau kwa lengo la kupokea Maoni yao (Public hearing) ili 

kuisadia katika Uchambuzi wa Muswada huu.  

 Mheshimiwa Spika, Wadau mbalimbali walifika katika Mkutano huo lakini 

walishindwa kuwasilisha maoni yao kwa maelezo kuwa walikuwa 

hawajashirikishwa kwenye mchakato lakini pia wamepata taarifa ndani ya 

muda mfupi. Ni kwa msingi huo wadau waliomba waongezewe muda. 

Miongoni mwa wadau waliofika mbele ya Kamati ni Wamiliki wa Vyombo vya 

Habari (MOAT), Baraza la Habari Tanzania (MCT), Jukwaa la Wahariri (Tanzania 

Editors Forum), Shirika la Kitaifa la Msada wa Kisheria (NOLA), Kituo cha Sheria 

cha Haki za Binadamu (LHRC), Chama cha Wanasheria Tanzania(TLS) na Umoja 

wa Vyama vya Michezo (UTPC).  

 

 Mheshimiwa Spika, Kamati ilitafakari ombi la Wadau hao na kuamua 

kuongeza muda wa siku 10 hadi kufikia siku ya Jumamosi, tarehe 29 Oktoba, 

2016. Hata hivyo, kwa mara nyingine Wadau hao hawakuweza kufika kwenye 

Mkutano huo licha ya kukiri kupokea barua za mwaliko. Baadhi yao wadau hao 

ni: Baraza la Habari Tanzania (MCT), Umoja wa vilabu vya Waandishi wa Habari 

Tanzania (UTPC) na Jukwaa la Wahariri Tanzania (TEF). Aidha, wadau hao 

waliandika barua kwako Mheshimiwa Spika kuomba waongezewe muda hadi 

mwezi Februari 2017. Hata hivyo, wapo baadhi ya Wadau ambao waliwasilisha 

maoni yao kwa njia ya maandishi, wadau hao ni pamoja na:- Chama cha 

Wanasheria Tanzania (TLS), Taasisi ya Twaweza pamoja na mtu mmoja mmoja. 

 

 Mheshimiwa Spika, napenda kulieleza Bunge lako Tukufu kuwa, Muswada 

huu ni moja kati ya Miswada ambayo imejadiliwa sana na wadau wa habari 

kupitia vyombo mbali mbali kama Redio, Televisheni na Magazeti. Mijadala hiyo 

imewezesha wadau wengi kufahamu umuhimu wa Muswada huu katika Tasnia 

ya Habari nchini. 

 

 Mheshimiwa Spika, Nawashukuru sana Wadau wote walioweza kutuma 

maoni yao kwa Maandishi na hata waliokuwa wanajadili kupitia vyombo vya 

habari kwani yamesaidia kuboresha Muswada huu. 

 

 Mheshimiwa Spika, baada ya kupokea Maoni ya wadau, katika kikao 

cha tarehe 30 Oktoba 2016, Kamati ilifanya mashauriano na Serikali kwa lengo 

la kuzingatia maoni ya Kamati na wadau. 

 

 Mheshimiwa Spika, napenda kulieleza Bunge lako Tukufu kuwa, baada ya 

Kamati kukaa na kuchambua Muswada, pamoja na kusikiliza maoni ya wadau 

wa habari yaliyotolewa kwa njia ya maandishi na yale yaliyotolewa kwenye 

vipindi mbalimbali vya televisheni na redio, Kamati imependekeza mabadiliko 

ya Muswada kwenye maeneo yafuatayo: Fursa ya kukata rufaa Mahakamani 

pale mtu anapokuwa hajaridhika na Maamuzi ya Mkurugenzi wa Habari 

Maelezo na Waziri, Uwakilishi wanahabari kwenye Bodi ya Ithibati ya Waandishi 

wa Habari; Utaratibu wa usikilizaji wa malalamiko kabla ya hatua ya rufaa; 

Utaratibu wa kusikiliza kwa haraka kesi zitakazofunguliwa za makosa ya kashfa; 

Utaratibu wa kufanya upekuzi na ukamataji wa mashine na mitambo 

zinazotumika kuchapisha huduma mbalimbali, na utaratibu wa kushughulikia 

makosa ya uchochezi. 

 

 Mheshimiwa Spika, maeneo yote hayo muhimu ambayo Kamati ilishauri 

yafanyiwe marekebisho Serikali imeyafanyia kazi kama inavyooneshwa katika 

jedwali la marekebisho la Serikali (Schedule of Ammendments).  

  

 6.0 MAONI, MAPENDEKEZO NA USHAURI WA KAMATI 

 

 Mheshimiwa Spika, napenda kutoa Maoni, Ushauri na Mapendekezo ya 

Kamati kama ifuatavyo kwa lengo la kuboresha Muswada huu:- 

 

 6.1 MAONI KUHUSU VIFUNGU 

 

 Mheshimiwa Spika, Kamati ina maoni yafuatayo:- 

 a) Kamati imebaini makosa ya uchapaji na sarufi (spelling and 

grammatical errorrs) 

Ushauri: Marekebisho yafanyike kwenye maeneo yote yenye makosa hayo ili 

kuleta muundo na maana sahihi ya maneno hayo. Kwa mfano Kifungu cha 6 

neno Ownsereship lisomeke Ownership; Kifungu cha 7 (2) (a) (ii) neno 

inforcement linaloonekana kati ya maneno law na agent lisomeke enforcement 

na Kifungu cha 25 (2) neno excecution lisomeke execution. 

 

 b) Kifungu cha 3, tafsiri ya neno “content.” 

Pendekezo: Kiandikwe upya ikijumuishwa maana ya kuchapishwa katika mithili 

ya kielekroniki ikijumuisha picha, michoro, katuni na nyingine ambazo ni mnato 

au zinazotembea (characters moving or still) ili kuweza kuleta maana fasaha 

inayokusudiwa katika sheria inayotungwa. 

 

 c) Kifungu cha 4 kinachohusu Director of Information Services 

Pendekezo: Kufuta jina “Director of of Information Services”kila linaposomeka 

katika Muswada huu na badala yake iandikwe na kusomeka”Director of 

Information Services Department” ili itambulike kwamba ni Idara siyo mtu binafsi 

anayejitegemea. 

 

 d) Kifungu cha 5 kinachohusu “Functions of the Director of Information 

Services “  

Pendekezo: Kifungu kidogo (k) kiboreshwe kwa kuongeza mwanzoni mwa 

kipengele maneno yafuatayo”in collaboration with the relevant Government 

agencies na kuondoa neno “platforms”na hii ni kutokana na ukweli kuwa kuna 

Taasisi nyingine ambazo zinahusika na kusimamia Tovuti ya Taifa hivyo ni 

muhimu Mkurugenzi wa Idara ya Habari Maelezo akashirikiana nao. 

 e) Kifungu cha 7 kinachohusu “Obligation of Media Houses”,  

Pendekezo: 

 

· Kifungu kidogo cha (1a) na (1b) kuongeza kifungu kidogo (vi) “maintain 

accountability and transparency in funding” na kufanya vipengele vidogo 

kuongezeka kufikia sita (6) ili kipengele hicho kiweze kusimamia uwazi na 

uwajibikaji kwa vyombo vya habari.   

 

· Kifungu kidogo cha (2) kuongeza kifungu (c) kitakachosomeka “does not 

constitute to hate speech as stipulated under the Penal Code” ili kuweka 

masharti katika Sheria hii ya kutambua makosa yanayotokana na kutoa 

matamshi ya uchochezi ambayo yanaweza kuhatarisha amani. 

 

·  Kifungu kidogo (2) (h) kiboreshwe kwa kukiandika upya ili kupata maana 

sahihi iliyokusudiwa 

 

 f) Kifungu cha 8 kinachohusu “Print Media Licensing”. 

Pendekezo: Kifungu kidogo cha 2 kifutwe kwa kuwa maudhui ya kifungu hicho 

yameelezwa vizuri kwenye Kifungu cha 60 ambacho ndiyo kifungu sahihi cha 

Waziri kutunga Kanuni. 

 

 g) Kifungu cha 9 kinachohusu “Power to reject applications and 

cancellation of license”.  

Pendekezo: Kuwepo na fursa ya kukata rufaa pale ambapo mlalamikaji 

atakuwa hajaridhika na maamuzi ya Mkurugenzi wa Habari Maelezo ya 

kukataa maombi ya leseni au kuifuta leseni hiyo ya Mwombaji. Kifungu kisomeke 

“Any person aggrieved by the decision of the Director of Information Services 

Department under section 9 may, within thirty days from the date of such 

decision, appeal to the Minister.” Na endapo hataridhika kwa Waziri mwenye 

dhamana basi kuwepo na kifungu kitakachomruhusu kukata rufaa Mahakama 

kuu kwa kufanya hivi itakuwa imempa mlalamikaji haki yake Kikatiba ya 

kusikilizwa (Kifungu 10 kipya “Appeals against decision of the Director”) 

 

 h) Kifungu cha 10 kinachohusu “Journalist Accreditation Board” 

kifungu kidogo cha 2. 

 Pendekezo: Kiongezwe kifungu kidogo (d) kitakachosomeka “doing all or 

such others acts and things which a body corporate may lawfully perform, do or 

suffer to be done”. 

 i) Kifungu cha 11, kinachohusu “Composition of the Board”.  

Pendekezo:  

 

· Kifungu kidogo 1 (f) kiboreshwe ili wajumbe hao wa Bodi ambao ni 

waandishi wa habari wenye uzoefu mmoja atoke kwenye Private Media House 

na mwingine atoke kwenye Public Media House.  

· Kiongezwe kifungu kidogo cha 4 ambacho kitasomeka “The Minister may, 

by order published in the Gazzette amend the Schedule to this Act” ili kutoa 

nafasi kwa Waziri kufanya marekebisho kwenye jedwali. 

 

 j) Kifungu cha 12 kinachohusu “Functions of the Board”. 

Pendekezo:  

· Kifungu kidogo (e) kufuta neno”training” ambalo lipo kati ya maneno 

relevant na Institutions kwa kuwa vyuo hivyo vipo chini ya mamlaka nyingine 

kama Shirikisho la Vyuo Vikuu Tanzania (TCU) na Baraza la Vyuo Vikuu Tanzania 

(NACTE). Hivyo, Baraza hilo litafanya ushauri rejea na mamlaka hizo. 

 

·  Kuongeza kipengele (i) to administer the accounts, assets and liabilities of 

the Board and (j) to carry such other functions as the Minister may direct. 

Vifungu hivi vitasaidia kuongeza jukumu la Bodi katika usimamizi wa fedha 

pamoja na rasilimali zake zote. 

 

 k) Kifungu cha 13 kinachohusu Powers of the Board. 

 Pendekezo: Kiongezwe kifungu kipya (a) “establish such number of 

committees as may be necessary for the better carrying out their functions” ili 

kuipa Bodi mamlaka ya kuunda Kamati kwa ajili ya kuendesha shughuli zake au 

majukumu yake mbalimbali. 

 

 l) Kifungu cha 18 kinachohusu “Accreditation of Journalists”, 

Pendekezo: Kifungu kidogo cha (3) kiboreshwe ili Waandishi wa Habari ambao 

siyo raia wa Tanzania kuongezewa muda kutoka siku 60 (miezi 2) hadi 90 (miezi 

3). 

 

 m) Kifungu cha 22 kinachohusu “Sources of the Fund”,  

Pendekezo: Kifungu kidogo (a) kifutwe kwa kuwa ni utaratibu wa kawaida 

kabisa kwa mifuko kama hii kuwa na vyanzo vyake vya mapato na siyo kupata 

fedha zinazoidhinishwa na Bunge, mfano mzuri ni Sheria ya Wataaluma wa 

Kemia ya Mwaka 2016, ambapo mfuko wa Baraza la wanataaluma hao ni wa 

kujitegemea na siyo kutoka katika bajeti ya kupitishwa na Bunge. 

 

 n) Kifungu cha 25 kinachohusu “Functions of the Council” 

Pendekezo: Kifungu kidogo (a) (i) kirekebishwe kwa kuongeza neno”set” na 

kufuta maneno prepare and adopt kwa kuwa kazi hiyo inafanywa na Bodi. 

 

 o) Kifungu cha 26 kinachohusu “Committees of the Council”. 

Pendekezo: Kifungu kidogo (3) kifutwe kwa sababu ya kuwepo kwa kifungu 

kipya cha 27 (1) & (2) ambacho kitakidhi matakwa hayo. 

 p) Kifungu cha 26 kinachohusu “Committees of the Council. 

Pendekezo: Katika kifungu kidogo (1), yaongezwe maneno “a Secretariat and… 

after the word establish ili Sekretarieti hii ianzishwe kisheria.  

 

 q) Kifungu cha 27 kinachohusu “Appeals”. 

Pendekezo: Maboresho yafuatayo yazingatiwe:  

 

 · Kifungu kidogo (1) kisomeke “A person aggrieved by content of a 

print media, may, within three months, from the date of publication of the 

content, make a written complaint to the Complaint Committee” ili kumpa 

nafasi ya kuweza kuwasilisha malalamiko yake. 

 · Kifungu kidogo (2) kiseme “The Complaints Committee shall hear 

and determine the matter in accordance with the rules set out by the council.” 

 

 r) Kifungu cha 29 kinachohusu “Appointment of Secretary to the 

Council”. 

Pendekezo: Katika kifungu kidogo cha 2 muda wa kukaa madarakani kwa 

Katibu wa Baraza uwe ni miaka 5 badala ya miaka 3. 

 

 s) Kifungu cha 38 kinachohusu Redress for defamation 

Pendekezo: 

 

 · Kifungu cha 3 kirekebishwe kwa lengo la kuitaka mahakama 

kusikiliza kesi za kashfa zinazowasilishwa chini ya sheria ndani ya muda mfupi 

iwezekanavyo. 

 

 · Kuongeza kifungu kipya kidogo cha 4 kitakachompa Jaji Mkuu 

mamlaka ya kuandaa kanuni ambazo zitaweka utaratibu wa kusikiliza kwa 

haraka kesi zinazotokana na makosa ya kashfa 

 

 t) Kifungu cha 47 kinachohusu “Offences relating to Media Services” 

Pendekezo: Kifungu kidogo (2) (d) kifutwe kwa kuwa kosa hili tayari 

limezingatiwa katika kifungu cha 50 (1) (c). 

 

 u) Kifungu cha 50 kinachohusu “Seditious Offences” 

Pendekezo:  

 

 · Kifungu kidogo cha (1) (c) kirekebishwe ili kiweze kumlinda mtu 

ambaye kazi yake ni kuchapisha ambaye siyo mmiliki wa chapisho hilo na 

badala yake kimwajibishe mmiliki wa chapisho na wakati huohuo ana mitambo 

ya kuchapisha. 

 

 · Kifungu kidogo (4), (9), (10) na (11) vifutwe kwa sababu havina 

msingi. 

 v) Kifungu cha 52(1) kinachohusu “Offences by corporations or 

societies” 

Pendekezo: Kiandikwe upya ili kuweka ukomo wa adhabu badala ya kukiacha 

kuwa na adhabu isiyo na mwisho. Aidha Kamati inashauri kuongeza neno not 

baada ya neno but ili kuweka ukomo huo na kusomeka….not exceeding twenty 

five million shillings. 

 

 w) Kifungu cha 53 kinachohusu  “Liability of the Employer or Principal”,  

Pendekezo: Kiboreshwe ili kuondoa utata wa maana iliyokusudiwa 

 

 x) Kifungu cha 56 kinachohusu “Powers of Seizure”  

 Pendekezo: Kiboreshwe ili kuhakikisha utaratibu wa kufanya upekuzi na 

ukamataji unaotumika katika sheria mbalimbali ikiwa ni pamoja na kutumia 

masharti yaliyoainishwa kwenye Sheria ya Mwenendo wa Mashauri ya Jinai, 

Sura ya 20 yaweze kutumika katika Sheria hii, pia kuweka utaratibu mahsusi 

utakaotumika katika ukamataji wa mitambo au mashine zinazotumika 

kuchapisha huduma mbalimbali 

 

 y) Kifungu cha 60 kinachohusu “Regulations”,  

Pendekezo: kifungu kidogo cha (2) (f) kiboreshwe ili kuweka sharti la vigezo vya 

ithibati kuzingatiwa katika utungaji wa Kanuni 

 

 6.2 MAONI YA JUMLA 

 

 6.2.1 Kuzingatia Weledi 

 Mheshimiwa Spika, Kwa mujibu wa Azimio la Haki za Binadamu, kifungu 

cha 19 la Mwaka 1948 (Universal Declaration of Human Rights, Article 19) 

limesisitiza umuhimu wa haki ya kutoa maoni na kupata habari ambayo nukuu 

yake ni kama ifuatavyo:-”Everyone has the right to freedom of opinion and 

expression, this right includes freedom to hold opinions without interference and 

to seek, receive and impart information and ideas through any media and 

regardless of frontiers”. Hakuna Haki isiyo na Wajibu, pamoja na Azimio Kamati 

inatoa Rai kwa Vyombo vya habari kutoa habari kwa kuzingatia misingi bora ya 

Taaluma ya Habari. 

 

 6.2.2 Uandishi wa Habari  

 

 Mheshimiwa Spika, kumezuka tabia ya baadhi ya vyombo vya habari 

kuandika habari ambazo mara nyingi zimekuwa zikidhalilisha watu mbalimbali 

katika jamii. Mwanaharakati wa kutetea haki za Binadamu Malcolm X aliwahi 

kusema “The media is the most powerful entity on earth, they have the power to 

make the innocent guilty and the guilty innocent, and that is power because 

they control the minds of the masses”. Kamati inatoa angalizo kwa wana tasnia 

ya habari kuwa ni vyema sasa tabia hii ikaisha kwani kwa mujibu wa Kifungu 

cha 47 chombo hiko kitakuwa kimetenda kosa na kitachukuliwa hatua. 

 

 6.2.3  Mavazi (Dress Code) 

 

 Mheshimiwa Spika, Kamati inaipongeza Serikali kwa kuja na Muswada 

huu kwani utaifanya taaluma hii iwe ya kuheshimika kama zilivyo taaluma 

nyingine. Pamoja na uvaaji wa vitambulisho ni vyema kwenye Kanuni ikaelezwa 

kuhusu Mavazi (Dress code) ya wanataaluma hii kwani mwana tasnia ya habari 

ni kioo cha jamii kwa namna moja au nyingine. Kuna mifano mizuri ya kuigwa 

kutoka kwa Wanataaluma nyingine nyingi wakiwemo Wanasheria, Madaktari 

na Wauguzi nikiwataja kwa uchache. 

 

 6.2.4 Usajili wa Waandishi wa Habari (Accreditation) 

 

 Mheshimiwa Spika, Katika Mkutano wa Nne Bunge lako Tukufu lilitunga 

Sheria ya Wanataaluma ya Kemia ya Mwaka 2016 (The Chemist Professionals 

Act, 2016) ambapo kuliundwa Baraza la Wanataaluma wa Kemia kwa lengo la 

kusimamia wanataaluma wa Kemia kwa kuwasajili kutokana na wimbi la 

vitendo vilivyokuwa vinafanywa na watu ambao sio waaminifu. Uthibitishaji 

(Accreditation) wa Waandishi wa Habari haina tofauti na Wanataaluma wa 

Kemia kwani lengo ni kuwatambua. Hivyo basi kupitia sheria hii inayotarajiwa 

kutungwa liundwe Baraza la Wanahabari ili lipate kusimamia misingi ya tasnia 

hiyo. 

 

 7.0 HITIMISHO 

 

 Mheshimiwa Spika, kwa mara nyingine napenda kuchukua nafasi hii 

kukushukuru kwa kunipa nafasi ya kuwasilisha Maoni, Ushauri na Mapendekezo 

ya Kamati kuhusu Muswada huu wa Huduma za Habari, 2016.  

 

 Mheshimiwa Spika, nachukua fursa hii kumpongeza Mhe. Nape Moses 

Nnauye (Mb) Waziri wa Habari, Utamaduni, Sanaa na Michezo, Mhe. Anastazia 

James Wambura (Mb), Naibu Waziri, Ndg. Prof. Elisante Ole Gabriel, Katibu 

Mkuu, Ndg. Nuru Milao, Naibu Katibu Mkuu na watendaji wote wa Wizara kwa 

ushirikiano wanaoipa Kamati katika utendaji kazi wake wa kila siku pamoja na 

kuwasilisha vyema Muswada mbele ya Kamati na kutoa ufafanuzi mzuri. 

Namshukuru pia Mwanasheria Mkuu wa Serikali na Watendaji wake Ndg. 

Shaban Kabunga na Optat Mrina kwa kazi nzuri waliyoifanya ya kutoa 

mwongozo wa kisheria wakati wote wa uchambuzi wa Muswada. 

 Mheshimiwa Spika, nachukua fursa hii kuwashukuru tena Wadau wote 

waliotuma maoni yao kwa njia ya maandishi kwani maoni hayo yamesaidia 

kupata sheria hii muhimu kwa Maslahi mapana ya Taifa. 

 

 Mheshimiwa Spika, kwa namna ya kipekee nawashukuru sana Wajumbe 

wa Kamati kwa weledi na umahiri waliouonesha wakati wa uchambuzi wa 

Muswada huu.Wajumbe wamefanya kazi nzuri na kubwa na kujitoa hata siku za 

mapumziko kuhakikisha Muswada huu unakuwa hivi kwa maslahi ya Taifa zima. 

Napenda kuwatambua Wajumbe wa Kamati ya Kudumu ya Bunge ya Huduma 

na Maendeleo ya Jamii kwa majina kama ifuatavyo:- 

 

1. Mhe. Peter J. Serukamba, Mb   Mwenyekiti 

2. Mhe. Mussa A. Zungu, Mb   M/Mwenyekiti 

3. Mhe. Hussein Mohamed Bashe, Mb  Mjumbe 

4. Mhe. Peter Ambrose Lijualikali   Mjumbe 

5. Mhe. Joseph Osmund Mbilinyi, Mb Mjumbe 

6. Mhe. Dkt. Faustine Engelbert Ndugulile Mjumbe 

7. Mhe. Kasuku Samson Bilago, Mb  Mjumbe 

8. Mhe. Dkt. Elly Marko Macha, Mb  Mjumbe 

9. Mhe. Lucia Ursula Michael Mlowe, MbMjumbe 

10. Mhe. Dkt. Jasmine Tiisekwa, Mb  Mjumbe 

11. Mhe.  Ahmed Ally Salum, Mb  Mjumbe 

12. Mhe. Susan Anselm Lyimo, Mb   Mjumbe 

13. Mhe. Juma Selemani Nkamia, Mb  Mjumbe 

14. Selemani Said Bungara, Mb   Mjumbe 

15. Mhe. Zitto Zuberi Kabwe, Mb   Mjumbe 

16. Mhe. Boniphace Mwita Getere, Mb  Mjumbe 

17. Mhe. Bernadetha K. Mushashu, Mb  Mjumbe 

18. Mhe. Jaku Hashim Ayoub, Mb  Mjumbe 

19. Mhe. Grace Victor Tendega           Mjumbe 

20. Mhe. Sikudhani Yassin Chikambo        Mjumbe 

21. Mhe. Hussein Nassor Amar                    Mjumbe 

22. Mhe. Savelina Sylvanus Mwijage    Mjumbe 

 

 Mheshimiwa Spika, mwisho lakini sio kwa umuhimu napenda kumshukuru 

Katibu wa Bunge Dkt. Thomas Kashililah, Mkurugenzi wa Idara ya Kamati za 

Bunge Ndg. Athuman B. Hussein, Mkurugenzi Msaidizi wa Kamati Ndg. Dickson 

M. Bisile pamoja na Makatibu wa Kamati Ndg. Pamela Pallangyo na Ndg. 

Agnes Nkwera; na Msaidizi wao Ndg. Gaitana Chima kwa kuratibu vyema 

shughuli za Kamati na kuhakikisha Taarifa hii inakamilika kwa wakati. Aidha, 

namshukuru Kaimu Mshauri Mkuu wa Mambo ya Sheria wa Bunge Ndg. Pius T. 

Mboya pamoja na wasaidizi wake Ndg. Stephano Mbutu na Ndg. Mariam 

Mbaruku kwa Uchambuzi wa kisheria walioufanya kuisadia Kamati. 

  Mheshimiwa Spika, naunga mkono hoja na naomba kuwasilisha. 

 

 

 

 

Peter Joseph Serukamba, Mb 

MWENYEKITI 

KAMATI YA HUDUMA NA MAENDELEO YA JAMII 

4 Novemba, 2016 

 

 

MWENYEKITI:  Waheshimiwa Wabunge, sasa tushauriane, muda na leo ni 

Ijumaa, sasa taarifa ya Kambi ya Upinzani lazima tuitendee haki, maana... 

 

Usinifundishe kazi, ndiyo maana napenda concesus. Kwa sababu ya 

ibada jamani na haitapendeza pia muwasilishaji awe rushed. Najua huwa 

inapendeza kuzipatia pande zote nafasi wakati supu iko hot hot.   Hata hivyo,  

mtuelewe kwa sababu ndiyo maana hasa kwa siku ya leo huwa tunapenda 

sana tuheshimu misingi ambayo tumejiwekea kuhusu wenzetu waweze kwenda 

kutekeleza hiyo ibada.  

 

Kwa hiyo, naomba mniwie radhi wenzetu, Mheshimiwa Joseph Mbilinyi 

unataka sana kuwasilisha, lakini there is no harm kama tutakupatia jioni saa 

kumi na moja Bunge litakaporejea.  (Makofi) 

 

Nitakuwa na tangazo moja lakini nimejulishwa, mwanzoni humu kulikuwa 

na joto sana wakati wa kipindi cha maswali. Nililetewa ki-note tukapeleka 

wakarekebisha. Wamerekebisha sasa naambiwa tena kuna baridi sana, sasa 

tunafanyaje? Kwa hiyo, tutakuwa tunawasha, tunazima eeh! Haya lakini 

nimeletewa hiyo, muone sasa ile dilemma ambayo tunaipata hapa.  Kwa hiyo, 

tuvumiliane ikizidi sana nitasema jamani Makatibu tusaidiane ili hali ya 

temperature ikae vizuri. 

 

Sasa nina wageni wawili wa Mheshimiwa… nitafika huko mwishoni.  

 

Tuna wageni wa Mheshimiwa Waziri wa Habari, Utamaduni, Sanaa na 

Michezo Mheshimiwa Nnauye na hawa ni kutoka nchi rafiki Mabalozi wa nchi 

rafiki; Canada na Norway, Mabalozi tunao hapa. Tunae Balozi wa Norway 

nchini hapa Mheshimiwa Hanna Maria Custor, karibu sana na tunaye Balozi wa 

Canada nchini Mheshimiwa E. N. Maels, karibuni sana. It is a pleasure to have 

you with us, karibuni sana. (Makofi) 

Sasa Muswada huu itapendeza, Waziri ameniletea note hapa anasema 

wao na AG wameshakamilisha yale ambayo wanapaswa kuyafanya for the 

purpose ya schedule of amendment.  Kwa hiyo, naiachia meza kwa maagizo 

kwamba wafanye kila linalowezekana tunaporejea hapa schedule of 

amendment iwe tayari na itapendeza sasa mtu anaposoma na kuchangia 

anaona marekebisho yaliyopendekezwa na Kamati iliyopelekewa Muswada 

huu na kiasi gani yamezingatiwa, lakini pia na wadau ambao ndiyo walikuwa 

sehemu ya mchakato huu mzima kwamba ni kiasi gani hayo yamechukuliwa na 

Serikali. (Makofi) 

 

Sasa sitaki kuwa-prejudice, maana nipo kwenye fani hiyo hiyo, 

nimeyaona na nyie mtayaona, lakini naipongeza Serikali kwa hatua ambayo 

wamefika. Kwa hiyo, tuvumiliane tu ile saa  kumi na moja tunapokuja, tuwe 

nayo ili tuweze kuutendea haki Muswada huu muhimu.  

 

Sasa baada ya kusema hayo, nasitisha shughuli za Bunge hadi saa kumi 

na moja leo jioni. (Makofi) 

 

(Saa 6.50 Mchana Bunge lilisitishwa hadi saa 11.00 Jioni) 

 

(Saa 11:00 jioni Bunge lilirudia) 

 

 MWENYEKITI: Waheshimiwa Wabunge tukae. 

 

 Katibu! 

 

 NDG. RAMADHAN ISSA ABDALLAH – KATIBU MEZANI: 

 

MISWADA YA SHERIA YA SERIKALI 

 

Muswada wa Sheria ya Huduma za Habari, 2016  

(The Media Services Bill, 2016) 

 

(Majadiliano yanaendelea) 

 

MWENYEKITI: Msemaji wa Kambi ya Upinzani, Mheshimiwa Joseph Mbilinyi. 

(Makofi) 

 

MHE. JOSEPH O. MBILINYI - MSEMAJI MKUU WA KAMBI YA UPINZANI 

BUNGENI KWA WIZARA YA HABARI, UTAMADUNI, SANAA NA MICHEZO: 

Mheshimiwa Mwenyekiti, kwanza napenda niwapongeze wewe Mwenyekiti na 

Wenyekiti wenzako jinsi ambavyo mnaendesha mambo mkikaa kwenye kiti, 

kunakuwa na harmony kidogo kwenye Bunge tofauti na wengine.  

Mheshimiwa Mwenyekiti, lakini pia kabla sijaanza kusoma niseme tu 

kwamba wacha tu nisome hivyo hivyo kwa sababu Mheshimiwa Rais 

ameshasema atasaini anyway, kwa hiyo, nilikuwa nimedhamiria kutokusoma 

lakini wenye Kambi wenzangu wamesema inabidi usome tu, lakini ndiyo awamu 

tuliyokuwepo, tunakwenda hivyo hivyo. (Makofi/Vigelegele) 

 

Mheshimiwa Mwenyekiti, kwa mujibu wa Kanuni ya 86(6) ya kanuni za 

kudumu za Bunge Toleo la Januari, 2016 naomba nisome maoni ya Kambi Rasmi 

ya Upinzani kuhusu Muswada wa Sheria ya Huduma za Habari, 2016 (Media 

Services Act 2016). 

 

Mheshimiwa Mwenyekiti, utangulizi; napenda kuchukua nafasi hii 

kumshukuru sana Mwenyezi Mungu kwa kuendelea kunilinda na kuniimarisha 

katika jukumu hili kubwa la kuwaongoza watu wake.  

 

Mheshimia Mwenyekiti, pili ninawashurukuru sana Wabunge wa chama 

changu cha CHADEMA chini ya uongozi imara wa Mheshimiwa Freeman Aikaeli 

Mbowe (Mb), Kiongozi wa Kambi Rasmi ya Upinzani Bungeni na Mwenyekiti wa 

CHADEMA Taifa kwa imani kubwa waliyoonesha kwangu na kunichagua kuwa 

mwakilishi wao katika Kamati Kuu ya chama Taifa. Mimi binafsi na kwa niaba ya 

Wanambeya nakubali na kupokea kwa unyenyekevu heshima hii kubwa 

mliyonipa. Kwenu nyote nasema ahsante sana na ninawaahidi utumishi 

uliotukuka kama kawaida. (Makofi) 

 

Mheshimiwa Mwenyekiti, muswada huu wa habari ulioletwa Bungeni 

unakuja kuua na kuzika kabisa haki na uhuru wa kupata habari kwa wananchi. 

Aidha, unakuja kuwafilisi wamiliki wa vyombo vya habari sambamba na 

kuwafunga waandishi wa habari na wahariri wa vyombo vya habari. Kwa 

ujumla muswada huu umelenga kusambaratisha kabisa tasnia ya habari. 

(Makofi) 

 

Mheshimiwa Mwenyekiti, katika hotuba yangu niliyoitoa hapa Bungeni 

tarehe 13 Mei, 2016 wakati nawasilisha maoni ya Kambi Rasmi ya Upinzani 

Bungeni kuhusu bajeti ya Wizara hii nilisema kwamba wanazuoni wa masuala ya 

uhuru wa habari wanasema kwamba hakuna dikteta anayependa vyombo 

huru vya habari (every dictator dislikes free media); niliongeza pia kwamba 

jambo la kwanza ambalo hufanywa na utawala wa kidikteta ni kuminya uhuru 

na haki ya kupata habari. (Makofi) 

 

Mheshimiwa Mwenyekiti, nililazimika kufanya rejea ya wanazuoni hao 

kuandaa hotuba hiyo kwa sababu Serikali hii ya Awamu ya Tano mara tu 

baada ya kuingia madarakani ilianza kwa kasi kubwa kuvunja waziwazi Ibara 

ya 18(d) ya Katiba ya Jamhuri ya Muungano wa Tanzania ya mwaka 1977, 

inayosema kwamba na nanukuu:- 

“Kila mtu anayo haki ya kupewa taarifa wakati wote kuhusu matukio 

mbalimbali muhimu kwa maisha na shughuli za wananchi na pia kuhusu 

masuala muhimu kwa jamii.” Mwisho wa kunukuu.  

 

Mheshimiwa Mwenyekiti, tulishuhudia Serikali ikizuia matangazo ya moja 

kwa moja ya vikao vya Bunge kupitia Televisheni ya Taifa; tulishuhudia magazeti 

kadhaa yakifutiwa usajili; tulishuhudia uhuru wa wananchi kukusanyika na 

kushiriki mikutano ya kisiasa ukikanyagwa na kupigwa marufuku; tulishuhudia 

sheria kandamizi ya makosa ya kimtandao ikutungwa ili kudhibiti mawasiliano 

ya haraka miongoni mwa wananchi kupitia mitandao ya jamii na tulishuhudia 

pia waandishi mbalimbali wa makala wakifunguliwa mashitaka kwa kile 

kilichoitwa kutenda makosa ya uchochezi. 

 

Mheshimiwa Mwenyekiti, kwa kuwa Serikali ilifanya hayo yote kinyume 

cha sheria, sasa inaleta sheria kandamizi kuliko zote ili kuhalilisha matendo hayo 

maovu dhidi ya wananchi wake yenyewe. Sheria inayopendekezwa imelenga 

kabisa kuwaziba midomo watanzania, waandishi wa habari, na wamiliki wa 

vyombo vya habari. Aidha, sheria hii inayopendekezwa inalenga kuwanyima 

wananchi haki na uhuru wa kupata habari bila kujali mipaka ya nchi kama 

ambavyo kifungu cha 18 cha Katiba kinavyoelekeza. 

 

Mheshimiwa Mwenyekiti, Muswada huu kwa namna yoyote ile unakiuka 

Katiba ya nchi. Nasema hivyo kwa sababu Muswada huu umepunguza kwa 

kiasi kikubwa mno haki na uhuru wa wananchi kupata na kutoa habari, haki 

iliyotolewa na Katiba ya nchi.  

 

Mheshimiwa Mwenyekiti, kwa mujibu wa msingi ya kisheria, Katiba ndio 

sheria mama, na sheria zote lazima zifuate misingi ya Katiba. Sheria 

inayopingana na Katiba ni Sheria batili. Kwa sababu hiyo sheria hii 

inayopendekezwa ni batili tayari na hata kama itapitishwa kishabiki kukidhi 

malengo ya Serikali hii ya Awamu ya Tano ya kuwaziba midomo na kuwaburuza 

Watanzania ubatili huo hautaondoka. (Makofi) 

 

Mheshimiwa Mwenyekiti, katika Mkutano wa Nne wa Bunge la Kumi na 

Moja kikao cha tarehe 15 Septemba, 2016 Serikali ilileta Bungeni Muswada wa 

Huduma ya Habari na kusomwa kwa mara ya Kwanza Bungeni kwa lengo la 

kuwapa nafasi waheshimiwa wabunge pamoja na wadau mbalimbali wa 

habari  kuupitia na kuufanyia tafakuri ya kina hatimaye kutoa ushauri kwa 

Serikali pale Kamati za Bunge zilipokaa kuanzia tarehe 17 Oktoba, 2016. 

 

Mheshimiwa Mwenyekiti, muswada huu wa sheria si muswada mpya kwa 

wale wote ambao wanafuatilia kwa makini hoja ambazo Serikali inaziandaa ili 

Bunge lizipitishe kuwa sheria. Ukweli ni kwamba Muswada huu wa Huduma za 

Vyombo vya Habari ulitolewa na Serikali kwa mara ya kwanza mwezi Oktoba, 

2006 na ukaondolewa Bungeni kutokana na ukweli kwamba  wadau walikuwa 

hawakupata nafasi ya kushiriki katika kutoa maoni yao kwenye mchakato wa 

utayarishaji wa muswada huo na kwakuwa Serikali ilikuwa imeleta miswada 

miwili Bungeni. (Makofi) 

 

Mheshimiwa Mwenyekiti, wadau kupitia Baraza la Habari Tanzania 

walipeleka maoni yao kwenye Muswada huu wa Huduma za vyombo vya 

Habari mwaka 2008 ili yazingatiwe katika uandishi wa muswada huo. 

 

Mheshimiwa Mwenyekiti, kwa kuwa hadi mwaka 2011 Serikali ilikuwa 

bado inatafakari maoni yaliyopelekwa na wadau kwa lengo la kuboresha 

muswada huo, hivyo wadau chini ya Baraza la Habari (MCT) walilazimika 

kuandika rasimu ya mapendekezo yao kuhusu ,uswada huo mwaka 2011 – 

(Stakeholders Proposals on the Media Services Bill 2011) na kuyawasilisha 

Serikalini. Mwaka 2015 Serikali ilileta tena muswada huo huo ili kupitishwa kwa 

hati ya dharura, lakini Bunge likakataa na ikailazimu Serikali kuurudisha ili wadau 

wapate nafasi ya kutoa maoni yao. (Makofi) 

 

Mheshimiwa Mwenyekiti, katika hali ya kushangaza, Serikali iliamua 

kupuuza agizo la Bunge lililowataka kuitisha vikao vya mashauriano na wadau 

mbalimbali ili waweze kutoa maoni yao kwa ajili ya kuuboresha muswada huo, 

badala yake waliamua kuuweka kabatini bila kufanyia kazi agizo la Bunge.  

Serikali hii ya Awamu ya Tano kwa kuwa ina nia ovu dhidi ya tasnia ya habari 

wameamua kuuleta muswada huo bila ya kushirikisha wadau wenyewe wa 

habari ili waweze kutoa maoni yao, hata pale ambapo wadau walipoomba 

muda zaidi ili waweze kutoa maoni yao kikamilifu walinyimwa. (Makofi) 

 

 Mheshimiwa Mwenyekiti, katika mchakato wa kuujadili muswada huu 

katika Kamati ya Kudumu ya Bunge ya Huduma na Maendeleo ya Jamii; 

Kamati ilikuwa ikitoa maelekezo ya kuboresha vifungu mbalimbali vya muswada 

huu lakini Serikali ilikuwa haifanyi marekebisho hayo kama ilivyokuwa inaagizwa 

na Kamati  jambo ambalo linadhihirisha nia mbaya ya Serikali juu ya tasnia ya 

habari hapa nchini. (Makofi) 

 

Mheshimiwa Mwenyekiti, Kambi Rasmi ya Upinzani Bungeni  inatoa rai 

kwa Waheshimiwa Wabunge wote bila kujali itikadi za vyama; wala kwamba 

mmepewa shilingi milioni 10 kila mmoja Wabunge wa CCM kujua kuwa jukumu 

la kutunga sheria ni wajibu wa Kikatiba  na ni kazi ya Bunge hili na kwamba 

tunatakiwa kufanya hivyo kwa maslahi mapana ya taifa letu na sio maslahi ya 

shilingi milioni 10. (Makofi) 

  

Mheshimiwa Mwenyekiti, nadhani tumepata fundisho kwa kupitisha bajeti 

ya mwaka 2016/2017 kwa ushabiki na sasa inatuangamiza sote kwani kila mtu 

analia ukata na Bunge linashindwa kutimiza majukumu yake ya Kikatiba 

kuisimamia Serikali kutokana na ukosefu wa fedha. Kutokana na funzo hilo, 

safari hii tuache ushabiki wa kiitikadi ili tutunge sheria bora ya kusimamia tasnia 

ya habari kwa maslahi ya vizazi vya sasa na vya baadaye vinginevyo tutakuja 

kujuta kama tunavyojutia bajeti ya Serikali hivi sasa. (Makofi) 

 

Mheshimiwa Mwenyekiti, muswada uliopo mezani unahusu kutunga 

Sheria ya Huduma za Habari kwa madhumuni ya kuweka utaratibu wa kisheria 

katika tasnia ya habari, kuunda Bodi ya Ithibati ya Wanahabari, kuunda Baraza 

Huru la Habari, kushughulikia masuala ya kashfa, makosa yanayohusiana na 

utangazaji na masuala yanayohusiana na hayo.  

 

Mheshimiwa Mwenyekiti, muswada unapendekeza kuundwa kwa Baraza 

Huru la Habari, hata hivyo, wajumbe wa baraza hilo ni wateule wa Waziri. 

Aidha, kazi za Baraza zinafanywa na Bodi ambayo pia wajumbe wake 

wanateuliwa na Waziri. Kwa muundo huo ni wazi kabisa kwamba Baraza hilo 

halitakuwa huru.  

 

Mheshimiwa Mwenyekiti, Kambi Rasmi ya Upinzani Bungeni inataka sheria 

iweke utaratibu wa kuwapata wajumbe wa Baraza na si kumwachia waziri 

mamlaka hayo ili baraza hilo liweze kuwa huru kwali kama ambavyo jina la 

Baraza hilo linavyojipambanua. 

  

Katika mapitio ya muswada hakijaonekana kifungu chochote kinachotoa 

ulinzi kwa waandishi wa habari. Imekuwa ni jambo la kawaida sasa kwa 

wanataaluma wa habari kupewa vitisho na wakati mwingine kudhuriwa miili 

yao na hata kuuwawa kutokana na kazi ya kufichua uovu kupitia taaluma yao 

ya uandishi. (Makofi) 

 

Mheshimiwa Mwenyekiti, kutokana na ukweli huo, Kambi Rasmi ya 

Upinzani Bungeni inapendekeza kiwepo kifungu mahsusi cha kuwalinda 

wanahabari dhidi ya vitendo viovu vinavyoweza kufanywa  dhidi yao; maana 

tunasikia sasa hivi wanapigiwa simu mpaka kutoka jumba jeupe. 

(Makofi/Kicheko) 

 

Mheshimiwa Mwenyekiti, (b), mapitio ya vifungu. Kifungu cha tatu cha 

Muswada kinahusu tafsiri ya maneno kama ambavyo yatakuwa yanatoa 

maana kwenye sheria hii; neno media means the industry, trade or business of 

collecting, processing and dissemination of content through radio,television or 

newspaper, and includes online platforms. 

  

Mheshimiwa Mwenyekiti, kwa kiswahili, kama ilivyoweza kutumika kwenye 

muswada ni kwamba nanukuu:- 

“Chombo cha habari za kielektroniki” maana yake ni aina ya 

mawasiliano ya maudhui kwa umma kwa njia ya televisheni, redio,video, 

sinema, magazeti yaliyotolewa mitandaoni au kwa njia nyingine yoyote ya 

kielektroniki na vifaa ikijumuisha mitandao ya kijamii na njia nyingine 

zinazoendana na hizo.” 

 

Mheshimiwa Mwenyekiti,  kwa tafsiri hiyo  ni kwamba hata wamiliki na 

waendeshaji wa mitandao ya kijamii ni lazima wapewe ithibati sasa, kinyume 

cha hapo mitandao wanayoiendesha itakosa uhalali wa kuendeshwa na 

wamiliki hao. Lengo la serikali ni kuweka udhibiti na usimamizi wa mitandao ya 

kijamii. Hii ni mitandao kama Jamii Forums, blogs n.k kuwa chini ya udhibiti wa 

Serikali na hili ndio maana serikali imeweka mitandao ya kijamii kama sehemu 

ya vyombo vya habari.  

  

Mheshimiwa Mwenyekiti, kifungu cha tatu kimeeleza maana ya Mitandao 

ya kijami kuwa ni, nanukuu:-  

 

“Mitandao ya kijamii” maana yake ni mawasiliano miongoni mwa watu 

kwa njia ya mitandao ambayo yameanzishwa na watu hao kwa ajili ya 

kubadilishana habari na taarifa katika mitandao na majukwaa mengine ya 

teknolojia ya kisasa.” Mwisho wa kunukuu. 

 

Mheshimiwa Mwenyekiti,hii maana yake ni kuwa Sheria hii inaenda 

kusimamia hata mawasiliano kwa njia ya whatsapp, instagram, facebook, 

twitter na kila mmoja atafungwa kwa sheria hii.  

 

Kambi Rasmi ya Upinzani inaona sheria hii ni mbaya na inalenga 

kudhoofisha tasnia ya habari nchini. Kambi Rasmi ya Upinzani Bungeni haioni 

mantiki mathalani ya admin wa group la whatsapp kuomba kibali au leseni ya 

kuwa admin kwa mujibu wa sheria hii inayopendekezwa sasa. (Makofi) 

   

 Mheshimiwa Mwenyekiti, katika Mkutano wa Nne wa Bunge ilipitishwa 

Sheria ya Haki ya Kupata Taarifa (The Access to Information Act). Katika 

Mkutano huu wa Bunge, leo Bunge lako Tukufu tunajadili Muswada wa sheria ya 

Huduma za Habari. 

 

Mheshimiwa Mwenyekiti, wakati akitoa ufafanuzi kuhusu hoja ya Serikali 

kuhusu Muswada wa Haki ya Kupata Taarifa Waziri wa Sheria na Katiba, 

Mheshimiwa Dkt. Harrison Mwakyembe alisema kumekuwa na upotoshaji au 

kuchanganya maneno kuhusu haki ya kupata habari na kupata taarifa na kwa 

muktadha wa sheria hiyo ya Access to Information, kwamba haikuwa na 

uhusiano wowote na masuala ya waandishi wa habari. Rejea Hansard ya 

Mkutano wa Mne, kikao cha kwanza cha tarehe 6 Septemba 2016. 

 



NAKALA YA MTANDAO (ONLINE DOCUMENT) 

 

95 
 

 Mheshimiwa Mwenyekiti, Serikali kuingilia vyombo vya habari. Hivi karibuni 

katika nchi yetu tumeshuhudia kwa mara ya kwanza kufutwa kabisa kwenye 

usajili wa gazeti la Mawio. Aidha, tumeshuhudia Radio Five na Magic FM 

zikifungiwa kwa kosa la uchochezi na maamuzi yote hayo yamefanywa na 

Waziri wa Habari Nape Nnauye. (Makofi) 

 

Mheshimiwa Mwenyekiti, aidha zipo taarifa kuwa viongozi wa serikali 

wamekuwa wakipiga simu moja kwa moja kwenye vyombo vya habari 

kuelekeza habari ambazo zinatakiwa kutolewa kwa umma na vyombo hivyo 

vya habari. Katika Taifa ambalo tumeamua kufuata misingi ya kidemokrasia na 

misingi ya haki za binadamu hii si dalili nzuri hata kidogo. 

 

Mheshimiwa Mwenyekiti, pamoja na hayo kufanyika wakati mwingine 

kinyume kabisa cha misingi ya demokrasia na haki za binadamu, kifungu cha 

7(1) cha muswada huu kinatoa wajibu kwa vyombo vya habari vya umma na 

binafsi. Kifungu cha 7(1)(b)(iv) kinavitaka vyombo vya habari vya binafsi 

kutangaza au kuchapisha habari ya masuala ambayo ni muhimu kadri Serikali 

itakavyoelekeza au itakavyoona. 

 

Mheshimiwa Mwenyekiti, kama vyombo vya habari binafsi vinafanya kazi 

kwa nia ya kupata faida, na hapo hapo Serikali inao uwezo kuamuru habari 

flani ichapishwe au itangazwe kwa maelekezo. Sekta binafsi yoyote ile 

inaendeshwa kwa faida inayopatikana tofauti na vyombo vya umma ambavyo 

hupata ruzuku ya Serikali. Kifungu hiki cha muswada kitasababisha hasara kwa 

vyombo vya habari pamoja na mambo mengine.  

 

Mheshimiwa Mwenyekiti, censorship. Ni serikali hii ya CCM ambayo iliwahi 

kuleta muswada wa kuvitaka vyombo vya habari hasa televisheni na redio kila 

ikifika saa mbili usiku kurusha taarifa ya habari ya Shirika la Utangazaji Tanzania 

(TBC). Hii ni kutokana na wananchi wengi kutoangalia au kusikiliza TBC kwa 

sababu inatoa matangazo yasiyo na weledi na yenye kupendelea Chama cha 

Mapinduzi. Haitashangaza kuona wamiliki wa vyombo vya habari binafsi 

wakikatazwa kurusha Bunge live kwa gharama zao na kuamriwa kuanza 

kurusha vipindi kama Chereko cha TBC1. (Makofi/Kicheko) 

 

Mheshimiwa Mwenyekiti, kwa kifungu hiki cha Muswada, maelekezo ya 

muswada ambao uliondolewa ndani ya Bunge lako tukufu umerudishwa kwa 

mlango wa uani. Sitamshangaa Waziri Nape wa masuala ya habari akitoa 

maelekezo hayo mara tu baada ya muswada huu kuridhiwa na kuanza 

kutekelezwa kama Sheria inavyosema, ukizingatia kwamba Rais amesema 

atasaini siku ya kwanza asubuhi utakapofika mezani kwake. (Makofi) 

Mheshimiwa Mwenyekiti, ni maoni ya Kambi Rasmi ya Upinzani kuwa si tu 

kuwa kifungu hiki kitatia hasara vyombo binafsi vya habari, bali pia kitatoa 

mwanya wa uhalali wa kisheria kwa Serikali kuelekeza namna ya kuandika 

habari kwenye vyombo mbalimbali vya habari kama ilivyoelezwa katika 

tuhuma ambazo zimeelekezwa dhidi ya Serikali kuelekeza namna ya kuandika 

habari fulani zenye maslahi nayo na hali hii itamfanya Waziri wa Habari Nape 

awe Mhariri Mkuu wa Taifa. (Makofi) 

 

Mheshimiwa Mwenyekiti, waswahili wana msemo wao maarufu wa 

Mungu si Athumani, masharti yote yaliyokuwepo kwenye Sheria ya Haki ya 

Kupata Taarifa kama nilivyoeleza yamerudishwa katika muswada huu wa 

Sheria. Hii ni uthibitisho kuwa Sheria ya Haki ya Kupata Taarifa na muswada huu 

wa Sheria ya Huduma za Habari ni kama uhusiano wa kuku na yai kuhusiana na 

nini kilianza kati ya vitu hivyo viwili. (Makofi) 

 

Mheshimiwa Mwenyekiti, masharti yaliyopo katika kifungu cha 7(2) ni 

kikwazo kwa uhuru wa habari.  Itakumbukwa kuwa tulieleza wakati wa kutoa 

maoni kwenye mjadala wa Sheria ya Haki ya Kupata taarifa kuwa masharti 

hayo, mfano habari zinazoingilia uchunguzi wa vyombo vya uchunguzi, 

kutowezesha au kuhamasisha kufanya kosa la jinai, kutishia maslahi ya 

kibiashara ya Jamhuri ya Muungano, kuzuia au kusababisha madhara 

makubwa kusimamia uchumi na kadhalika. 

 

Mheshimiwa Mwenyekiti, pamoja maelezo hayo ya Waziri katika kifungu 

cha 7(2) Muswada huu wa Huduma za Habari umerudia upya kifungu cha 6 

cha Sheria za Haki ya Kupata taarifa, kifungu hicho cha Sheria kilileta mjadala 

mkubwa hapa Bungeni ambapo ilibainishwa na Waheshimiwa Wabunge 

kutoka Kambi Rasmi ya Upinzani kuwa kifungu hicho kitakuwa ni kaburi la uhuru 

wa vyombo vya habari. 

 

Mheshimiwa Mwenyekiti, muswada huu umepiga marufuku kuchapisha 

ama kutangaza taarifa za Baraza la Mawaziri, hata kama mtu akipata nyaraka 

inayoonyesha kuwa uamuzi uliofanywa na Baraza la Mawaziri haukuzingatia 

maslahi ya Taifa kama ambavyo tumeshuhudia huko nyuma kwa mawaziri 

kufanya maamuzi yasiyokuwa na tija na wengine kufikishwa Mahakamani na 

kuhukumiwa vifungo kama ilivyotokea kwa Mawaziri Mramba na Yona.  

 

Mheshimiwa Mwenyekiti, kwa sheria hii, ukichapisha taarifa kama hiyo 

unakuwa umetenda kosa kwa mujibu wa kifungu cha 7(2)(c). Kifungu hiki 

kinaingilia uhuru wa kupashana habari, uhuru na haki ya wahariri. Ni vyema 

muswada huu ukaonyesha ni aina gani ya taarifa ambazo ni siri na hazitakiwi 

kuchapishwa badala ya kuacha kama ilivyo ili kifungu hiki kitumike vibaya. 

Mheshimiwa Mwenyekiti, pamoja na kifungu cha 7(3) kueleza kuwa 

ikitokea mgongano kati ya sehemu hiyo ndogo katika muswada huu na sheria 

nyingine zilizotungwa na Bunge, sheria hiyo ndogo ya muswada huu itatamalaki 

au kuzingatiwa haiondoi uhalisia kuwa masuala hayo yataua kabisa uhuru wa 

vyombo vya habari. 

 

Mheshimiwa Mwenyekiti, Serikali imeamua kuwa na aina ya waandishi wa 

habari ambao inawataka wao kama Serikali na hii ni kutokana na kuanzishwa 

kwa bodi ya ithibati kwa wanahabari nchini, na ni bodi ambayo itakuwa 

inaundwa na Serikali yenyewe. Kifungu cha 11 cha sheria kimeunda bodi hiyo 

ya uthibiti na si ithibati kama wanavyotaka umma uelewe. Waziri mwenye 

dhamana na masuala ya habari ndiye mwenye mamlaka ya kuteua Wajumbe 

wa Bodi hii. Bodi hii ya Waziri imepewa mamlaka makubwa sana ikiwemo 

kuwasimamisha na kuwaondoa wanahabari waliothibitishwa katika orodha, 

kifungu cha 13(a). 

 

Mheshimiwa Mwenyekiti, adhabu imewekwa kubwa sana kuwa mtu 

akifanya kosa kwa mujibu wa sheria hii atapigwa faini ya kati ya Shilingi milioni 

tano mpaka milioni 20 au kifungo cha miaka mitatu na kisichozidi miaka mitano 

jela au vyote kwa pamoja. Jambo hili ni la hatari kwani sasa bodi inajipa 

mamlaka ya kuhukumu na kutoza faini bila kupitia mahakama. 

 

Mheshimiwa Mwenyekiti, utoaji wa leseni na machapisho.  

 

(Hapa baadhi ya Wabunge walizungumza bila utaratibu) 

 

MHE. JOSEPH O. MBILINYI - MSEMAJI MKUU WA KAMBI YA UPINZANI 

BUNGENI KWA WIZARA YA HABARI, UTAMADUNI, SANAA NA MICHEZO: 

Mheshimiwa Mwenyekiti, samahani Wabunge wa upande wa CCM wanapiga 

kelele sana, naomba watulie ili niendelee kusoma, wanazungumza sana, na 

ulinde dakika zangu wakati wanapiga kelele. (Kelele) 

 

MWENYEKITI: Endelea kusoma. 

 

MHE. JOSEPH O. MBILINYI: Mheshimiwa Mwenyekiti, Utoaji wa leseni kwa 

machapisho. kifungu cha 8 cha muswada kinapaswa kuandikwa upya kwa 

sababu kinatoa mamlaka makubwa kwa Waziri kutengeneza kanuni na namna 

za kuomba leseni kwa mtu mwenye nia ya kuchapisha, kuuza, kutaka kuuza, 

kuingiza nchini chapisho lolote na pia kuweka masharti ya umiliki wa hisa kwa 

kampuni inayomilikiwa na raia wa kigeni. 

 

Mheshimiwa Mwenyekiti, masuala haya yanahitaji misingi ya kisheria 

kuainisha vigezo vya utoaji leseni na masuala yanayohusiana na umiliki wa hisa, 

ili kumpa Waziri mwenye dhamana ya habari apate mwelekeo na msingi wa 

kisheria kuliko kumwachia kila jambo kuhusiana na masuala ya utoaji leseni 

kwenye tasnia ya habari. 

 

Mheshimiwa Mwenyekiti, lengo la Kambi Rasmi ya Upinzani Bungeni 

kupendekeza haya ni kuepuka matumizi mabaya ya mamlaka ya Waziri 

kutotumika vibaya katika utoaji wa leseni na masuala ya umiliki wa hisa hasa 

Waziri akiwa mla rushwa. 

 

Mheshimiwa Mwenyekiti, kifungu cha 13 kinatoa mamlaka kwa bodi ya 

kumsimamisha au kumuondoa mwandishi wa habari kwenye orodha ya 

waandishi wa habari. Kifungu hicho hakijaweka utaratibu wa mwandishi wa 

habari kukata rufaa dhidi ya maamuzi ya bodi. 

 

Kifungu cha 18 (3) kinaweka masharti ya kupata kibali kwa mwandishi wa 

habari ambaye si Mtanzania. Lazima Serikali ielewe kuwa habari ina uhusiano 

mkubwa sana na muda. Muda ukipita na mwandishi huyo akajikuta 

kuthibitishwa na bodi hakutakuwa na maana yoyote ya kuja Tanzania kama 

habari husika imeshapitwa na wakati.  

 

Kambi Rasmi ya Upinzani inaitaka Serikali kuweka ukomo wa muda wa 

kumthibitisha mwandishi wa habari kutoka nje na si kuwa kama ilivyo.  

Mheshimiwa Mwenyekiti, kifungu cha 50(2) kinaweka adhabu kwa mtu 

aliyekutwa na chapisho la uchochezi atakuwa na hatia ya faini ya shilingi milioni 

mbili na isiyozidi shilingi milioni tano na au kifungo kisichopungua miaka miwili na 

kisichozidi miaka mitano. Kifungu hiki kina tofauti kati ya muswada wa kiingereza 

na wa kiswahili. 

 

Mheshimiwa Mwenyekiti, muswada wa kiswahili katika kifungu cha 50(2) 

kinazungumzia kukutwa na chapisho la uasi wakati muswada wa kiingereza 

unazungumzia kosa la kukutwa na chapisho la uchochezi pekee. 

 

Mheshimiwa Mwenyekiti, kifungu hiki hakitoi ulinzi wowote kwa watoa 

taarifa (whistle blowers) na kimsingi watoa taarifa hawatakuwa na uhuru wa 

kutoa nyaraka kwa vyombo vya habari kwa sababu akikutwa na nyaraka 

inaweza kutafsiriwa kwa maslahi ya dola kuwa ni ya kichochezi au uasi. 

 

Mheshimiwa Mwenyekiti, kwa kurudisha vifungu vya uchochezi 

vilivyokuwa kwenye Sheria ya Magazeti ya mwaka 1976 ni kwenda kinyume na 

mapendekezo ya Tume ya Nyalali ambayo ilipendekeza pamoja na sheria 

zingine kuwa sheria ya magazeti ya mwaka 1976 ni ya kikoloni na ifutwe, lakini 

imerudishwa kwa mlango wa nyuma kupitia sheria hii. 

Mheshimiwa Mwenyekiti, vifungu vyote vya uchochezi vilivyopo katika 

muswada huu vinawanyima waandishi wa habari kufanya kazi zao kwa uhuru 

kwa mujibu wa taaluma yao. Mathalani uandishi wa habari za uchunguzi 

umewekwa kaburini na muswada huu. 

 

Mheshimiwa Mwenyekiti, kifungu cha 52(1) kinatoa adhabu ya faini ya 

shilingi milioni 15 au kifungo cha miaka kwa Mkurugenzi au Afisa wa Kampuni au 

taasisi yoyote ambaye atakutwa na kosa kwa mujibu wa muswada huu. Hili ni 

janga kwa sababu wasemaji wa vyama vya siasa na taasisi nyingine ambao 

kimsingi hutoa taarifa ambazo ni maamuzi ya vikao vya kikatiba kwa mujibu wa 

taratibu za taasisi zao. 

 

Mheshimiwa Mwenyekiti, kifungu cha 58 kinatoa jukumu na kuwataka 

waajiri wa waandishi wa habari kuhakikisha kuwa waandishi wa habari 

wanakuwa na bima ya afya pamoja na kuhakikisha kuwa wanachama 

wanaingia katika mifuko ya hifadhi za jamii. Jambo hili ni jema sana na Kambi 

Rasmi ya Upinzani inaliunga mkono. (Makofi) 

 

Mheshimiwa Mwenyekiti, kutaifisha mitambo ya kuzalisha magazeti. 

Kifungu cha 50 vifungu vidogo vya (4), (5), (7), (8), (9), (10) na (11) vinatoa 

mamlaka kwa polisi kutaifisha au kuchukua mashine iliyotumika kupiga chapa 

chapisho la uchochezi na fedha kutumika katika mfuko wa habari au kuzuia 

mashine husika isitumike kuchapisha machapisho yoyote. 

 

Mheshimiwa Mwenyekiti, kubwa katika yote vifungu hivyo vya sheria hii 

vinatoa uhalali kwa polisi kutokuwa na kosa lolote hata ikitokea mashine ya 

uchapishaji imeharibika au kuharibiwa ikiwa mikononi mwao. Kambi Rasmi ya 

Upinzani inaona kuwa sasa Serikali hii ya CCM inaligeuza Jeshi la Polisi kuwa 

chombo cha uharibifu badala ya kuwa chombo cha ulinzi wa raia na mali zao. 

 

Mheshimiwa Mwenyekiti, kitendo cha kuleta vifungu vinavyolipa Jeshi la 

Polisi mamlaka kama haya ni ishara kuwa nchi yetu sasa inaelekea kwenye dola 

la kipolisi (Police State). Ni vema polisi wakabaki na jukumu la usalama wa raia 

na mali zao kuliko kuwageuza kuwa matarishi wa kushikilia mali za wawekezaji. 

Kitendo hiki cha Waziri kuleta muswada huu kitaitia doa nchi yetu kitaifa na 

kimataifa. Kambi Rasmi ya Upinzani inaitaka Serikali kufuta kifungu hicho mara 

moja. 

 

Mheshimiwa Mwenyekiti, mgawanyo wa kazi za Bodi ya Ithibati na Baraza 

huru la Habari. Kambi Rasmi ya Upinzani inatambua kuwa Baraza la Habari 

(MCT) la sasa ni taasisi isiyokuwa na Kiserikali ambayo ilianzishwa na wadau wa 

habari baada ya kuona ombwe katika tasnia ya habari. Ni wazi kuwa MCT 

ilifanya kazi nzuri pamoja na kuwa haikuwa na mamlaka ya moja kwa moja 

dhidi ya waandishi wa habari pindi linapotokea tatizo katika utekelezaji wa 

majukumu yao.  

 

Mheshimiwa Mwenyekiti, kuanzishwa kwa Bodi ya Ithibati pamoja na 

Baraza Huru la Habari ni jambo jema ili kuwe na viwango na uangalizi pamoja 

na uratibu wa kitaaluma katika tasnia ya habari, lakini ili kuwe na ufanisi ni 

lazima kuwe na mgawanyo mzuri wa majukumu kati ya vyombo hivi viwili ili 

kusiwe na mkanganyiko katika kutekeleza majukumu yao. 

 

Mheshimiwa Mwenyekiti, Kambi Rasmi ya Upinzani inapendekeza kuwa 

kifungu cha 12 kinachoonesha kazi za bodi kifanyiwe marekebisho ili kazi za 

nyingine bodi zifanywe na Baraza Huru la Habari. Mathalani suala la kutoa 

vitambulisho vya waandishi wa habari katika kifungu cha 12(a) libaki kwa 

Baraza Huru la Habari. Hii haitakuwa tofauti na Chama cha Wanasheria cha 

Tanganyika (TLS) ambao wanahusika kutoa vitambulisho kwa Mawakili lakini 

ithibati hufanywa na Baraza linaloratibu masuala ya elimu ya sheria pamoja na 

Jaji Mkuu. 

 

Mheshimiwa Mwenyekiti, Kambi Rasmi ya Upinzani pia inapendekeza 

jukumu lililopo kifungu cha 12(h) na kifungu cha 19 na 20 lifanywe na Baraza la 

Habari ili orodha ya waandishi wa habari itunzwe na Baraza kwa sababu 

kimsingi wao ndio wanaowafahamu waandishi wa habari na wanafanya nao 

kazi mara kwa mara. (Makofi) 

 

Mheshimiwa Mwenyekiti, katika masuala ya kinidhamu Kambi Rasmi ya 

Upinzani inapendekeza kuwa mchakato wa nidhamu kwa waandishi wa habari 

uanzie kwenye Baraza Huru la Habari ambao ndio wanaohusika na masuala ya 

kimaadili. Kwa maana hiyo kifungu cha 13 kioneshe kuwa katika kutekeleza 

majukumu yake bodi itakuwa na mamlaka ya kupokea mapendezo ya Baraza 

la Habari kuhusu nidhamu ya waandishi wa habari au kupokea rufaa kutoka 

kwa mwandishi wa habari baada ya uamuzi wa Baraza Huru la Habari. Hii 

itasaidia kuipunguzia bodi jukumu la kuonekana kama chombo cha kipolisi cha 

waandishi wa habari. 

 

Mheshimiwa Mwenyekiti, Kambi Rasmi ya Upinzani inapendekeza kuwa 

leseni za waandishi wa habari zitolewe na Mkurugenzi wa Habari, isipokuwa 

kama Baraza limeshatoa ithibati Mkurugenzi wa Habari hatakuwa na mamlaka 

ya kukataa kutoa leseni kwa mwandishi wa habari. Jambo hili halitakuwa tofauti 

na Mawakili ambao baada ya kumaliza masomo kwenye Shule ya Sheria 

Tanzania na mamlaka za kuthibitisha zikimaliza kazi yake cheti cha ithibati ya 

kufanya kazi hizo hutolewa na Msajili wa Mahakama Kuu. 

Mheshimiwa Mwenyekiti, ni lazima misingi ya utoaji wa leseni iwekwe wazi 

kama tulivyopendekeza hapo awali na si kumwachia Waziri kutoa utaratibu 

kwa mujibu wa kifungu cha nane. Mamlaka hayo yanaweza kutumiwa vibaya 

na kuleta matatizo katika utekelezaji wa majukumu ya waandishi wa habari. 

 

Mheshimiwa Mwenyekiti, katika utaratibu wa kuwathibitisha waandishi wa 

habari wanaotoka nje ya nchi ambao si Watanzania kwa mujibu wa kifungu 

18(2) cha muswada, Kambi Rasmi ya Upinzani Bungeni inapendekeza kazi hiyo 

ifanywe na Mkurugenzi wa Habari au Kamati ya Bodi ya Ithibati kwa sababu 

inaonekana kwenye Jedwali kuwa bodi itakuwa inakutana mara kwa mara na 

baada ya miezi mitatu kwa kuwa waandishi ambao si Watanzania watakuwa 

wanakuja mara kwa mara.  

 

Mheshimiwa Mwenyekiti, mara baada ya mwandishi wa habari ambaye 

si Mtanzania kupata ithibati Kambi Rasmi ya Upinzani Bungeni inapendekeza 

kuwa Baraza Huru la Habari liwe na jukumu la kutoa kitambulisho kwa 

mwanahabari husika. 

 

Mheshimiwa Mwenyekiti, mafunzo kwa wanahabari. Kifungu cha 21 cha 

muswada kinaanzisha Mfuko wa Mafunzo kwa Waandishi wa Habari. Kwa jinsi 

kifungu hicho kilivyo ni dhahiri Serikali ya CCM haina dira na taaluma ya habari 

nchini kwa sababu kifungu hicho hakijatoa upana wa namna mafunzo ya 

wanahabari yatakavyofanyika. 

  

Mheshimiwa Mwenyekiti, kila taaluma ni muhimu kuwa na utaratibu wa 

mafunzo… (Makofi) 

 

(Hapa kengele ililia kuashiria kwisha kwa muda wa Mzungumzaji) 

 

MHE. JOSEPH O. MBILINYI - MSEMAJI MKUU WA KAMBI YA UPINZANI 

BUNGENI KWA WIZARA YA HABARI, UTAMADUNI, SANAA NA MICHEZO: Mbona 

kama bado. Tumeingia saa kumi na moja we spent like 7 minutes there. (Makofi) 

HOTUBA YA MSEMAJI MKUU WA KAMBI RASMI YA UPINZANI BUNGENI KATIKA 

WIZARA YA HABARI KATIKA WIZARA YA HABARI, UTAMADUNI, WASANII NA 

MICHEZO, MHESHIMIWA JOSEPH OSMUND MBILINYI (MB), AKIWASILISHA BUNGENI 

MAONI YA KAMBI RASMI YA UPINZANI KUHUSU MUSWADA WA SHERIA YA 

HUDUMA ZA HABARI YA MWAKA 2016 (MEDIA SERVICES ACT, 2016) KAMA 

ULIVYOWASILISHWA MEZANI 

 

(Inatolewa chini ya Kanuni ya 86(6) ya Kanuni za Kudumu za Bunge, Toleo la 

Januari, 2016) 

_______________________________ 

A. UTANGULIZI 

 

Mheshimiwa Spika, napenda kuchukua nafasi hii kumshukuru sana 

Mwenyezi Mungu kwa kuendelea kunilinda na kuniimarisha katika jukumu hili 

kubwa la kuwaongoza watu wake. Pili ninawashuru sana wabunge wa chama 

changu – CHADEMA chini ya uongozi imara wa Mheshimiwa Freeman Aikaeli 

Mbowe (Mb) Kiongozi wa Kambi Rasmi ya Upinzani Bungeni na Mwenyekiti wa 

CHADEMA Taifa,  kwa imani kubwa waliyoonesha kwangu kwa kunichagua 

kuwa mwakilishi wao katika Kamati Kuu  ya chama Taifa. Mimi binafsi na kwa 

niaba ya wana Mbeya nakubali na kupokea kwa unyenyekevu heshima hii 

kubwa mliyonipa. Kwenu nyote nasema asante sana na ninawaahidi utumishi 

uliotukuka. 

 

Mheshimiwa Spika, muswada huu wa huduma za habari ulioletwa 

bungeni unakuja kuua na kuzika kabisa haki na uhuru wa kupata habari kwa 

wananchi. Aidha, unakuja kuwafilisi wamiliki wa vyombo vya habari sambamba 

na kuwafunga waandishi na wahariri wa vyombo vya habari. Kwa ujumla 

muswada huu umelenga kusambaratisha kabisa tasnia ya habari. 

 

Mheshimiwa Spika, katika hotuba yangu niliyoitoa hapa Bungeni tarehe 

13 Mei, 2016 wakati nawasilisha maoni ya Kambi Rasmi ya Upinzani Bungeni 

kuhusu bajeti ya Wizara hii nilisema kwamba wanazuoni wa masuala ya uhuru 

wa habari wanasema kwamba hakuna dikteta anayependa vyombo huru vya 

habari “every dictator dislikes free media” niliongeza pia kwamba jambo la 

kwanza ambalo hufanywa na utawala wa ki-dikteta ni kuminya uhuru na haki 

ya kupata habari. 

 

Mheshimiwa Spika, nililazimika kufanya rejea ya wanazuoni hao kuandaa 

hotuba hiyo kwa sababu Serikali hii ya awamu ya tano mara tu baada ya 

kuingia madarakani ilianza kwa kasi kubwa kuvunja waziwazi Ibara ya 18 (d) ya 

Katiba ya Jamhuri ya Muungano wa Tanzania ya mwaka 1977, inayosema  

kwamba: “Kila mtu anayo haki ya kupewa taarifa wakati wote kuhusu matukio 

mbalimbali muhimu kwa maisha na shughuli za wananchi na pia kuhusu 

masuala muhimu kwa jamii”. Tulishuhudia Serikali ikizuia matangazo ya moja 

kwa moja ya vikao vya Bunge kupitia televisheni ya Taifa; tulishuhudia magazeti 

kadhaa yakifutiwa usajili; tulishuhudia uhuru wa wananchi kukusanyika na 

kushiriki mikutano ya kisiasa ukikanyagwa na kupigwa marufuku, tulishuhudia 

sheria kandamizi ya makosa ya kimtandao ikutungwa ili kudhibiti mawasilano ya 

haraka miongoni mwa wananchi kupitia mitandao ya jamii na tulishuhudia pia 

waandishi mbalimbali wa makala wakifunguliwa mashtaka kwa kile kilichoitwa 

kutenda makosa ya uchochezi. 

 

Mheshimiwa Spika, kwa kuwa Serikali ilifanya hayo yote kinyume cha 

sheria, sasa inaleta sheria kandamizi kuliko zote ili kuhalilisha matendo hayo 

maovu dhidi ya wananchi wake yenyewe. Sheria inayopendekezwa imelenga 

kabisa kuwaziba midomo watanzania, waandishi wa habari, na wamiliki wa 

vyombo vya habari. Aidha, sheria hii inayopendekezwa inalenga kuwanyima 

wananchi haki na uhuru wa kupata habari bila kujali mipaka ya nchi kama 

ambavyo kifungu cha 18 cha Katiba kinavyoelekeza. 

 

Mheshimiwa Spika, Muswada huu kwa namna yoyote ile unakiuka Katiba 

ya nchi. Nasema hivyo kwa sababu muswada huu umepunguza kwa kiasi 

kikubwa mno haki na uhuru wa wananchi kupata na kutoa habari iliyotolewa 

na Katiba ya nchi. Na kwa mujibu wa misingi ya kisheria, Katiba ndio sheria 

mama, na sheria zote lazima zifuate misingi ya Katiba. Sheria inayopingana na 

Katiba ni batili. Kwa sababu hiyo Mheshimiwa Spika, sheria hii inayopendekezwa 

ni batili tayari. Na hata kama itapitishwa kishabiki kukidhi malengo ya Serikali hii 

ya awamu ya tano ya kuwaziba midomo na kuwaburuza watanzania ubatili 

huo hautaondoka. 

 

Mheshimiwa Spika, katika mkutano wa  nne wa Bunge la 11 kikao cha 

tarehe 15/09/2016  Serikali ilileta Bungeni muswada wa huduma ya Habari na 

kusomwa kwa mara ya Kwanza Bungeni, kwa lengo la kuwapa nafasi 

waheshimiwa wabunge pamoja na wadau mbalimbali wa habari  kuupitia na 

kuufanyia tafakuri ya kina na hatimae kutoa ushauri kwa Serikali pale Kamati za 

Bunge zilipokaa kuanzia tarehe 17/10/2016. 

 

Mheshimiwa Spika, Muswada huu wa sheria sio muswada mpya kwa 

wale wote ambao wanafuatilia kwa makini hoja ambazo Serikali inaziandaa ili 

Bunge lizipitishe kuwa sheria. Ukweli ni kwamba Muswada huu wa Huduma za 

Vyombo vya Habari ulitolewa na Serikali kwa mara ya kwanza mwezi Oktoba 

mwaka 2006 na ukaondolewa Bungeni kutokana na ukweli kwamba  wadau 

walikuwa hawakupata nafasi ya kushiriki katika kutoa maoni yao kwenye 

mchakato wa utayarishaji wa muswada huo, na kwakuwa Serikali ilikuwa 

imeleta miswada miwili Bungeni.  

Mheshimiwa Spika, Wadau kupitia Baraza la Habari Tanzania walipeleka 

maoni yao kwenye muswada huu wa Huduma za vyombo vya Habari mwaka 

2008 ili yazingatiwe katika uandishi wa Muswada huo. 

 

Mheshimiwa Spika, kwa kuwa hadi mwaka 2011 Serikali ilikuwa bado 

inatafakari maoni yaliyopelekwa na wadau kwa lengo la kuboresha muswada 

huo hivyo wadau chini ya Baraza la Habari (MCT) walilazimika kuandika rasimu 

ya mapendekezo yao kuhusu muswada huo mwaka 2011 - yani “Stakeholders 

Proposals on the Media Services Bill 2011” na kuyawasilisha Serikalini. Mwaka 

2015 Serikali ilileta tena muswada wao huo ili kupitishwa kwa hati ya dharura, 

lakini Bunge likakataa na ikailazimu Serikali kuurudisha ili wadau wapate nafasi 

ya kutoa maoni yao.  

 

Mheshimiwa Spika, katika hali ya kushangaza serikali iliamua kupuuza 

agizo la Bunge lililowataka kuitisha vikao vya mashauriano na wadau 

mbalimbali ili waweze kutoa maoni yao kwa ajili ya kuuboresha muswada huo, 

badala yake waliamua kuuweka kabatini bila kufanyia kazi agizo la Bunge.  

Serikali hii ya awamu ya tano kwa kuwa ina nia ovu dhidi ya tasnia ya habari 

wameamua kuuleta tena muswada huo bila ya kushirikisha wadau wenyewe 

wa habari ili waweze kutoa maoni yao, hata pale ambapo wadau walipoomba 

muda zaidi ili waweze kutoa maoni yao kikamilifu walinyimwa.  

 

Mheshimiwa Spika, katika mchakato wa kuujadili muswada huu katika 

Kamati ya Kudumu ya Bunge ya Huduma na Maendeleo ya Jamii; kamati 

ilikuwa ikitoa maelekezo ya kuboresha vifungu mbalimbali vya muswada huu 

lakini  Serikali ilikuwa haifanyi marekebisho hayo kama ilivyokuwa inaagizwa na 

kamati,  jambo ambalo linadhihirisha nia mbaya ya Serikali juu ya tasnia ya 

habari hapa nchini. 

 

Mheshimiwa Spika,  Kambi Rasmi ya Upinzani Bungeni  inatoa rai kwa 

waheshimiwa wabunge wote bila kujali itikadi za vyama;  kujua kuwa jukumu la 

kutunga sheria ni wajibu wa kikatiba  na ni kazi ya Bunge hili na kwamba 

tunatakiwa kufanya hivyo kwa maslahi mapana ya taifa letu. 

 

Mheshimiwa Spika, nadhani tumepata fundisho kwa kupitisha bajeti ya 

2016/17 kwa ushabiki na sasa inatuangamiza sote  kila mtu analia ukata na 

Bunge linashindwa kutimiza majukumu yake ya kikatiba ya kuisimamia Serikali 

kutokana na ukosefu wa fedha. Kutokana na funzo hilo, safari hii tuache 

ushabiki wa kiitikadi ili tutunge sheria bora ya kusimamia tasnia ya habari kwa 

maslahi ya vizazi vya sasa na vya baadaye. Vinginevyo tutakuja kujuta kama 

tunavyojutia bajeti ya Serikali sasa hivi.  

Mheshimiwa Spika, Muswada uliopo mezani unahusu kutunga sheria ya 

huduma za Habari kwa madhumuni ya kuweka utaratibu wa kisheria katika 

tasnia ya habari, kuunda bodi ya Ithibati ya wanahabari, kuunda Baraza Huru la 

Habari, kushughulikia masuala ya kashfa, makosa yanayohusiana na utangazaji 

na masuala yanayohusiana na hayo.  

 

Mheshimiwa Spika, Muswada unapendekeza kuundwa kwa Baraza Huru 

la Habari. Hata hivyo, wajumbe wa Baraza hilo ni wateule wa Waziri. Aidha, kazi 

za Baraza zinafanywa na Bodi ambayo pia wajumbe wake wanateuliwa na 

Waziri. Kwa muundo huo, ni wazi kabisa kwamba Baraza hilo halitakuwa huru. 

Kambi Rasmi ya Upinzani Bugeni sheria iweke utaratibu wa kuwapata wajumbe 

wa Baraza na sio kumwachia waziri mamlaka hayo ili baraza hilo liweze kuwa 

huru kwali kama ambavyo jina la baraza hilo linajipambanua. 

  

Mheshimiwa Spika, katika mapitio ya muswada hakijaonekana kifungu 

chochote kinachotoa ulinzi kwa waandishi wa habari. Imekuwa ni jambo la 

kawaida sasa kwa wanataaluma wa habari kupewa vitisho na wakati mwingine 

kudhuriwa miili yao na hata kuwawa kutokana na kazi ya kufichua uovu kupitia 

taaluma yao ya uandishi wa habari. 

 

Mheshimiwa Spika, kutokana na ukweli huo, Kambi Rasmi ya Upinzani 

Bungeni  inapendekeza kiwepo kifungu mahsusi cha kuwalinda wanahabari  

dhidi ya vitendo viouvu vinavyoweza kufanywa  dhidi yao. 

 

 B: MAPITIO YA VIFUNGU 

 

Mheshimiwa Spika, kifungu cha 3 cha muswada kinahusu tafsiri ya 

maneno kama ambavyo yatakuwa yanatoa maana kwenye sheria hii; neno:- 

 

“media” means the industry, trade of business of collecting,processing and 

dissemination of content through radio,television or newspaper, and includes 

online platforms. Kwa Kiswahili kama ilivyotumika kwenye muswada ni kwamba;  

“chombo cha habari za kielektroniki” maana yake ni aina ya mawasiliano ya 

maudhui kwa umma kwa njia ya televisheni,redio,video,sinema,magazeti 

yaliyotolewa mtandaoni au kwa njia nyingine yoyote ya kielektroniki na vifaa 

ikijumuisha mitandao ya kijamii na njia nyingine zinazoendana na hizo. 

 

Mheshimiwa Spika,  kwa tafsiri hiyo  ni kwamba; hata wamiliki na 

waendeshaji wa mitandao ya kijamii ni lazima wapewe ithibati, kinyume cha 

hapo mitandao wanayoiendesha itakosa uhalali wa kuendeshwa na wamiliki 

hao. Lengo la serikali ni kuweka Uthibiti na usimamizi wa mitandao ya kijamii –hii 

ni mitandao kama Jamii Forums ,Blogs  n.k kuwa chini ya udhibiti wa serikali na 

hili ndio maana serikali imeweka mitandao ya kijamii kama sehemu ya vyombo 

vya habari.   



NAKALA YA MTANDAO (ONLINE DOCUMENT) 

 

106 
 

Mheshimiwa Spika, kifungu cha tatu kimeeleza maana ya Mitandao ya 

kijami kuwa ni …….’mawasiliano miongoni mwa watu kwa njia ya mitandao 

ambayo yameanzishwa na watu hao kwa ajili ya kubadilishana habari na 

taarifa katika mitandao na majukwaa mengine ya teknolojia ya kisasa’. Hii 

maana yake ni kuwa sheria hii inaenda kusimamia hata mawasiliano kwa njia 

ya Whatsap, Instagram, facebook, twitter na kila mmoja atafungwa na sheria 

hii. Kambi rasmi ya Upinzani inaona sheria hii ni mbaya na inalenga 

kudhoofisha tasnia ya habari nchini. Kambi Rasmi ya Upinzani Bungeni haioni 

mantiki mathalani ya Admin wa group la Whatsap kuomba kibali au leseni ya 

kuwa admi kwa mujibu wa sheria hii inayopendekezwa.  

  

Mheshimiwa Spika, katika mkutano wa nne wa Bunge ilipitishwa sheria ya 

Haki ya kupata taarifa (The Access to Information Act). Katika mkutano huu wa 

Bunge, leo Bunge lako tukufu tunajadili muswada wa sheria ya huduma za 

habari. 

Mheshimiwa Spika, wakati akitoa ufafanuzi kuhusu hoja ya serikali kuhusu 

muswada wa haki ya kupata taarifa mheshimiwa Waziri wa Sheria na Katiba Dr 

Harrison Mwakyembe alisema kumekuwa na upotoshaji au kuchanganya 

maneno kuhusu haki ya kupata habari na kupata taarifa na kwa muktadha wa 

sheria hiyo ya “access to information” haikuwa na uhusiano wowote na 

masuala ya waandishi wa habari, rejea hansard ya mkutano wa nne, kikao cha 

kwanza cha tarehe 6 Septemba 2016. 

 

Serikali Kuingilia Vyombo vya Habari 

 

Mheshimiwa Spika, hivi karibuni katika nchi yetu tumeshuhudia kwa mara 

ya kwanza kufutwa kabisa kwenye usajili wa gazeti la Mawio. Aidha, 

tumeshuhudia radio 5 na Magic FM zikifungiwa kwa kosa la uchochezi na 

maamuzi yote hayo yamefanywa na Waziri wa Habari Nape Nnauye. 

 

Mheshimiwa Spika, aidha zipo taarifa kuwa viongozi wa serikali 

wamekuwa wakipiga simu moja kwa moja kwenye vyombo vya habari 

kuelekeza habari ambazo zinatakiwa kutolewa kwa umma na vyombo hivyo 

vya habari. Katika taifa ambalo tumeamua kufuata misingi ya demokrasia na 

misingi ya haki za binadamu hii si dalili nzuri hata kidogo. 

 

Mheshimiwa Spika, pamoja na hayo kufanyika wakati mwingine kinyume 

kabisa cha misingi ya demokrasia na haki za binadamu, kifungu cha 7(1)cha 

muswada huu kinatoa wajibu kwa vyombo vya habari vya umma na binafsi. 

Katika kifungu cha 7(1)(b)(iv) kinavitaka vyombo vya habari vya binafsi 

kutangaza au kuchapisha habari ya masuala ambayo ni muhimu kadri serikali 

itakavyoelekeza. 

Mheshimiwa Spika, kama vyombo vya habari binafsi vinafanya kazi kwa 

nia ya kupata faida, na hapo hapo serikali inao uwezo kuamuru habari flani 

ichapwe au itangazwe kwa maelekezo. Sekta binafsi yoyote ile inaendeshwa 

kwa faida inayopatikana tofauti na vyombo vya umma ambavyo hupata 

ruzuku ya serikali. Kifungu hiki cha muswada kitasababisha hasara kwa vyombo 

vya habari. 

 

Mheshimiwa Spika, ni serikali hii ya CCM ambayo iliwahi kuleta muswada 

wa kuvitaka vyombo vya habari hasa Televisheni na Redio kila ikifika saa mbili 

usiku kurusha taarifa ya habari ya Shirika la Utangazaji Tanzania (TBC). Hii ni 

kutokana na wananchi wengi  kutoangalia au kusikiliza TBC kwa sababu inatoa 

matangazo yasiyo na weledi na yenye kupendelea Chama cha Mapinduzi. 

Haitashangaza kuona wamiliki wa vyombo vya habari binafsi wakikatazwa 

kurusha Bunge live kwa gharama zao na kuamriwa kuanza kurusha kipindi cha 

chereko cha TBC1. 

 

Mheshimiwa Spika, kwa kifungu hiki cha muswada, maelekezo ya 

muswada ambao uliondolewa ndani ya Bunge lako tukufu umerudishwa kwa 

mlango wa uani. Sitamshangaa Waziri wa masuala ya habari akitoa maelekezo 

hayo mara tu baada ya muswada huu kuridhiwa na kuanza kutekelezwa kama 

sheria kamili.  

 

Mheshimiwa Spika, ni maoni ya Kambi Rasmi ya Upinzani kuwa si tu kuwa 

kifungu hiki kitatia hasara vyombo binafsi vya habari bali pia kitatoa mwanya na 

uhalali wa kisheria kwa serikali kuelekeza namna ya kuandika habari kwenye 

vyombo mbalimbali vya habari kama ilivyoelezwa katika tuhuma ambazo 

zimeelekezwa dhidi ya serikali kuelekeza namna ya kuandika habari flani zenye 

maslahi nayo. 

 

Mheshimiwa Spika, waswahili wana msemo wao maarufu wa “Mungu si 

athumani”, masharti yote yaliyokuwepo kwenye sheria ya haki ya kupata 

taarifa kama nilivyoeleza yamerudishwa katika muswada huu wa sheria. Hii ni 

uthibitisho kuwa sheria ya haki ya kupata taarifa na muswada huu wa sheria ya 

huduma za habari ni kama uhusiano wa kuku na yai kuhusiana na nini kilianza 

kati ya vitu hivyo viwili. 

 

Mheshimiwa Spika, masharti yaliyopo katika kifungu cha 7(2) ni kikwazo 

kwa uhuru wa habari.  Itakumbukwa kuwa tulieleza wakati wa kutoa maoni 

kwenye mjadala wa sheria ya haki ya kupata taarifa kuwa masharti hayo, 

mfano habari zinazoingilia uchunguzi wa vyombo vya uchunguzi, kutowezesha 

au kuhamasisha kufanya kosa la jinai, kutishia maslahi ya kibiashara ya Jamhuri 

ya Muungano, kuzuia au kusababisha madhara makubwa kusimamia uchumi 

n.k 

Mheshimiwa Spika, pamoja maelezo hayo ya Waziri katika kifungu cha 7 

kifungu kidogo cha 2 muswada huu wa huduma za habari umerudia upya 

kifungu cha 6 cha sheria za haki ya kupata taarifa, kifungu hicho cha Sheria 

kilileta mjadala mkubwa hapa Bungeni ambapo ilibainishwa na Waheshimiwa 

wabunge kutoka Kambi Rasmi ya Upinzani kuwa kifungu hicho kitakuwa ni 

kaburi la uhuru wa vyombo vya habari. 

 

Mheshimiwa Spika, muswada huu umepiga marufuku kuchapisha ama 

kutangaza taarifa za Baraza la Mawaziri, hata kama mtu akipata nyaraka 

inayoonyesha kuwa uamuzi uliofanywa na Baraza la Mawaziri haukuzingatia 

maslahi ya Taifa kama ambavyo tumeshuhudia huko nyuma kwa mawaziri 

kufanya maamuzi yasiyokuwa na tija na wengine kufikishwa Mahakamani na 

kuhukumiwa vifungo kama ilivyotokea kwa Mawaziri Mramba na Yona, kwa 

sheria hii ukizichapisha taarifa kama hizo unakuwa umetenda kosa kwa mujibu 

wa kifungu cha 7(2)(c) Kifungu hiki kinaingilia uhuru wa kupashana habari, uhuru 

na haki ya wahariri. Ni vyema muswada huu ukaonyesha ni aina gani ya taarifa 

ambazo ni siri na hazitakiwi kuchapishwa badala ya kuacha kama ilivyo sasa. 

 

Mheshmiwa Spika, pamoja na kifungu cha 7(3) kueleza kuwa ikitokea 

mgongano kati ya sehemu hiyo ndogo katika muswada huu na sheria zingine 

zilizotungwa na Bunge, sehemu hiyo ndogo ya muswada huu itatamalaki au 

kuzingatiwa haiondoi uhalisia kuwa masuala hayo yataua kabisa uhuru wa 

vyombo vya habari. 

 

Mheshimiwa Spika, Serikali imeamua kuwa na aina ya waandishi wa 

habari ambao inawataka wao kama serikali na hii ni kutokana na kuanzishwa 

kwa bodi ya Idhibati kwa wanahabari Nchini , na ni bodi ambayo itakuwa 

inaundwa na serikali yenyewe. Kifungu cha 11 cha sheria hii kimeunda bodi hiyo 

ya UTHIBITI na sio Ithibati kama wanavyotaka umma uelewe. Waziri mwenye 

dhamana na masuala ya habari ndiye mwenye mamlaka ya kuteua wajumbe 

wa Bodi hii. Bodi hii ya waziri imepewa mamla ka makubwa sana ikiwamo 

kuwasimamisha au kuwaondoa wanahabari waliothibitishwa katika orodha, 

kifungu cha 13 (a). 

 

Mheshimiwa Spika, Adhabu imewekwa kubwa sana kuwa mtu akifanya 

makosa kwa mujibu wa sheria hii atapigwa faini ya kati ya shilingi milioni tano 

mpaka milioni 20 au kifungo cha miaka 3 na kisichozidi miaka mitano jela au 

vyote kwa pamoja. Jambo hili ni la hatari kwani sasa Bodi inajipa mamlaka ya 

kuhukumu na kutoza faini bila Mahakama . 

Utoaji wa Leseni kwa Machapisho 

 

Mheshimiwa Spika, Kifungu cha 8 cha muswada kinapaswa kuandikwa 

upya kwa sababu kinatoa mamlaka makubwa kwa Waziri kutengeneza Kanuni 

za namna ya kuomba leseni kwa mtu mwenye nia ya kuchapisha, kuuza, 

kutaka kuuza, kuingiza nchini chapisho lolote na pia kuweka masharti ya umiliki 

wa hisa kwa kampuni inayomilikiwa na raia wa kigeni. 

 

Mheshimiwa Spika, masuala haya yanahitaji misingi ya kisheria kuainisha 

vigezo vya utoaji leseni na masuala yanayohusiana na umiliki wa hisa, ili kumpa 

Waziri mwenye dhamana ya habari apate mwelekeo na msingi wa kisheria 

kuliko kumwachia kila jambo kuhusiana na masuala ya utoaji leseni kwenye 

tasnia ya habari. 

 

Mheshimiwa Spika, lengo la Kambi Rasmi ya Upinzani Bungeni 

kupendekeza haya ni kuepuka matumizi mabaya ya mamlaka ya Waziri 

kutotumika vibaya katika utoaji wa leseni na masuala ya umiliki wa hisa. 

 

Mheshimiwa Spika, kifungu cha 13 kinatoa mamlaka kwa Bodi 

kumsimamisha au kumuondoa mwandishi wa habari kwenye orodha ya 

waandishi wa habari. Kifungu hicho hakijaweka utaratibu wa mwandishi wa 

habari kukata rufaa dhidi ya maamuzi ya Bodi. 

 

Mheshimiwa Spika, kifungu cha 18 (3) kinaweka masharti ya kupata kibali 

kwa mwandishi wa habari ambaye si mtanzania. Lazima serikali ielewe kuwa 

habari ina uhusiano mkubwa sana  na muda. Muda ukipita na mwandishi huyo 

akajikuta kuthibitishwa na bodi hakutakuwa na maana yoyote ya kuja Tanzania 

kama habari husika imeshapitwa na wakati. Kambi Rasmi ya Upinzani inaitaka 

serikali kuweka ukomo wa muda wa kumthibitisha mwandishi wa habari kutoka 

nje na sio kuwa kama ilivyo.  

 

Mheshimiwa Spika, Kifungu cha 50(2) kinaweka adhabu kwa mtu 

anayekutwa na chapisho la uchochezi atakuwa na hatia ya faini ya shilingi 

milioni mbili na isiyozidi milioni tano na au kifungo kisichopungua miaka miwili na 

kisichozidi miaka mitano. Kifungu hiki kina tofauti kati ya muswada wa kiingereza 

na wa Kiswahili. 

 

Mheshimiwa Spika, muswada wa Kiswahili katika kifungu cha 50(2) 

kinazungumzia kukutwa na chapisho la “uasi” wakati muswada wa kiingereza 

unazungumzia kosa la kukutwa na chapisho la uchochezi pekee. 

Mheshimiwa Spika, kifungu hiki hakitoi ulinzi wowote kwa watoa taarifa 

(whistle blowers) na kimsingi watoa taarifa hawatakuwa na uhuru wa kutoa 

nyaraka kwa vyombo vya habari kwa sababu akikutwa na nyaraka inaweza 

kutafsiriwa kwa maslahi ya dola kuwa ni ya kichochezi au uasi. 

 

Mheshimiwa Spika, kwa kurudisha vifungu vya uchochezi vilivyokuwa 

kwenye sheria ya magazeti ya mwaka 1976 ni kwenda kinyume na 

mapendekezo ya Tume ya Nyalali ambayo ilipendekeza pamoja na sheria 

zingine kuwa sheria ya magazeti ya mwaka 1976 ni kikoloni na ifutwe. 

 

Mheshimiwa Spika, vifungu vyote vya uchochezi vilivyopo katika 

muswada hii vinawanyima waandishi wa habari kufanya kazi zao kwa uhuru 

kwa mujibu wa taaluma yao. Mathalani uandishi wa habari za uchunguzi 

umewekwa kaburini na muswada huu. 

 

Mheshimiwa Spika, Kifungu cha 52(1) kinatoa adhabu ya faini ya shilingi 

milioni 15 au kifungo cha miaka kwa Mkurugenzi au Afisa wa Kampuni au taasisi 

yoyote ambaye atakutwa na kosa kwa mujibu wa muswada huu. Hili ni janga 

hasa kwa wasemaji wa vyama vya siasa na taasisi zingine ambao kimsingi 

hutoa taarifa ambazo ni maamuzi ya vikao vya kikatiba kwa mujibu wa taratibu 

za taasisi yao. 

 

Mheshimiwa Spika, Kifungu cha 58 kinatoa jukumu na kuwataka waajiri 

wa waandishi wa habari kuhakikisha kuwa waandishi wa habari wanakuwa na 

bima ya afya pamoja na kuhakikisha kuwa wanachangia katika mifuko ya 

hifadhi ya jamii. Jambo hili ni jema sana na Kambi Rasmi ya Upinzani inaliunga 

mkono, ila yatengenezwe mazingira na wamiliki wa vyombo vya habari 

kuhakikisha kwamba suala hili halitoathiri kwa njia yoyote ajira za waandishi au 

watumishi wa vyombo hivyo kwa sababu ya kushindwa kikidhi gharama za 

uendeshaji. 

 

Kutaifisha mitambo ya kuzalisha magazeti na majarida 

 

Mheshimiwa Spika, kifungu cha 50 vifungu vidogo vya 

(4)(5)(7)(8)(9)(10)(11) vinatoa mamlaka kwa Polisi kuchukua mashine iliyotumika 

kupiga chapa chapisho la uchochezi/uasi, kutaifisha au uchukua mashine 

iliyotumika katika kuchapa chapisho la uchochezi na fedha kutumika katika 

mfuko wa habari au kuzuia mashine husika isitumika kuchapisha machapisho 

yoyote. 

 

Mheshimiwa Spika, kubwa katika yote vifungu hivyo vya sheria hii vinatoa 

uhalali kwa Polisi kutokuwa na kosa lolote hata ikitokea mashine ya uchapishaji 

imeharibika au kuharibiwa ikiwa mikononi mwao. Kambi Rasmi ya Upinzani 

inaona kuwa sasa serikali hii ya CCM inaligeuza Jeshi la Polisi kuwa chombo cha 

uharibifu badala ya kuwa chombo cha ulinzi wa raia na mali zao. 

 

Mheshimiwa Spika, kitendo cha kuleta vifungu vinavyolipa jeshi la Polisi 

mamlaka kama haya ni ishara kuwa nchi yetu sasa inaelekea kwenye dola la 

kipolisi (Police State). Ni vema Polisi wakabaki na jukumu la usalama wa raia na 

mali zao kuliko kuwageuza kuwa matarishi wa kushikilia mali za wawekezaji. 

Kitendo hiki cha Waziri kuleta muswada kama huu kutaitia doa nchi yetu kitaifa 

na kimataifa. Kambi Rasmi ya Upinzani inaitaka serikali kufuta kifungu hicho. 

 

Mheshimiwa Spika, lazima serikali ya CCM ijue kuwa teknolojia imekua 

kwa kasi sana kiasi kwamba mchapishaji wa magazeti au nyaraka zingine hana 

tena jukumu la kusoma na kuhakiki nyaraka inayoletwa kwa ajili ya uchapishaji. 

Lazima serikali ielewe kuwa siku hizi mambo yote hukamilika kwenye vyumba 

vya habari na wazalishaji hawana haki wala jukumu la kufanya masahihisho 

kwenye gazeti wanalopelekewa. Kwa mfano Command to print ni teknolojia 

inayotumika kwa sasa, na kwa kufanya hivyo mhariri wa habari anaweza 

kuelekeza computer za kiwandani kuanza kuzalisha magazeti akiwa kwenye 

chumba cha habari na sio kiwandani. 

 

Mheshimiwa Spika, Si tu mhariri kuanza uzalishaji akiwa kwenye chumba 

cha habari bali teknolojia imefikia hatua ya kufungasha magazeti kwenye 

vifurushi tayari kwa kusafirisha kwenda kuuzwa. Mfano halisi ni kuwa hivi karibuni 

Kampuni ya Mwananchi Communication imeanza kuzalisha magazeti Mikoani 

na si Dar es Salaam, mathalani wanao mtambo wa kuzalisha magazeti Mwanza 

ambapo Mhariri akiwa chumba cha habari Dar es Salaam anaweza kuelekeza 

computer iliyoko kiwandani Mwanza kuanza uzalishaji na kufungasha magazeti 

tayari kwa usambazaji. 

 

Mheshimiwa Spika, kwa maana hiyo ni ngumu sana kwa Mhariri wa 

uzalishaji kuwa sehemu zote hizo na kusimamia uzalishaji kiwandani na hivyo 

kumfanya mmiliki wa mashine au mtambo wa uchapishaji kuwa na hatia kisa tu 

amehusika katika uzalishaji wa nyaraka husika. 

 

Mheshimiwa Spika, kinachoenda kutokea ni kuwa wamiliki wa mitambo 

hiyo hawatakubali tena kuviruhusu vyombo vya habari hasa magazeti kuzalisha 

magazeti yao kwenye mashine zao na hivyo kuua kabisa magazeti mengi ya 

watu binafsi. 

 

Mheshimiwa Spika, Kambi Rasmi ya Upinzani inaitaka serikali kuvifuta 

vifungu vyote ambavyo tumevirejea kwa sababu vinarudisha nyuma tasnia ya 

habari katika wakati wa mkoloni. 

Mheshimiwa Spika, kampuni zinazojihusisha na uchapishaji wa magazeti 

hawafanyi kazi ya kuzalisha magazeti pekee, wanazalisha vitabu, majarida, 

mabango, note books, bahasha na vitu vingine kwa ajili ya matumizi 

mbalimbali. 

 

Mheshimiwa Spika, lazima serikali ikumbuke kuwa mitambo ya kuzalisha 

magazeti na nyaraka zingine ni sehemu ya ukuaji wa viwanda, sasa kama 

serikali imeweka sheria ya kutaifisha viwanda hivyo hali hiyo itarudisha nyuma 

uwekezaji kwenye sekta hiyo. 

 

Mgawanyo wa kazi za Bodi ya ithibati na Baraza Huru la Habari 

 

Mheshimiwa Spika, Kambi Rasmi ya Upinzani inatambua kuwa Baraza la 

Habari (MCT) la sasa ni taasisi isiyokuwa na kiserikali ambayo ilianzishwa na 

wadau wa habari baada ya kuona ombwe katika tasnia ya habari. Ni wazi 

kuwa MCT ilifanya kazi nzuri pamoja na kuwa haikuwa na mamlaka ya moja 

kwa moja dhidi ya waandishi wa habari pindi linapotokea tatizo katika 

utekelezaji wa majukumu ya waandishi wa habari. 

 

Mheshimiwa Spika, kuanzishwa kwa Bodi ya ithibati pamoja na Baraza 

Huru la Habari ni jambo jema ili kuwe na viwango na uangalizi pamoja na 

uratibu wa kitaaluma katika tasnia ya habari, lakini ili kuwe na ufanisi ni lazima 

kuwe na mgawanyo mzuri wa majukumu kati ya vyombo hivi viwili ili kusiwe na 

mkanganyika katika kutekeleza majukumu hayo. 

 

Mheshimiwa Spika, Kambi Rasmi ya Upinzani inapendekeza kuwa kifungu 

cha 12 kinachoonesha kazi za Bodi kifanyiwe marekebisho ili kazi za Bodi zingine 

zifanywe na Baraza Huru la Habari. Mathalani suala la kutoa vitambulisho vya 

waandishi wa habari katika kifungu cha 12(a) libaki kwa Baraza Huru la Habari. 

Hii haitakuwa tofauti na Chama cha Wanasheria cha Tanganyika (TLS) ambao 

wanahusika kutoa vitambulisho kwa Mawakili lakini ithibati hufanywa na Baraza 

linaloratibu masuala ya elimu ya sheria pamoja na Jaji Mkuu. 

 

Mheshimiwa Spika, Kambi Rasmi ya Upinzani pia inapendekeza jukumu 

lililopo kifungu cha 12 (h) na kifungu cha 19 na 20 lifanywe na Baraza la Habari ili 

orodha ya waandishi wa habari itunzwe na Baraza kwa sababu, kimsingi wao 

ndio wanawafahamu waandishi wa habari na wanafanya nao kazi mara kwa 

mara. 

 

Mheshimiwa Spika, katika masuala ya kinidhamu Kambi Rasmi ya 

Upinzani inapendekeza kuwa mchakato wa nidhamu kwa waandishi wa habari 

uanzie kwenye Baraza Huru la Habari ambao ndio wanaohusika na masuala ya 

kimaadili. Kwa maana hiyo kifungu cha 13 kioneshe kuwa katika Kutekeleza 

majukumu ya Bodi itakuwa na mamlaka ya kupokea mapendezo ya Baraza la 

Habari kuhusu nidhamu ya waandishi wa habari au kupokea rufaa kutoka kwa 

mwandishi wa habari baada ya uamuzi wa Baraza Huru la Habari. Hii itasaidia 

kuipunguzia Bodi jukumu la kuonekana kama chombo cha kipolisi cha 

Waandishi wa Habari. 

 

Mheshimiwa Spika, Kambi Rasmi ya Upinzani inapendekeza kuwa Leseni 

za Waandishi wa habari zitolewe na Mkurugenzi wa habari isipokuwa kama 

Baraza limeshatoa ithibati Mkurugenzi wa habari hatakuwa na mamlaka ya 

kukataa kutoa leseni kwa Mwandishi wa Habari. Jambo hili halitakuwa tofauti 

na Mawakili ambapo baada ya kumaliza masomo kwenye Shule ya Sheria 

Tanzania na mamlaka za kuthibitisha zikimaliza kazi yake Cheti cha ithibati ya 

kufanya kazi hizo hutolewa na Msajili wa Mahakama Kuu. 

 

Mheshimiwa Spika, ni lazima misingi ya utoaji wa leseni iwekwe wazi kama 

tulivyopendekeza hapo awali na sio kumuachia Waziri kutoa utaratibu kwa 

mujibu wa kifungu cha nane. Mamlaka hayo yanaweza kutumiwa vibaya na 

kuleta matatizo katika utekelezaji wa majukumu ya waandishi wa habari. 

 

Mheshimiwa Spika, katika utaratibu wa kuwathibitisha waandishi wa 

habari wanaotoka nje ya nchi ambao si watanzania kwa mujibu wa kifungu 

18(2) cha muswada, Kambi Rasmi ya Upinzani Bungeni inapendekeza kazi hiyo 

ifanywe na Mkurugenzi wa Habari au Kamati ya Bodi ya ithibati kwa sababu 

inaonekana kwenye Jedwali kuwa Bodi itakuwa inakutana mara moja kila 

baada ya miezi mitatu. Kwa kuwa waandishi ambao si watanzania watakuwa 

wanakuja mara kwa mara.  

 

Mheshimiwa Spika, mara baada ya mwandishi wa habari ambaye si 

Mtanzania kupata ithibati Kambi Rasmi ya Upinzani Bungeni inapendekeza 

kuwa Baraza Huru la Habari liwe na jukumu la kutoa kitambulisho kwa mwana 

habari husika. 

 

Mafunzo kwa wanahabari 

 

Mheshimiwa Spika, kifungu cha 21 cha muswada kinaanzisha mfuko wa 

mafunzo kwa waandishi wa habari. Kwa jinsi kifungu hicho kilivyo ni dhahiri 

serikali ya CCM haina dira na taaluma ya habari nchini.  Kwa sababu kifungu 

hicho hakijatoa upana wa namna mafunzo ya wanahabari yatakavyofanyika.  

 

Mheshimiwa Spika, kila taaluma ni muhimu kuwa na utaratibu wa 

mafunzo kwa wanataaluma husika. Mathalani kwa wahasibu na wanasheria 

wanao utaratibu wao wa mafunzo. Kwa upande wa Mawakili hata baada ya 

kupewa ithibati ya kufanya kazi za kiwakili kuna utaratibu wa mafunzo endelevu 

kila mwaka. Kambi Rasmi ya Upinzani inapendekeza kuwa muswada huu 

uanzishe shule ya waandishi wa habari ambapo watakuwa wanakwenda 

kupata mafunzo kabla ya kuthibitishwa. 

 

Mheshimiwa Spika, si tu kuwa shule ya waandishi wa habari itasaidia 

kukuza maadili ya wanahabari bali itakuwa chachu ya kuwa na waandishi wa 

habari wenye weledi na wanaoaminika nchini. 

 

Mheshimiwa Spika, katika hili Kambi Rasmi ya Upinzani Bungeni 

inapendekeza kuwa Bodi ya Ithibati isiwe tu na mamlaka ya ithibati kwa 

waandishi wa habari bali pia iwe na mamlaka ya ithibati kwa elimu inayotolewa 

na vyuo mbalimbali vya uandishi wa habari nchini pamoja na kusimamia 

utendaji wa shule ya waandishi wa habari kabla ya ithibati. 

 

Mheshimiwa Spika, ni vema pia Bodi kwa kushirikiana na Baraza Huru la 

Habari likaweka viwango vya elimu kwa waandishi wa habari kabla ya 

kuthibitishwa kufanya kazi za habari na sio kumwachia mamlaka Waziri kuweka 

kiwango cha elimu kwenye Kanuni. Kitendo cha Muswada kutoweka kiwango 

cha elimu ni ishara kuwa serikali ina agenda ya siri na ikawa mwiba kwenye 

taaluma nzima ya habari. Kambi Rasmi ya Upinzani inapendekeza kiwango cha 

elimu kiwe angalau ngazi ya Diploma. 

 

Mheshimiwa Spika, hata hivyo muswada huu pia unatoa marufuku kwa 

waandishi wasiokuwa na ithibati kufanya kazi za habari. Hii itakuwa hatari 

kubwa mbeleni kwa kuwa kama Bodi itatoa ithibati kwa waandishi wa habari 

wenye Diploma au shahada pekee, maana yake ni kuwa waandishi wa habari 

wenye elimu ya ngazi ya cheti hawatakuwa na kazi za kufanya wala kujihusisha 

na kazi za uandishi wa habari. 

 

Mheshimiwa Spika, ni vema viwango vya elimu vikawekwa na Sheria hii 

na kutafuta namna ya kuwaruhusu waandishi wa habari ambao hawajafika 

kiwango hicho cha elimu kuendelea kufanya baadhi ya majukumu kwenye 

habari kuliko kuacha kundi kubwa la waandishi likiwa mitaani.  

 

Mheshimiwa Spika, baada ya kutoa uchambuzi huo niwashukuru wale 

wote ambao wameshiriki kwa njia moja au nyingine katika uchambuzi wa 

muswada huu pamoja na uandaaji wa maoni ya Kambi Rasmi ya Upinzani. 

 Mheshimiwa Spika, naomba kuwasilisha. 

 

 

Joseph Osmund Mbilinyi (Mb) 

WAZIRI KIVULI NA MSEMAJI MKUU WA KAMBI RASMI  

YA UPINZANI BUNGENI KATIKA WZARA YA  

HABARI, UTAMADUNI, WASANII NA MICHEZO  

4 Novemba, 2016 

 

MWENYEKITI: Ahsante sana Mheshimiwa. Tunakushukuru sana kwa 

wasilisho lako, umelisoma vizuri kama kawaida yako. Sasa Waheshimiwa 

Wabunge, kabla hatujaanza kazi ya msingi ya mjadala wa jumla tukumbushane 

kwanza kanuni. Eeh! Ni muhimu sana haya mambo. Katika hatua hii, tuko 

kwenye eneo la Kanuni ya 86 ya Kanuni za Kudumu za Bunge; na Kanuni ya 

86(7) inasema hivi; “Mjadala wakati wa muswada wa sheria kusomwa mara ya 

pili utahusu ubora na misingi ya muswada huo tu.” 

 

Kanuni ya 86(8) “Majadiliano juu ya hoja kuhusu muswada kama yapo 

yatahusu maneno yanayohusiana na hoja tu.”  

Tunaenda kwenye Kanuni ya 64 ya makatazo. Kanuni ya 64 (1) (b); 

“Mbunge hatazungumzia jambo ambalo haliko kwenye mjadala.” (Makofi) 

 

Sasa haya tukiyazingatia, unaweza ukafafanua kifungu ambacho 

kinakusumbua kwa maelezo yaliyonyooka na kutoa ushauri nini ukione katika 

muswada. Na niseme lingine la pili, Waheshimiwa Wabunge mliomba orodha 

ya mabadiliko (schedule of amendment) Serikali imeshagawa kwenu, na 

nawaombeni sana unapochangia jielekeze; unao ule muswada kama 

ulivyochapishwa na Serikali lakini una pia benefit ya kuwa na kile kilicholetwa 

kama marekebisho kwenye muswada huo. Una nafasi ya kusoma mwenzako 

anapochangia, wewe tumia akili yako uliyozaliwa nayo kuweza kufanya kazi 

iliyokuleta humu Bungeni. 

 

MBUNGE FULANI: (Hapa alizungumza bila kutumia kipaza sauti). 

 

MWENYEKITI: Aah, huwezi kubishana na mimi ndio nakuongoza tu.  

 

Sasa la tatu, katika kutoa hoja hii kwenu muijadili wachangiaji wa 

mwanzo naanza na Mheshimiwa Zitto Kabwe, atafuatia na Mheshimiwa 

Hamidu Hassan Bobali, atafuatia na Mheshimiwa Saed Ahmed Kubenea, 

watafuatiwa na Mheshimiwa Pauline Gekul.  

 

Halafu atafatwa na wafuatao, Mheshimiwa Sixtus Raphael Mapunda, 

Mheshimiwa Juliana Daniel Shonza, Mheshimiwa Cosato David Chumi, 

Mheshimiwa Bernardeta Kasabago Mushashu, Balozi Adadi Rajabu, 

Mheshimiwa Hawa Abdulrahman Ghasia na Mheshimiwa Janet Mbene, then 

tutaendelea. Sasa tuanze mchangiaji wetu wa kwanza Mheshimiwa Zitto 

Kabwe. 

 

MHE. KABWE Z. R. ZITTO: Mheshimiwa Mwenyekiti, napenda kutoa shukrani 

zangu za dhati kwa kupata nafasi hii ya kuchangia muswada huu muhimu sana. 

Kama ambavyo Mheshimiwa Waziri wa Habari amesema ni muswada wa 

kihistoria, na ni wa kihistoria kwelikweli; kwa namna ambavyo umeletwa na kwa 

namna ambavyo umechukua muda mrefu sana huko nyuma, katika dil-ly-dal-ly 

za kati ya muswada unaandikwa au hauandikwi.  

 

Napenda nimpongeze sana Msemaji wa Kambi Rasmi ya Upinzani 

Bungeni kwa maelezo ambayo ameyatoa, na yale maeneo mengine ambayo 

hakuyagusia wengine tutayagusia. (Makofi) 

 

Mheshimiwa Mwenyekiti, unapoandika sheria mpya, maana yake ni 

kwamba sheria ambayo ipo wakati huo au mazingira ya wakati huo, 

hayatoshelezi hali ambayo inatakiwa kuwapo, ndiyo sababu hasa ya kuandika 

sheria hii. 

 

Mheshimiwa Mwenyekiti, sheria hii ambayo tunaijadili leo, lengo lake ni 

kujibu malalamiko ya muda mrefu kuhusiana na Sheria ya Magazeti ya mwaka 

1976. (Makofi) 

 

Mheshimiwa Mwenyekiti, lakini katika mambo yote ya Sheria ya Magazeti 

ni jambo lipi ambalo lilikuwa linalalamikiwa sana, ni suala la mamlaka ya Waziri 

kufungia gazeti lolote au chombo chochote cha habari, muda wowote ambao 

yeye anataka. (Makofi) 

 

Mheshimiwa Mwenyekiti, Sheria ya Magazeti ya mwaka 1976 kifungu cha 

25, kinasema; “Minister may prohibit publication of the newspaper.” 

 

Mheshimiwa Mwenyekiti, tulitarajia kwamba sheria hii mpya, ingekuja na 

provision bora zaidi miaka 40 baada ya sheria ya mwaka 1976 kutungwa. 

(Makofi) 

 

Mheshimiwa Mwenyekiti, kifungu cha 55 cha sheria mpya ambayo 

tumeletewa hapa, ambacho kinasema powers of the Minister; The Minister shall 

have powers to prohibit or otherwise sanction the publication of any content, 

not only any newspapers, any content that jeopardises national security or 

public safety. Na national security or public safety haijawa defined mahali 

popote katika sheria hii. (Makofi) 

Mheshimiwa Mwenyekiti, sheria ya mwaka 1976 kifungu ambacho 

kinamuwezesha Waziri kufungia gazeti kimeweka hata masharti ya namna ya 

kulifungia, sheria ya mwaka 2016 kifungu hicho kimetoa tu powers na Waziri 

anaweza akaamua kufanya anavyotaka. Kwa hiyo, hakuna ubora wowote kati 

ya sheria hii na sheria mpya ambayo tunataka tuitunge hivi sasa. (Makofi) 

 

Mheshimiwa Mwenyekiti, ndio maana tunasema na tunatoa wito kwa 

Serikali kwamba kuna haja ya kufanyia kazi zaidi muswada huu kwa sababu 

hatuoni tofauti kubwa. Kwa sababu kunaweza kukawa na mambo mengi 

ambayo yanaelezwa kwamba yana faida. Ukiangalia muswada uliochapishwa 

mwezi Septemba uliokuja kwenye Kamati ni mbaya zaidi kuliko muswada 

ambao umetoka kwenye Kamati pamoja na amendment hizi. Kwa hiyo, kama 

tungetoa muda zaidi maana yake ni kwamba tungepata sheria iliyo bora zaidi 

kuliko hii sheria ambayo tumeletewa ndani ya Bunge hili. (Makofi) 

 

Mheshimiwa Mwenyekiti, sheria ya mwaka 1976 haimpi mamlaka Waziri 

au Serikali kukitaka chombo chochote cha binafsi kuchapisha habari yoyote 

wanayotaka, hakuna kifungu chochote, sheria ya mwaka 2016, miaka 40 

baadaye, kifungu cha 7(1)(b)(iv) kinampa mamlaka Waziri wa Habari kuweza 

kuagiza habari gani ichapishwe na chombo chochote kile. Muswada huu 

unatengeneza Mhariri Mkuu wa Taifa ambaye ni Waziri wa Habari. (Makofi) 

 

Mheshimiwa Mwenyekiti, sheria ya mwaka 1976 haikuwa na accreditation 

kwa journalists (ithibati kwa waandishi wa habari). Ndiyo maana leo tunaye Rais 

Mstaafu wa Jamhuri ya Muungano wa Tanzania, Mheshimiwa Benjamin William 

Mkapa, ametoka Makerere karudi nchini, Mwalimu Nyerere akamteua kuwa 

Mhariri Mkuu wa magazeti ya Serikali. Hakuwa na elimu yoyote ya uandishi wa 

habari hakuwa amefanyiwa ithibati yoyote ile. (Makofi) 

 

Mheshimiwa Mwenyekiti, mwaka 1966 Mheshimiwa Mkapa anapewa 

uhariri hakuna accreditation, mwaka 1976 Sheria ya Magazeti inatungwa 

hakuna accreditation, mwaka 2016 kuna accreditation. Leo hii tungekuwa na 

sheria hii pasingekuwa na Mheshimiwa Mkapa leo. (Makofi) 

 

Mheshimiwa Mwenyekiti, Waziri wa Katiba na Sheria Ndugu Mwakyembe 

yuko hapa, amemaliza kidato cha sita hakuweza kwenda Chuo Kikuu kwa 

sababu ya uwezo wa wazazi, akaenda kujitolea kwenye Magazeti ya Chama 

cha Mapinduzi ya Uhuru, akaajiriwa baadaye baada ya kuonekana ana 

uwezo, akawa mwandishi wa gazeti la Uhuru, leo hii Mheshimiwa Harrison 

Mwakyembe ni Daktari wa Sheria, ni Waziri wetu wa Sheria; angekuwa 

amefanyiwa accreditation kama Serikali hii ya sasa inavyotaka tusingekuwa na 

Mheshimiwa Harrison Mwakyembe leo. (Makofi) 

Mheshimiwa Mwenyekiti, Watanzania wengi sana hawajui, mwaka 1996 

tumepata ajali mbaya sana hapa nchini ya MV Bukoba. Ajali ya MV Bukoba 

imetokea watu wengi walikuwa hawajui na hawajui ilifikaje kwenye public. 

Aliyetoa taarifa ya ajali ya MV Bukoba hakuwa mwandishi wa habari, alikuwa ni 

kijana mmachinga, kapewa taarifa na ndugu yake yuko ndani ya meli ile 

akatoa taarifa ile kwenye chombo cha habari cha Habari Corporation wakati 

ule, sasa hivi New Habari Corporation.  

 

Mheshimiwa Mwenyekiti, kwa kuwa chombo kile kilikuwa hakina 

mwandishi Mwanza kikamtumia mmachinga yule kuwa mwandishi wake kutoa 

taarifa kuhusu MV Bukoba, Serikali ikasikia kuhusu MV Bukoba kwa mmachinga 

si kwa mwandishi wa habari. (Makofi) 

 

Baada ya ajali ile mwandishi yule akachukuliwa akaajiriwa na gazeti la 

Mtanzania likampa elimu kama ambavyo Uhuru ilivyompa elimu Mheshimiwa 

Dkt. Mwakyembe. Leo hii yule mwandishi anayeitwa Mbarak Islam ni mmoja wa 

wahariri wa uchunguzi bora zaidi hapa nchini. Kwa sheria hii leo tusingekuwa na 

Mbarak Islam. (Makofi) 

 

Mheshimiwa Mwenyekiti, kuweka requirements za accreditation ni lengo 

la dola kutaka kudhibiti waandishi wa habari. (Makofi) 

 

Waheshimiwa Wabunge uandishi wa habari ni passion! Uandishi wa 

habari ni passion! Uandishi wa habari sio tu kwamba ni kama mkemia, daktari, 

uandishi wa habari ni passion. (Makofi) 

 

(Hapa baadhi ya Wabunge walizungumza bila utaratibu) 

 

MBUNGE FULANI: Tulieni dawa iingie! 

 

MHE. KABWE Z. R. ZITTO: Mheshimiwa Mwenyekiti, kuweka accreditation 

kwa waandishi wa habari Waheshimiwa Wabunge tutaua vipaji vya vijana wetu 

wengi sana wana… 

 

MWENYEKITI: Waheshimiwa Wabunge tuvumiliane. 

 

MHE. KABWE Z. R. ZITTO: …kwenye sheria hii kwa ajili ya accreditation. 

(Makofi) 

 

MWENYEKITI: Waheshimiwa naomba utulivu Bungeni! 

 

(Hapa baadhi ya Wabunge walizungumza bila utaratibu) 

MHE. KABWE Z. R. ZITTO: Mheshimiwa Mwenyekiti, nawaambia ndugu 

zangu Wabunge, tunapotunga sheria hii mtazameni Mheshimiwa Harrison 

Mwakyembe;  tunapotunga sheria hii mtazameni Mheshimiwa Benjamin William 

Mkapa; tunapotunga sheria hii mtazameni Mbarak Islam na tunapotunga sheria 

hii watazameni maelfu ya vijana wa Kitanzania wenye uwezo wa kuandika, 

lakini hawataweza kuandika kwa sababu ya accreditation ambayo mnataka 

kuiweka kwenye sheria hii. (Makofi) 

 

Mheshimiwa Mwenyekiti, naomba kusihi hata kama tutahitaji 

accreditation, hata kama accreditation itahitajika hauhitaji kuwa na Bodi ya 

Accreditation na Baraza la Habari. Majukumu yanayofanywa na Accreditation 

Board yanaweza yakafanywa na Baraza la Habari ili angalau kama tunataka 

accreditation, angalau tupeleke majukumu hayo ya accreditation kwa 

waandishi wa habari wao wenyewe na sio kuweka majukumu ya accreditation 

ndani ya mikono ya dola. (Makofi) 

 

Mheshimiwa Mwenyekiti, ndugu zangu, mimi ninaomba niwasihi, 

tunaandika sheria itakayodumu muda mrefu sana. Naomba niwasihi sana, 

tutafanya makosa makubwa sana kutumia hasira zetu, maana Waziri leo 

amesema kwamba hakuna mtu hapa ambaye hajaguswa na kuandikwa 

vibaya na vyombo vya habari. Hata Mitume imetusihi usifanye maamuzi ukiwa 

na furaha sana au ukiwa na hasira, tukiandika sheria hii kwa hasira ambazo 

tunazo labda kwa sababu tuliandikwa vibaya tutatunga sheria mbaya. (Makofi) 

 

Mheshimiwa Mwenyekiti, mimi ni shuhuda wa kuandikwa vibaya sana na 

vyombo vya habari, mimi hapa ninayezungumza na ninyi, lakini nitakuwa wa 

mwisho kunyima uhuru waandishi wa habari kuandika na ndiyo maana 

tunataka pawepo na taratibu ambazo utakwenda kulalamika, utashughulikiwa, 

lakini sio kwa namna ambavyo tumeweka kwenye sheria hii. Nawasihi ndugu 

zangu Wabunge tuangalie upya sheria hii ili tuweze kuandika sheria ambayo 

haitatuleta madhara hapo badaye. (Makofi) 

 

Mheshikmiwa Mwenyekiti, nashukuru sana. (Makofi) 

 

MWENYEKITI: Ahsante, sasa tunaendelea, lakini Waheshimiwa Wabunge 

naomba msiwe mnaniyumbisha mezani, vyama vyenu ndivyo vinapanga wale 

ambao wanataka wachangie, hayo mimi siingilii naletewa hapa, lakini 

nimeletewa orodha ya kwanza halafu ghafla mnaanza kuniletea makaratasi, 

mimi sipendi. (Makofi) 

 

La pili, nakubali kama ni ombi mnasema mnataka mchangie mgawane 

muda wenu, sawa! Dakika 15 hizo mnaweza, ni uamuzi wenu, hiari yenu, kanuni 

zinaruhusu, mnaweza mkagawana, lakini uwiano utabaki uleule, uwiano wa 

vyama kwa kuchangia humu utabaki hivyo hivyo, Wabunge saba upande wa 

CCM, Wabunge wawili wa CHADEMA na Mbunge mmoja kutoka CUF na kwa 

majumuisho ya jumla ndiyo maana nilianza na Mheshimiwa Zitto, mwakilishi wa 

ACT.  

 

Kwa hiyo, ndiyo maana mimi nilisoma hiyo, kama mlikuwa mnafuatilia 

nasimamia uwiano wa vyama, kwa hiyo twende kwa utaratibu huo. Fanyeni 

mnavyopenda katika kugawana, mimi sina problem nita-manage, lakini 

kubadilisha kwamba huyu awe watano hiyo ni mimi ndiyo na-manage hapa. 

Ahsanteni. (Makofi) 

 

MHE. HAMIDU H. BOBALI: Mheshimiwa Mwenyekiti, nakushukuru. Naomba 

niongezee pale alipoishia Mheshimiwa Zitto Kabwe kwenye kutoa ushuhuda wa 

watu ambao walikuja kuibuka kuwa wanahabari nguli kwa kupata tu uzoefu 

kwa kuajiriwa wakiwa si wanahabari.  

 

Mheshimiwa Mwenyekiti, humu ndani tunaye Mbunge mwenzetu 

Mheshimiwa Juma Selemani Nkamia. Mheshimiwa Juma Nkamia mwenyewe 

anaweza kutoa ushahidi, aliajiriwa TBC akiwa hajasomea uandishi wa habari. 

Mheshimiwa Juma Nkamia aliajiriwa TBC kwa kuonekana ana uwezo wa 

kutangaza mpira kabla hajasomea uandishi wa habari na baadaye 

Mheshimiwa Nkamia akaja kuwa miongoni mwa waandishi wa habari nguli 

kabisa nchini ambao ni mafundi wa kutangaza mpira. Leo mnakuja kufunga 

vipaji visije vikaonekana, sijui mna dhamira gani! (Makofi) 

 

Mheshimiwa Mwenyekiti, Rais wa Awamu ya Kwanza alipoingia 

madarakani alikuwa na kazi kubwa kabisa ya kurekebisha sheria ambazo 

zilikuwa zina element ya kikoloni ambazo zilikuwa ndani yake kuna ufashisti, za 

kuwatesa Watanzania. Kinachoendelea hivi sasa ni kuturudishia sheria ambazo 

ndani yake kuna element ya kikoloni, kuwafunga midomo Watanzania 

wasiseme, kuwafunga midomo Watanzania wasiongee na kuwafunga masikio 

wasisikie, ndicho kinachoendelea. (Makofi) 

 

TAARIFA 

 

MWENYEKITI: Subiri Mheshimiwa Bobali. Taarifa! 

 

 

MHE. GOODLUCK A. MLINGA: Mheshimiwa Mwenyekiti, naomba nimpe 

taarifa Mbunge anayeongea sasa hivi kuwa Mheshimiwa Juma Nkamia 

aliajiriwa TBC sio kama mwandishi wa habari, aliajiriwa TBC kama mtangazaji, 

anatayarishiwa yeye anatangaza kwa hiyo, asipotoshe Bunge hili. (Makofi) 

 

MHE. ZAYNABU M. VULU: Mheshimiwa Mwenyekiti, nyongeza ya Taarifa!  

MWENYEKITI: Utulivu! 

 

MHE. ZAYNABU M. VULU: Mheshimiwa Mwenyekiti, nyongeza ya Taarifa 

kwa ruksa yako!  

 

MWENYEKITI: Hapana. 

 

MWENYEKITI: Sitaki taarifa! Mheshimiwa Bobali, Taarifa hiyo unasemaje? 

 

MHE. HAMIDU H. BOBALI: Mheshimiwa Mwenyekiti, nashukuru, sasa 

mambo yanakuwa dhahiri kabisa. Ni wazi kabisa haya yanayosemwa 

yanatufanya tuamini, unapokuja kusema mwanahabari na mwandishi wa 

habari ni vitu viwili tofauti nina mashaka na uelewa wa kiswahili wa ndugu 

yangu. (Makofi) 

 

Mheshimiwa Mwenyekiti, naendelea; tunachokifanya hapa ni kutaka 

kulisaidia Taifa na tunatoa hoja ya kutaka kulisaidia Taifa. Unapotunga sheria 

ukampa mamlaka Msajili yeye awe anatoa leseni; ukiangalia kifungu cha 5(e), 

Msajili kazi yake ni kusajili lakini kwa mujibu wa mapendekezo haya Msajili 

atakuwa anasajili na kutoa leseni. Kifungu hiki kinakwenda kuji-contradict na 

sheria nyingine. Vyombo vya habari ni biashara kama ilivyo biashara nyingine 

na biashara zinasajiliwa na zinatolewa leseni huko kwenye Halmashauri za Miji, 

Halmashauri za Wilaya pamoja na Manispaa. (Makofi) 

 

Mheshimiwa Mwenyekiti, tunakwenda ku-contradict na sheria nyingine za 

utoaji wa leseni. Kifungu hiki na chenyewe hakifai kuwepo kwa sababu 

kinakwena kuji-contradict na sheria ya utoaji wa leseni. (Makofi) 

 

Mheshimiwa Mwenyekiti, jambo lingine ambalo nataka nilizungumzie, 

tunatunga Sheria ya Upatikanaji wa Habari tukiwa tunakumbukumbu kuwa 

mwaka 2015 ilipitishwa Sheria ya Cyber Crime humu ndani ya Bunge, sheria 

ambayo imewaathiri Watanzania kiuchumi. Ni nani hajui kwamba MCC 

waliondoa fedha mojawapo ya sababu ikiwemo Sheria ya CyberCrime? Nani 

hajui humu ndani? Cyber Crime Act imetufanya MCC waondoe pesa. (Makofi) 

 

Mheshimiwa Mwenyekiti, na jana wakati Waziri anahitimisha alisema 

kwamba fedha za wafadhili kutoka nje tumepata asilimia moja. Tunatunga 

sheria ambazo zinakwenda kuji-contradict na zinakwenda kuathiri diplomasia 

yetu ya kiuchumi na ya kisiasa na Mataifa makubwa. Na kunakuwa na 

contradiction mtu anasema hahitaji misaada hahitaji utegemezi, lakini unaacha 

kutegemea Marekani unakwenda kutegemea Morocco, nalo hili pia ni tatizo. 

(Makofi) 

Mheshimiwa Mwenyekiti, Wamarekani kwa sababu ya sheria hizi za habari 

tunazopitisha humu, wanatoa miradi yao, kwamba wanaacha kuisaidia 

Tanzania, tunasema basi ninyi Wa-Morocco njooni mtujengee uwanja na 

mtujengee msikiti! Tunatunga sheria leo mwaka 2016, na mtapitisha kwa sababu 

Rais ameshasema ataisaini, lakini athari yake inakwenda kuwaathiri Watanzania 

moja kwa moja.  

 

Watanzania ambao leo wanajua kwamba sheria inapitishwa kukiwa na 

mizongwe ya ninyi kupewa shilingi milioni 10 ili muweze kuipitisha, watu wanajua. 

(Makofi) 

 

MBUNGE FULANI: Mheshimiwa Mwenyekiti, Taarifa. 

MHE. HAMIDU H. BOBALI: Mheshimiwa Mwenyekiti, naendelea! 

 

MBUNGE FULANI: Mheshimiwa Mwenyekiti, Taarifa! 

 

(Hapa baadhi ya Wabunge walizungumza bila utaratibu) 

 

MBUNGE FULANI: Endelea! Wewe endelea! 

 

MHE. HAMIDU H. BOBALI: Amesimama! Amewasha microphone! 

 

MBUNGE FULANI: Mheshimiwa Mwenyekiti, Taarifa! 

 

MHE. HAMIDU H. BOBALI: Kawasha microphone! 

 

(Hapa baadhi ya Wabunge walizungumza bila utaratibu) 

 

MHE. HALIMA J. MDEE: Zima microphone milioni 10 hapo wewe, 

mnahenyahenya! 

 

MWENYEKITI: Waheshimiwa Wabunge, mimi ninaendelea kuwasihi sana, 

hili Bunge sisi tumebahatika tu kuwa humu kwa kipindi hiki, ni jengo, ni nyumba 

ya Watanzania ya kutunga sheria na kufanya masuala ya maamuzi ya kisera ya 

nchi yetu. Ni vyema basi sisi kama viongozi kwa wakati huu tuoneshe kwamba 

tulistahili kuwa humu. Hii zomea zomea na taarifa hizi ambazo kila unapoitoa 

taarifa pamoja na nia njema ya Kanuni; Kanuni hizi zinasaidia yule 

anayechangia kwamba, yawezekana yeye ana uelewa tofauti, lakini imekuwa 

sasa taarifa ni kama ya kupotezeana muda tu. (Makofi) 

 

Sasa lakini la msingi ambalo nataka kusema taarifa si lazima nikupe, ni 

lazima niridhike kwamba, kuna haja ya taarifa itolewe, someni Kanuni kwa hiyo, 

ndio maana wakati mwingine mimi hizi taarifa sipendi kwa sababu ya haya 

makandokando, kwa hiyo, Waheshimiwa Wabunge nawasihi tuvumiliane.  

Changia, lakini kebehi na kejeli na lugha ambazo hatuzitaki tuache, naombeni 

sana. Hiyo ndio tutakuwa tunasaidia kutunga sheria ambayo ina manufaa kwa 

Taifa hili. Nimemlindia dakika zake.(Makofi) 

 

MHE. HAMIDU H. BOBALI: Mheshimiwa Mwenyekiti, naendelea! 

 

MWENYEKITI: Endelea. 

 

MHE. HAMIDU H. BOBALI: Mheshimiwa Mwenyekiti, lakini pia, sheria inatao 

mamlaka makubwa kwa Waziri kufanya accreditation kwa vyombo vya habari 

pamoja na director kwa wanahabari. Lakini mimi naomba kuuliza hivi 

mwenyewe huyu Waziri na yeye ana taaluma ya habari? Waziri na Naibu Waziri 

wana taaluma hiyo ya habari? (Makofi) 

 

Mheshimiwa Mwenyekiti, maana isiwe mtu leo amesomea engineering 

anaenda kupewa Uwaziri wa Habari aka-aprove maombi ya wanahabari kwa 

mujibu wa sheria wakati wewe mwenyewe siyo mwanahabari. (Makofi) 

 

 Mheshimiwa Mwenyekiti, niombe nimalizie jambo moja, baharini kuna 

viumbe wengi sana lakini kiumbe kimoja ambaye ninakipenda sana kumtolea 

mfano ni pweza. Pweza unapomchukua akiwa hai ukimleta nchi kavu 

ukimgusisha na moto badala ya mikia yake kuipeleka mbali yeye ndiyo 

anakumbatia. Tofauti sana na viumbe wengine binadamu wakigusa moto 

anatoa, pweza akigusa moto anakumbatia, watu wanatoka maeneo ya Pwani 

wananielewa. (Makofi) 

 

 Mheshimiwa Waziri, Waziri, sheria hii ni moto, na wewe kwa kutaka sifa 

kuwa Waziri ndiyo umeikumbatia. Umeikumbatia na watu wote wanajua 

kwamba pamoja na mambo mengine umeshindwa kumshauri vizuri Rais katika 

suala la kutunga sheria za habari na haya yote yanayotokea kwenye sekta ya 

habari tatizo ni wewe. 

 

 Mheshimiwa Mwenyekiti, nakushukuru sana. (Makofi) 

 

MWENYEKITI:  Ahsante, tunaendelea Mheshimiwa Kubenea. 

 

MHE. SAED A. KUBENEA: Mheshimiwa Mwenyekiti, nakushukuru kwa kunipa 

nafasi ya kuchangia Muswada huu wa Habari. 

 

 Mheshimiwa Mwenyekiti, kwanza naomba ni-declare interest kwamba 

mimi ni mwandishi wa habari na mmliki wa vyombo vya habari na pili, muswada 

uliopo mbele yetu naomba tuweke rekodi sawa sawa kwamba haukushirikisha 

wadau wakuu wa vyombo vya habari. (Makofi) 

Mheshimiwa Menyekiti, hoja ya wadau wa vyombo vya habari ambayo 

imeelezwa vizuri na Waziri asubuhi ililenga kwamba Jukwaa la Wahariri na 

wamiliki wa vyombo vya habari walipopata muswada huu wakati wa kujadili 

washirikishe waandishi wa habari waliopo wilayani na mikoania kupitia Umoja 

wa Waandishi wa Habari (Press Clubs). Umoja wa press club waliomba kwamba 

muswada huu uletwe katika Bunge lijalo kwa kuwa muda wa kutoa maoni ni 

mdogo.  

 

Mheshimiwa Mwenyekiti, ni bahati mbaya sana kwamba rekodi hiyo 

inapotoshwa kwa maksudi. Kwamba wadau wakuu ambao wako mikoani na 

wilayani hawakushirikishwa katika muswada huu. (Makofi) 

 

Mheshimiwa Mwenyekiti, mara nyingi, Bunge hili limekuwa linalaumiwa 

kwamba linachukua maoni ya watu waliyopo Dar es Salaam peke yake. Safari 

hii wadau wanataka kushirikisha wenzao waliyopo vijijini na Wilayani, Bunge 

linakataa, ni bahati mbaya sana!  

 

Mheshimiwa Mwenyekiti, kifungu cha 8(1) cha muswada kinataka 

wawepo waandishi wa habari wa ndani na kimataifa, watangazaji na kitatoa 

leseni kwa waandishi wa ndani.   

 

Mheshimiwa Mwenyekiti, kazi ya uandishi wa habari ni tofauti na udaktari, 

ni tofauti na uuguzi, ni tofauti na engineering; vitu hivi visichanganywe kwa 

pamoja. Ndiyo maana Ibara ya 18 ya Katiba yetu inatoa uhuru kwa kila raia 

kupata na kutoa habari. Katiba yetu haijasema kwamba kila mtu anayo haki ya 

kuwa daktari, engineer, nesi au mwanasheria; huko kwingine huko, siyo huku. 

Ndiyo maana leo gazeti likitaka kuandika habari nzuri za madini, kwa mfano, 

nani aliyepewa leseni ya kwanza ya madini nchi hii? Mgodi gani ulianza 

kuchimba Tanzanite hapa? Mgodi gani ulianza kuchimba dhahabu? Chombo 

cha habari kitamtafuta Dkt. Dalaly Kafumu, ambaye alikuwa Kamishina wa 

madini anajua nani aliyetoa mikataba. Dkt. Kafumu siyo mwandishi wa habari, 

lakini kwa sheria hii Dkt. Kafumu hataruhusiwa kuandika mpaka awe na leseni. 

Ni vitu tofauti kabisa na ambavyo waandishi wa habari wanavitaka. 

 

Mheshimiwa Mwenyekiti, muswada unakataza kuingilia kesi ambazo 

zinasemwa zinachunguzwa na vyombo vyetu vya uchunguzi; ni jambo la 

kusikitisha sana. Rekodi zipo, kama vyombo vya habari vingekuwa vinazuiwa 

kuchunguza kesi wakati wa sheria ya mwaka 1976, leo Dkt. Mwakyembe huyu 

asingekuwa Mwenyekiti wa Kamati Teule ya Bunge iliyochunguza Richmond. 

Richmond ni zao la waandishi wa habari, tusingechunguza kesi ya mauaji ya 

wafanyabiashara watatu wa madini wa Morogoro na dereva teksi mmoja wa 

Dar es Salaam isingepelekwa mahakamani bila gazeti la Mwananchi kufanya 

uchunguzi  kwa jambo ambalo aliyekuwa Mkuu wa Upelelezi Mkoa wa Dar es 

Salaam alisema tayari vyombo vya uchunguzi vinachunguza. (Makofi) 

Mheshimiwa Mwenyekiti, tusingekuwa na Escrow, tusingekuwa na 

Vitambulisho vya Taifa; kesi hizi zisingekwenda mahakamani kama waandishi 

wa habari wangezuiwa kuandika habari za uchunguzi ambazo vyombo vyetu 

vya usalama vinasema vinachunguza. 

 

Mheshimiwa Mwenyekiti, kwa hiyo, kifungu hiki pamoja na vingine 

vinakinzana na utawala bora na utawala wa sheria na mikataba yetu tuliyosaini 

na Jumuiya za Kimataifa.(Makofi) 

 

Mheshimiwa Mwenyekiti, kifungu cha 47(1) na (2)(a), (b), (c) na (d) vya 

muswada vinazungumzia kwamba kutakuwa na makosa kusambaza taarifa 

zilizokatazwa. Na asubuhi Waziri anasema kwamba mtambo wa kuchapia, 

wameondoa lile eneo la kwamba mtambo wa kuchapishia gazeti unaweza 

ukataifishwa au ukauzwa au ukawekwa bondi na badala yake ikiwa; anasema 

kwamba mhusika alijulishwa na akathibitika kwamba alipokea hiyo taarifa 

ndipo kwamba huo mtambo hautachukuliwa. 

 

Mheshimiwa Mwenyekiti, lakini ni nani anayetoa hiyo taarifa? Mtambo 

mmoja unachapa magazeti zaidi ya sita, haiwezekani kuchukua suala hili zima 

la kuwahusisha watu wengine wasiohusika na waandishi wa habari, wasio na 

taaluma ya uandishi wa habari, wasio na nyenzo za kuingia kwenye chumba 

cha habari kuwaambia kwamba wao waangalie content ambazo zinaandikwa 

kwenye magazeti. (Makofi) 

 

Mheshimiwa Mwenyekiti, tumeelezwa hapa asubuhi, tena bahati mbaya 

sana wazo hili limeletwa na Kamati, kwamba eti waandishi wa habari wavae 

mavazi rasmi kama madaktari, wanasheria. Waandishi wa habari wanakwenda 

kuandika habari za vita unataka avae suti? Anakwenda kuandika habari za 

sports, habari za Miss Tanzania avae suti? (Makofi/Kicheko) 

 

Mheshimiwa Mwenyekiti, mimi nilidhani jambo hili lingebaki kwa waandishi 

wa habari wenyewe, wao wanajua kwamba huwezi kumtuma mwandishi wa 

habari Ikulu akavaa jeans au akavaa kaptura akaja hapa ndani ya Bunge kuna 

mavazi yake. Lakini mnataka tuweke kwenye sheria eti waandishi wa habari 

wavae nguo maalum, jamani. (Makofi)  

 

Mheshimiwa Mwenyekiti, suala la leseni kwa waandishi wa habari. Ni 

jambo zuri, linaletwa hapa linazungumzwa, lakini ni muhimu kama kuna leseni 

kwa waandishi wa habari basi zitolewe kwa wahariri ambao wako chumba cha 

habari, ambao wao kazi yao ni kupokea kila taarifa, kupokea habari kutoka 

mikoani, vijijini na wilayani, ambapo watazipima na kuziangalia hizi habari 

zinapaswa kutangazwa au hazipaswi, lakini siyo leseni kwa watu wote ambao 

hata wachangiaji wa makala kwenye magazeti ambao watu wanataka 

kuchambua uchumi nao wawe na leseni za kuandika habari, hilo siyo jambo 

sahihi. (Makofi)  

 

Mheshimiwa Mwenyekiti, kama ikibidi Mheshimiwa Waziri leseni ziwe kwa 

wahariri ambao wamesajiliwa wakati wa usajili wa magazeti, isiwe kwa 

waandishi wote wa habari, muhimu sana jambo hili. 

 

Mheshimiwa Mwenyekiti, muswada unaelekeza kwamba utatoa 

marufuku kwa waandishi wa habari wasiokuwa na ithibati, kufanya kazi za 

habari. Hii ni hatari kubwa mbeleni kwa kuwa kama Bodi ya Ithibati itatoa vibali 

kwa waandishi wa habari wenye diploma na degree maana yake ni kuwa 

waandishi wa habari wenye elimu ya ngazi ya cheti hawatakuwa na kazi za 

kufanya wala kujihusisha na kazi za uandishi wa habari. Ni kinyume kabisa, 

kabisa na Ibara ya 18 ya Katiba ya Jamhuri ya Muungano wa Tanzania. 

 

Mheshimiwa Mwenyekiti, vifungu vingi, kifungu cha 50 (4)(5)(6)(7)(8) 

(a)(b)(10) na (11), vingi vinapingana kabisa kabisa na  mikataba ya kimataifa 

na dhamira ya Serikali ya kuleta muswada huu mbele ya Bunge hili. Suala la 

muda lilikuwa ni jambo jema na ambalo lilipaswa kabisa kufikiriwa na kuwa 

sehemu nzuri kabisa ya kupatikana muswada mzuri zaidi. 

 

Mheshimiwa Mwenyekiti, muswada huu ukiusoma kwa undani unaona 

kwamba muswada unataka wamiliki watu wa nje wamiliki asilimia 49 ya hisa ya 

kwenye magazeti na kwenye televisheni.  

 

Mheshimiwa Mwenyekiti, ukiangalia hivi kwa sasa unaweza ukasema 

jambo hili lina nia njema, lakini kuna mtu analengwa yupo hapa, raia wa kigeni 

anamiliki gazeti na gazeti hili lilikuwa linamilikiwa na wazawa. Gazeti la 

Mwananchi lilikuwa linamilikiwa na kina Rostam Aziz, biashara imewashinda 

wameuza, ametokea mwekezaji kutoka nje amewekeza kwenye gazeti la 

Mwananchi, leo gazeti lile sheria inataka kwamba mwekezaji wa nje aje kumiliki 

asilimia 49 na wazawa wamiliki asilimia 51. Hao wazawa wako wapi? Mtaji uko 

wapi? Na kama wapo si waanzishe ya kwao nani amewazuia? 

 

 Mheshimiwa Mwenyekiti, ukiuangalia muswada wote unakuta kwamba 

hawa watu wanaoitwa wa kutoka nje wanatakiwa wamiliki asilimia 51, lakini 

katika maeneo mengine nchi hii madini yetu yote yanamilikiwa na wawekezaji 

wa nje kwa asilimia 100, gesi inamilikiwa na wawekezaji wa nje kwa asilimia 100, 

Serikali imeuza mabenki, imeshindwa; NBC imeuzwa na Serikali na haimiliki 

asilimia 51, NMB Serikali imeuza hisa kwa wageni, benki pekee iliyobaki ya Twiga 

imefilisika na inaongozwa na Serikali. Kwa nini mnawalazimisha waandishi wa 

habari vyombo vyao vimilikiwe na wazawa wakati wazawa wenyewe hawana 

uwezo wa kumiliki na hawana interest? (Makofi)  

Mheshimiwa Mwenyekiti, anzisheni vyenu mmliki asilimia 100, hakuna 

atakayewauliza. Kampuni ya kwangu namiliki asilimia 100 sina mwekezaji, 

Habari Corporation inamilikiwa na watanzania asilimia 100 haina mwekezaji 

kutoka nje, waacheni watu. Uhuru linamilikiwa na Chama Cha Mapinduzi kwa 

asilimia100 halina share na UKAWA wala mtu yeyote na watu wengine wamiliki 

vyombo vyao wanavyotaka wenyewe. (Makofi)  

 

 Mheshimiwa Mwenyekiti, hata baadhi ya magazeti ambayo yalikuwa 

yanachapishwa humu ndani nayo yalikuwa yanamilikiwa kwa kwa asilimia100 

na watu wenyewe waliomo humu humu ndani, hayakuwa na mwekezaji wala 

hayakuwa na watu kutoka nje, likiwemo gazeti la Mwafrika. (Kicheko) 

 

 Mheshimiwa Mwenyekiti, kwa hiyo haya mambo haya tusirithi vitu kutoka 

nje. Ni vizuri tukarithi vitu vyetu wenyewe na tusiingize vitu ambavyo vinatufanya 

tuchukiwe na wananchi. Wananchi muswada huu wanasema haujakidhi 

matakwa ya waandishi wa habari na wao kwa ujumla wao. Kwa hiyo, 

ninakusudia kuleta marekebisho mbalimbali katika muswada huu… 

(Hapa kengele ililia kuashiria kwisha kwamuda wa Mzungumzaji) 

 

 MHE. SAED A. KUBENEA: Mheshimiwa Mwenyekiti, naomba kuunga mkono 

hoja ya Kambi Rasmi ya Upinzani. (Makofi) 

 

 MWENYEKITI:  Ahsante sana! Haya Mheshimiwa Gekul! Order! 

Waheshimiwa Wabunge naomba utulivu! Mheshimiwa Gekul. 

 

MHE. PAULINE P. GEKUL: Mheshimiwa Mwenyekiti, nakushukuru sana kwa 

kunipa nafasi na mimi niweke mawazo yangu katika muswada huu wa Sheria 

Huduma za Habari.  

 

 Mheshimiwa Mwenyekiti, wakati Kamati husika ilivyokuwa inachambua 

muswada huu, tulikuwa tunasoma mambo mengi na mapungufu yake, lakini 

mimi binafsi nilikuwa siamini kama kweli yako kwenye muswada. Nilipopitia 

muswada huu niliogopa sana kama Bunge hili tunakwenda kupitisha pamoja 

na marekebisho ya Serikali yale machache, kama Wabunge hatutasimama na 

tukawa wakweli kwa Taifa letu tukapitisha muswada huu tunakwenda kuzika 

tasnia ya habari katika nchi yetu. (Makofi) 

 

 Mheshimiwa Mwenyekiti, muswada huu kwa hali ya kawaida, ukiufungua 

vifungu vyote vina mapungufu. Hakuna kifungu hata kimoja kina nafuu na 

nitaenda kwenye muswada, sitapiga porojo, kwa hiyo, mtulie siyo mnapiga 

kelele. Muswada huu kwa hali ya kawaida unakwenda kinyume kabisa na 

Ibara ya 18(d) ya Katiba; haki ya kila mtu kupewa taarifa kwa wakati. Huu 

muswada kama nia yake ni njema, kama nia yake tunataka tuwasaidie hawa 

wenzetu wanaotupa habari na waandishi wa habari na vyombo vyake, huu 

muswada leo ungekuwa unazunguzia maslahi ya waandishi wa habari.  

 

 Mheshimiwa Mwenyekiti, huu muswada umezungumzia tu suala la bima 

kwa waandishi wa habari, bima tu! Yaani, kama tunazungumza kwamba 

tumeleta kwa ajili ya kusaidia watu hawa na kuwalinda wapate haki zao, wawe 

huru walindwe katika Taifa hili ni uongo mtupu. 

 

Mheshimiwa Mwenyekiti, hii movie imeanza siku nyingi sana, Watanzania 

tulikua tukiangalia inaendelea na mnakaribia kuhitimisha hii movie, leo kwa 

kuleta muswada huu. Ninasema hivi kwa sababu gani, Serikali hii mlianza na 

movie ya kufungia Bunge hili tukawa gizani Watanzania wasituone mkafanikiwa. 

Hii yote mliwanyima Watanzania wasijue ni nini kinaendelea katika Bunge lao. 

Bunge ni mkutano wa Watanzania, tunakuja wawakilishi wachache tunajadili 

bajeti, tunatunga sheria Watanzana waone, mkaanza kizima Bunge hili tuko 

gizani mkafanikiwa.  

 

Mheshimiwa Mwenyekiti, lakini baada ya hapo mkawanyima Watanzania 

haki ya kupata taarifa mbalimbali kupitia vyama vya siasa kwa kuwazuia 

wasiende kwenye mikutano. Leo katika Taifa hili katika Awamu hii ya Serikali ya 

Tano, vyama vya siasa hawana nafasi tena ya kuwapalekea Watanzania 

habari mbalimbali, mmewafungia wananchi, mmewanyima fursa hiyo. Lakini 

hamkuishia hapo mkaenda kwenye televisheni, redio mbalimbali magazeti 

mkayafungia. 

 

Mheshimiwa Mwenyekiti, leo kupitia muswada huu mnakwenda 

kukamilisha azma yenu ndugu zangu Wabunge wa chama hiki tawala kama 

tutapitisha muswada huu; kufungia mitandao ya kijamii mbayo ndiyo ilikuwa 

pekee imebaki kuwapelekea Watanzania taarifa. Haya ninayosema yapo 

kwenye kifungu cha 3.  

 

Mheshimiwa Mwenyekiti, ukiachilia mbali redio, televisheoni magazeti, 

mkazungumza suala zima la mitandao ya kijamii. Lakini wakati mnajadili kwenye 

Kamati, Mheshimiwa Waziri ulikua unabisha hata hili kwamba huku hatuendi, 

lakini leo iko kwenye kifungu cha 3 na inaeleza wazi kwenye hicho kifungu cha 3 

katika kueleza maana mbalimbali kwamba mitandao hii ya kijamii ni 

mawasiliano yalianzishwa na watu hao kwa ajili ya kubadilishana habari. 

(Makofi) 

 

Mheshimiwa mwenyekiti, maana yake ni nini? Sisi Wabunge tuna group 

letu la whatsapp tunapashana habari mbalimbali, kuna facebook na ma-group 

mengine. Leo hata admin wa group la Wabunge inabidi apate leseni. Ndicho 

mnachopitisha kwenye kifungu cha 3. Chochote mtakacho… 

MBUNGE FULANI: (Hapa alizungumza bila kutumia kipaza sauti). 

 

MHE. PAULINE P. GEKUL: Kifungu cha 3 hujasoma, tulia na wewe 

utachangia kwa wakati wako. Tulia na wewe utachangia kwa wakati wako, 

soma kifungu cha 3. (Kicheko) 

 

Mheshimiwa Mwenyekiti, leo huyo anaeongea ni admin wa group hilo. 

Kwa hiyo, tulia ukiwa hujui, sasa ndiyo nakwambia. Unajua hata hayo ma-group 

leo lazima wawe na leseni. 

 

Mheshimiwa Mwenyekiti, pia lengo la muswada huu ilikuwa ni kuweza ku-

impose fine mbalimbali ambazo mtataka kutoza kwa hao watu ambao 

angalau wanatoa taarifa mbalimbali kwa ajili ya Taifa la Tanzania. Kulikuwa 

hakuna hizo fine, leo mmeweka hizo fine za shilingi milioni tatu, shilingi milioni 

kumi, shilingi milioni 15 na shilingi milioni 25. Mnafungia Taifa la Tanzania kwenye 

giza. (Makofi) 

 

Mheshimiwa Mwneyekiti, huu muswada ni wa kuogopwa, wala siyo wa 

kupitishwa hata kidogo. (Makofi) 

 

 

Mheshimiwa Mwenyekiti, niwapitishe kwenye vifungu mbalimbali. Kifungu 

cha 7(1), yaani kwa hali ya ajabu kabisa ni kwamba watu wote wanatakiwa 

wapewe taarifa, lakini huu muswada haujazungumzia zile televisheni ambazo 

siku zote zimekuwa zikichuja taarifa mbalimbali. Televisheni ya Taifa (TBC) 

ambayo tunalipia kodi inaamua kutokurusha taarifa fulani, inarusha taarifa 

fulani, hawajaweka adhabu hata kidogo. Kama lengo lenu ni jema, kwa nini 

hamuelezi kwamba TBC kwenye kifungu hiki siku zote imekuwa ikionesha 

ubaguzi wa wazi kwa taarifa fulani fulani, mnasema kwenye kipengele cha 7(1) 

kwamba vyombo vya habari vina haki ya kutoa taarifa kwa wote bila kubagua.  

 

Mheshimiwa Mwenyekiti, kama nia yenu ni njema mbona msiseme TBC 

adhabu yake ni nini kutokutoa taarifa ambayo inachuja na kubagua vyombo 

vingine na taasisi nyingine? (Makofi) 

 

Mheshimiwa Mwenyekiti, kifungu cha 7(b)(iv), Muswada huu 

unazungumzia suala la Serikali kuchuja taarifa na iandikwe taarifa ambayo 

Serikali itakayoelekeza. Yaani televisheni za binafsi Serikali itaelekeza kwamba ni 

taarifa ipi waandike. Ninyi binadamu hii nchi ni ya kwetu sote, siyo yenu peke 

yenu. Mnataka muwafunge midomo televisheni na magazeti binafsi na vyombo 

binafsi mpaka Serikali ielekeze. Huu muswada ni mzuri? (Makofi) 

Mheshimiwa Mwenyekiti, cha kushangaza kabisa, Ibara ya 7(2) mme-

copy kifungu kinachotoka kwenye Sheria ya Haki ya Kupata Taarifa ya Namba 

6 ya 2016. Mme-copy each and everything kutoka kwenye sheria ile tuliyopitisha 

juzi.  

 

Mheshimiwa Mwenyekiti, kwenye hiki kifungu cha 7 wakati tunapitisha 

sheria hii tulileta amendment vitu vyote vile; Taarifa ya Baraza la Mawaziri, hali 

ya uchumi, sijui Serikali imeyumba, isikosolewe, yaani kile kifungu kipindi kile 

tulipowaletea amendment, sasa hivi mmekileta kizima kizima. Mme-copy na ku-

paste kama kilivyo, maana yake nia yenu ilikwama kipindi kile wakati 

tunapitisha ile sheria, leo mmeleta tena huku mnatuchosha tulete tena 

marekebisho wakati vile vitu tulishaviweka sawa. (Makofi) 

 

Mheshimiwa Mwenyekiti, lengo la muswada huu ndugu zangu ni kuingiza 

nchi yetu katika giza, Watanzania wasithubutu kuandika chochote, wasikosoe 

chochote; chochote unachoandika uwe na leseni na mlishaanza by the way. 

Vijana wetu wakikosoa tu kidogo, mmeshawakamata mnawapeleka Polisi 

wakatoe maelezo; wengine wako ndani. Umekosoa tu kwamba hapa 

hakijaenda vizuri, yaani mnatengeneza Serikali ya nchi hii Rais asikosolewe, 

Mawaziri msikosolewe, yeyote asikosolewe, ndiyo mnachotaka! Ndiyo maana 

mmepanga hizi fine humu ndani ambazo mnajua Watanzania hawawezi 

kuzilipa. Huu muswada ni wa ajabu sana! (Makofi) 

 

Mheshimiwa Mwenyekiti, kazi ya Bodi; hii Bodi kwanza Waziri anateua. 

Mheshimiwa Waziri asubuhi umerekebisha umeingiza wale watu wawili; watu 

binafsi na taasisi nyingine ambazo ni za umma. Umeingiza tu hao wachache 

lakini the whole component ya watu saba wote ni wateule wa Waziri. Halafu 

huko sasa ndiyo unataka eti hii Bodi itoe vitambulisho. Wakitoa vitambulisho 

hivyo, mtu umenyimwa, hujui mahali pa kwenda kukata rufaa. Hata kama 

umenyimwa, hakuna popote unaweza kukata rufaa!  

 

Mheshimiwa Mwenyekiti, Ibara ya 14 inasema hivi, itaajiri kwa idhini ya 

Waziri Mkurugenzi Mkuu. Waziri anaweza akaamua kufanya hata delay; si 

hajaamua. Mpaka atakapoamua! Hivi bado mnabisha kwamba Waziri sasa 

ndio ameweka miguu yake yote humo, chochote kinachofanyika, mpaka yeye 

awepo. Uhuru uko wapi? (Makofi) 

 

Mheshimiwa Mwenyekiti, kwa hiyo, kwa hali ya kawaida, hata kama 

mtapitisha, kama mlivyopitisha bajeti ya juzi, hatutakaa muda mrefu tu mtakuja 

kulia kama tunavyolia sasa hivi. Mnalia sasa hivi hakuna fedha huko; si mlipitisha 

kipindi kile? Kelele zote na kila kitu mkapitisha; lakini leo Halmashauri zenu hazina 

fedha miezi mitatu. (Makofi) 

Mheshimiwa Mwenyekiti, Ibara ya 18(1) kuthibitishwa kwa wanahabari. 

Hakuna vigezo vyovyote ambavyo vimewekwa hapa katika ibara hii. Kama 

ninyi mnataka fair play, kwa nini msiweke vigezo? Ili mimi nikijua kwamba kigezo 

ni hiki; maana kanuni hizo mnazozitunga, sio wote ambao wanaweza wakazi-

access. Hapa tunatunga sheria, wekeni basi vigezo hapa tujue kwamba mtu 

anapoonewa kwa kigezo hiki, anajua kwamba hiki kigezo ndiyo kimenitoa mimi 

kwenye ligi. Hakuna vigezo, hamviweki. Mnataka Bodi yenu mliyoiteua ndiyo 

iweke vigezo. Hamwatendei haki Wanahabari. (Makofi) 

 

MBUNGE FULANI: Milioni kumi. 

 

MHE. PAULINE P. GEKUL: Mheshimiwa Mwenyekiti, Ibara ya 20(2) ni mbaya 

zaidi, tena inaenda kinyume na Ibara ya 22 ya Katiba, kwamba mtu yeyote 

ambaye atakuwa amesimamishwa kufanya kazi hii, hataruhusiwa kufanya kazi 

hii tena. Yaani unamzuia kabisa asifanye hiyo kazi ya habari. Hicho kifungu cha 

20(2) mnawanyima hata Watanzania ajira. Mmeshindwa kutoa ajira huko 

mtaani huku tena mnaendelea kuweka vifungu kwamba hata akionewa, basi 

hawezi akafanya kwenye chombo kingine. TBC mkimfukuza, ITV hawawezi 

kumchukua, ndicho ambacho mmeweka kwenye kifungu cha 20(2). Muswada 

huu kama utapitishwa na kwa wingi wenu mtapitisha…(Makofi) 

 

MBUNGE FULANI: Ndiyo! (Kicheko) 

 

WABUNGE FULANI: Milioni kumi! Milioni kumi hiyo! (Makofi/Kicheko) 

 

MHE. PAULINE P. GEKUL: Mheshimiwa Mwenyekiti, watapitisha tu, kwani 

walishapewa shilingi milioni kumi hizo! (Makofi/Kicheko) 

 

Mheshimiwa Mwenyekiti, kifungu cha 50(1)(d) cha muswada huu, 

adhabu ya kuchochea uasi na maneno ya kichochezi, fine kwa mtu 

atakayeandika huyo, ni shilingi milioni tano mpaka shilingi milioni kumi au 

kifungo cha miaka saba mpaka 20. Mnaenda… (Makofi) 

 

(Hapa kengele ililia kuashiria kwisha kwa muda wa Mzungumzaji) 

 

MWENYEKITI: Ahsante.  

 

Waheshimiwa Wabunge, tunaendelea. Mheshimiwa Mapunda, 

atafuatiwa na Mheshimiwa Juliana Daniel Shonza. 

MHE. SIXTUS R. MAPUNDA: Mheshimiwa Mwenyekiti, ahsante sana. 

Nashukuru na mimi kupata nafasi ya kuchangia muswada huu jioni ya leo.  

 

Mheshimiwa Mwneyekiti, kwa muda mrefu sana tasnia ya habari 

haikuwahi kupata hadhi inayostahili ndani ya nchi yetu. Pamoja na kazi nzuri ya 

tasnia ya habari katika kuhabarisha, kufundisha, kukosoa, kuwasaidia watu 

wenye matatizo kwa kuvumbua changamoto mbalimbali hata kufikia hadhi ya 

kuitwa muhimili wa nne wa dola, bado tasnia hii haikuwahi kulindwa, haikuwahi 

kuenziwa, haikuwahi kupata heshima inayostahili; moja, kwa mwandishi wa 

habari mwenyewe; pili, kwa chombo cha habari; na tatu, kwa mmiliki wa 

chombo cha habari. 

 

Mheshimiwa Mwenyekiti, tofauti na tasnia nyingine kama uhandisi, 

madaktari, wahasibu, wanasheria ambao wana chombo chao maalum 

kinacho-govern their conduct na kinachowalinda waendelee kulinda ile 

profession yao, wakue na watoe huduma bora. Hii tasnia kubwa ya habari 

haikuwahi kupata heshima hii. (Makofi/Vigelegele) 

 

Mheshimiwa Mwenyekiti, kwa mara ya kwanza ndani ya nchi hii, heshima 

ya tasnia ya habari inapatikana. Kwa takribani miaka 23 toka tumeanza 

kusema kupigania haki za waandishi wa habari, haki za vyombo vya habari, 

tumeongea from unseen morning to unseen night bila kupata ufumbuzi wa 

kudumu kwa hawa waandishi wa habari. (Makofi/Kicheko) 

 

Mheshimiwa Mwenyekiti, ndugu zangu Walatini wana msemo; “verba 

volant, scripta manent” wakimaanisha spoken words fly away, but written 

remain. Kwa nini nasema hivi? Kwa miaka 23 mnasema kuhusu haki za 

waandishi wa habari, you don’t write, you don’t put down, you don’t put in laws 

na matokeo yake wanalalamika na hamuwasaidii. Leo Serikali kwa mara ya 

kwanza inakuja na kujibu hili. Maneno tunayoyaongea yanapepea hewani, 

lakini tukiyaweka katika maandishi yanadumu. Hiyo ndiyo njia sahihi ya kuisaidia 

tasnia hii ya habari. (Makofi) 

 

Mheshimiwa Mwenyekiti, muswada huu tutakaoenda kuupitisha 

unatutatulia matatizo yote tuliyokuwa tukiyaongea kutokana na upungufu wa 

Sheria ya Magazeti ya mwaka 1976. Kwa muda mrefu tumelalamika hapa 

Waziri anaweza akaamka asubuhi akalifungia gazeti. Kwa kupitia muswada 

huu, kuna marekebisho yaliyofanyika kwa kuweka Bodi. Sasa hivi tuna Bodi ya 

Ithibati, Mfuko wa Mafunzo na tuna Baraza Huru la Habari. Haya yote ni mambo 

mapya yanapatikana kwenye sheria hii yaliyotokana na upungufu wa sheria 

zilizopita. (Makofi) 

 

Mheshimiwa Mwenyekiti, nataka kusema sasa tofauti ya uelewa ambao 

ninao na ninaamini wanaelewa lakini wanafanya makusudi kuwa hawaelewi; ni 

kwamba tunachokifanya hapa ni kufanya a total transformation ya tasnia ya 

habari from occupation to profession. Kuna watu hapa wameongea maneno 

mengi mimi mpaka nikachoka, nikasema dah, hili mpaka kaka yangu 

Mheshimiwa Zitto kalisema? Kwa jinsi ninavyomfahamu kaka yangu Mheshimiwa 

Zitto siyo mvivu wa kufikiri, anakuja anasema time is standing still, ana-compare 

mwaka 1961 kipindi wasomi wanahesabika, leo hii turudi kule tulipotoka? No 

bwana hatuwezi kufanya hivyo. (Makofi) 

 

Mheshimiwa Mwenyekiti, Mheshimiwa Zitto ametoka hapo amekwenda 

na mfano wa pili wa Mheshimiwa Harrison Mwakyembe aliyeanza na tasnia ya 

habari akaenda akafika akawa mwanasheria. Tafsiri yake ni nini? Harrison 

Mwakyembe angekuwa mwandishi wa habari na angeendelea kuwa na 

taaluma ya uandishi wa habari, leo asingekuwa lawyer. Tunachokifanya hapa 

leo, tunataka waandishi wa habari wote wawe… 

 

MBUNGE FULANI: Wawe ma-lawyer! 

 

MHE. SIXTUS R. MAPUNDA: Siyo tafsiri yake wawe ma-lawyer, wawe na 

hadhi inayofanana na ma-lawyer; wawe na hadhi inayofanana na madaktari; 

wawe na hadhi inayofanana na ma-engineer. (Makofi) 

 

 Mheshimiwa Mwenyekiti, sasa leo tunasema…, aah my God! 

(Kicheko/Makofi) 

 

Anasema uandishi wa habari is passion. Mimi nikusaidie kaka yangu, kila 

kitu ni passion. Passion ni wito. Mcheza mpira, ana passion; mwanasheria, ana 

passion; daktari ana passion; kila mtu ana passion. What we are doing here ni 

kuifanya ile passion iwe profession. Ndiyo maana tumekuja na muswada. 

Msituondoe kwenye mstari. (Makofi) 

 

Mheshimiwa Mwenyekiti, hapa watu siyo kwamba hawajui, wanajua ila 

wanafanya kusudi. Hivi kweli hakuna tofauti kati ya journalist as a profession na 

mtu mwenye uwezo wa kuandika habari? Tofauti ipo clear. 

 

MBUNGE FULANI:  Rahisi tu! 

 

MHE. SIXTUS R. MAPUNDA: Huyu journalist tunamfanya anakuwa na 

profession kutokana na taaluma yake. Hii haizuii mawazo yako Mheshimiwa Zitto 

kama mchumi, haizuii mtu mwingine yeyote mwenye mawazo yake ya kilimo 

akayaandika kama makala yakatumika kwenye vyombo vya habari. Sasa kwa 

nini mnapotosha mambo ambayo yapo wazi dhahiri? (Makofi) 

Mheshimiwa Mwenyekiti, ndugu zangu nahisi mnataka uandishi wa habari 

uendelee kuwa kindergarten usifike university. Tunachokifanya leo ni kuvusha 

daraja kuwaondoa waandishi wa habari kutoka eneo moja ambao 

mnawachukualia wa kawaida, tena mpaka mnawaita majina ya hovyo 

makanjanja, sasa wanakuwa na taaluma inayoheshimika. (Makofi)  

 

Mheshimiwa Mwenyekiti, kuna tofauti kubwa sana nimeisema kati ya 

reporter, radio presenter na mwandishi wa habari. Mimi nikikaa kwenye tv ku-

broadcast kuelezea kipindi fulani I am not a journalist, mimi ni presenter.  

 

Mheshimiwa Mwenyekiti, kwa hiyo, hapa sasa msitake kwa sababu kuna 

watu hawakusomea uandishi wa habari, kwa karama ambazo Mwenyezi 

Mungu aliwaumba, wakikaa kwenye tv wanaongea vizuri sana, wakikaa 

kwenye redio wanaeleweka, haimaanishi kwamba wale hawatafanya kazi zile. 

Hii ndiyo hali ambayo ukiangalia muswada kuanzia page ya kwanza mpaka 

mwisho haijakataza mambo hayo, haijakukataza Mheshimiwa Zitto na taaluma 

yako ya uchumi kutoa mawazo ya uchumi. (Makofi) 

 

Mheshimiwa Mwenyekiti, jambo la mwisho, umemtolea mfano Mbarak 

Islam, yule alietoa taarifa ile ya kwanza. Yule katika lugha ya kawaida ni source 

ya taarifa, source ya taarifa, siyo taaluma. Mimi naweza nikawa source ya 

taarifa, wewe unaweza ukawa source ya taarifa na mtu yeyote anaweza 

akawa source ya taarifa. Kwa hiyo, msichanganye haya mambo eti ionekane 

kwamba hii Serikali ina nia mbaya kwenye muswada. (Makofi/Kicheko) 

 

Mheshimiwa Mwenyekiti, mimi niwaambie waandishi wa habari, mimi 

nawapenda sana na kwenye hili tunawaondoa hapa mlipo muwe kwenye 

taasisi inayotambulika kisheria. (Makofi) 

 

Mheshimiwa Mwenyekiti, la mwisho, ndugu yangu Mheshimiwa Kubenea 

umeongea kuhusu shares; unajua mambo mengine haya, kabla hujaongea 

soma soma kidogo. Shares za nani? Zile shares hazisemi kwamba mimi hapa 

nikifungua gazeti langu na mwenzangu hapa shares zisomeke. Shares 

zinazoongelewa hapa ni zile za mmiliki anayetoka nje ya nchi; mambo mawili 

tofauti. (Makofi/Kicheko) 

 

Mheshimiwa Mwenyekiti, kwa nini hili linafanyika? Kwa nini tunasema siku 

zote; tena hawa wanaosema, wamekuwa wakisema mashirika ya nje yakiingia 

humu ndani yana-control each and everything. Kinachofanyika hapa ni 

kuwawezesha Watanzania wawe na sauti ya asilimia 51 dhidi ya 49 ya wale 

wageni wanapokuja kuanzisha chombo cha habari. Hii ni hali ya kawaida 

kabisa. Nilitegemea washangilie na kufurahi sasa Serikali inataka ku-empower 

Watanzania wawe na uwezo wa kumiliki vyombo vya habari. (Makofi) 

Mheshimiwa Mwenyekiti, kwa maneno haya machache naomba niseme 

yafuatayo; huu muswada ni mzuri sana, nawaomba wote tuunge mkono 

akiwemo na dada yangu Mheshimiwa Esther naye aunge mkono.  

 

La pili, lazima tutofautishe tunachokifanya hapa, is not a status quo, siyo 

hadithi ya miaka 40, tunataka tutoke hapa tulipo twende mbele zaidi. Kama 

kuna maswali yoyote yanayotokana na modality, piga hatua kwanza, time 

can’t stand still. (Makofi/Vigelegele) 

 

Mheshimiwa Mwenyekiti, ahsante. Naunga mkono hoja. 

(Makofi/Vigelegele) 

 

MWENYEKITI: Ahsante, Waheshimiwa Wabunge, tunaendelea. Sipendi 

sana hii tabia. Kona hii hapa, nawaoneni vizuri sana mnavyofanya hapo.  

 

Mheshimiwa Juliana David Shonza, atafuatiwa na Mheshimiwa Cosato 

David Chumi, ajiandae. 

 

MHE. JULIANA D. SHONZA: Mheshimiwa Mwenyekiti, nashukuru kwa 

kupata nafasi hii na mimi niweze kuchangia Muswada huu wa Huduma za 

Habari. Awali ya yote, nichukue nafasi hii kupongeza Serikali hususan Waziri wa 

tasnia hii ya Habari kwa kutuletea muswada huu ambao ni muhimu kwa maslahi 

ya Taifa letu. (Makofi)    

 

Mheshimiwa Mwenyekiti, vilevile nipongeze kwa dhati kabisa Kamati ya 

Huduma za Jamii chini ya Mwenyekiti wake Mheshimiwa Serukamba, kwa kweli 

wamefanya kazi kubwa sana na sisi kama Wabunge tunaunga mkono 

mapendekezo yao yote ambayo wameyatoa. 

 

Mheshimiwa Mwenyekiti, kabla sijazungumza jambo lolote, naomba 

kwanza tuweze kuwekana sawa kwa baadhi ya vipengele. 

 

Mheshimiwa Mwenyekiti, wakati Msemaji wa Kambi Rasmi ya Upinzani 

akiwasilisha hotuba yake hapa ndani, katika ukurasa wa tisa alisema kwamba 

sheria hii inakwenda kubana mitandao ya kijamii. 

 

Mheshimiwa Mwenyekiti, huu ni upotoshaji, nami nimeshangaa sana 

kama kaka yangu Sugu anaweza akaingia katika Bunge hili akaongea 

upotoshaji wa namna hii. 

 

Mheshimiwa Mwenyekiti, labda naomba niende… 

 

MHE. HALIMA J. MDEE: Soma vifungu wewe. 

MHE. JULIANA D. SHONZA: Naomba niendelee kabla ya kujielekeza 

kwenye vifungu. Naomba mtulie, mtapata muda wenu. (Kicheko) 

 

Mheshimiwa Mwenyekiti, ukisoma katika muswada huu, ukurasa wa tisa… 

 

MHE. JOSEPH O. MBILINYI: Mheshimiwa Mwenyekiti, taarifa!  

 

(Hapa baadhi ya Wabunge walizungumza bila mpangilio) 

 

MHE. JULIANA D. SHONZA: Mheshimiwa Mwenyekiti, naomba niendelee. 

Naomba nilindie muda wangu. 

 

Mheshimiwa Mwenyekiti, ukisoma katika Muswada huu ukurasa wa tano, 

umeelezea neno media. Jinsi ambavyo limeelezewa hapa, neno media ime-

define moja kwa moja kwamba ni vyombo vyote vya habari vikiwemo na 

vyombo vya mitandao ya kijamii; lakini muswada huu hatuzungumzii media. 

Muswada huu unazungumzia print media na ndiyo maana ukisoma… (Kelele) 

 

Naomba mtulie. (Makofi) 

 

(Hapa baadhi ya Wabunge walizungumza bila mpangilio) 

  

 MBUNGE FULANI: Wewe endelea.  

 

MHE. JULIANA D. SHONZA: Mheshimiwa Mwenyekiti, ukiangalia muswada 

huu ume-define neno media kama ambavyo duniani kote umekuwa defined. 

Unapozungumzia neno media duniani unamaanisha vyombo vya habari 

pamoja na mitandao ya kijamii. Muswada huu umejielekeza katika kuelezea 

neno print media na ukisoma ukurasa huo huo wa tano wa muswada huu, neno 

print media limeelezewa kwamba ni journal, magazeti pamoja na machapisho. 

(Makofi)  

 

Mheshimiwa Mwenyekiti, sasa naomba nimwambie kaka yangu Sugu 

kwamba unapozungumzia print media, unazungumzia machapisho, kaka 

yangu! 

 

MHE. HALIMA J. MDEE: Umelishwa. 

 

MHE. JULIANA D. SHONZA: Mheshimiwa Mwenyekiti, kuna utofauti 

mkubwa sana kati ya media na print media. Kwa hiyo, naomba sana usitake 

kupotosha umma wa Watanzania. Kwa bahati mbaya sana imekuwa ikizoeleka 

kwamba Bunge hili limekuwa likitumika kupotosha. Napenda kuwambia 

Watanzania kwamba watu hawa ni watu wa kuwapuuza kwa sababu kila kitu 

ambacho kimekuwa kikiletwa na Serikali hii, wao wamekuwa wakisema 

kwamba ni kitu kibaya. 

 

Mheshimiwa Mwenyekiti,... (Kicheko) 

 

MHE. HALIMA J. MDEE: Hilo desa umelimeza vibaya! (Kicheko) 

 

MHE. JULIANA D. SHONZA: Mheshimiwa Mwenyekiti, naomba nianze 

mchango wangu kwa kuelezea kwamba nimeshangaa sana ambacho kaka 

yangu Mheshimiwa Zitto amekizungumza. Kaka yangu Mheshimiwa Zitto siku 

zote nimekuwa nikikuheshimu kwa taaluma yako na kwa weledi wako, lakini 

kwa hiki ambacho umekizungumuzia leo kusema kwamba hii taaluma ya habari 

isiwe na accreditation, kwa kweli ni maajabu. Tunachokijadili hapa ni kuipa 

hadhi taaluma hii ya habari ili iweze kuheshimika kama ambavyo taaluma 

nyingine za udaktari na sheria zinavyoheshimika. (Makofi)  

 

Mheshimiwa Mwenyekiti, hatuwezi tukasema kwamba kwa sababu mimi 

nina wito wa kuwa mwalimu na sijasomea ualimu ukanikuta ninafundisha, 

haiwezekani! Leo hii naweza nikamtolea mfano kaka yangu Mheshimiwa 

Kubenea, hata form four hajamaliza, tumkute pale Chuo Kikuu, itakuwa ni ajabu 

sana endepo tutamkuta kaka yangu Mheshimiwa Kubenea anafundisha Chuo 

Kikuu cha Dar es Salaam eti kwa sababu tu ana passion ya kufundisha. Hiki kitu 

hakiwezekani. (Makofi/Kicheko) 

 

Mheshimiwa Mwenyekiti, ndiyo maana muswada huu unakuja kuhakikisha 

kwamba taaluma hii inaheshimika.  

 

Mheshimiwa Mwenyekiti, pia Mheshimiwa Mbunge amezungumzia taarifa 

ya habari ya MV Bukoba ilitolewa na machinga…  

 

MHE. HALIMA J. MDEE: Kifungu cha ngapi hicho?  

 

(Hapa baadhi ya Wabunge walizungumza bila mpangilio) 

 

MHE. JULIANA D. SHONZA: Mheshimiwa Mwenyekiti, kwa kweli 

nimeshangaa sana. Kuna tofauti kubwa sana kati ya habari na taarifa. (Makofi) 

 

Mheshimiwa Mwenyekiti, ile iliyotolewa ilikuwa ni taarifa, siyo habari. 

 

MHE. HALIMA J. MDEE: Lini habari siyo taarifa? 

 

MHE. JULIANA D. SHONZA: Mheshimiwa Mwenyekiti, habari ni taaluma. 

Kama ambavyo taaluma nyingine zinavyoheshimka, ndiyo maana Serikali ya 

Chama cha Mapinduzi iliona kwamba muswada huu umechukua muda mrefu 

sana, lakini sasa tumeamua kuweza kuupitisha ili maslahi ya Watanzania 

yaweze kuzingatiwa. (Makofi) 

 

Mheshimiwa Mwenyekiti, nimeshangaa sana pia Mwenyekiti wa Chama 

cha CHADEMA, baba yangu Mheshimiwa Mbowe amekuja hapa Bungeni leo 

hii anaacha kujadili masuala ya muswada anaanza kusema kwamba Wabunge 

wa Chama cha Mapinduzi eti tumeongwa shilingi milioni 10. (Makofi)  

 

(Hapa baadhi ya Wabunge walizungumza bila mpangilio) 

 

MHE. JULIANA D. SHONZA: Mheshimiwa Mwenyekiti, hii ni ajabu sana. 

Kama Mwenyekiti wa chama kikuu cha Upinzani tunachokitegemea katika Taifa 

hili, anaingia Bunge badala ya kujadili masuala ya msingi, anaanza kujadili 

shilingi milioni 10, kwa nini hajazungumzia mabilioni ambayo alipewa na 

Mheshimiwa Lowassa akampokea CHADEMA? (Makofi/Kicheko) 

 

Mheshimiwa Mwenyekiti, tulitegemea kwamba angeingia katika Bunge 

hili atuambie, ikiwa yeye ndio alikuwa akizunguka akisema kwamba 

Mheshimiwa Lowassa ni fisadi, lakini alipopewa mabilioni, kitabu kikabadilika 

akaanza kumsifia kwamba Mheshimiwa Lowassa ni msafi. (Makofi) 

 

MHE. HALIMA J. MDEE: Anza kifungu wewe? (Makofi/Kicheko) 

 

MHE. JULIANA D. SHONZA: Hayo ndiyo tulitegemea kwamba aje 

ayaongee katika Bunge hili. (Kelele) 

 

MBUNGE FULANI: Kifungu cha ngapi? (Makofi/Kicheko) 

 

MHE. JULIANA D. SHONZA: Mheshimiwa Mwenyekiti, baada ya kusema 

hayo, naomba niwakumbushe wenzangu wa Upinzani; wakumbuke kwamba 

muswada huu, Chama cha Mapinduzi hakijakurupuka… 

 

MHE. HALIMA J. MDEE: Kifungu cha ngapi hicho? 

 

MHE. JULIANA D. SHONZA: Mheshimiwa Mwenyekiti, kwa bahati nzuri 

Mheshimiwa Waziri wakati akiwasilisha ameelezea historia ya muswada huu; 

muwe mnasoma ndugu zetu wa Upinzani, siyo mnakuja hapa mnapinga bila 

kuwa na hoja. (Makofi) 

 

Mheshimiwa Mwenyekiti, muswada huu wa habari umeanza tangu 

mwaka 1993 na ndiyo maana hata ulipoletwa katika Bunge lililopita mwaka 

2015, ninyi leo ambao mmesimama kupinga, mlisimama mkaupinga hata 

mwaka 2015.  

Dada yangu Halima Mdee, naomba utilize bangi. (MAkofi/Kicheko) 

 

MHE. HALIMA J. MDEE:  Tumekulea wenyewe siye! (Makofi/Kicheko) 

 

MHE. JULIANA D. SHONZA: Mheshimiwa Mwenyekiti, sishangai kwamba 

walipinga muswada huu mwaka 2015, wakasema kwamba tusubiri Serikali ya 

Awamu ya Tano ije ijadili muswada huu, ndiyo maana nasema hatuna namna, 

lazima muswada huu uweze kupita, kwa sababu hiki tunachokijadili leo ni 

makubaliano yaliyofanyika mwaka 2015.  

 

Mheshimiwa Mwenyekiti, kwa hiyo, muswada huu ni mzuri na wadau 

wameshirikishwa, wametoa maoni yao. Kwa hiyo, muswada huu kama 

Wabunge wa Chama cha Mapinduzi tuna haki ya kuunga mkono. (Makofi) 

 

MBUNGE FULANI: Twende, twende! (Makofi/Kicheko) 

 

MHE. JULIANA D. SHONZA: Mheshimiwa Mwenyekiti, baada ya kusema 

hayo… (Makofi)  

 

MBUNGE FULANI:  Bado bado! Piga, piga! (Makofi/Kicheko) 

 

(Hapa baadhi ya Wabunge walizungumza bila mpangilio) 

 

MHE. JULIANA D. SHONZA: Mheshimiwa Mwenyekiti, baada ya kusema 

hayo, naomba sasa nitangaze rasmi kuunga mkono muswada huu kwa nguvu 

zote na nielezee kwamba tasnia hii ya habari ni mojawapo ya tasnia muhimu 

sana katika Taifa letu. (Makofi/Kicheko) 

 

Mheshimiwa Mwenyekiti, dhima ya tasnia hii ya habari ni kutoa habari 

kwa jamii, kuelimisha pamoja na kuburudisha. Kwa miaka mingi sana tasnia hii 

imepoteza mwelekeo, imepoteza dira, watu wamekuwa wakijifanyia mambo 

wanayoyataka kwa sababu kulikuwa hakuna sheria ambayo tulitegemea 

ingetoa mwongozo katika vyombo hivi vya habari. (Makofi) 

 

Mheshimiwa Mwenyekiti, kukosekana kwa sheria hiyo kwa muda mrefu 

imepelekea kuwepo kwa wanahabari na wamiliki wa vyombo vya habari 

ambao wengine ni wanasiasa, tunao humu Bungeni, ambao wamekuwa 

wakitumia vyombo hivi kwa ajili ya malengo yao binafsi na ndiyo maana 

unashangaa vyombo vya habari leo vinamsifia fulani kama ni fisadi, kesho 

vinamsafisha, kwa sababu vyombo vimetumika kwa maslahi yao kwa muda 

mrefu sana.  (Makofi) 

 

Mheshimiwa Mwenyekiti, pia kukosekana kwa sheria hii, imepelekea 

kwamba vyombo hivi kutumika kwa ajili ya kutimiza malengo ya watu fulani. 

Mheshimiwa Mwenyekiti, kama hiyo haitoshi, vyombo hivi vya habari 

vimekuwa vikitumika vibaya na wanasiasa kwa ajili ya kuchafuana… 

 

MBUNGE FULANI: Kama TBC eeh! 

 

MHE. JULIANA D. SHONZA: ...kitu ambacho sheria hii ni mwarobaini wa vitu 

kama hivyo.  

 

 

MHE. HALIMA J. MDEE: Mbona unasoma mama? 

 

MHE. JULIANA D. SHONZA: Mheshimiwa Mwenyekiti, kukosekana kwa 

sheria hii… Naomba mtulie!  

(Hapa baadhi ya Wabunge walizungumza bila mpangilio) 

 

MHE. HALIMA J. MDEE: Halafu uje nikupe bangi ukishamaliza. (Kicheko) 

 

MHE. JULIANA D. SHONZA: Mheshimiwa Mwenyekiti, naunga mkono sheria 

hii. Sitashangaa nitakapoona leo Waheshimiwa Wabunge wa CHADEMA 

wanaipinga halafu kesho wakaikubali kwa sababu ndiyo kawaida yao 

wamekuwa hawajielewi.  

 

Mheshimiwa Mwenyekiti, baada ya kusema hayo naunga mkono hoja! 

(Makofi) 

 

MBUNGE FULANI: Hujielewi wewe! (Makofi) 

 

MWENYEKITI: Ahsante kwa mchango wako Mheshimiwa Shonza.  

 

Waheshimiwa Wabunge, nataka niseme, Mheshimiwa Halima Mdee, mimi 

sipendi utuvunjie kanuni kwa makusudi. Wewe ulipaswa tu usimame, utumie 

kanuni ili sasa mimi nitumie kanuni, lakini unawasha mashine… 

 

ME. HALIMA J. MDEE: (Hapa hakutumia kipaza sauti). 

 

MWENYEKITI: Usinijibishe Mheshimiwa; na tuheshimiane humu. Tusijibishane 

Mheshimiwa, nitakutoa nje sasa hivi. (Kicheko) 

 

Naomba kanuni hizi tuzifuate, nilitegemea wewe utasimama kwamba 

lugha iliyotumika siyo ya Kibunge. Kwa hiyo, tuendelee sasa kwa heshima 

kabisa. Mnaendelea kuchangia kwa kitu ambacho ni cha kipuuzi kweli. 

Tunaendelea Mheshimiwa Chumi.  

MHE. COSATO D. CHUMI: Mheshimiwa Mwenyekiti, naomba nikushukuru 

na mimi kwa kupata nafasi ya kuchangia muswada huu muhimu kwa Taifa letu, 

lakini pia kwa waandishi wa habari, sisi wanasiasa na kila mmoja katika jamii, 

kwa sababu tasnia ya habari ndiyo kiunganishi kati ya mwenye nacho na asiye 

nacho kati wanasiasa na tunaowaongoza, kati ya Serikali na wananchi. 

(Makofi) 

 

Mheshimiwa Mwenyekiti, kwa hiyo, ni jambo ambalo binafsi naona ni la 

kupongeza. Kwa hiyo, nampongeza Mheshimiwa Waziri kwa kuingia kwenye 

historia ya kuwa Waziri wa kwanza kuufikisha Muswada katika hatua hii baada 

ya miaka zaidi ya 23. Lakini siyo hivyo tu, napenda tu pia kuipongeza Kamati na 

pia napende kumwambia kaka yangu Mheshimiwa Peter Serukamba kwamba 

ukubwa ni jalala. Umeshambuliwa sana hapo katikati, lakini ndiyo ukubwa, 

ulipokee tu. (Makofi) 

 

Mheshimiwa Mwenyekiti, baada ya kusema maneno haya ya utangulizi, 

napenda pia kusisitiza jambo moja. Ndugu zangu Wabunge, hapa kitu 

tunachokijadili kama ndugu yangu Mheshimiwa Sixtus Mapunda alivyosema, 

tunajadili mhimili wa nne wa dola. Kwa hiyo, tunajadili kitu ambacho ni nyeti 

kwa maisha yetu.  

 

(Hapa baadhi ya Wabunge walizungumza bila mpangilio) 

 

MHE. COSATO D. CHUMI: Bahati nzuri mimi huwa I don’t care makelele ya 

wengine, niko focused. Kwa hiyo, I will never lose my focus. (Makofi)  

 

Mheshimiwa Mwenyekiti, tunapojadili kitu ambacho ni mhimili wa nne wa 

dola, kama ambavyo tunasema, unless otherwise tuna-pretend kwamba huu ni 

mhimili wa nne wa dola. Kama kweli huu ni mhimili wa nne wa dola, haiwezi 

kukwepeka kusema kwamba inapokuja umiliki lazima Watanzania wawe na 

asilimia nyingi. (Makofi) 

 

Mheshimiwa Mwenyekiti, huwezi kuufanya mhimili wa nne wa dola 

umilikiwe kwa asilimia 100 na watu wa nje; that is very dangerous. Ndugu zangu, 

hilo napenda tulielewe vizuri sana kwamba tunajadili mhimili wa nne. Kwa hiyo, 

lazima katika kujadili sheria hii au muswada huu tuzingatie kwamba kuna 

mambo kwa kweli ni lazima tuyape uzito. Mojawapo likiwa hili la kuhakikisha ya 

kwamba katika zile shareholder asilimia nyingi ziwe za sisi Watanzania. 

  

Mheshimiwa Mwenyekiti, wengine wamesema hapa, pia ni namna ya 

kuwawezesha Watanzania wenyewe. Nami nampongeza Mheshimiwa 

Kubenea, ana asilimia 100. Kumbe it is possible; amesema hapa. Kwa hiyo, 

ndugu zangu hilo napenda sana twende nalo.  

Mheshimiwa Mwenyekiti, baada ya maneno hayo niende kwenye 

muswada. 

 

Mheshimiwa Mwenyekiti, mimi mwenyewe nilikuwa mwandishi wa habari, 

nimekaa newsroom almost miaka minane. Nimefanya kazi; sikwenda kusoma 

kama taaluma, lakini nimefanya in house training, nikawa mwandishi wa habari 

mzuri tu. Sasa tasnia hii kwa miaka nenda, rudi; labda sisi humu, baadhi yetu 

Wabunge tunataka tuendelee kuifanya ambavyo ilivyo kwa maana labda 

tunaitumia kwa malengo yetu. Kama tunataka tukifanye chombo hiki kweli kiwe 

muhimili wa nne ambacho kinatusaidia na sisi tukisaidie, naamini kuna mambo 

mazuri mengi katika muswada huu. (Makofi) 

 

Mheshimiwa Mwenyekiti, mojawapo, kuna suala la kuwa na Bodi ya 

Ithibati na hapa lazima niseme kidogo kwa uchungu; kama alivyosema 

mwingine. Mimi sikutarajia mtu kama Mheshimiwa Zitto, ndugu yangu, 

tumefanya harakati Chuo Kikuu pamoja, mimi nilinusurika kufukuzwa, wewe 

ukafukuzwa; nadhani unakumbuka; kuja kusema kwamba hatuhitaji Baraza la 

Ithibati la kulinda taaluma hii, that should not come from a person like Zitto. Mimi 

sikutarajia. (Makofi) 

 

 

Mheshimiwa Mwenyekiti, kwa nini nasema hivi? Tuna wahasibu, 

wafamasia, waandishi, madaktari na juzi hapa tumepitisha muswada wa sheria 

kwa ajili ya surveyors na wakemia. Kwa hiyo, kwangu mimi naona kuwa na 

Baraza la Ithibati ni jambo muhimu katika kuijengea taaluma hii, kweli kuipa ile 

hadhi ya taaluma, siyo kuibana. (Makofi)  

 

Mheshimiwa Mwenyekiti, sasa labda tuseme, twende mbele, kwa maoni 

yangu mimi nilivyokuwa ninaona, hii Bodi ya Ithibati, nimeenda pale kwenye 

composition, maana kuna amendments hapa, baadhi nimechelewa kuzipitia, 

sijui kama imekuwa accommodated au laa. Kama itakuwa iko tayari imeingia 

humo, nitawiwa radhi, lakini nilikuwa nashauri kwenye composition ile, kwa 

sababu hii ni taaluma ya habari, tumesema pale kutakuwa na seven members 

na katika wale, wawili watakuwa ni wana taaluma wenyewe. (Makofi) 

 

Mheshimiwa Mwenyekiti, mapendekezo yangu kisheria sasa, 

tungeongeza kwa sababu nia ni kuilinda na kuipa hadhi taaluma hii, badala ya 

kutoka wale wawili, basi tuende japo watatu mpaka wanne kwenye 

composition. (Makofi) 

 

Mheshimiwa Mwenyekiti, pia nilikuwa nashauri, pengine sheria kilaalam, 

mimi siyo mwanasheria, ingeenda mbali zaidi. Mlio wanasheria mnaweza 

kusaidia namna ya kuitengeneza kwamba ika-define who is the accredited 

journalist? Kwa nini nasema hivi? Kuna watu wamesema hapa, uandishi wa 

habari ili sasa kulinda watu ambao wameshakuwepo kwenye taaluma hii, 

tunaweza tukasema katika hizo sifa za huyo accredited journalist pawepo na 

sifa za kitaaluma kwa maana ya labda elimu ya kidato cha nne au elimu ya 

diploma au elimu ya certificate, lakini pia tuka-take into consideration kwamba 

kuna watu ni waandishi nguli, hawakwenda darasani katika taaluma ile ya 

uandishi wa habari. Tukatafuta namna ya ku-equate kwamba huyu mtu by 

experience anaweza kuwa kwa experience yake akawa sawa na mtu mwenye 

stashahada au mwenye degree, ndiyo mapendekezo yangu. (Makofi)  

 

Mhehimiwa Mwenyekiti, nasema hivi ili kusudi tuendelee kuilinda taaluma 

especially kwa wale ambao wamekuwepo kwenye fani by experience na 

wamethibitisha uwezo wa kufanya kazi kwa ufasaha. (Makofi) 

 

Mheshimiwa Mwenyekiti, kitu kingine ambacho ni lazima tukiunge mkono 

kwenye muswada huu ni kuwepo kwa Media Training Fund. Waandishi wengi 

wangependa sana kujiendeleza kitaaluma, lakini kipato duni kimewakwamisha. 

Sasa sheria inapokuja na mfuko wa namna hii ni sehemu mojawapo ya 

kuwakwamua hawa waandishi wa habari waweze kupata mafunzo. Naamini 

kuna waandishi wengi wangependa kupata mafunzo lakini kipato duni 

kimewakwamisha.  (Makofi) 

 

Mheshimiwa Mwenyekiti, pia katika suala zima la Baraza la Habari, 

nimeona pale haijaeleza sifa za yule Katibu wa Baraza la Habari kama 

ambavyo imeeleza kwa yule atakayekuwa Mkurugenzi. Kwa hiyo, ushauri 

wangu pengine pamoja na mengine yote ingeenda clearly kusema awe na sifa 

gani. (Makofi) 

 

Mheshimiwa Mwenyekiti, kuna suala la kugharamia, nilivyosoma kwenye 

muswada, hakuna mahali ambapo Baraza chanzo chake cha fedha kitakuwa 

ni kipi kama ambavyo imeeleza kwenye Mfuko wa Mafunzo. Nashauri kwamba 

kitaalam itazamwe ni namna gani inaweza ikaingia pale? (Makofi) 

 

Mheshimiwa Mwenyekiti, kifungu cha 58 ni ukombozi wa hali ya juu kwa 

waandishi wa habari na wote wanaofanya kazi. Ndugu zangu Wabunge, katika 

tasnia hii kuna unyonyaji uliokithiri na usioelezeka kutoka kwa wamiliki, ndiyo 

maana wakati mwingine ndugu yangu Mheshimiwa Kubenea nikiona anatetea 

sana, pengine anatetea kwa upande wa umiliki. 

 

Mheshimiwa Mwenyekiti, nasema hivi kwa sababu waandishi katika nchi 

hii wanafanya kazi kwa kukopwa. Mtu mpaka leo hajalipwa mshahara wa 

mwezi uliopita. 

 

MBUNGE FULANI:  Wengine ni posho tu. 

MHE. COSATO D. CHUMI: Mheshimiwa Mwenyekiti, siyo hivyo tu, mwingine 

analipwa kwa story. Muswada huu hasa katika kipengele cha 58, nchi hii ina 

vyombo vingi sana vya habari, lakini wote waliopo kwenye fani hii 

watakubaliana nami, asilimia 60 ya waandishi ni wale tunaowaita wa 

kujitegemea. (Makofi) 

 

Mheshimiwa Mwenyekiti, muswada huu haujasema sana kuhusu asilimia 

hii inayokaribia 60 kwa sababu umeeleza kwamba mwajiri ni lazima 

amtengenezee mwandishi mazingira yakiwemo ya kinga ya bima, lakini 

waandishi wa kujitegemea ambao ndio wengi katika tasnia hii, umebaki kama 

uko silent. Nashauri kitaalam tuone namna gani tunaweza tukafanya. (Makofi) 

 

Mheshimiwa Mwenyekiti, kwa nini nasema hivi? Kwa sababu kwa kufanya 

hivyo, tutaondokana na mambo mengi. Pengine mwandishi welfare yake ikiwa 

iko vizuri, tutapunguza mambo mengi hata ya rushwa ndogo ndogo, ndiyo 

maana nasisitiza hivyo. (Makofi) 

 

Mheshimiwa Mwenyekiti, niliona kifungu cha 50, bahati nzuri nimeona 

kwenye amendment kuhusiana na ile mitambo kwamba mchapishaji naye 

anaweza kuingia kwenye matatizo na mitambo pengine ikachukuliwa. Bahati 

nzuri nimeona imeondolewa, ni jambo la kupongeza kwa sababu mchapishaji 

anachapisha magazeti lakini pia ana kazi nyingine, anachapisha vitabu ana 

watu amewaajiri. Sasa kwa kufanya kosa hilo kwamba mitambo ichukuliwe, 

ilikuwa ni kuleta damage siyo kwake tu lakini kwa chain kubwa ya watu wengi. 

(Makofi) 

 

Mheshimiwa Mwenyekiti, naomba nimalizie kwa kusema vyanzo vya 

mapato kwa maana ya wamiliki ni jambo ambalo tulizingatie tukizingatia 

kwamba huu ni mhimili wa nne wa dola kama ambavyo tunasema. Kwa kweli 

Mheshimiwa Waziri, utakapokuja kuunda kanuni, sijui kisheria utaiwekaje, lakini 

kuna kila sababu ya kuangalia namna ya kulinda welfare ya waandishi wa 

habari dhidi ya wamiliki wa vyombo vya habari. Hapo kwa kweli kumekuwa na 

unyanyasanyi na unyonyaji uliopitiliza. (Makofi) 

 

Mheshimiwa Mwenyekiti, baada ya maneno haya, naomba kuunga 

mkono hoja, nakushukuru sana. (Makofi) 

 

 MWENYEKITI: Ahsante sana kwa mchango wako mzuri.  Mheshimiwa 

Bernadetha Mushashu. 

MHE. BENARDETHA K. MUSHASHU: Mheshimiwa Mwenyekiti, ahsante sana 

kwa kunipa nafasi nami niweze kuchangia muswada huu.  

 

Kwanza kabisa, nampongeza Mheshimiwa Waziri, Mheshimiwa Nape, 

Mheshimiwa Naibu Waziri, Mheshimiwa Anastazia Wambura, kwa kuleta 

muswada huu mbele ya Bunge hili, muswada ambao umesubiriwa kwa muda 

mrefu sana. Naipongeza Kamati ya Kudumu ya Bunge ya Huduma na 

Maendeleo ya Jamii chini ya uongozi mahiri wa Mheshimiwa Peter Serukamba 

kwa kuweza kujadili na kurekebisha muswada huu kwa kiasi kikubwa. 

 

Mheshimiwa Mwenyekiti, historia ya muswada huu ni ndefu sana, ina zaidi 

ya miaka 20. Tumeelezwa hapa, kwa mara ya kwanza muswada huu uliletwa 

Bungeni mwaka 1993, lakini wanahabari wakalalamika kwamba walikuwa 

hawajashirikishwa vya kutosha na kwamba muswada huu ulikuwa unabana 

uhuru wa habari, kwa hiyo, ukaondolewa.  

 

Mheshimiwa Mwenyekiti, muswada huu ukaendelea kurekebishwa, 

ilipofika Machi, 2015 ukaletwa tena Bungeni, wanahabari wakalalamika 

kwamba hawajashirikishwa tena, lakini vilevile wakawa wanahoji, kwa nini 

umeletwa chini ya hati ya dharura, muswada ukaondolewa tena. Serikali 

ikaendelea kuurekebisha huu muswada, ilipofika mwaka huu mwezi wa nane, 

ikatangaza kwenye Gazeti la Serikali na ilipofika tarehe 16 Septemba, muswada 

huu ukasomwa mara ya kwanza humu Bungeni. 

 

Mheshimiwa Mwenyekiti, baada ya mwezi mmoja, wadau wa habari 

wakaitwa mbele ya Kamati ili watoe maoni yao, wakasema hawana maoni 

kwa sababu muda umekuwa mfupi. Kamati ikawapa muda wa siku kumi zaidi. 

Baada ya siku kumi wengine wakaleta maoni lakini wengine wakaendelea 

kusema kwamba muda ulikuwa hautoshi wanataka mpaka Februari, 2017. 

 

Mheshimiwa Mwenyekiti, hii kwa kweli mimi ilinishangaza sana kwa 

sababu, huu muswada umesubiriwa zaidi ya miaka 20 na hao hao wanahabari. 

Wanahabari wameendelea kulalamika kwamba Sheria ya Magazeti inawatesa, 

wamepata nafasi, muswada wenyewe wenzangu una kurasa 28 tu, mtu 

ambaye una interest na huu muswada utashindwaje kusoma kurasa 28 katika 

karibu siku 43 walizopewa ukajadili na ukaweza kutoa maoni?  

 

Mheshimiwa Mwenyekiti, baada ya hapo wale wale waliosema hawana 

maoni, wakawa wanaonekana kila siku kwenye vyombo vya habari, wanatoa 

maoni juu ya huu muswada kifungu kwa kifungu. Kwa sababu hii Kamati ilikuwa 

sikuvu, tukaendelea kuyasikiliza hata yaliyokuwa kwenye vyombo vya habari, 

na kwa kiwango kikubwa yote yameingizwa kwenye huu muswada ambao upo 

mbele yetu. (Makofi) 

Mheshimiwa Mwenyekiti, niende sasa kwenye vifungu. Ukiangalia kifungu 

cha 7(1)(b)(iv), hiki kinaonekana bado kina ukakasi kwa sababu kinazungumzia 

wajibu na haki ya vyombo vya habari kwamba kutangaza na kuchapisha 

habari au muswada ambao ni muhimu kwa Taifa kwa kadri Serikali 

itakavyoelekeza.  

 

Ndugu zangu, hapa Serikali inachosema ni kwamba ikitokea kwa mfano 

dharura, leo hii kimekuja kimbunga kama vimbunga tunavyoona huko Amerika, 

inatakiwa watu wa Dar es Salaam centre pale waondolewe na kupelekwa 

Kibaha, au ikitokea vita mahali popote hapa Tanzania, wanategemea kwamba 

vyombo vyote vya habari vitakuwa vinatangaza juu ya hiyo vita; kisije kikatokea 

chombo cha habari wakati huo kikaendelea na programu zake za kawaida na 

wengine wanatangaza burudani. Kwa wakati huo watatakiwa kutangaza kitu 

hicho muhimu ambacho ni kwa ajili ya maslahi ya Taifa. (Makofi) 

 

Mheshimiwa Mwenyekiti, kifungu cha 7(3) kinaipa ukuu hii sheria ambayo 

tunaitunga sasa. Ikitokea mgongano kati ya sheria hii na sheria yoyote ile, basi 

hii sheria ndiyo itatumika kuamulia huo mgongano. Mimi hiki nakiona kama ni 

kitu kizuri kwa sababu sheria ambayo inaweza kumtetea au kutetea chombo 

cha habari ni hii hapa. Kwa hiyo, naona ni vizuri kiendelee kuwemo. 

 

Mheshimiwa Mwenyekiti, tukiangalia vifungu vya 9, 17, 10, 50(4); Kifungu 

cha 9 kabla ya kurekebishwa kilikuwa kinampa Mkurugenzi wa Habari uwezo 

wa kukataa maombi ya kutoa leseni kwa yeyote ambaye hajatimiza vigezo au 

kufuta leseni kama mwenye leseni atakuwa hakuzingatia masharti.  

 

Kifungu cha 17(1) kilikuwa kinatamka kwamba Waziri ndio mamlaka ya 

mwisho ya nidhamu, lakini kwa sasa kifungu cha 10 kinampa uwezo mhusika 

ambaye hajaridhika kwenda kukata rufaa mahakamani na akasikilizwa. Kwa 

hiyo, wale ambao wanajadili, tusipotoshe umma, hivyo vipengele vingine 

vilishafutwa au vilishaondolewa. (Makofi) 

 

Mheshimiwa Mwenyekiti, kifungu cha 56 kilimpa Mkurugenzi wa Habari au 

Afisa Polisi kutwaa kifaa kwa sababu kama angekuwa anaona kwamba 

chombo cha habari kinaendeshwa kinyume na sheria.  

 

Kifungu cha 50(4) kilikuwa kinaruhusu mashine ya kupiga chapa 

iliyotumika kuchapa taarifa ya uchochezi kuchukuliwa au kuzuiliwa na Afisa wa 

Polisi kabla ya hata kusikilizwa. Hayo mambo yote yamefutwa tusiwadanganye 

Watanzania, hayapo tena kwenye muswada huu. (Makofi) 

 

Mheshimiwa Mwenyekiti, sheria hii inaanzisha utaratibu, sheria hii imeweka 

mchakato, sheria imeweka hata na Kamati ya Malalamiko. Hivyo ukiangalia 

hata 56(2), wale waliokuwa wanaogopa kwamba Waziri ana mamlaka kubwa, 

anaweza kuamka asubuhi akafungia chombo chochote au gazeti lolote 

analolitaka, hayo hayapo kwa mujibu wa sheria hii tunayotunga, yote 

yameondolewa; kila mtu atapewa haki na mahakama. Kama hujaridhika na 

uamuzi wa Waziri unaweza kwenda ukakata rufaa kwenye mahakama. 

 

Mheshimiwa Mwenyekiti, kifungu cha 18 cha Muswada huu, kinaanzisha 

Bodi ya Ithibati ya Wanahabari na vilevile kifungu cha 23 kinaanzisha Baraza 

Huru la Wanahabari. Hii sasa maana yake ni nini? ni kwamba sasa tunakwenda 

kuifanya tasnia hii kuwa taaluma kamili. Sasa tunakwenda kuijengea taaluma hii 

heshima, tunakwenda kupunguza makanjanja ambao walikuwa wanaharibu 

tasnia hii kwa kuandika habari ambazo ziko substandard tukiweza kuweka Bodi 

pamoja na Baraza. 

 

Mheshimiwa Mwenyekiti, Kifungu cha 18 kinazungumzia juu ya ithibati ya 

wanahabari; mtu hataruhusiwa kufanya kazi ya habari kama hatakuwa 

amethibitishwa na utaratibu unaowekwa na sheria hii. Nimewasikiliza waliokuwa 

wanaongea na nimewashangaa sana. Wanataka kutuambia kwamba katika 

karne hii na baada ya sayansi na teknolojia iliyokuwa mpaka kiwango hiki, mtu 

yeyote anayejua kufunga kidonda, tumuite daktari; mtu yeyote yule ambaye 

amekwenda kwenye semina ya wiki moja, akirudi kwa sababu ilikuwa inahusu 

sheria awe mwanasheria; na mtu yeyote anayejua kushika kalamu na karatasi 

akaandika aitwe mwanahabari, haiwezekani. Hii Bodi ya Ithibati lazima iwepo 

na wanahabari wenyewe ndiyo kitu wanachokitaka, wanataka iwe taaluma, 

iheshimike ili na viwango vya mishahara yao viweze kufahamika. (Makofi) 

 

Mheshimiwa Mwenyekiti, wengine wanapotosha, wanadanganya watu 

kwamba kuna kiwango cha elimu, kwamba mtu ambaye hana degree hawezi 

kuitwa mwanahabari. Hakuna mahali popote kwenye muswada huu 

yalipoandikwa hayo.  

 

Mheshimiwa Mwenyekiti, sheria hii imetambua kwamba sasa tutakuwa na 

Bodi ya Ithibati, tutakuwa na Baraza Huru la Wanahabari; yote hii itakuwa na 

wanahabari ambao wamebobea. Watakaa chini, wataweka vigezo vya nani 

awe mwanahabari. Hivi vigezo vitawekwa kwenye kanuni kwa sababu ukiweka 

kwenye sheria, vikitakiwa kubadilishwa ni rahisi kubadilisha kanuni kuliko 

kubadilisha sheria.  

 

Kwa hiyo, hivi vigezo vitawekwa kwenye kanuni. Hivyo jamani 

msiwadanganye watu, waache tuwaboreshee wawe na tasnia nzuri ambayo 

itakuwa inaheshimika. (Makofi) 

 

Mheshimiwa Mwenyekiti, kifungu cha 11 kinazungumzia juu ya muundo 

wa bodi, hakijazingatia jinsia. Napendekeza waweke kifungu kidogo kimoja cha 

kuweza kuzingatia jinsia. Hebu angalia Wanahabari wote Waandamizi, karibu 

wote ni wanaume. Kwa hiyo, hiki kipengele kikiachwa hivi hivi unaweza ukakuta 

Bodi nzima ina watu wa jinsi moja. (Makofi) 

 

Mheshimiwa Mwenyekiti, mwisho, muswada huu ni mzuri, utaifanya tasnia 

hii kuheshimika, itakuwa ya kitaaluma, lakini kwa kupewa ithibati, kitawafanya 

wamiliki wa vyombo vya habari waweze kuwalipa wanahabari mshahara 

unaostahili na vilevile wataweza kuwakatia bima.  

 

Mheshimiwa Mwenyekiti, mwisho kabisa, tumwombe Mheshimiwa Waziri 

baada ya sheria hii kuwa imesainiwa aharakishe kuandaa kanuni ili sheria hii 

ianze kutumika mara moja kwa sababu imesubiriwa kwa zaidi ya miaka 20.  

 

Mheshimiwa Mwenyekiti, naunga mkono hoja. (Makofi) 

 

MWENYEKITI: Ahsante kwa mchango wako. Tunaendelea Mheshimiwa 

Balozi Adadi Rajab. 

 

MHE. BALOZI ADADI M. RAJAB: Mheshimiwa Mwenyekiti, na mimi napenda 

kuungana na wenzangu kumpongeza sana Mheshimiwa Waziri Nape na 

Mheshimiwa Naibu Waziri pamoja na Mwenyekiti wa Kamati kwa kazi nzuri 

ambayo wameifanya kuweza kuchambua muswada huu. 

 

Mheshimiwa Mwenyekiti, muswada huu ni muhimu sana. Taswira ya 

habari hapa nchini ni kitu ambacho humu ndani hakuna hata mmoja wetu 

ambaye anaweza kusema kwamba waandishi wa habari au taswira ya habari 

ni mbovu. Waandishi wa habari kwenye nchi hii wamefanya kazi nyingi sana; 

wanafanya kazi kwa bidii usiku na mchana, ndiyo maana kila siku asubuhi 

unaangalia kwenye television kutaka kujua kuna habari gani? Kuna kitu gani 

leo? Kila mtu kila saa ana-google au ana-whatsapp kila leo, lakini yote hayo ni 

mahusiano ya habari. Hizi habari zinatafutwa. Hawa waandishi wa habari 

hawaokoti hizi habari, wanazitafuta kwa bidii.  

 

Mheshimiwa Mwenyekiti, nashangaa kabisa, nimesoma huu muswada, ni 

mzuri sana. Kama ni marekebisho yanahitajika kufanyika, ni kidogo.  

 

Mheshimiwa Mwenyekiti, kifungu cha 58 kinawatambua na kuwathamini 

waandishi wa habari. Kimewapa bima, kimewafanya wawe na mifuko. Hawa 

waandishi wa habari imefika hatua wanaitwa mapaparazi, wengine hawana 

mishahara, wengi tu. Wanafanywa kama vibarua, wanalipwa kwa story, kwa 

mistari. Ukiangalia kwenye vyombo vyote vya habari, karibu nusu ya hao 

waandishi wa habari hawalipwi na hawana barua za ajira; lakini wanavumilia 

na hawataki kutoa hizo taarifa kwa sababu wanajua wakitoa tu watafukuzwa 

kazi na watakuwa hawana cha kusema. 

Mheshimiwa Mwenyekiti, kwa hiyo, nataka kusema kwamba wamiliki wa 

vyombo vya habari na watu wengine wawe waangalifu, wasikazanie kusema 

kwamba muswada ni mbaya ili hawa waandishi wa habari wanaopata taabu 

kila siku wasipate haki zao. (Makofi) 

 

Mheshimiwa Mwenyekiti, uhuru wa habari hapa nchini, mimi nimeangalia 

kwenye google, Tanzania ni nchi mojawapo ambayo ina uhuru mkubwa sana 

wa vyombo vya habari. Nimetembea, nimeona nchi mbalimbali, sijawahi kuona 

nchi ina magazeti kama hapa nchini, lundo la magazeti. Hapa huwezi ukasema 

unaweza ukanunua magazeti yote ambayo yanatoka kwa siku, ndiyo maana 

magazeti yote yanafanya kubandikwa, mtu unaangalia hii heading ngoja 

ninunue hili na hili. Uhuru ni mkubwa, vyombo vya televisheni viko vingi. 

 

Mheshimiwa Mwenyekiti, kwa hiyo, ninachosema ni kwamba uhuru wa 

vyombo vya habari ni mkubwa hapa nchini na ambao inabidi uangaliwe na 

hawa watu wanaotupa habari tuwaangalie maslahi yao jamani. (Makofi) 

 

Mheshimiwa Mwenyekiti, sasa ngoja niende kwenye sheria, kwenye 

muswada wenyewe unavyosema. Mwandishi wa habari ni nani? Pale imesema, 

a journalist is the one who has been accredited, lakini inategemea kwamba 

Mheshimiwa Waziri atakwenda further na kufafanua kwamba huu ni muswada 

wa waandishi wa habari, kwa hiyo, ni lazima afafanuliwe nani ni mwandishi wa 

habari? 

 

Mheshimiwa Mwenyekiti, tumeona kwenye media inasema ina-include na 

social media. Kulikuwa na utata hapa kwamba labda blogs au social media 

basi siyo media. Nilikwenda nikaangalia baadhi ya kesi kwenye 

commonwealth; Mahakama Kuu ya Australia, New Zealand kulikuwa na huo 

utata kwamba social media labda siyo media na imetolewa uamuzi kwamba 

blogs zote ni social media. Ipo na nenda mwangalie kwenye Mahakama Kuu za 

Australia.  (Makofi) 

  

Mheshimiwa Mwenyekiti, kwa hiyo, ninachosema ni kwamba, kwenye 

accreditation ni lazima Waziri aseme vigezo gani ambavyo atavitumia kuweza 

kumfanya huyu mtu aweze kuitwa Mwandishi wa Habari. Hatuna maana 

kusema basi wale ambao hawatakuwa accredited, basi hawatafanya kazi za 

uandishi wa habari. Ni lazima Waziri atambue kwenye kanuni 

atakapozitengeneza, ahakikishe kwamba anawatambua mpaka ma-repoter, 

ma-photographer, waandishi, ma-digital waandishi, waandishi wanaoandika 

makala mbalimbali ni lazima wote wa-appear kwenye kanuni. Hii tunataka 

kuifanya profession ya uandishi wa habari iwe kama profession nyingine.  

Mheshimiwa Mwenyekiti, siyo wanasheria wote ni mawakili. Tunao 

wanasheria wengi lakini pia tunao mawakili. Kwa hiyo, tunataka waandishi 

ambao wako accredited ili waweze kutambua. (Makofi) 

 

Mheshimiwa Mwenyekiti, kwa hiyo, nitakwenda kifungu cha 20(3) 

kimeshakuwa amended ambacho kinasema kwamba journalist yeyote 

ambaye amekuwa suspended basi asifanye hizo kazi. Kilikuwa ni kifungu kibaya 

sana, lakini nakushukuru kwa kufanya hiyo amendment na kuhakikisha kwamba 

basi atasimamishwa kwa miezi mitatu na aendelee na kazi zake. Kilikuwa ni 

kifungu kibaya ambacho kingeendelea kuleta taswira mbaya sana.  

 

Mheshimiwa Mwenyekiti, kifungu cha 18 ambacho kinatambua waandishi 

wageni, hiki ni muhimu sana. Nimekiona na kimeleta madhara makubwa sana. 

Waandishi wa habari wageni ni lazima wadhibitiwe. Kama wanapewa vibali ni 

lazima wahakikishe kwamba wanakwenda kwenye hiyo specific area ambayo 

wameambiwa waka-cover hiyo habari. Hatuwezi kukubali nchi hii waruhusiwe 

tu waandishi ambao ni foreigners waingie nchini kiholela holela, hatuwezi 

kukubali. Kwa hiyo, nakipongeza sana kifungu hicho na kuhakikisha kwamba ni 

lazima tukidhibiti. (Makofi) 

 

Mheshimiwa Mwenyekiti, sheria hii imetambua mambo mengi. Sheria hii 

imetambua pamoja na kujua mwandishi wa habari ni nani, lakini imekwenda 

further na kutengeneza hiyo Bodi ya Ithibati, Mfuko wa Waandishi wa Habari, 

imetengeneza Baraza la kudhibiti ethics za waandishi wa habari na pia imempa 

Waziri madaraka ya kuthibiti mambo mbalimbali. Jamani hatuwezi kutengeneza 

sheria bila kumpa madaraka Waziri ya kuangalia mambo muhimu.  

 

Mheshimiwa Mwenyekiti, kuna mambo mengi sana kwenye mambo ya 

uhandishi wa habari, ni lazima pawepo na msimamiaji. Yuko pale kwa nia 

njema tu. Waziri atatengeneza kanuni ambazo zitakwenda sambamba na 

uandishi wa habari. Yeye ni binadamu, hataki kuua hii kitu ya uandishi wa 

habari, anataka kuendeleza. (Makofi) 

 

Mheshimiwa Mwenyekiti, nimeangalia makosa katika sheria hii, hasa 

makosa ya uchochezi. Makosa mengi yametolewa kwenye Sheria ya Magazeti 

ya mwaka 1976; seditious offences. Makosa ambayo yameorodheshwa kwenye 

sheria hiyo ambayo Sheria ya Magazeti, imeifuta, yale makosa ya kwenye 

Kifungu kuanzia cha 50, kwenye sheria ile yalikuwa ni lazima yapate kibali cha 

Mkurugenzi wa Mashitaka. 

 

Mheshimiwa Mwenyekiti, sheria hii imeondoa kibali cha Mkurugenzi wa 

Mashtaka na kuwapa madaraka polisi wote wakamate hayo makosa na 

kuyafikisha mahakamani. Mheshimiwa Waziri ni muhimu madaraka ya 

Mkurugenzi wa Mashtaka dhidi ya seditious offences madaraka hayo 

yarudishwe. Itasaidia sana kuweza kudhibiti makosa hayo ambayo 

yataonekana yanatokana na uchochezi hapa nchini. 

 

Mheshimiwa Mwenyekiti, baada ya kusema hayo, napenda kumpongeza 

tena Mheshimiwa Waziri na timu yake kwa kazi nzuri ambayo wameifanya, lakini 

nitashukuru wakifanya marekebisho hayo ambayo nimeyasema ili tuweze 

kwenda sambamba na sheria hii.  

 

Mheshimiwa Mwenyekiti, haki za waandishi wa habari lazima zitambuliwe, 

waajiri lazima wawekewe vifungu pale tuwathibiti waweze kuwalipa vizuri 

waandishi wa habari. (Makofi)  

 

Mheshimiwa Mwenyekiti, baada ya kusema hayo, naunga hoja mkono. 

(Makofi) 

 

MWENYEKITI: Ahsante sana Mheshimiwa Balozi Adadi kwa mchango 

wako.  

 

Mchangiaji wetu wa mwisho kwa jioni ya leo atakuwa ni Mheshimiwa 

Hussein Mohamed Bashe. (Makofi) 

 

MHE. HUSSEIN M. BASHE: Mheshimiwa Mwenyekiti, ahsante kwa kunipa 

fursa ya kuchangia.  

 

Kwanza ni-declare interest kama taratibu zinavyotutaka, kwa sababu 

nina maslahi kwenye vyombo vya habari. Vilevile mimi ni Mjumbe wa Kamati ya 

Huduma za Jamii, ambayo tumetumia muda mrefu katika kipindi cha wiki mbili 

tulizo kaa hapa Dodoma kuupitia muswada huu. (Makofi) 

 

Mheshimiwa Mwenyekiti, nataka niseme moja na kwa dhati kabisa 

nishukuru Ofisi ya AG na vilevile nimshukuru Mheshimiwa Waziri, tumefanya 

engagement za ndani na nje kuhusu muswada huu kuweza kufuta mambo 

ambayo kwa sababu sheria hii inaenda kupata supremacy over other laws 

when its comes on issue related to media. Kwa hiyo, sheria hii ilikuwa inaenda 

kuathiri makundi zaidi ya matatu; moja, printer; pili, publisher; tatu, mwandishi na 

nne, jamii kwa ujumla. (Makofi)  

 

Mheshimiwa Mwenyekiti, kwa hiyo, nitumie fursa hii kushukuru kwa sababu 

moja; sheria iliyoletwa na Serikali kabla haijaingia kwenye mikono ya Kamati 

ilikuwa ni sheria ambayo kweli kabisa ilikuwa inaenda kuzamisha industry ya 

media, lakini sheria hii tuliyonayo leo ni sheria bora kabisa kuliko sheria iliyokuwa 

inaletwa awali na Serikali kwenye mchakato huu. (Makofi) 

Mheshimiwa Mwenyekiti na Waheshimiwa Wabunge, kwa spirit ambayo 

tumeiona Serikali imekuwa nayo, kwenye mchakato na Ofisi ya Attorney 

General, naamini yale machache yaliyobaki ya kufanyia amendment tukijenga 

hoja sote bila kutumia moyo na tukajadili kwa nia njema Serikali itakubali ku-give 

in. Na mimi yapo mambo ambayo humu ndani ningeshauri tuweze kuyajadili na 

kuweza kuyafanyia marekebisho ili kuyaweka kwenye utekelezaji na kufanya 

kazi hii ya habari kwa ufanisi.  

 

Moja, tuanze na definition ya editor. Ukienda part one, muswada unam-

define editor, means a journalist who is in charge of production of content for 

radio, television, newspaper, journalist and magazine and include online 

platform for radio, television and newspaper.  

 

Nashauri tungem-define an editor as a person who is incharge of, and 

determine the final content of the text, kwa sababu editor ndio anayefanya get 

away ya final content inayoenda nje, huyu ndio editor. Kwa hiyo, naomba 

upande wa wahandishi tungeweza kufanya re-definition na mimi nitaleta katika 

schedule of amendment on the definition of the editor. (Makofi) 

 

Mheshimiwa Mwenyekiti, nimesikia mjadala ulivyokuwa ukiendelea; kwa 

spirit ya sheria hii na muswada huu, online publications ambazo haziko 

connected na print media, haziko under this law. Law hii inasimamia online 

publications ambapo publications hizo zimetolewa leseni na Mkurugenzi wa 

Habari MAELEZO kwa ajili ya newspaper. Kwa hiyo, Jamii Forum hausiki humu; 

Millard Ayo, hausiki humu; all these publications ambazo hazitokani na print 

media hazihusiki. (Makofi) 

 

Mheshimiwa Mwenyekiti, jambo lingine ambalo nilitaka nishauri section 

7(2) inasema: “A media house shall in the execution of its obligations, ensure 

that information issued does not undermine;” kwa hiyo, kuna items zimeelezwa 

hapo, nilitaka niseme item (f); “it should not undermine (f) infringe lawful 

commercial interest…” inaendelea. 

 

Mheshimiwa Mwenyekiti, spirit ya Serikali ya Awamu ya Tano ni 

kupambana na ufisadi na rushwa katika nchi hii. Tunapoweka restriction ku-

infringe undermine lawful contract; nataka nitolee mifano. Ipo mikataba before 

the law leo hii inaonekana ni lawful contract lakini ni mikataba ya hovyo 

ambayo imelinyonya Taifa hili, inaiibia nchi hii, mfano Mkataba wa IPTL, we all 

know, ni wizi. Kwa hiyo, before the court of law na kwa sheria za kimikataba this 

is a lawful contract, lakini hapa tunamnyima mwandishi wa habari haki ya 

kuandika na kuuchambua na kuonyesha mkataba huu kuwa ni wa kifisadi just 

because umo kwenye sheria hii.  

Mheshimiwa Mwenyekiti, kwa hiyo, nataka nimshauri Mheshimiwa Waziri, 

atakapoleta amendment na AG Office waweze kukubali kuondoa hiki 

kipengele. Kwa nini nasema? Kipengele hiki tulikipitisha kimakosa kwenye 

access to information tukakipitisha humu ndani ya Bunge. Kwa hiyo, kule 

tumekitengenezea kinga kwenye access to information halafu huku tena 

tunakitengenezea kinga kwenye sheria, nayo itakuwa shida. (Makofi) 

 

Mheshimiwa Mwenyekiti, eneo lingine ambalo nilitaka nishauri, na mimi 

nipongeze, nimeona kwenye obligations of media wameweka haki za 

waandishi (right of journalist) kwenye amendment ya Serikali. Nataka nishauri 

kwamba tunapotoa rights hizi za vyombo vya habari kufanya kazi yake na 

wakati huo huo tuna section namba 49 ambayo imewekwa na kwa spirit ya 

section 7(2)(f), tunawaweka wahandishi wa habari kwenye hatari kubwa. 

 

Mheshimiwa Mwenyekiti, twende kipengele namba 20, nashauri tufute 

kipengele kidogo namba (3) katika kipengele namba 20. 

 

 Mheshimiwa Mwenyekiti, an accredited journalist whose name is 

expunged from the roll of journalists or is suspended shall not be employed or 

otherwise act in any capacity in the business or career connected to 

journalism.” Kipengele hiki ni kibaya, naishauri Serikali kipengele hiki tukiondoe 

ama tukiongezee kipengele cha ziada kwamba wakati mwandishi 

amenyang‟anywa leseni ya kufanya kazi, aruhusiwe kufanya kazi on the 

business associated to his profession, lakini wakati huo huo tumpe haki ya ku-

appeal against this process. Appeal iende kwa Waziri, asiporidhika, aende 

mahakamani kutafuta haki. Kwa sababu the highest place ambayo haki 

hutafutwa ni mahakamani. (Makofi) 

 

 

Mheshimiwa Mwenyekiti, kuna kipengele kinampa mamlaka Mkurugenzi 

wa Idara ya Habari, MAELEZO kwenye ku-issue leseni, lakini kipengele hiki 

kinampa mamlaka ya yeye ku-issue leseni na wakati huo huo anaweza 

akakunyima leseni. Kwa hiyo, tungeweka kipengele ambacho kinanipa haki 

mimi ambaye nimenyimwa leseni, haki ya ku-appeal against maamuzi ya 

Mkurugenzi wa Habari, MAELEZO, ili niweze kupata haki yangu, anaweza 

kuninyima leseni just because kaamua yeye. (Makofi) 

 

Mheshimiwa Mwenyekiti, naaamini kwa spirit ambayo tumeanza nayo 

kwenye Kamati, Waziri na Serikali watakubali kutoa haki hii ili tuweze kumpatia 

huyo mtu haki ya ku-appeal against that decision. Kwa sababu haki hiyo ya 

kuninyima leseni inaweza ikatumika vibaya kuninyang‟anya. (Makofi) 

Mheshimiwa Mwenyekiti, nimeona kwenye amendments za Serikali; 

kwanza, naishukuru Serikali sana kwa kufuta kipengele cha 50(4) ambacho 

kilikuwa kina-provide a room for looting. Polisi alikuwa ana uwezo tu wa kuja 

kuingia kwenye chombo cha habari na kufungua mitambo, lakini katika 

amendment, unapofuta sub-section (4) automatically unaiondoa sub-section 

(8). Kwa hiyo, naomba sub-section (8) na yenyewe iondoke kwa sababu 

itakuwa haina kazi tena uwepo wake pale. (Makofi) 

 

Mheshimiwa Mwenyekiti, labda niongelee wasiwasi uliopo kwenye 

mchakato wa accreditation na kwenye suala la bodi. Bodi itakuwa ina 

members saba; na tumekubaliana kwamba members hawa saba watatoka 

kwenye council ya waandishi wa habari, watatoa participants wawili. Vilevile 

watatoa media owners kwa maana ya wamiliki wa vyombo vya habari, nao 

watapewa nafasi ya kuweka members wawili. Naishauri Serikali, kwenye 

mchakato wa kupatikana accredited journalist wa kuingia kwenye Bodi, Waziri 

apelekewe na council majina kwamba haya ndio tunayoyapendekeza sisi as a 

council ili mwaingize kwenye bodi ya kusimamia accreditation na masuala ya 

vyombo vya habari ili kuwapa uhuru wenyewe kuchagua watu wa kuwaleta 

(Makofi) 

 

Mheshimiwa Mwenyekiti, la mwisho ni kitu kinachoitwa national interest na 

national priorities; ni vizuri kwa sababu issue za national security ziko defined na 

Sheria ya Usalama wa Taifa. Kwa hiyo, vifungu ambavyo vinazungumzia suala la 

Usalama wa Taifa tuseme kwenye sheria kwamba kama sheria inayo-guide 

suala la usalama wa Taifa; lakini hizi national priorities ni vizuri angalau zikawa 

defined ndani ya sheria yenyewe ili siku ya mwisho kusitokee pale ambapo 

unapewa instruction kwamba hili ni la national interest, basi uweze kujithibitishia 

kwamba hili ni jambo la maslahi ya nchi. Kwa sababu naamini hakuna chombo 

cha habari ambacho hakitakuwa tayari kulinda maslahi ya nchi. (Makofi) 

 

Mheshimiwa Mwenyekiti, mwisho, nitumie nafasi hii kumpongeza 

Mheshimiwa Rais kukutana na wanahabari siku ya leo. Naamini kwamba 

utaendelea kuwa utamaduni wa kila mwaka kukutana nao ili waweze 

kumwuliza maswali yale ambayo wananchi wanataka kusikia kutoka kwake.  

 

Kwa hiyo, ni jambo jema na hii spirit tunaamini kwamba Mheshimiwa 

Nape na Ofisi ya Attorney General watakubali ku-accommodate hizi 

amendments ndogo ndogo ambazo tunashauri ili kuweza kuuboresha 

muswada huu na kuifanya sheria hii ni practical iweze kwenda kufanya kazi 

katika mazingira ya vyombo vya habari. (Makofi) 

 

 Mheshimiwa mwenyekiti, ahsante sana. (Makofi) 

 

MWENYEKITI: Ahsante. Tunakushukuru sana kwa ushauri wako. 

MHE. HUSSEIN M. BASHE: Naunga mkono hoja. (Makofi) 

 

MWENYEKITI: Ahsante sana. 

 

Waheshimiwa Wabunge, huyo ndio alikuwa mchangiaji wetu wa mwisho 

kwa jioni ya leo, nianze na moja; nilikuwa nimeombwa mwongozo na 

Mheshimiwa Jaku Hashim asubuhi, aliuliza swali la nyongeza na alipojibiwa 

alikuja akaliombea mwongozo kwamba halikujibiwa kikamilifu.  

 

Nilielekeza Makatibu waende wakafuatilie Hansard ili tuipate kwa 

uhakika. Wamefanya hivyo, lakini walichokipata ni kwamba Waheshimiwa 

Wabunge katika Mkutano wa Nne suala kama hili liliibuka na Mheshimiwa Spika 

alilitolea uamuzi kwa njia ya mwongozo. 

 

Waheshimiwa Wabunge, mwongozo ambao sasa unatuongoza kwa 

Mbunge yeyote anayesimama kuuliza swali la nyongeza na akajisikia kwamba 

hakujibiwa kikamilifu, nini kiwe; uamuzi wa Spika ni kwamba swali la nyongeza 

halitatolewa mwongozo. Kama mwenyewe haridhiki, atatakiwa sasa Mbunge 

huyo alete swali mahususi liwe kama swali la msingi ili aweze kujibiwa kikamilifu. 

 

Waheshimiwa Wabunge, kwa hiyo, huo ndio uamuzi uliopo, na mimi sasa 

nafungwa na uamuzi huo hadi hapo utakapotenguliwa na Spika. Kwa hiyo, huo 

ndiyo mwongozo wangu kwa Mheshimiwa Jaku Hashim Ayoub.  

 

Waheshimiwa Wabunge, kesho tunaendelea na Bunge. Wachangiaji, ili 

tumalize duru yetu ya kwanza ya uwiano wa vyama kwa uchangiaji, 

nimebakiza wawili wa upande wa Chama cha Mapinduzi; Mheshimiwa Hawa 

Ghasia na Mheshimiwa Janet Mbene. Tutaanza na hao halafu nitatangaza sasa 

round ya pili ya uchangiaji kwa kujua tunaenda mpaka saa ngapi kabla ya 

kuingia kwenye Kamati ya Bunge Zima. 

 

Waheshimiwa Wabunge, sina matangazo kwenu, lakini nami 

nawashukuru sana. Tumeanza vizuri, muswada mzito kama huu hauwezi 

ukakosa mawimbi, lakini yote ni katika kuimarisha muswada.  

 

Waheshimiwa Wabunge, ombi langu ni kwamba kwa kuwa schedule of 

amendments za Serikali tunazo na ushauri ambao umeendelea kutolewa kwa 

upande wa Serikali wanajua yale ambayo wanadhani ni ya msingi, lakini 

nawaomba Wabunge tukapitie hii schedule of amendment na wale ambao 

watataka kufanya amendment wakafanye usiku huu ili asubuhi ziweze 

kupatikana kwa wingi. Kwa sababu inakuwa ni kama fujo tunapoingia kwenye 

Kamati ya Bunge Zima, kunakuwa na lundo la marekebisho lakini ambayo 

yangeweza yakahakikiwa mapema na kuchujwa ili yakakaa katika mtiririko 

mzuri. Sasa nendeni mkasome hizi schedule of amendments, tuje vizuri na 

ninaamini tutaenda vizuri. 

 

Waheshimiwa Wabunge, baada ya kusema hayo, naahirisha shughuli za 

Bunge hadi kesho saa tatu asubuhi.  

 

(Saa 1.43 Usiku Bunge liliahirishwa hadi Siku ya Jumamosi, 

 Tarehe 5 Novemba, 2016 Saa Tatu Asubuhi) 

 

 

 

 

 

 

 

 
 


